
НОМГЎЙИ ИХТИСОРАҲО ВА (Ё) АЛОМАТҲОИ ШАРТӢ 

МУЌАДДИМА 

Мубрамии мавзуи таҳқиқот. Замони истиқлоли кишвар, ки халқи 

шарафманди Тоҷикистон барои рушди давлати миллии ҳуқуқбунёд, 

дунявӣ ва ягона талош варзида истодааст, замони зинда доштан ва 

таҳқиқу бозёбии таърихи пурғановати миллат мебошад, ки бе омӯзиши 

осори илмию адабии фарзандони содиқу фарзонаи халқи тоҷик 

ғайриимкон мебошад. Дар ин қатор Мир Сайид Алии Њамадонї љойгоњи 

шоиста ва хоси худро ишѓол кардааст. Далели ин гуфтаҳост, ки солҳои 

2012-2013 дар ҷумҳурӣ чорабиниҳои гуногуни ёдбуд бахшида ба ҳаёт ва 

фаъолияти ин мутафаккири маъруфи ҳуқуқ баргузор гардиданд. Ба 

ҳамин хотир 30 марти соли 2013, таҳти №143 Қарори Ҳукумати 

Ҷумҳурии Тољикистон «Дар бораи таҳлили ҷашни 700-солагии 

донишманд ва мутафаккири Шарқ Мир Сайид Алии Ҳамадонӣ» [4] қабул 

гардид, ки он дар сатҳи баланди ташкилӣ бо иштироки доираи васеи 

донишмандону муҳаққиқони ватанию хориҷӣ баргузор карда 

шуд.Чуноне ки Асосгузори сулҳу ваҳдати миллӣ – Пешвои миллат, 

Президенти Ҷумҳурии Тољикистон, муҳтарам Эмомалӣ Раҳмон таъкид 

намудаанд: «Пос доштани хотираи бузургоне, мисли Мир Сайид Алии 

Ҳамадонӣ ва дигар шахсиятҳои нотакрори илму адабамон набояд ба 

хотири ифтихору болидан бошад. Мо фақат дар ҳамон сурат эҳтироми 

бузургонамонро комилан ба ҷо меорем, ки осори онҳоро омӯзем, 

фарзандонамонро дар руҳияи таълимоти онҳо тарбия кунем, 

фармудаҳои онҳоро дастури амал қарор диҳем, то ки дар оянда ҳам аз 

байни халќи мо Рӯдакиҳо, Фирдавсиҳо, Буалиҳо, Хайёмҳо, Мир Сайидҳо 

ба воя расанду мо дар рушду камоли тамаддуни башар саҳмгузор бошем. 

Дар маҷлиси орифон иштирок намудан ва аз нуру маърифати онҳо 

файзёб шудан ҳадяи бузургест» [147, с. 9-10].  

Зиндагӣ ва осори пурғановати Мир Сайид Алии Ҳамадонӣ (солҳои 

1314-1386) аз ҷониби муҳаққиқону олимони соҳаҳои мухталифи илму 

адаби ватанию хориҷӣ мавриди омӯзиш ва таҳқиқ қарор дода шудааст. 

Вале осори пурғановат ва ақидаҳои сиёсию ҳуқуқии ӯ, ки масъалаҳои 

гуногуни фарогири давлатию ҳуқуқӣ, ки ниҳоят пурарзишанд, ҳамчун 

мавзуи омӯзиши монографии илми ҳуқуқшиносӣ, махсусан таърихи 

афкори сиёсӣ ва ҳуқуқии халқи тоҷик пажӯҳиш нагардидааст. 

«Халқи тоҷик ба тамаддуни башарӣ нобиғаҳоеро додааст, ки осори 

гаронбаҳои ҳар яки онҳо шуҳрати оламшумул пайдо карда, дар 

ташаккули тафаккури инсоният саҳми басо арзишманд гузоштаанд. Мир 

Сайид Алии Ҳамадонӣ низ дар ҳамин радиф қарор дошта, дар олами 

адабу ирфон ҷойгоҳи махсус ва мақоми баланде дорад. Ин чеҳраи 

барҷаста яке аз шахсиятҳои бузург маҳсуб ёфта, на танҳо дар кишвари 

мо, балки дар Эрон, Покистон, Ҳиндустон ва Афғонистон ҳамчун 

мутаффакир ва намояндаи барҷастаи тасаввуф шинохта шуда, бо 

тахаллусҳои Амири Кабир, Алии Сонӣ, Шоҳи Ҳамадон ва Ҳазрати 

Амирҷон маъруф гардидааст  ва шахсияту осораш то ба ҳол гиромӣ 

дониста мешавад» [146, с. 11-15]. 

Масъалаи дигар таҳқиқи хоси нуқтаҳои назар ва диди замонӣ ба 

мероси ғании ниёгон мебошад, ки ба ҷаҳонбинӣ ва тариқи бархурди 

муҳаққиқ нисбат ба воқеияти ҳаёти сиёсӣ, ҷамъиятӣ ва ҳуқуқӣ вобастагӣ 

дорад. Афкори сиёсӣ ва ҳуқуқии мутаффакир хеле фароху доманадор аст, 

ки шоистаи омӯзиш ва таҳқиқ мебошанд. Махсусан осори Алиии 

Ҳамадонӣ фарогири андешаҳои хос доир ба давлат, сиёсат, идораи 

одилона, ҳуқуқ ва адолат, ахлоқи ҳамидаи касбӣ ва оммавӣ, оила ва 

покии он, ҳуқуқ ва уҳдадориҳои аъзои оила, эҳтироми волидон, никоҳ ва 

талоқ, тақсими мерос, вазъи ҳуқуқии раият, муносибатҳои молӣ, рафтори 

қонунӣ, ҳуқуқвайронкунӣ ва ҷавобгарии ҳуқуқӣ ва амсоли инҳо 

мебошанд, ки бояд мавриди омӯзиш қарор бигиранд. 

Тоҷикон, ки дар тули таърихи чандинҳазорсолаи худ бисёр давраҳои 

печидаву мушкилро пушти сар кардаанд, дар ҳама давру замонҳо аз 

таҳаммулгароӣ ва маслиҳату муколама кор гирифта, борҳо собит 

сохтаанд, ки бо роҳи зӯрӣ ҳал кардани мушкилоту низоъҳо ва бо ҳам 

муқобил гузоштани ҷаҳонбиниву ақидаҳои мухталиф метавонад на танҳо 

сабабгори фасоди ахлоқ ва халалдор гардидани фарҳангу тамаддунҳо, 

балки шикасти давлатҳо низ гардад. Дар даврони муосир низ 

Тољикистон бо такя ба афкор ва таҷрибаи таърихии ниёгони худ раванди 

гуфтугӯи тамаддунҳоро ҳамеша ҷонибдорӣ менамояд. 

Мубрамияти омӯзиши осори гаронмояи аҷдодон пас аз ба даст 

даровардани Истиқлоли давлатии Ҷумҳурии Тољикистон боз зиёд 

гардид, чун зарурияти сохтмони давлати миллӣ ва созмон додани низоми 

ҳуқуқи миллӣ пеш омад ва мусаллам аст, ки бе омӯзиши таърих ва 

фарҳанги миллӣ, таҷрибаи давлатдории тоҷикон, адабиёту санъат ва 

маданияти бойи гузуштагони тоҷикон дар сатҳи зарурӣ амалӣ намудани 

ин нияту ормонҳо ғайриимкон мебошад. Ба масъалаи мазкур дар Паёми 

Президенти Ҷумҳурии Тољикистон ба Маҷлиси Олии Ҷумҳурии 

Тоҷикистон аз 26 декабри соли 2019 чунин таъкид гардида буд: 

«Олимону донишмандони моро зарур аст, ки ба шинохти дурусти 

таърих, тарғиби мероси маънавӣ ва суннату оинҳои мардумӣ низ, ки тайи 

асрҳо дар хотираи таърихии миллати тољик наќш бастаанд, таваҷҷуҳи 

ҷиддӣ зоҳир намоянд. Таърихи пурифтихори халқи тоҷик мактаби 

бузурги худшиносӣ мебошад ва мо вазифадорем, ки ба он арҷ гузорем, 

саҳифаҳои дурахшони қаҳрамониву диловарии гузаштагони худро 

омӯзем ва онро ҳамчун асоси ғояи ватандӯстиву садоқат ба Ватан ташвиқ 

намоем» [165].  

Дар ин раванди пурталотуми давлатсозии навин ҷумҳурии мо ба 

бисёр мушкилиҳои сиёсӣ, иқтисодӣ ва иҷтимоӣ, инчунин бозиҳои 

геополитикии бозингарони минтақаи Осиёи Марказӣ ва абарқудратони 

сатҳи ҷаҳонӣ рӯбарӯ гашта, аз ин имтинҳони бузурги таърихӣ 

сарбаландона гузашта истодааст. Сарфи назар аз мушкилиҳои зикршуда 

Тоҷикистон сиёсати сулҳҷӯёна ва дарҳои кушодро пеша карда, амнияти 

пурраи шаҳрвандон, соҳибихтиёрӣ ва истиқлолияти худро дар мадди 

аввал қарор додааст. Дар ин самт омӯзиш ва баррасии таҷрибаи 

таърихии низоми давлатдории ниёгон, тарзи фаъолияти институтҳои 

давлатию ҳуқуқӣ, дифоъ аз ҳуқуқу манфиатҳои мардум, бунёди ҷомеаи 

адолатпарвар ва ғайра дорои аҳаммияти бузург буда, солҳои охир 

мубрамияти хосса пайдо кардаанд. «Воқеан, шахсони бузурге чун 

ҳазрати Мир Сайид Алии Ҳамадонӣ танҳо ба миллату маҳал ва мазҳаби 

алоҳидае маҳдуд набуданд. Бузургии онҳо аз ин доира берун омада, 

баҳри хидмати аҳли башар вусъати ҷаҳонӣ пайдо мекунад, ки нишонаи 

возеҳи он эътирофу эҳтироми миллату халқҳои гуногун аст» [147, с. 5]. 

Дар ин замина таҳқиқи андешаҳо ва таълимоти давлатӣ-ҳуқуқии 

мутафаккирони бузург ва олимони барҷастаи асримиёнагии форсу 

тоҷик, ба монанди Мир Сайид Алии Ҳамадонӣ дар илми муосири 

ҳуқуқшиносии тоҷик хеле зарур ва муҳиму саривақтӣ мебошад. 

Андешаҳои бунёдӣ ва тарҳи борикбинонаи мутафаккир дар бораи 

масъалаҳои ҳуқуқӣ ва адолат, ҳимояи  манфиатҳои табақаҳои гуногуни 

аҳолӣ, зарурати ба тамоми  шаҳрвандон додани имкониятҳои баробарӣ, 

ҳуқуқу бомаърифатӣ, имконоти баробар ва бофарҳангии  арбобони 

давлатӣ, бартарии адли илоҳӣ  ва хирад нисбат ба дигар арзишҳои 

ахлоқӣ ва дигар масъалаҳои ҳуқуқии классикӣ то кунун дар ҷамъият 

арзиши худро аз даст надодаанд. Осору таълифоти вай дар бахши ҳуқуқи 

аҳли ҷомеа на танҳо дар доираи кишварҳои Шарқи Миёна ва Наздик, 

балки берун аз он низ мубрамияти худро нигоҳ доштаанд. Ин бо он 

маънидод мешавад, ки ин андешаҳо имрӯз ниҳоят муҳиму 

пураҳаммитанд ва метавонанд дар ташаккули сохтори ҳуқуқии давлати 

соҳибистиқлоли Тоҷикистон истифода шаванд. 

Дар ҷаҳони муосир гурӯҳҳои мухталифи ифротӣ, ҷараёнҳои сиёсӣ ва 

афроди алоҳида аз дини ислом ва эътиқоди мардум ба аҳдофи ғаразноки 

худ истифода мекунанд ва аз ин лиҳоз, омӯзиши мероси илмии ҳуқуқии 

Мир Сайид Алии Ҳамадонӣ ва дигар мутафаккирони гузашта махсусан 

мавриди таваҷҷуҳ қарор дорад. 

Ин ҳама муҳимият дар он аст, ки бо назардошти он ки Алии 

Ҳамадонӣ дар ҷустуҷӯи ҳақиқат ба як миллат, минтақа ва ё мазҳаби 

мушаххас маҳдуд набуд. Маҳз барои ҳамин таълимоти давлатӣ-ҳуқуқии 

мутафаккир метавонад аслиҳаи ҳақиқии идеологӣ дар мубориза бо 

ақидаю эътиқоди ифротгаро, ҳизбҳои сиёсӣ ва ҳаракатҳои террористӣ 

гардад. Андешаҳои Ҳамадонӣ метавонад барои фош кардани шиорҳои 

бардурӯғи идеологҳои ҳизбҳои ифротӣ ва таълимоти онҳо кумак кунад. 

Дар ин ҷо муаллиф иқтибоси зеринро бамаврид мешуморад: «Дар 

шароити имрӯза, ки равияҳои тундгаро ва низоъҳои диниву мазҳабӣ дар 

баъзе кишварҳо торафт вусъат гирифта истодаанд, аз нав омухтан ва 

таблиғ кардани осори Мир Сайид Алии Ҳамадонӣ ниҳоят зарур 

мебошад. Зуро вай дар асарҳои худ  ақидаҳои таҳаммулгаро ва 

футувватро таблиғ намуда, зиёдаравиро дар ислом маҳкум кардааст» [42, 

с. 15].  

Муаллиф дар заминаи гуфтаҳои боло бар ин назар аст, ки 

таълимоти давлативу ҳуқуқии мутафаккирро метавон ҳамчун сарчашмаи 

назариявӣ барои таҳияи назарияҳои муосири ҳуқуқэҷодкунӣ ва 

қонунгузории муосир истифода намуд. Дар баробари ин, осори Алии 

Њамадонї метавонад аз љињати амалї дар баланд бардоштани савияи 

тарбияи ахлоќї, эстетикї, динї, сиёсиву њуќуќии ањолї мусоидат намояд. 

 Дараҷаи таҳқиқи мавзуи илмӣ. Ҳанӯз аз асрҳои миёна шуруъ карда, 

осори  Мир Сайид Али Ҳамадонӣ  объекти таҳқиқоти уламо, муаррихон, 

доира ва ҳавзаҳои адабӣ, инчунин  марказҳои гуногуни илмӣ гардида 

буданд. 

Ба андешаи муҳаққиқи маъруфи тоҷик М. Султонзода, дар бораи 

Мир Сайид Алии Ҳамадонӣ шогирдонаш Ҷаъфари Бадахшӣ дар 

«Хулосат-ул-маноќиб» ва Ҳайдари Бадахшӣ дар «Мастуроти» ё 

«Манќабат-ул-ҷавоҳир» маълумоти муҳим гузоштаанд. Ҳамчунин дар 

бораи Мир Сайид Алии Ҳамадонї аз осори Абдураҳмони Ҷомӣ, 

Давлатшоҳи Самарқандӣ, Султон Ҳусайн Бойқаро, Хондамир, Дида 

Марин Кашмирӣ, Амид Аҳмади Розӣ, Муҳаммад Маъсуми Шерозӣ, 

Ризоқулихони Ҳидоят ва дигарон ахбори гуногунро пайдо кардан 

мумкин аст» [85, с. 6]. 

Олимони Шарқ ва Ғарб ба ҳаёт ва эҷодиёти Мир Сайид Алии 

Ҳамадонӣ мароқи калон зоҳир намуданд. 

Дар бораи ҳаёти шахсӣ, сафарҳо, мулоқоту омӯзиши илму адаб, 

созмон додан ва инкишофи мактаби хоси илмӣ, махсусан эҷодиёти Алии 

Ҳамадонӣ мутаффакироне чун Қозӣ Нуруллоҳи Шуштарӣ, Давлатшоҳи 

Самарқандӣ, Амир Султон Ҳусайн, Саид Ҳабашї, Хондамир, Муњаммад 

Дорушукӯҳ, Ҳофизи Карбалоӣ, Муҳаммад Маъсуми Шерозӣ, Муҳаммад 

Алии Табрезӣ, Иқболи Лоҳурӣ, Алӣ Аади Розӣ, Ризоқулихони Ҳидоят,  

Захируддини Бобур, Сайид Роқим [123, с. 27-28] ва дигарон. 

Таҳлили муқоисавӣ ва омӯзиши осори таърихию ирфонии рисолаҳо 

ва асарҳои дигари мутаффакир нишон медињанд, ки дар бисёр таълифоти 

ӯ масъалаҳои ахлоқӣ, ҳуқуқӣ ва сиёсӣ бо ҳам омезиш  ёфта, низоми  

ягонаи  андешаҳои давлатию ҳуқуқии Мир Сайид Алии ЊҲамадониро 

ташкил намудаанд. 

Дар замони муосир файласуфон ва ҳуқуқшиносони Тоҷикистон, 

Афғонистон, Покистон, Ҳиндустон, Эрон ва кишварҳои аврупоӣ ба 

мафҳумҳои ахлоқӣ, фалсафӣ, ирфонӣ, сиёсӣ, педагогӣ, адабӣ, сиёсӣ ва 

ҳуқуқии мутафаккир таваҷҷуҳи зиёд зоҳир кардаанд. Таҳқиқоти онҳо 

илму маданияти халқҳои форсу тоҷикро хеле бой гардондааст. 

Дар осори муњаќќиќони дар боло зикршуда асосан њаёту фаъолият, 

осор, таълимот ва ашъори мутафаккир, бахусус чї гуна ҳалли 

масъалањои умумии фалсафию њуќуќии марбут ба ҷон, рўњ, њастї ва 

маърифат, маќоми инсон, дониш, фазилатњои ахлоќї, њуќуќу 

уҳдадорињои шањрвандони давлат, сиёсат ва идоракунии одилона ва 

дигар масъалањо мавриди тањќиќ ќарор гирифтааст. 

Агар мушаххастар гӯем, омӯзиши рӯзгор ва осори Мир Сайид Алии 

Ҳамадонӣ дар Тоҷикистон аз солњои 40-уми асри ХХ шуруъ гардида, 

нахуст ба ин мавзуъ муаррихону адабиётшиносон ва бостоншиносон 

таваҷҷуҳ доштанд [117; 110; 132; 133; 138; 114].  

Миёни муҳаққиқони осори Мир Сайид Алии Ҳамадонӣ дар 

Ҷумҳурии Тоҷикистон мавқеи намоёнро Моҳирхуҷа Султонзода 

(Султонов) ишғол менамояд, ки пажӯҳишҳои анҷомдодаи ин олими 

тоҷик пурра ба  масъалаҳои омӯзиши ҳаёт ва фаъолияти мутафаккир 

бахшида шудаанд [134; 130; 131; 129]. 

Аз соли 1993 инҷониб олимони Ҷумҳурии Тоҷикистон зиёда аз 

шашсад асар (мақола, монография, тезисҳои маърузаҳо) ба табъ 

расонидаанд, ки дар онҳо паҳлуҳои гуногуни осори Ҳамадонӣ мавриди 

таҳлил қарор гирифтаанд. Илова бар ин, рисолаҳои мутафаккир оид ба 

соҳаҳои гуногуни илм ба табъ расидаанд, ки дастраси оммаи васеъ ва 

махсусан муҳаққиқони осори ӯ гардиданд [97; 51; 50; 44; 49].  

Бояд гуфт, ки муаллифи рисола зимни тањлили афкори ахлоќї, 

сиёсї, давлатї ва њуќуќии Мир Сайид Алии Њамадонї ба осори М. 

Султонзода,  Р. Асозода, Ш. Абдуллоев, А.А. Шамолов,  Х. Қурбонов, 

А. Мирзоев, Х. Назаров, Ш. Љаббор,  Ҳ.Р. Асозода, К.С. Абдураҳимов, 

П.Н. Давлатов, М.М. Каримова, А. Садиков [137; 106; 144; 145; 120; 122; 

125; 143; 20; 97; 149; 148; 155; 157; 76] ва дигарон рӯ овардааст.  

Ҳамчунин ба асарҳои илмие, ки ба проблемаҳои таърихи ҳуқуқ ва 

давлат, бахусус таърихи афкори сиёсию ҳуқуқӣ, инкишофи соҳаҳо ва 

институтҳои алоҳидаи ҳуқуқ дар давраи ҳуқуқи исломӣ бахшида 

шудаанд, таваҷҷуҳ зоҳир гардидааст. Дар ин маврид ба асарҳое, ки дар 

онҳо ѓояњои давлатї ва њуќуќии Мир Сайид Алии Њамадонї аз дидгоњи 

муосир арзёбї шудаанд, таъкид шудааст. Инҳо монографияҳо, мақолаҳо 

ва китобҳои дарсӣ мебошанд, ки муаллифони онҳо Э.Б. Буризода, М.Н., 

Давлатов, Ш.Ю. Кенҷаев, Ф.Т. Тоҳиров, А.Ф. Холиқзода, Р.Ш. 

Шарофзода, Ф.М. Шоев, С.М. Қодирзода ва дигарон мебошанд [25; 24; 

26; 27; 28; 155; 158; 78; 77; 83; 88; 91; 95; 94; 93; 162; 159]. 

Бо вуљуди зиёд будани таҳќиќотњои илмие, ки ба эљодиёти Алии 

Њамадонї бахшида шудаанд, наметавон ќайд накард, ки дар байни онњо 

асарњои илмие, ки бевосита ба тањлили афкори давлатї ва њуќуќии 

мутафаккир бахшида шудаанд, вуљуд надоранд. Рисолаи пешниҳодшуда 

аввалин таҳқиқоти илмии монографӣ оид ба мавзуи мазкур дар соҳаи 

ҳуқуқшиносии муосири тоҷик мебошад. Муаллиф тахмин мекунад, ки 

асари ӯ холигии назаррасро дар омӯзиши афкори сиёсӣ ва ҳуқуқии 

Шарқи асримиёнагӣ то андозае пурра хоҳад кард. 

Робитаи таҳқиқот бо барномаҳо ва мавзӯъҳои илмӣ. Таҳќиќоти 

диссертатсионии мазкур дар доираи татбиќи наќшаҳои дурнамои корҳои 

илмию таҳқиқотии кафедраи ҳуқуқи инсон ва ҳуқуқшиносии муқоисавии 

факултети ҳуқуқшиносии Донишгоҳи миллии Тољикистон –  

«Проблемаҳои назариявии ташаккули низоми ҳуқуқии Ҷумҳурии 

Тољикистон дар замони муосир барои солҳои 2016-2020» ва «Масъалаҳои 

назариявии инкишофи низоми ҳуқуқии Ҷумҳурии Тоҷикистон дар 

партави равандҳои ҷаҳонишавӣ барои солҳои 2021-2025» омода 

гардидааст.  

 

ТАВСИФИ УМУМИИ ТАҲҚИҚОТ 

Мақсади таҳқиқот. Мақсади таҳқиқот таҳлили таърихӣ-ҳуқуқӣ ва 

умуминазариявии ғояҳои давлатию ҳуқуқии Мир Сайид Алии Ҳамадонӣ, 

инчунин, асосноксозии аҳаммияти илмӣ-ҳуқуқӣ, тарбиявӣ ва иҷтимоию 

таърихии таълимоти ӯ, аз ҷумла, андешаҳои ҳуқуқии инсонпарваронаи ӯ 

мебошад. 

Вазифаҳои таҳқиқот. Ҷиҳати расидан ба мақсади гузошташуда 

вазифаҳои зерин бояд ҳаллу фасл карда шаванд:  

– омӯзиши шароитҳои иҷтимоию сиёсӣ ва маънавию фарҳангии 

даврони зисти Мир Сайид Алии Ҳамадонӣ бо назардошти таъсири онҳо 

ба зуњур ва ташаккули андешањои давлатию ҳуқуқии мутафаккир;  

–  муайян сохтани заминаҳои назариявии осори мутафаккир ва 

шарҳи равандҳои давлатӣ-ҳуқуқии замони вай;  

– мушаххас кардани ақидаҳои давлатӣ-ҳуқуқӣ ташаккул ва рушди 

онњо, мафњуми давлат ва ҳокимият дар таълимоти Мир Сайид Алии 

Ҳамадонӣ; 

– таҳлили андешаҳои Мир Сайид Алии Ҳамадонӣ оид ба вазъи 

њуќуќии подшоҳон, вазирон ва амалдорон; 

– баррасии вазъи ҳуқуқии раият дар таълимоти Мир Сайид Алии 

Ҳамадонӣ; 

– дақиқ намудани мафҳум, таносуб ва наќши арзишҳои ҳуқуқиву 

ахлоќӣ дар таълимоти Мир Сайид Алии Ҳамадонӣ;   

– омӯзиш намудани андешаҳои мутаффакир оид ба вазъи ҳуқуқии 

аъзоёни оила;   

– таҳқиқ намудани таълимоти ҳуқуқии Мир Сайид Алии Ҳамадонӣ 

аз нигоҳи интиқодӣ, яъне муайян кардани мутобиқат ё мухолифати онҳо 

ба талаботи институтҳои ҳуқуқии муосир;  

– асоснок кардани аҳаммияти таълимоти давлатӣ-ҳуқуқӣ дар асрњои 

миёна ва даврони нави ташаккул ва инкишофи  илми ҳуқуқшиносии 

тоҷик. 

Объекти таҳқиқот – шароити иҷтимоӣ-таърихӣ ва фарҳангӣ, ки дар 

доираи он фаъолияти эҷодӣ ва илмии Мир Сайид Алии Ҳамадонӣ сурат 

гирифтааст. 

Мавзуи (предмети) таҳқиқот – ақидаҳои давлатӣ-ҳуқуқии Мир Сайид 

Алии Ҳамадонӣ. 

Марҳила, макон ва давраҳои таҳқиқот (доираи таърихии таҳқиқот). 

Диссертатсия дар замина кафедраи ҳуқуқи инсон ва ҳуқуқшиносии 

муқоисавии факултети ҳуқуқшиносии Донишгоҳи миллии Тоҷикистон ба 

анҷом расонида шудааст. Таҳқиқоти мавзуи илмӣ дар солҳои 2019-2025 

гузаронида шудааст. 

Асосҳои назариявии таҳқиқот. Дар раванди гузаронидани  тањқиқоти 

илмї ба осору таълифоти Мир Сайид Алии Ҳамадонӣ, ки дар онҳо ба 

таври гуногун  масъалаҳои давлатию ҳуқуқӣ баррасӣ гашта, бо забонҳои 

форсӣ,  арабӣ,  русӣ ва тоҷикӣ нашр шудаанд, такя намудааст. 

Ба зумраи ин осор китобу рисолањои «Захират-ул-мулук», «Асрору-

н-нуќта», «Рисолаи ањлия», «Њалли мушкил», «Рисолаи футувватия» ва 

ѓайраҳо дохил мешаванд. 

Дар таҳқиқоти диссертатсионӣ барои таҳлили муқоисавӣ-ҳуқуқӣ ва 

асоснок кардани таълимоти њуќуќии Алии Ҳамадонӣ ва устодони  

маънавии ў, Муҳаммад ибни Идриси Шофеӣ асарҳои мактабҳои ҳуқуқӣ, 

фақеҳони бузург  Абӯҳанифа Нӯъмон ибни Собит, Молик Ибни  Њамбал 

маҷмӯи ҳадисҳои саҳеҳ аз он ҷумла «Саҳеҳ»-и ал-Бухорӣ,  сарчашмаи 

асосии ҳуқуқи исломӣ – Қуръону ҳадис, инчунин осори Муњаммад 

Fозолї, Аттор,  Наљмуддин Куброї, Мањмуди Шабустарї, Љалолуддини 

Румї, Алоуддавлаи Симнонї ва тањқиқотҳои илмии эътирофшудаи 

шарқшиносон, адабиётшиносион, файласуфон, сиёсатшиносон, 

ҳуқуқшиносон ва дигар љомеашиносони  муосир оварда шудаанд. 

Пас аз ба даст овардани Истиқлоли Тоҷикистон таҳқиқоти паҳлуҳои 

мухталифи мероси адабӣ, сиёсӣ ва фарҳангии Мир Сайид Алии 

Ҳамадонӣ аз ҷониби муҳаққиқони ватанӣ ба таври қобили мулоҳиза 

густариш ёфт. Мувофиқан, муаллиф ҳангоми навиштани рисола ба 

корҳои илмии муҳаққиқони ватаниву хориҷӣ, аз қабили А. Маҳмадов, А. 

Қурбонов, А.А. Раҳмонзода, Ҳ.Р. Асозода, М. Осимӣ, А. Кучарзода, К. 

Қодиров, М. Ибодов, М. Султонзода, М.М. Каримова, А.А. Шамолов, 

Қ.С. Абдураҳимов, Ф.Т. Тоҳиров, Р.Ш. Шарофзода, Ш.Ю. Кенљаев, Э.Б. 

Буризода, А.Ғ. Холиќзода, Ф.М. Шоев, М.Н. Давлатов ва дигарон 

таваҷҷуҳ намудааст.   

Асосҳои методологии таҳқиқотро усулҳои умумиилмии таҳлили 

илмӣ, диалектикӣ, таърихӣ, муќоисавӣ, мантиқӣ, функсионалӣ ва 

низомнокӣ ташкил додаанд.  

Усулҳои ҳуқуқӣ низ васеъ истифода шуданд – таърихӣ-ҳуќуќӣ, 

шаклӣ-ҳуқуқӣ, муқоисавӣ-ҳуқуқӣ ва ғ.   

Ба шарофати усули таърихӣ-ҳуқуқӣ ба муаллиф муяссар гардид, ки 

ғояҳо ва андешаҳои ба мавзуи рисола мувофиқи мутафаккирони 

асримиёнагиро аз мавқеъи таъсири шароити зиндагӣ ва фаъолияти эҷодӣ 

ба онҳо таҳлил намояд. Усули шаклӣ-ҳуқуқӣ дар муќоисаи аќидањо ва 

таълимоти гуногуни илмї, шароити инкишоф ва татбиќи меъёрњои 

њуќуќї ва падидањои дигар иљтимої вобаста ба фаъолияти 

мутафаккирони самтњо ва мактабњои гуногуни илмї истифода шудааст. 

Дар ҷараёни омӯзиши осор ва эҷодиёти Мир айид Алии Ҳамадонӣ 

методҳои таҳлилию мантиќӣ, аз љумла таҳлил, синтез, ва хулосабарории 

мантиќӣ  васеъ истифода шудаанд. Истифодаи усулҳои гуногуни илмӣ, 

хосатан методҳои муќоисавии омӯзиш имконият доданд, то падидаҳои 

гуногуни давлатӣ, сиёсӣ, ҳуќуќӣ, ахлоќӣ, динӣ, эстетикӣ, фарҳангӣ ва 

дигар падидаҳои афкори сиёсию ҳуќуќӣ дар маљмӯъ ва Алии Ҳамадонӣ 

дар алоҳидагӣ дар асоси муқоиса таҳќиќ гарданд.  

Заминаҳои эмпирикӣ.  Ба сифати манбаъ ва сарчашмаи таҳќиќоти 

диссертатсионӣ асарҳои Мир Сайид Алии Ҳамадонӣ ва дигар адабиёти 

адабӣ, фалсафӣ, таърихӣ, сиёсӣ ва ҳуќуќии асримиёнагӣ истифода 

гардидаанд. Дар љараёни таҳќиќоти диссертатсионӣ нусхаҳои гуногуни 

«Захират-ул-мулук», нусхаҳои осори дигари муттафакир, ки дар хориљи 

кишвар ва дар Тоҷикистон маҳфузанд, истифода шудаанд.  

Инчунин, манбаъ ва асарҳои зиёди дигаре, ки аз љониби 

донишмандони тољик ва хориҷи кишвар оид ба ҳаёт ва фаъолияти Мир 

Сайид Алии Ҳамадонӣ таълиф ва чоп гардидаанд, истифода шудаанд. 

Аќидаҳои муттафакир бо осори мутафаккирони дигари ҳаммактаб, 

пайравону ҳаводорони эҷодиёти ӯ дар хусуси масъалаҳои мубрами 

давлатию ҳуќуќӣ таҳќиќу муќоиса гардидаанд.  

Навгонии илмии таҳқиқот. Диссертатсияи мазкур яке аз аввалин 

таҳқиқоти таърихӣ-назариявии ақидаҳои Мир Сайид Алии Ҳамадонӣ дар 



15 
 

соҳаи таърихи таълимот дар бораи ҳуқуқ ва давлат мебошад. Навгонии 

илмии таҳқиқоти диссертатсиониро натиҷаҳои умумии назариявӣ-

методологии зерин собит менамоянд: 1) асосҳои назариявӣ-методологии 

ақидаҳои давлатӣ-ҳуқуқии мутафаккир таҳқиқ карда шудаанд; 2) 

ақидаҳои давлатӣ ва ҳуқуқии мутафаккир дар робита бо фазои  илмӣ ва 

фарҳангии асримиёнагии Шарќи наздик ва миёна таҳқиқ гардидаанд; 3) 

имконияти истифодаи баъзе андешаҳои давлатию ҳуқуқии мутафаккир  

дар бахши тарбияи ҳуќуќӣ, маърифати ҳуќуќӣ, боло бурдани фарҳанги 

ҳуќуќӣ, низоми давлатдорӣ ва фаъолияти ҳуқуқэҷодкунӣ асоснок карда 

мешавад; 4) тањқиқоти мазкур илми ватанӣ ва хориҷии назариявӣ-

ҳуқуқиро дар самти омӯзиши таърихи таълимот дар бораи ҳуқуқ ва 

давлат бо назардошти таҷрибаи миллӣ ғанӣ мегардонад.  

Нуќтаҳои ба ҳимоя пешниҳодшаванда. Навгонии илмии таҳќиќоти 

диссертатсионӣ бо нуктаҳои илмии зерин, ки ба ҳимоя пешниҳод 

мешаванд, собит мегардад: 

1. Мир Сайид Алии Ҳамадонӣ дар ҳалли масъалаҳои зиёди ҳуқуқӣ 

қонунҳои мантиқ ва усулњои хулосабарории ақлгароиро васеъ истифода 

намуда, њамзамон ба арзишҳои инсондӯстонаи умумибашарӣ ва 

манфиатҳои ҷамъияту шахс диќќати хосса додааст. Ӯ на танњо мавќеи 

фиќњи расмиро мустањкам сохт, балки дар доираи усули одобноманависї 

(«Насињат-ул-мулук»), ки асрњои миёна дар Шарќ хеле ривољ ёфта буд, 

самти дурусту оқилонаи шарњи вазъи ҳуқуқии подшоҳон, шахсони 

мансабдор, табиати ҳуқуқии ҳокимияти давлатӣ, шаклҳо ва сарчашмаҳои 

ҳуқуқ, соҳаҳо, сохторњо ва меъёрҳои ҳуқуқи ањли љомеаи онваќтаро дар 

маҷмуъ ба роҳ мондааст. 

2. Пайдоиши ҳокимиятро Мир Сайид Алии Ҳамадонӣ дар мадди 

аввал бо иродаи илоҳӣ асоснок  карда, бо истифода аз сиёсат ва ахлоќ 

масъалањои адолати иљтимої, ҳаққоният ва қонуниятро дар шакли 

насињат хеле моњирона шарҳ додааст. Дар афкори вай дар раванди 

ташаккули ҳокимият љањонбинии подшоҳон аҳаммияти аввалиндараҷа 

дошта,  ҳангоми муайян сохтани моњият ва табиати ҳокимият ба 

пойдорӣ ва устувории ҷамъияту давлат, афзалияти адлу инсоф, сабру 

тањаммул,  ҳақиќат ва бовиҷдонӣ дар корҳои идоракунии давлатӣ ва 

фазилатњои шуҷоат, иффат, хирад ва ѓайра аҳаммият дода мешавад. Ба 

ақидаи мутафаккир ҳокимияти давлатӣ ҳамчун шакли махсуси сиёсат, 

ахлоќ ва ҳуқуқ дар  ҷамъият, дар қатори дигар шаклҳои ташкили 

ҳокимият ва идоракунӣ нақши сарвариро низ бар уҳда дорад. 

3. Мир Сайид Алии Ҳамадонӣ аз зумраи ањли тасаввуф буда, мавқеъ 

ва диди хоси ҳуқуқӣ дорад ва ҷонибдори таълимоти волоияти адолат дар 

љомеа ва  мањкама  мебошад. Муносибати вай  дар самти  адолат ва 

адолатпешагї бо андешаҳои мутафаккир дар бораи вазъи ҳуқуқии 

њокимону амирон, подшоҳон, вазирон, дабирон ва дигар ашхоси 

мансабдор робита дорад. Мутафаккир дар бораи вазъи ҳуқуқӣ ва 

рафтори шахсони мансабдори давлатӣ, хусусан дабирон (котибон) ва 

мушовирон ақидаҳои муҳимро пешнињод намуда, шараф ва виљдони 

мансабдоронро кафолати адолати иҷтимоӣ мешуморад.  

4. Мир Сайид Алии Ҳамадонӣ љонибдори давлати шоҳӣ буд. Ба 

ақидаи ӯ, танҳо сарвари давлат метавонад одамонро аз љабру зулми 

якдигар раҳонад ва ҳаёти љамъиятро танзиму мураттаб намояд. Ӯ дар 

таълимоти худ ба се рукни асосии ҷомеа – раият, давлат ва шоҳ, ки 

фаъолияташон гуногун буда, вале барои амалӣ шудани як ҳадаф – 

расидан ба беҳбудии ҷомеа мусоидат мекунад, аҳамият додааст. 

5. Мутафаккир нақш ва нуфузи баланди раиятро дар пешрафти 

љомеа эътироф мекунад. Маҳз гуногунтабъиву мухталифии ќобилияту 

истеъдоди раият ва гуногунии мизољи онҳо зарурияти падид омадани 

шоҳ ва дастгоҳи идоракунӣ – давлатро, ба амал меорад. Маќсади 

таъсиси ҳокимият ва давлатро риояи адолат ҳамчун талаботи 

пешниҳодшаванда ба мардум ва башарият ташкил медиҳад. Ин талаботи 

асосии «давлати комил» ва инсони такомулёфта аст, ки бо ду роњ таъмин 

карда мешавад: а) тавассути ташаккули маърифати умумї, шуури 

баланди љамъиятӣ ва тарбияи баланди ахлоќӣ; б) бо роњи риояи 

арзишҳои ахлоқӣ-маънавӣ. 

6. Мир Сайид Алии Ҳамадонӣ зидди ситам ва озори мардум буда, 

идоракунии истибдориро намепазируфт, зеро дар он манфиатҳои љомеа 

ва ҳуқуқу озодиҳои раият поймол карда мешаванд. Мутафаккир 

назарияи худро ба таҷрибаи подшоҳони одил ва идеяи хеле қадимии 

«ҳокимияти одил» асоснок намудааст. Алии Њамадонї кўшиш кардааст, 

ки ин назарияро бо усулњои ақлгароёна, бо истифода аз мафњумњои 

идораи одилона ва поквиљдонона, риояи ќатъї ба меъёрњои истиќрори 

њокимияти давлатї, фазилат ва хирад, муносибати одилона нисбат ба 

подшоњ аз љониби тобеонаш, одоби корњои давлатї ва инсондўстї 

асоснок намояд. 

7. Сарчашмаҳои таълимоти ҳуқуқии Мир Сайид Алии Ҳамадониро 

метавон  ба гурӯҳҳои зерин ҷудо сохт: а) динӣ (Қуръон, ҳадисҳои 

пайғамбар, иҷмоъ, иҷтиҳод, фатво, қиёс); б) ақлӣ (андешањо ва таҷрибаи 

шахсии муҳаққиқ); в) амалӣ (таҷрибаи идоракунии давлатӣ, санадҳои 

ҳуқуқии ҳокимияти давлатӣ, созишномаҳои гуногун байни давлатҳо). 

8. Яке аз самтњои муњимми фаъолияти Мир Сайид Алии Њамадонї 

шарњи манобеъи асосии шариати исломї буд. Мутафаккир бо истифода 

аз таҷрибаи дар ин соҳа ташаккулёфта ба шарҳи муфассали меъёрҳои 

ҳуқуқи исломӣ, ки дар он давраи низоми ҳуқуқӣ ҳукмрон буд, таваҷҷуҳи 

махсус медиҳад. Тафсири ҳуқуқӣ дар асарҳои мутафаккир дар робита бо 

фаъолияти сохторҳои ҷамъиятӣ ва давлатӣ, бо мақсади такмили 

фаъолияти онҳо ва таъмини самаранокии татбиқи меъёрҳо ба роҳ монда 

мешавад. Илова бар ин, мутафаккир зарурияти ташаккули соҳаҳои 

гуногуни ҳуқуқро асоснок мекунад. 

9. Ақидаҳои Мир Сайид Алии Ҳамадонӣ оид ба ҳуқуқи андозу закот 

ва намудҳои молиёт, риояи ҳуқуқу манфиатҳои одамон ҳангоми 

баамалбарории ҳокимият дар раванди љамъоварии молиёт, риояи 

адолати судӣ ва идоранамоӣ, адолат ва таъмини муносибати 

инсондӯстона бо аъзои љомеа, риояи адолат ва ба инобат гирифтани 

имконияти модию иқтисодии одамон дар муносибатҳои андозию 

молиётӣ сазовори таваҷҷуҳи махсус мебошанд. Илова бар ин, ақидаи 

мутафаккир оид ба ҷавобгарии андозсупорандагон баён мешавад. 

Ҳамадонӣ дар ҳалли ҳамаи ин масъалаҳо адолатро ҳамеша дар мадди 

аввал мегузорад. 

10. Дар таълимоти Мир Сайид Алии Ҳамадонӣ манфиатҳои инсон 

дар мадди аввал гузошта шудааст, ки ба манфиатҳои шахсӣ, сиёсӣ, 

иқтисодӣ, иҷтимоӣ ва фарҳангӣ ҷудо мешаванд. Ба ақидаи ӯ имтиёзҳои 

алоҳида ва манфиатҳои инсон танзими ҳуқуқиро талаб менамоянд. 

Имтиёзҳои мазкур дар мадди аввал ҳуқуқҳои занону кӯдаконро таъмин 

мекунанд.   

Аҳамияти назариявӣ ва амалии таҳқиқот дар он аст, ки дар доираи 

таҳлилу баррасии ҳамаҷонибаи ақидаҳои давлатӣ-ҳуқуқии Мир Сайид 

Алии Ҳамадонӣ сарҳадоти фаҳмиши таърих, назарияи ҳуқуқ ва давлат, 

таърихи афкори ҳуқуқӣ ва сиёсии халќи тољик ба маротиб васеъ хоњад 

шуд. Аз маводу  хулосаҳои диссертатсия метавон дар тањқиқотҳои оянда 

ва дар ҷараёни тадриси фанҳои таърихи афкори ҳуқуқӣ ва сиёсӣ, таърихи 

давлат ва ҳуқуқи Тоҷикистон, фалсафаи ҳуқуқ, назарияи давлат ва ҳуқуқ, 

таърихи давлат ва ҳуқуқи мамлакатҳои хориҷӣ, проблемаҳои  назарияи 

давлат ва ҳуқуқ, асосҳои ҳуқуқи исломӣ, таърихи ҳуқуқи инсон, ҳуқуқи 

инсон, ҳуқуқшиносии муқоисавӣ, инчунин ҳангоми навиштани китобҳои 

дарсӣ ва воситаҳои таълимӣ истифода намуд. Инчунин натљаҳои 

таҳќиќоти диссертатсионӣ метавонанд барои баланд бардоштани 

фарҳанги љавонон, махсусан фарҳанги ҳуќуќии аҳолӣ, худшиносию 

худогоҳии мардум, огоҳӣ пайдо намудан аз таъриху фарҳпнгӣ миллӣ ва 

ғ. хизмат намояд. 

Дараљаи эътимоднокии натиљаҳои таҳќиќоти диссертатсиониро 

афкори давлатию ҳуќуќии мутафаккирони тољик, андешамандони илми 

ҳуќуќ ва давлатшиносии тоҷик, махсусан Мир Сайид Алии Ҳамадонӣ 

муайян мекунанд. Дар асоси омӯзиши осори пурғановати мутафаккир 

муаллиф маќолаҳои илмӣ, маърузаҳо, фишурдаҳои илмӣ ва рисолаи 

диссертатсиониро бо истифода аз усулҳои умумиилмӣ, таърихӣ-ҳуќуќӣ, 

муќоисавӣ-ҳуќуќӣ ва ғ. амалӣ намудааст, ки дар натиља барои анљом 

додани рисолаи пурарзиши илмӣ мушарраф гардидааст.   

Эътимоднокии натоиҷи таҳқиқоти рисолаи илмӣ инчунин дар 

омӯзиши объективии мавзуи баррасишаванда, муҳокимаи он дар чандин 

семинару конфронсҳо, дар байни мутахассисон, таҳлили амиқи ғояҳои 

давлатию ҳуқуқии Мир Сайид Алии Ҳамадонӣ ва муқоисаи онҳо бо 

андешаҳои сиёсиву ҳуқуқии дигар мутафаккирони халқи тоҷик, имкони 

истифодаи ин натиҷаҳо дар пажӯҳишҳои минбаъдаи фалсафашиносӣ ва 

ҳуқуқшиносии ватанию хориҷӣ собит мегардад. 

Мутобиқати диссертатсия ба шиносномаи ихтисоси илмӣ. Таҳқиқоти 

диссертатсионӣ ба шиносномаи Комиссияи олии аттестатсионии назди 

Президенти Ҷумҳурии Тољикистон аз рӯйи ихтисоси 12.00.01 – Назария 

ва таърихи ҳуќуќ ва давлат; таърихи таълимот дар бораи ҳуќуќ ва давлат 

мутобиќ мебошад.  

Саҳми шахсии довталаби дараљаи илмӣ бо навгонии илмии 

таҳќиќоти илмӣ, нуќтаҳои илмӣ, ки ба ҳимоя пешниҳод мешаванд, 

хулоса ва тавсияҳои амалии муаллиф, маќолаҳои илмӣ, ки дар 

маљаллаҳои илмии тавсиянамудаи Комисияи олии аттестатсионии назди 

Президенти Ҷумҳурии Тоҷикистон ва нашрияҳои дигар нашр шудаанд, 

ҳамчунин маърузаҳои муаллиф дар конфренсияҳо ва семинарҳои илмӣ-

амалии байналмилаливу ҷумҳуриявӣ тасдиқ мегардад.  

Тасвиб ва амалисозии натиҷаҳои диссертатсия. Диссертатсия дар 

кафедраи ҳуќуки инсон ва ҳуќуќшиносии муќоисавии факултети 

ҳуқуқшиносии Донишгоҳи миллии Тољикистон омода гардида, борҳо 

дар љаласаҳои кафедраи номбурда муҳокима шудааст. Нуќтаҳои асосии 

таҳќиќот дар конференсияҳои љумҳуриявӣ ва байналмилалии зерин дар 

шакли маъруза пешниҳод шудаанд: 

дар мавзуи «Наќши Пешвои миллат дар густариши маърифати ҳуќуќии 

љомеа» бахшида ба «Соли маърифати ҳуќуќӣ». (ш. Душанбе, 8 июни соли 

2024). – Душанбе: «Хирадмандон», 2025 – 328 с. – С. 305-313.  

Интишорот аз рӯйи мавзуи диссертатсия. Доир ба муҳтавои 

диссертатсия унвонљӯ маќолаи илмӣ, аз љумла адади он дар маљаллаҳои 

таќризшавандаи тавсиянамудаи Комиссияи олии аттестатсионии назди 

Президенти Ҷумҳурии Тољикистон ва  адади он дар нашрияҳои дигар ба 

нашр расидаанд.  

Сохтор ва ҳаљми диссертатсия. Диссертатсия  аз номгӯйи ихтисораҳо 

ва (ё) аломатҳои шартӣ, муқаддима, се боб, ҳашт зербоб, хулоса, 

тавсияҳо оид ба истифодаи амалии натиљаҳои таҳќиќот, рӯйхати адабиёт 

(маъхазҳо) ва феҳристи интишороти илмии довталаби дараљаи илмӣ 

иборат аст. Ҳаљми умумии диссертатсия 190 саҳифаро ташкил медиҳад.  

БОБИ 1. ШАРОИТИ ТАЪРИХИИ ТАШАККУЛ ВА ИНКИШОФИ 

АҚИДАҲОИ ДАВЛАТӢ ВА ҲУҚУҚИИ МИР САЙИД АЛИИ 

ҲАМАДОНӢ 

 

1.1. Замони зиндагӣ ва рӯзгори Мир Сайид Алии Ҳамадонӣ  

Замони зиндагӣ ва фаъолияти илмию эљодии Мир Сайид Алии 

Ҳамадонӣ (солҳои 1314-1386) даврони бисёр вазнину хунини таърихи 

халќи тољик ба ҳисоб меравад, чун саросари Хуросону Эрон ва дигар 

минтаќаҳои ҳамсарҳад бо ин кишварҳо ба ҳуљумҳо ва ваҳшонияту 

хунрезиҳои муғулҳо рӯбарӯ гардида буданд. Кишварҳои ободу пешрафта 

ба харобазор табдил ёфта мардуми ин минтаќаҳо ќурбони ваҳшонияти 

ғосибон гардиданд [37; 65]. Аҳли илм, маърифат ва озодандешон низ аз 

ин бало эмин набуданд. Мир Сайид Алии Ҳамадонӣ, ки зода ва 

парвардаи ҳамин замон буд, низ дар чунин муҳити сангину ҳузнангез 

зиндагӣ ва кору фаъолият намудааст. Чунин вазъ на танҳо дар замони 

ҳукмронии муғулҳо, балки дар замони давлатдории сулолаи Темуриён 

низ бо шиддат ва хусусиятҳои хоси худ идома намуд. Вазъи сангини 

иљтимоӣ, шароити пасти иќтисодӣ, ғорату истибдоди халќ ба руҳияи 

мардум, муносибати даҳшатбор бо донишмандону равшанфикрон, 

бахусус ба шахсони донишманде, чун Мир Сайид Алии Ҳамадонӣ 

бетаъсир буда наметавонист. 

Дар сарчашмаҳо ва дигар адабиёти таърихӣ доир ба ин давраи 

таърихи халќи тољик маълумотҳои зиёде мављуданд [133, с. 32-38]. Мо 

низ кӯшиш намудем, то бо истифода аз маводи сершумори илмӣ дар 

хусуси замони зиндагӣ, ҳаёти сиёсӣ, иљтимоӣ ва мадании мутафаккир, 

бахусус маҳалли зист ва фаъолияти эҷодии ӯ, Ҳамадон, Кашмир, Хатлон, 

Хуросон ва дигар минтаќаҳое, ки ӯ сафар намуда, зиндагӣ ва эҷод 

кардааст,   чанде маълумот пешниҳод намуда бошем. 

Аз муаррихони араб Ибн ал-Асир (1160-1244), ки шоҳиди манзараи 

мудҳиши истилои муғулҳо ва ваҳшонияти онҳост, рафтори ғайриинсонии 

ғосибони чингизиро чунин тасвир мекунад: «Онҳо ба касе раҳм 

намекарданд, баръакс, занон, мардон ва кӯдаконро мекуштанд, шиками 

занони ҳомиларо пора карда, кӯдакони ҳануз таваллуд нашударо сар 

мезаданд. … шарораҳои ин бало ба ҳар тараф парида, офати он насиби 

умум гардида ва ҳамчун абри сиёҳе, ки онро боди сахт меронад, аз 

вилояте ба вилояте сайр намуд. Халќе аз канори мамлакати Чин 

баромада, ба вилояти Туркистон, Қошғар ва Баласоғун ҳамла овард ва аз 

он љо ба навоҳии Мовароуннаҳр, ба Самарќанд, Бухоро ва љоҳои дигар 

тохт, ишғол кард, хароб намуд, ба ќатл расонид ва ба яғмо бурд. Шаҳре 

набуд, ки аз дасти тоторҳо саломат монда бошад, онҳо ҳама љоро вайрон 

мекарданд, аз наздикии ҳар чизе, ки мегузаштанд, ҳар як чизе, ки ба 

назарашон ғайриќобили истеъмол менамуд, месӯзониданд» [31, с. 450-

451]. 

Дар хусуси љалб намудани ҳокимони маҳаллӣ барои идора намудани 

минтаќаҳои забткарда дар китоби «Тољикон»-и Б. Ғафуров чунин 

омадааст: «Истилогарони муғул кишварҳои забткардаашонро бо ќувваи 

худ идора карда наметавонистанд. Ин буд, ки Уќтой вазифаи идора 

кардани Мовароуннаҳрро ба бузургтарин тољир ва рибохӯри ин 

мамлакат – Маҳмуди Ялавоч, супорид. Маҳмуд дар Хуҷанд истода, 

ќаламрави худро идора мекард. Тамоми ќувваи ҳарбии дар 

Мовароуннаҳр гузоштаи муғулҳо низ дар ихтиёри ӯ буд. Сардорони ин 

ќувваи ҳарбӣ баскакҳо, ки назорати аз аҳолӣ љамъ кардани молиёт ҳам 

вазифаи онҳо ҳисоб мешуд, бевосита ба Маҳмуди Ялавоч итоат намуда, 

бо нишондоди ӯ амал мекарданд [31, с. 452]». 

Агарчанде Мовароуннаҳр ба мулки Чағатой дохил мешуд, вале 

амалан ин мамлакатро худи хони бузург Уќтой (1229-1241) дар тасарруф 

медошт ва фаќат як ќисми воридоти онро ба Чағатой ва хонаводаи ӯ 

медод [31, с. 452]. Чунин муносибатҳо ва муборизаҳо миёни ҳокимон ва 

ворисони Чингизхон вазъи бе ин ҳам ногувори сиёсӣ, иљтимоӣ ва 

мадании кишварро вазнинтар мегардониданд. Муносибатҳои 

марказгурезӣ ва худкомагӣ дар идоракунии минтаќаҳои кишварҳои 

тобеи давлати муғул рӯз аз рӯз меафзуд. Чунин муќовиматҳо ва 

манфиатљӯиҳо боиси аз байн рафтани давлатдории Чингизхон ва 

ворисони ӯ гардид. Дар натиҷаи чунин низоъҳо ҳокимият ба дасти Амир 

Темур расид, ки онр давраи тиратарини таърихи Мовароуннаҳр 

меноманд. 

Макони зисту зиндагонии мутафаккир Алии Ҳамадонӣ – Ҳамадон 

низ, ки дар ќисмати ғарбии Эрон љойгир гаштааст, аз ҷониби муғулҳо 

забт гардида, ба дасти торољ дода шуд. Низоъҳои байниҳамдигарии 

ҳокимони маҳаллӣ ҳолати сиёсию иљтимоӣ ва маданиро дар ин 

минтаќаҳо мушкил мегардонад. Ҳамин гуна аҳволи сангин боиси 

мусофирати Мир Сайид Алии Ҳамадонӣ, чун дигар донишмандони 

замон, ба кишварҳо ва минтаќаҳои нисбатан амну барои зиндагию эъљод 

созгор гардид [97, с. 33].  

Гарчанде дар охири салтанати муғулҳо ва оғози давлатдории 

Темуриён шароити сиёсию иљтимоӣ ва иќтисодию мадании ин 

сарзаминҳо хеле бад буд, дар давраҳои минбаъдаи ҳокимияти сулолаи 

Темуриён вазъ дар кишвар беҳтар шудан мегирад.  

Суст гардидани ҳокимияти марказонидаи муғул ва саркашию 

марказгурезӣ намудани ҳокимони минтаќаҳои давлат, муборизаи 

озодихоҳӣ ва ҳифзи марзу буми маҳал ва кишварҳо аз љониби мардуми 

маҳал низ шароити зиндагию фаъолияти донишмандонро торафт 

мураккаб менамуд. Темур, ки ҳокими Кеш буд, бо ҳокими Балх амир 

Ҳусейн созиш намуда, ба муќобили хони муғул Туғлуќ Темур муќовимат 

намуд, ки дар натиља шикаст хурда, ба он тарафи Ому фирор намуднд. 

Беҳокимиятии шаҳр боиси дар Самарқанд фаъол гардидани љунбиши 

Сарбадорон гардид.    

Дар натиҷаи харобгариҳои зиёде, ки дар тули таърих бар ин 

сарзамин фуруд омадааст, шаҳрҳо ғорату истило гардида, садҳо 

муассисаҳои илмию фарҳангӣ, аз ќабили мадрасаву китобхонаҳо ва 

хазинаҳои фарҳангӣ нобуд гардиданд. Уламо ва адибон, фузало ва 

донишмандон кушта шуданд ва ё таъќиб гардиданд, ки боиси паст 

рафтани илму фарҳанг ва маданият гардидаанд. Баъд аз ҷангҳои 

запткорона ва хунрезию харобкориҳои зиёд Темур ва ворисони ӯ акнун 

ба обод намудани шаҳрҳои ғасбшуда шуруъ менамоянд. Ҳатто дар ин 

хусус фармоиши махсуси обод намудани замину шаҳрҳои ғасбшуда 

содир мегардад. Баъд аз гаравидани хонҳои муғул ба дини ислом онҳо 

кӯшиш намуданд, ки дар атрофи худ намояндагони уламо ва тољиронро 

љамъ оваранд. Чуноне ки Пигулевская ќайд менамояд «Иддае ба илму 

ҳунар гаравиданд ва аҳли илму фазлро мавриди ҳимоят ќарор доданд» 

[151, с. 34-36].  

Бо вуҷуди харобкориҳое, ки зикр гардид, ќайд мекунад Ҳ.Р. 

Асозода: «… фарҳанг ба тамомӣ аз байн нарафт ва бо ҷонсахтӣ вазифаи 

азалии худро идома додааст. Ҳанӯз аз давраи салтанати сулолаи муғулон 

Хоҷа Насириддини Тӯсӣ ва Шамсиддин Муҳаммади Ҷувайнӣ ҳамроҳи 

бародараш Атомалики Ҷувайнӣ ва Хоҷа Рашидуддини Фазлуллоҳ, ки 

ҳама аз аҳли фазлу дониш буданд, бо қабули шуғли девонӣ дар тармими 

харобот ва ҳимояту сарпарастии фузалои замон қадамҳои муассир 

гузоштанд» [151, с. 36]. 

Дар ин давра дар минтаќаҳои нисбатан амн ва аз љиҳати маданият 

аз ҷабру зулм ва ғоратгарӣ эминмонда илму маданият рушд менамуд. 

Чунончи, Б. Ғафуров ба майдон омадани бузургтарин симоҳои илму 

фарҳанги форс-тоҷик -Ҷалолиддини Румӣ, Саъдии Шерозӣ, Муҳаммад 

ибни Қайси Розӣ ва Амир Хусрави Деҳлавиро ба ҳамин давраи 

мураккаби таърихӣ хос медонад [31, с. 470-472].  

Аз ҷониби муҳаќќиќони дигари тољик дар хусуси мутафаккирони 

форсу тољик, хусусан манотиќи ҳаёт ва фаъолияти Мир Сайид Алии 

Ҳамадонӣ ва ќаҳрамонона зиндагию эҷод намудани ӯ ќайд гардидааст. 

Аз ҷумла Ҳ.Р. Асозода хидмати муаррих, пизишки ботаҷриба ва 

донишманд Рашиди Фазлуллоҳро дар ин давра ёдоварӣ намудааст. Ӯ 

ќайд мекунад, ки: «Ӯ чун марди соҳиброй ва ботадбир дар ҳидояту 

додгустарӣ ва роҳбарии сиёсии Ғозонхон нақши асосӣ доштааст. 

Шоирони бузурге, чун Саъдии Шерозӣ ва Мавлоно Ҷалолиддини Румӣ 

ва дигар фузалои он аҳд, дар ҳақиқат, дастпарварон ва тарбиятёфтагони 

ҳукуматҳои пешинаи Эрон буданд, ки дар давраи муғул шуҳрат ёфтанд 

ва осору афкори худро дар муҳитҳои ором ва муносиби минтақаҳои 

Форс, Осиёи Сағир ва ё Ҳиндустон дар маърази афкори умум қарор 

доданд. Муҳити фарҳангпарвари Эрон хонзодаю ашрофзодагони муғулу 

темуриро ба қадре тарбият менамуд ва ба илмҳои пешқадами он аср 

наздик месохт. Аз ҷумла, дар аҳди ҳукмронии сулолаи Темуриён 

Улуғбекро номбар кардан мумкин аст, ки омӯзишу татбиқи илми нуҷум 

ниҳоят дилбастагӣ дошт. Бойсунғур – бародари Улуғбек ба адабиёт 

мароқу ҳаваси зиёде зоҳир менамуд. Мақому манзалати шуарову уламо 

дар аҳди ӯ хеле баланд гардида буд» [151, с. 36-37].    

Тохтутози муғул, бесарусомонӣ ва ғоратгариҳои даврони аввали 

ҳукмронии Темуриён боиси саргардонию гурезапоии донишмандон аз 

маҳалли зисташон гардид, ки ин ҳолат ба инкишофи илму фарҳанг дар 

ин минтаќаҳо монеъ гардиданд. Аз љониби дигар он боиси ташаккул 

ёфтан ва ривољу нумуи доираҳои адабию фалсафӣ дар минтаќаҳои 

дигари ин сарзаминҳо гардид.  

Дар китоби «Тоҷикон»-и Б. Ғафуров як ќатор олимони маъруфи 

замони Темур, ки дар тарбият ва ба низом даровардани усули 

идоракунии давлату љамъият хизмат намудаанд зикр гардидаанд.  

Муаррихи маъруф дар хусуси Саъдуддин Масъуд ибни Умари Тафтазонӣ 

(1332-1389), Аҳмад ибни Муҳаммад ибни Арабшоҳ (1392-1450), 

Низомиддин Шомӣ (соли 1404 дар қайди ҳаёт будааст), Шарафуддин 

Алии Яздӣ (вафоташ 1454) ва шоирони бузург - Шамсиддин Муҳаммад 

Ҳофизи Шерозӣ (вафоташ 39 1389) ва Камоли Хуҷандӣ (вафоташ 

тахминан 1400) маълумот медиҳад [31, с. 503-509].  

Оид ба мубоҳисаҳои зиёди илмии Саъдудин Масъуд ибни Умари 

Тафтазонӣ ӯ ќайд мекунад, ки «… ӯ то охири умри худ дар Ғиждувон, 

Ҷом, Хоразм, Туркистон, Самарќанд, Ҳирот ва Сарахс ба дарсгӯӣ 

машғул шуда, доир ба сарфу наҳв, фиќҳ ва илми баён рисолаҳои зиёде 

таълиф намудааст, ки ҳануз аз замони дар ќайди ҳаёт будани ӯ ба ќатори 

китобҳои дарсӣ дохил гардидаанд». Ё аз муаррихи дигари ин давра 

ёдовар шуда, менависад: «Муаррихи барҷастаи он давр Аҳмад ибни 

Муҳаммад ибни Арабшоҳ дар Димишқ таваллуд ёфта, аз синни 

ҳаштсолагӣ дар Самарқанд иқомат намудааст. Асари асосии ӯ «Аҷоиб-

ул-мақдур фӣ нуввоби Темур» ном китобест, ки дар он хусусиятҳои 

манфии Темур ниҳоятдараҷа сахт ва нисбатан ба он замон хеле ҷасурона 

мазаммат мешаванд» [31, с. 503]. 

Дар натиљаи талаву торољ намудани шаҳрҳо, паст рафтани сатҳи 

ҳаёти иљтимоию иќтисодӣ ва ниҳоят ноором будани вазъи сиёсии 

кишвар маданият ва илм ба пуррагӣ аз байн нарафт. Вазъи Хуросону 

Мовароуннаҳр ҳаммонанд ба минтаќаҳои дигари Эрон, аз он ҷумла, 

шаҳрҳои Шерозу Исфаҳон ва Ҳамадон буд, ки Алии Ҳамадонӣ дар он љо 

таваллуд ва тарбият гирифтааст. Раќобати илм бо дину таассубгароӣ ва 

ҷабру зулми ҳокимон, ҳаёти маданӣ ва зиндагию эљодиёти олимону 

муттафакиронро мураккабу вазнинтар мекард. Чун афкори динӣ доимо 

бологир ва ғолиб дар гирудори илмӣ буд, фалсафаю ҳикмат ва адабиёту 

ҳикмат низ моҳият ва хусусияти диниро касб менамуд. Вале афкору 

эъљоди муќобил ба андешаю афкори ҳукмрон низ мавҷуд буд, ки дар 

бисёр маврид сабаби асосии таъќибу зуроварӣ нисбат ба мутафаккирону 

донишмандон мегардид. Чунин муносибати сангини ҳокимиятдорон ва 

ғосибонро дар давраи зиндагию эҷоди мутафаккир муҳаќќиќони дигари 

ватанӣ низ ќайд намудаанд [149, с. 17-29]. 

Маҳз дар чунин шароити душвору пурталотуми мухолифатҳои 

афкору андешаҳо Мир Сайид Алии Ҳамадонӣ зиндагӣ ва таълифу эъљод 

намудааст. Шароити зикршуда дар шеваи эъљодиёт ва љаҳонбинии ӯ низ 

таъсир расонидааст. Дар баробари гуногун будани равия ва љараёнҳои 

илмию фалсафӣ равияҳои динӣ низ гуногун ва серҷабҳа буданд, ки ин ба 

моҳияти андешаҳои илмию фалсафии мутафаккирон бетаъсир намемонд 

[132, с. 110-14]. 

Вазъи эљодии зикршударо Ҳ.Р. Асозода чунин баён намудааст: «Дар 

қатори ҷараёнҳои маъмули тасаввуф дар асри ХIV, инчунин, ҷараёнҳои 

риндию футувват амал менамуданд. Агар футувват аз рӯйи хислати худ 

ахлоқию динӣ ва касбию ҷавонмардӣ бошад, пас дар баёни ақоиди риндӣ 

як навъ худогоҳӣ ва мубориза алайҳи риёкорию худнамоии динӣ ошкор 

аст. Аз ҷамла, мавзуи инсондӯстӣ ва баланд бардоштани мақоми инсон 

дар ҷомеаи башарӣ ва даъват ба ягонагию муттаҳидӣ, инчунин, танқиди 

ғофилию худпарастӣ хоси афкори пешрафтаи футувват аст. Таъсири 

тафаккури фалсафӣ ва ҷаҳонбинии аҳли тасаввуф ба ақоиди Алии 

Ҳамадонӣ ниҳоят бузург буд» [151, с. 40].  

Шароити сангини замони ҳаёт ва фаъолияти мутафаккир ӯро 

маҷбур намуд, то дар таълимоти худ ба масъалаҳое рӯ биёрад, ки барои 

устувории ҷомеа ва сарҷамъии мардум аҳаммияти воќеӣ дошта бошанд. 

Аслан андешаҳо барои созгории љомеа, таъмини тартиботи ҳуќуќӣ, 

эҳтироми ҳамдигарии аъзоёни љомеа, таҳкими идоракунии давлат, иҷрои 

самараноки вазифаҳои соҳаи идоракунии давлатӣ, баланд бардоштани 

наќш ва мавќеи илму таълим дар пешрафти љомеа, таъмини тартибу 

низом ва созгории оила ҳамчун љузъи таркибии ҷомеа, ба монанди 

эҳтироми волидон ва тарбияи кӯдакон, пешниҳод шудаванд. Ин ақидаҳо 

дар ҳаёти давлатию ҳуќуќии замони имрӯза низ аҳаммият ва арзиши 

худро гум накардаанд.  

Маҳз ҳамин шароити сангин Мир Сайид Алии Ҳамадонӣ ва дигар 

мутафаккирони замони ӯро водор намуд, то дар таълимоти худ бештар 

ба масъалаҳои башардӯстона, ба тарбияи ҳуқуқӣ-иҷтимоии инсон ҳамчун 

ҷузъи раванди тарбияи инсони комил рӯ биёранд. Чун сарчашмаи 

саодати комилро осудагии рӯзгор, ќаноатпешагӣ ва умуман, тарбияи 

инсони комил, тарбияи васеи фарҳангӣ-иҷтимоии одамон ва ҷомеа бо 

назардошти меъёрҳо ва арзишҳои ахлоқӣ-маънавӣ ва иҷтимоӣ-ҳуқуқӣ 

ташкил медиҳад.  Аз ин гуфтаҳо ғояи ягонагии тарбияи ҳуқуқӣ ва ахлоқӣ-

маънавӣ сарчашма мегирад, ки дар ҳама давраҳои инкишофи афкори 

давлатӣ ва ҳуқуқӣ мубраму лозимӣ буд ва дар ҳаёти имрӯза низ 

аҳаммияти худро гум накардааст. Дар эъљодиёти муттафакир меъёрҳо ва 

арзишҳои ахлоқӣ, риояи вазифаҳо ва масъулияти хизматчиёни давлатӣ 

оид ба риояи ҳатмии меъёрҳои одоби хизмати давлатӣ, адолати судӣ 

иникос гардидаанд, ки дар замони муосир низ аҳаммияти илмӣ ва 

тарбиявӣ доранд.  

Дар замони зиндагонии Мир Сайид Алии Ҳамадонӣ, ки яке аз 

давраҳои ноороми таърихи ин сарзамин дониста шудааст, эҷодиёти ҳама 

мутафаккирон, орифону бузургон, пеш аз ҳама, баҳри ҳифзи ҳуќуќу 

манфиатҳои инсон, оромию осудагии ҷомеа, самаранокии фаъолияти 

давлат ва маќомоти давлатӣ равона гардида буд. Аз ин рӯ, ҳифзи ҳуқуқи 

инсон ҳамчун унсури ақидаҳои иқтимоӣ-фархангии мутафаккир оид ба 

ҳимояи манфиатҳои иҷтимоию сиёсии ҳар як шахс дар ҷомеа, тарбияи 

насли наврас дар руҳияи ватандӯстӣ, омӯзиши илм ва касбу ҳунар, ҳифзи 

оила ва таъмини баробарҳуќуќии аъзоёни оила таҳқиқ карда мешавад. 

Дар ин асос андешаҳои сиёсию давлатии Мир Сайид Алии Ҳамадониро 

идораи боадолатонаи давлат, риояи адолат дар ќабули ќарор ва 

амалисозии ҳокимият, ахлоќи ҳамида ва накуи шоҳон ва ҳокимон, 

худдорӣ намудан аз кирдори бад дар умури идора, содиќ будан ба халќ 

ва давлати худ ташкил медиҳанд. Мутафаккир љонибдори ҳокимияти 

одилона ва тавоно буд. Подшоҳон ва ҳокимонро пайваста даъват 

менамуд, ки аз аҳволи раият, халќи камбизоат бохабар бошанд ва 

манфиатҳои онҳоро ҳифз намоянд.  

Вобаста ба мушкилоти давр Мир Сайид Алии Ҳамадонӣ талќин 

менамуданд, ки роҳбари давлат ба маќсади љалби ризоияти халќи худ 

ќоидањо ва муќаррароти ќонунро, пеш аз ҳама, бояд худаш риоя кунад. 

Ҳангоми  баамалбарории ҳокимият, махсусан содир кардани ҳукм ва 

фармоиш ӯ бояд волоияти ќонун ва адолат риоя ва таъмин гардад. Дар 

ҷомеа ва идоракунии давлат, манфиатхоҳӣ, ҳирси молу мулк ва 

ҳокимияти беканор боиси сар задани ҷангу ғорагарию ғасбкориҳои 

беандоза гардиданд, ки дар натиҷа кишварҳо, шаҳру деҳот ва 

минтаќаҳои обод вайрона шуда, боиси хунрезиҳои зиёд ва нохушии 

одамон гардид. Ҳамаи ин нооромиҳои замон боиси ноустувории 

давлатдорӣ ва хиёнаткориҳои зиёди ҳокимону амалдорони давр гардид, 

ки рдар натиља ягонагии мардум ва осоиши љомеа аз байн рафт. 

Мир Сайид Алии Ҳамадонӣ мавќеи раиятро яке аз мавзуъҳои 

марказии таҳқиқот, афкори давлатӣ ва ҳуќуќии хеш ќарор додааст. Ба 

андешаи мутафаккир, раият дорои кулли ҳуқуқҳо мебошад. Ӯ маќом, 

манзалат, вазъи иљтимоию ҳуќуќӣ ва доираи ваколату иродаи одамонро 

мавриди шарњу таҳлил ќарор додааст. Ӯ бовар дошт, ки сифатҳои зишти 

ахлоќӣ сарчашмаи адовату душманӣ ва бадбахтиву касодӣ мебошанд. Ин 

андешаҳои мутафаккир, бешубҳа, баёнгари љиҳатҳои гуногуни 

башардӯстонаи ӯ мебошанд.  

Мутафаккир ба масъалаҳои ҳуќуќии замони худ рӯ оварда, се илми 

амалии даврони худ – њуќуќ, ахлоќ ва сиёсатро бо њам муттањид сохта, 

дар доираи он тамоми масъалаҳоеро, ки хусусияти ҳуқуқӣ доранд, 

мавриди таҳлил ќарор додааст. Бар осори ӯ мавқеи асосиро ҳуќуќи 

давлатӣ, идоракунии боадолати маҳал, адолати судӣ ва љазодиҳӣ, афв ва 

бахшиши гуноҳ, муносибатҳои баробар ва одилонаи молумулкӣ, олӣ 

донистани инсон ва мавќеи он дар ҷамъият, ҳифзи манфиатҳои ҳар як 

аъзои ҷомеа, эҳтироми раият ва оромии ҷомеа, муносибатҳои поку 

беолоиши никоҳу оиладорӣ, тарбияи дурусти фарзандон, эҳтироми 

волидон ва устодон, омӯзиши илм ва дигар муносибатҳои муҳимтарини 

ҷамъиятӣ ишғол мекунанд. Ӯ љанбаҳои мусбату манфии танзими 

меъёриро баррасӣ намуда, оид ба шаклҳои барои љамъият муфид ва 

самараноктари танзими меъёрӣ андешаҳои љолиберо пешниҳод 

намудааст. Асоси амалишавии ҳуқуқро њокимият муқаррар мекунад. Ба 

андешаи мутафаккир, фазилати адолат дар шарҳ ва шинохти меъёри 

қонун, орзуву ормони инсонӣ, масъулияти иҷтимоии ҳар фард ва риояи 

ҳуқуқи одамон нисбат ба якдигар ифода меёбад. Ғояи баробарии 

талаботи адолати иҷтимоӣ барои ҳама, зарурати риояи адолат аз ҷониби 

кулли аҳли ҷомеа, аз султон то њар фард пешниҳод карда мешавад.  

 

1.2. Ҳаёт ва фаъолияти эљодии Мир Сайид Алии Ҳамадонӣ  

Машшоияи шарќӣ ҳамчун мактаби пешрафтаи илмию фалсафӣ 

ташаккулу густариш ёфта, ба тафаккури љамъиятӣ ва шуури мардум 

таъсири калон расонид. Пайравони мактаби мазкур кӯшиш намудаанд, 

то осори гузаштагони худро, ки бо онҳо ҳамаќидаю ҳамандеша буданд, 

пайравӣ намоянд. Намояндагони ин мактаби бузурги илмию фалсафӣ 

Абунасри ибни Муҳаммад ал-Форобӣ, Абуалӣ ибни Сино, Насируддини 

Тусӣ ва дигарон буданд. Ин мутафаккирон ва пайравонашон осори 

фалсафию адабии юнонию шарќиро дар руҳияи фалсафаи машшоӣ шарҳ 

дода, дар ин замина асарҳои зиёди баландмазмун офариданд. Тавре, ки 

Ҳ.Р. Асозода ќайд менамояд: «Роҳи инкишофи фалсафаи машшоия дар 

асри ХIV бо таълифоти Муборакшоҳи Бухороӣ, Қутбиддини Розӣ, Мир 

Саййид Шарифи Ҷурҷонӣ, Абдурраҳмони Элчӣ, Мир Саййид Алии 

Ҳамадонӣ хеле фарох ва доманадор гардид» [151, с. 40-41]. 

Мавзуи дигари баррасишаванда ва аз ҷиҳати методологӣ барои 

таҳќиќоти мо арзишманду зарурӣ таҳќиќи ҳаёт, фаъолият ва рӯзгори 

мутафаккир Мир Сайид Алии Ҳамадонӣ мебошад. Дар хусуси ҳаёт ва 

фаъолият, эҷодиёту таълимоти ӯ андешаҳои гуногун ва ҷолиби диќќат 

хеле фаровонанд. Дар ин хусус таълифоти зиёди муҳаќќиќон ба табъ 

расидааст, вале мо низ зарур донистем, то андешаи чандеро дар ин хусус 

баррасӣ намоем. 

Чунончи, ба андешаи Ҳофизи Карбалоӣ муаллифи асари бузурги 

таърихӣ «Равзат-ул-ҷинон», «Мир Саид Алӣ   ибни Саид Шаҳобиддин 

Ҳасани Ҳамадонӣ мулаққаб ба «Амири кабир», «Алии Сонӣ» мутахаллис 

ба «Алӣ», маъруф ба шоҳи Ҳамадон ва машҳур ба Мир Саид Алӣ 

мебошад. Бинобар он, дар бораи муддати умри вай 72 сол ва таърихи 

вафоти вай, яъне 786 ҳиҷрӣ навиштаанд [68, с. 271-273]. Вай дар соли 

713/714 мутобиқ ба 1314 милодӣ дар шаҳри Ҳамадон Эрон зода шудааст. 

Номи падараш Саид Шаҳобиддин Ҳасан ибни Сайид Муҳаммад 

Ҳамадонӣ аз зумраи мансабдорон ва бузургони шаҳри Ҳамадон буд. Дар 

ин хусус Алисағар Ҳикматӣ чунин менависад: «Мир Сайид Алии 

Ҳамадонӣ аз афроди баргузидаи хонадони алавиён буда, ба шонздаҳ 

фосила ба ҳазрати имом Зайналобиддин мерасид. Лекин бояд ёдовар 

шуд, ки алавиёни Ҳамадон ба таври хос, ки раёсати шаҳр аз садаи IV то 

садаи VII дар он хонадони маврусӣ будааст, аз Содоти Ҳусайнӣ будаанд» 

[68 с. 259-260]. Муҳаммад Риёз таваллуди ӯро 12 раҷаби соли 714 ҳ. 

мутобиқ ба 12 октябри соли 1314-и милодӣ ёд кардааст [64, с. 33].  

Мир Сайид Алии Ҳамадонӣ дар хусуси шахси мансабдор ва 

саховатпеша будани падараш чунин менависад: «Вақте дар сафар будам 

ва мерафтам, ногоҳ чанд саворе расиданд ва мулоқот намуданд ва яке аз 

он саворон фуруд омад ва сар дар қадами ин дарвеш ниҳод ва бигирист. 

Пас, аз ӯ савол кардам, ки ту кистӣ? Гуфт: ман фалон ғуломи туркам, 

бандаи шумо, ки падарат Ҳазрати Амир Шаҳобиддин маро ба фалон 

амир бахшида буд ва дусад динор оварда ва илтимос намуд, ки бояд 

қабул кардан чун алҳол бисёр кард, қабул шуд. Сад динорро даъвате 

сохта шуд аз баҳри фуқаро монда шуда буданд аз таъби роҳ ва ман низ  

аз он даъват  тановул кардам»  [68, с. 260].   

Равшани Оробегим, муҳаќќиќи покистонӣ ҳаёт, фаъолият ва осори 

Алии Ҳамадониро ба се давра таќсим намудааст. «Давраи аввал байни 

солҳои 714 то 723 ҳиҷрӣ (мутобиқ ба 1314-1323 милодӣ) замони таълиму 

тарбияти мутафаккир буда, бист соли ибтидоии зиндагии ӯро дар бар 

мегирад. Вай дарсҳои ибтидоиро дар назди аввалустоди худ Сайид 

Алоуддавлаи Симнонӣ (соли вафот 734 ҳ), ки яке аз шайхони аъзами 

“силсилаи кубравия” маҳсуб мегашт, хонд. Пас аз ҳифзи Қуръон илмҳои 

дигареро илова бар доӣ ва падараш аз шайх Абулбаракот ? Тақиуддин 

Алии Дӯстӣ (соли вафот 732 ҳ.) фаро гирифт [126, с. 40-43]. 

Алии Ҳамадонӣ дар оилаи обрӯманд ва илмдӯсти Ҳамадон таваллуд 

шуда, ба воя расидааст. Аз даврони наврасӣ ба тарбияти устодони 

баркамоли замонаш, чун Ахӣ Алии Дӯстӣ, Шайх Шарофуддин 

Абулмаолӣ ва Маҳмуд ибни Абдуллоҳи Маздаќонӣ вогузор карда 

мешавад. 

Ҳофизи Карбалоӣ дар асари худ «Равзат-уҷ-ҷинон ва ҷанат-ул-

ҷинон» устодони Мир Сайид Алии Ҳамадониро номбар намудааст, ки 

онҳо орифи бузург ва донишмандони давр буданд. Маҳз аз таълим ва 

роҳнамоии онҳо мутафаккир сазовори хирқаи ифтихорӣ ва иҷозаи 

иршод гаштааст. Устодони ӯ Шайх Маҳмуди Маздақонӣ, Ахӣ Алии 

Дӯстӣ, Ахӣ Муҳаммади Ҳофиз, Шайх Холиди Пуристонӣ, Шайх 

Абубакри Тӯсӣ, Шайх Наҷмуддини Яҳёи Ғурӣ, Шайх Шарафуддини 

Даргузинӣ, Шайх Асируддини Варконӣ, Шайх Наҷмуддини Ҳамадонӣ, 

Шайх Муҳиддини Латаконӣ, Шайх Муҳаммади Артаконӣ, Шайх 

Муҳаммади Муршидӣ, Шайх Саййиди Ҳабашӣ, Шайх Зайнуддин 

Муҳаммади Мағрибӣ, Шайх Авази Аллоф, Шайх Абулқосими Тахтавӣ, 

Шайх Абдурраҳмони Маҷзубӣ, Шайх Муҳаммад ибни Маҳмуди 

Маҷзубӣ, Шайх Ҳусайн ибни Муслим ва дигарон буданд, ки шумораи 

онҳо ба 34 нафар мерасад   [151, с. 43]. 

Устодони Алии Ҳамадонӣ, ки суфипеша ва фарогири тариқати 

тасаввуф буданд, ба бисёр донишмандон таъсири худро гузошта буданд. 

Дар хусуси устодонаш Алии Ҳамадонӣ ҳикояти дигаре аз даврони 

кўдакияш дорад, ки мутобиќи он «Фармудаанд, ки ҳазору чорсад валиро 

қудс дарёфтаам, чорсад тан аз ин авлиёро дар як маҷлис дар синни 

хурдсолӣ дарёфтам ва сабаби иҷтимоии эшон ин буд, ки  подшоҳи диёри 

моро доии саодат мулоқоти акобири Ироқ ва Хуросон  пайдо омад ва бо 

вузарои неки райъ машварат кард. Вузаро гуфтанд, ки ба сабаби талаби 

акобири дин маслиҳат набошад ва сурате надорад. Балки мадраса ва 

хонақое бино бояд фармуд. Ва баъд аз итмоми он бино илтимоси 

иҷтимоӣ бояд намуд [151, с. 43-44].  

«… Подшоҳро аз ин сухан хуш омад, бинои он иморат амр кард. Чун 

он бино ба итмом расид, уламо ва машоихи Ироқ ва Хуросонро талаб 

намуд аз барои иҷлос. Ва моро бо худ ҳозир оварданд дар он «маҷмаул 

акобир», пас чаҳорсад муҳаққиқ бар дасти рости подшоҳ нишастанд. Ва 

уламои номдори олӣ миқдори бисёр бар дасти чапи подшоҳ нишастанд. 

Ва амир Шаҳобиддин дасти ман бигирифт ва фотиҳа илтимос намуд. Ва 

ҷамии уламо ва фуқаро, ки дар он маҷлис ҳозир буданд, аз барои ман 

фотиҳа хонданд. Пас дигарбора илтимос намуд, ки ҳар як аз фуқаро аз 

барои ин фарзанд ҳадисе нақл фармоянд, то аз роҳи табаррук симоъ 

намояд. Бино алайҳи аввал ҳазрати Шайх Алоиддавлаи Симнонӣ-қудс 

бар ман ҳадис хонд ва охир хоҷаи Қутбиддин Яҳёи Нишопурӣ пас 

чаҳорсад ҳадис бо саодати фотиҳа он иззае ба ман расид дар он маҷмаъ 

ул акобир» [70, с. 313-318]. 

Давраи дуюми ҳаёт ва фаъолияти Мир Сайид Алии Ҳамадонӣ ба 

давраи сафарҳо ва ҷаҳонгардии мутафаккир рост меояд, ки солҳои 733-

753-и ҳиљриро дар бар мегирад.  Мувофиќ ба нишондодҳо ва гуфтаҳои 

муҳаќќиќон, ӯ ба як ќатор кишварҳо, ба монанди Ҳиҷоз, Рум, Шом 

(Сурия), Ироқи Эрон, Балх, Мовароуннаҳр, минтақаҳои Ҳинду 

Покистон, Туркистон, Чин ва Сейлон сафар кардааст[68, с. 260]. Сабаби 

ҳиљратҳои мутафаккир гоҳо ихтиёран бо маќсади омӯзиши расму оин ва 

шиносоӣ бо шахсиятҳои барљастаи давр, аз худ намудани илму дониши 

замон ва минтаќаҳои гуногуни олам сурат гирифтааст. Вале, тавре ки 

ќайд гардид, аз ҷониби дигар сабаби ҳиҷрати мутафаккир ба 

нооромиҳои маҳалли зисти ӯ алоќаманд буданд. Ҳангоми ин сафарҳо ӯ 

бо олимону мутафаккирони зиёд вохурда, аз онҳо донишу малакаи зиёд 

мегирад, ки дар таълифоти худ дар хусуси онҳо маълумоти зиёд додааст. 

Ӯ дар хусуси сафарҳояш дар «Авроди фатҳия» чуни ќайд мекунад: 

«Се бор аз Машриқ ба Мағриб сафар кардам, басе аҷиб даҳру деҳ дида 

шуд ва ҳар боре ба вилояте расидам, расму одати аҳли он мавқеъ тариқи 

дигар буданд. 1400 авлиёи комилро дарёфтам ва аз ҳар яке нисбати бар 

гирифтам ва аз он ҷумла 1400-ро дар як маҷлис дарёфтам ва ҳар исме аз 

исмҳои Аллоҳ, ки  кушоиши фатҳи тариқати эшон аз он шуда буд, ба ин 

заиф ато фармуданд. 

Ва аз он баракот бисёр ва баҳраи бешумор баргирифтам. Ва аз 

натоиҷи ин сафарҳо суҳбат ва муколимаҳо бо одамони шиносои ашколи 

мухталиф, салтанат ва давлатдории кишварҳои гуногуни оламро хулоса 

кардам» [53, с. 24]. 

Дар адабиёт ќайд мегардад, ки: «Дигар хидматҳои ориф ва солики 

роҳи ҳаќ ва адолат интиќол ва инкишофи адабу фарҳанги форсиву 

тоҷикӣ дар Ҳинду Покистон мебошад. Пайкорҳои ӯ дар ин замина, 

аввалан ба таблиғ ва тарвиљи ҳунарҳо ва саноеи мардуми форснажод, 

мисли шолбофӣ, ќолибофӣ, сангтарошӣ, меъморӣ ва ғайра марбут шуда, 

сониян, саҳми ӯ дар густариши забон ва шеъру адаби форсии тоҷикӣ дар 

як минтаќаи паҳновари љаҳон бузург аст» [142, с. 156-157]. 

Давраи сеюми ҳаёт ва фаъолияти Мир Сайид Алии Ҳамадонӣ 

солҳои 753-786-и ҳиљри мутобиќ ба солҳои 1353-1384 милодиро дар бар 

мегирад. Ин давраи муҳим ва пурмаҳолтарини ҳаёти ӯ ба ҳисоб меравд, 

чун ба пуррагӣ ба иршоду таблиғ ва талќин бахшида шудааст. Дар 

љараёни љаҳонгардӣ ӯ суфияро таблиғу тарвиљ намуда, дар минтаќаҳои 

гуногуне, ки муносиб медонист, зиндагӣ мекард ва марказҳои маънавӣ 

ташкил менамуд. Дар ин марказҳо мутафаккир барои тарбияи шогирдон 

низ машғул гардида, мактаби илмии худро ташкил ва ривоҷ медод ва 

аслан тавассути онҳо андешаҳои худро паҳн менамуд. 

Мир Сайид Алии Ҳамадонӣ осори бисёр ҷолиб ва арзишмандеро 

боќӣ гузоштааст, ки дар онҳо масъалаҳои ҳастишиносӣ, маърифати 

оламу одам, ҳуќуќу манфиатҳои инсон, ташаккул ва инкишофи низоми 

љомеаи инсонӣ ва низоми давлатдорӣ, усулҳои амалисозии ҳокимият ва 

монанди инҳо баррасӣ гардидаанд. 

Асарҳои Алии Ҳамадониро ҳудудан 200 адад мешуморанд. 

Таълифоти ӯ аз рисолаҳои ҳаҷман хурд, ки бо забони форсӣ ва қисмати 

маҳдуди он бо забони арабӣ таълиф шудаанд, иборат мебошанд [151, с. 

88]. Ин асарҳо масоили назариявию амалии тасаввур, аз ҷумла, ваҳдати 

вуљуд, таназзул ва зинаҳои он, ишќу муҳаббат, муриду муршид, холиќу 

махлуќ, инсон ва ҳуќуќу манфиатҳои он, такмили худӣ, маърифати ҳақ ва 

усули воситаҳои он, одобию машоих, ќоида ва маќомҳои суфия, 

футувват ва м.и. -ро фаро мегиранд. Асарҳои пурмазмун ва нодири 

мутаффакир «Шарҳи асмои ҳусно», «Асрор-ун-нуќта», «Ал-мувадат фил-

ќурбо ва аҳл-ил-ибо», «Равзат-ул-фирдавс», «Сифат-ул-фуќаро», «Асрор-

ун-нуќта», «Рисолаи ќуддусия», «Рисолаи вуљудия», «Рисолаи 

њамадония», «Рисолаи аќлия», «Авроди фатњия», «Истилоњоти сўфия», 

«Дањ ќоидаи сўфия», «Њалли мушкил», «Рисолаи нафсия», «Одоб-ул-

машоњид», «Рисолаи маномия», «Рисолаи мушайнаи амирия», «Рисолаи 

саволот», «Чињил маќоми сўфия», «Рисолаи дарвешия», «Рисолаи 

футувватия», «Машориб-ул-азвоќ», «Рисолаи зикрия», «Ас-сабъин фи 

фазоили Амирул мўъминин» ва ғ. ба ҳисоб мераванд [85, с. 11]. Дар 

баробари он ки онҳо фарогири таълимоти тасаввуфии мутафаккир 

ҳастанд, ҳамзамон, дар онҳо аќидаҳои давлатию  ҳуќуќии вай, ки 

ифодакунандаи махсусияти андешаҳои муттафакир нмсбат баба 

масъалаҳои давлатию сиёсӣ ва иҷтимоию ҳуќуќӣ мебошанд, инъикос 

гардида буданд [111, с. 178-181]. 

Дар таълимоти худ Алии Ҳамадонӣ ба Ибни Арабӣ[38, с. 98-99] 

пайравӣ намуда, масъалаи ҳастиро, ки яке аз мавзуъҳои асосии фалсафа 

ва таълимоти ӯро ташкил менамояд, ба тариќи зайл иброз доштааст: 

«Назди аҳли кашфу шуҳуд вуљуди мутлаќ яке беш нест ва он вуҷудест, ки 

вуҷуди ҷамеи мавҷудот бад-он ҳазрат мунтаҳо мешавад ва он мунтањои 

њама аст» [74, с. 50-53]. Ин шакли таъбири ҳастӣ, бешубҳа тавҳид буда, 

зоҳиран хусусияти тавҳиди динӣ дошта бошад ҳам, моҳиятан тавҳиди 

тасаввуфӣ мебошад ва Худо табиатан индунёист. Агар вай ондунёї 

бошад, пас, низоми вањдати вуљуд халалдор ва коста мегардад. Сабабаш 

дар он аст, ки дар тавҳиди ирфонӣ Худо ва инсон моњиятан яканд, аз ин 

рӯ, байни онҳо на робитаи холиќу махлуќ, балки робитаи моҳияту зуҳур 

вуҷуд дорад. 

М. Султонзода низ дар ин хусус таъкид кардааст: «…мувофиќи 

ањкоми динї (исломї) љараёни офариниш (ибдоъ) аввалу охир дорад, 

вале дар њикмати ирфонї ин амал тобиши дигарро молик аст. Ин љо вай 

њадди муайяни замонї надорад, љараёни судур беохир аст» [85, с. 12]. 

Алии Њамадонї зери таъсири љараёни навафлотуния таъкид мекунад, ки 

ин олами моддї аксу сояи Худо буда, њама чиз мутобиќи љараёни судур 

аз моњияти ў зоњир мешавад, «пас њама аз ўст» ва ин њукм бар он ќазоват 

мекунад, ки дар ин сурат низ «њама ўст», зеро агар ў ѓайри ў (Худо) 

њастие дигар вуљуд надошта бошад ва њастии имкон аз ў содир шавад, 

пас хоњ нохоњ њамаи мављудот танњо ўст [85, с. 13]. 

Алии Ҳамадонӣ дар таълимоти худ инсон, маќому манзалат ва 

љойгоҳи ӯро ҳамчун арзишмандтарин махлуќоти офаридаи Худованд 

мавќеи меҳварӣ додааст. Ба андешаи ӯ инсон аз моњияти Худо содир 

шуда, охирин «ќавси нузул»-и доираи комили вуљуд мебошад. Новобаста 

аз он, ки инсон моҳияти илоҳӣ дорад, лекин байни онњо тафовути махсус 

мављуд аст [74, с. 53]. 

Худо воҳиди ѓайризид, вале инсон воҳиди таззод аст, зеро ҳастии 

якум якҷинса, вале ҳастии дуюм зидди он мебошад. Ҷиҳати моддию руҳӣ 

њамчун ду мабдаи тазод дар вуљуди инсон ҳамеша дар набард ќарор 

доранд. Ќобил ба зикр аст, ки ин ќувваҳои бо њам зид вобаста ба 

таълимотњои гуногун бо тарзњои мухталиф таъбир мешаванд. Масалан, 

аз нуқтаи назари ахлоќ, ҳуқуқи онҳоро асоси хайру шар меҳисобиданд, 

аммо суфиён онҳоро мабдаъҳои илоҳӣ ва ҳайвонӣ донистанд [74, с. 54-

55]. Яъне инсон аз рўҳ ва нафс иборат мебошад. Инсон дорои се навъи 

нафс - наботӣ, ҳайвонӣ ва нотиқа мебошад. Таносуби нафсу руҳ 

муносибати мутафаккирро ба чунин масъалањои муњим, ба монанди 

пайдоиши ҳаёт, таҳаввули камоли ҷисм, мавқеву моҳияти инсон, ҷойгоҳи 

вай дар ҷомеа, муносибати инсон бо ҷомеа, ахлоќ ва ҳуқуқи инсон, сиёсат 

ва ғайра љалб намуда буд. Дар ин самт таълимоти Алии Ҳамадонӣ бо 

андешаҳои донишмандоне чун Абўнасри Форобӣ, Абўалии Сино, 

Насируддини Тусӣ ва ѓайра умумияти хос дорад [83, с. 149-176].  

Тавре ќайд намудем, инсон ва арзиши манзалати ӯ, ҳуќуќу озодӣ ва 

манфиатҳои ӯ дар таълимоти Алии Ҳамадонӣ мавќеи меҳвариро ишғол 

менамояд. Ӯ инсонро аз рӯйи чунин нишонаҳо – аќл, дониш, нутќ, даст 

ва муҳаббат аз ҳайвон фарќ кардааст. Ин нишонаҳо инсонро на танҳо аз 

ҳайвон, балки миёни худи одамон фарқ мегузорад, ки сабаби асосии 

нобаробарӣ дар байни онҳо гардидааст. Мавҷудияти ҳамин нишонаҳо 

барои расидан ба дараҷаи «инсони комил» замина мегардад, ки дар 

таълимоти Алии Ҳамадони мавқеи назаррасро ишғол менамояд. Маҳз 

дар ҳамин асос ӯ асарҳои инсондӯстона ва башардӯстонаро эҷод 

намудааст. Ин раванд дар ҳалли тамоми масъалаҳо хосатан масъалаҳои 

ҳуқуқӣ, ки онҳоро дар фаслу бобҳои баъдӣ такмил медиҳем, ҷойи худро 

дарад. Доир ба инсон ва ахлоќи вай таъкид мекунад, ки маќсади асосии 

офариниши оламу одам шинохти Худо аст. Вале аз сабаби он ки инсон 

бо ҷиҳатҳои ҳастии худ бо Худо баробар нест, аз ин рў вай бояд 

ҳастиашро аз олоишњои моддї пок гардонад ва ба ин васила худро 

такмил дињад. Дар ин маќом одам ба дараљаи инсони комил мерасад ва 

тамоми инсониятро бо як назар менигарад [74, с. 43]. 

Мувофиқи андешаҳои мутафаккир инсонро барои расидан ба 

мақсади ниҳоии худ, яъне шинохти худ ва Худо зарур аст, то аввал худро 

шиносад, зеро заррае аз ҳастии Ҳақ дар дили ў ҷойгузин аст. Дар ҳамин 

асос ӯ ќайд мекунад, ки худшиносӣ ба худошиносӣ мебарад. Барои 

расидан ба ин зина шахс бояд амалҳои зиёдеро дар давоми умри худ 

анљом диҳад ва шарту ќоидаҳои зиёдеро иҷро намояд. Маҳз роҳу восита 

ва усулҳои расидан ба ҳамин зинаи тафаккур ва муносибати инсонӣ дар 

рисолањои «Ҳалли мушкил», «Даҳ қоидаи сӯфия», «Чиҳил мақоми сўфия» 

ва «Ихтиёроти амирия» ба пуррагӣ баён гардидаанд [49]. 

Чи тавре ки Ҳофизи Карбалоӣ овардааст, Алии Ҳамадонӣ дар моҳи 

зулқаъдаи соли 86 ҳ. аз вилояти Напарӣ барои сафар ба Ҳиҷоз ба роҳ 

мебарояд. «Чун дар дуди Похли Малик Хизршоҳ расиданд, Малик 

Хизршоҳ илтимос намуданд, ки ҳазрати Мир мебояд чанд рӯзе инҷо 

ташриф бидоранд... Ҳазрати Мир қабул мефармоянд. Чун моҳи Зулҳиҷҷа 

дармеояд бо дарвешон ва ҳам нияти самт ва излати ихтиёр  менамоянд. 

Дар ҳамон рӯз, баъд аз  намози пешин ҳазрати Амирро малолате рӯй 

менамояд ва то панҷ рӯзи кашида, дар ин панҷ рӯз ҳеҷ чиз аз таъоми дунё 

тановул намефармоянд. Агар дар рӯзи охар чанд карат об мехуранд. 

Ва чун шаби чоршанбеи шашуми моҳи Зулҳиҷҷа мешавад, вақти 

намози хуфтан асҳобро талаб мефармоянд ва насиҳат фармуда, васият 

мефармоянд... 

Ва шунида меомад, ки бар забони муборакаш ин азкол ҷорӣ буд ё 

Аллоҳ, ё Ҳабиб то ними шаб ва пас аз он аз музиқи олами фонӣ ва ба 

фазои сарои боқӣ реҳлат намудаанд» [68, с. 71]. 

Абдураҳмони Ҷомӣ ва Қозӣ Нурулло низ ҳамин ҳодисаро дар осори 

худ овардаанд, ки дар рўзи  шашуми зулҳиҷҷа соли 786 ҳ. наздик ба 

вилояти Курд Сур фавт шуд ва аз он ҷо ӯро ба Хатлон нақл карданд. 

Баъд аз шаш моҳ тобути Мир Сайид Алии Ҳамадониро ба Хатлон 

оварда, дар Хонақоҳи сохтори худаш, ки баъзеҳо монеъ шуда буданд, 

дафн карданд. 

Рӯзи чоршанбе, бисту панҷуми моҳи ҷимодул аввали соли 787 

мутобиқ ба соли 1385 милодӣ он ҳазратро дар Хатлони имрӯза, шаҳри 

Кӯлоб ба хок супурданд [68, с. 273]. Аммо сарфи назар аз воқеияти 

таърихӣ, баъзе намояндагони мардуми Ҳамадон ва муҳаққиқони ин шаҳр 

ба ин ақидаанд, ки Алии Ҳамадонӣ дар ќабристони алавиёни он шаҳр 

мадфун мебошад. Ба ҳеҷ ваҷҳ ин ақида дуруст нест ва пояе надорад. 

Ин нуқтаро низ бояд ёдовар шуд, ки мардумони Шарқ, бахусус 

эронтаборон на аз боби «мурдапарастӣ»-и фиръавнӣ, балки аз ҷиҳати 

арҷгузорӣ ба бузургони гузаштаи миллии худ аз дер боз барои онҳо дар 

кишваре, ки шинохта ва мавриди эҳтироми мардум ќарор гирифтанд, 

маќбара, барпо мекарданд, ки онҳо батадриҷ номи мазор ба худ 

мегирифтанд. Дар робита ба ин суннати дерина марқаду мазорҳои 

ҳамноми бисёре дар сартосари хоки Хуросони Мовароуннањр ва 

кишварҳои ҳамсоя мавҷуданд. 

Дар мавриди Мир Сайид Алии Ҳамадонӣ низ ҳамин амал такрор 

шудааст. Ҳамон тавре, ки барои Боязиди Бастомӣ ва Исои Масеҳ дар 

Ҳиндустон, барои Алии Абутолиб дар Афѓонистон маќбара ва мазори 

бошукӯҳ барпо намудаанд, барои Алии Ҳамадонӣ низ дар Эрон ва 

Покистон ва Кӯлоб низ чунин маќбара сохтаанд. Воқеоти  зиндагӣ, 

осори безаволи пурмазмун ва аз ҷиҳати фарҳангу маданият беназири вай 

барои наслҳои оянда ҳамчун манбаи донишу хирад хидмат хоҳад намуд. 

Новобаста аз шароити вазнини зисту зиндагонӣ, мухолифатҳои зиёд 

барои ибрози андеша, ва махсусан аќидаҳои озоди давлатию сиёсӣ ва 

ҳуќуќию тарбиявӣ мутафаккирони миллати тоҷик тавонистанд барои 

замони худ ва наслҳои минбаъда осори пурғановат ва пурарзишеро боқӣ 

гузоранд. Аќидаҳои бунёдии Мир Сайид Алии Ҳамадонӣ фарогири 

масъалаҳои гуногуни ҳуқуқӣ, адолат, ҳимояи  манфиатҳои табақаҳои 

гуногуни аҳолӣ, зарурати ба тамоми  шаҳрвандон додани имкониятҳои 

баробарї, ҳуқуқу бомаърифатӣ ва имконоти баробар ва бофарҳангии  

арбобони давлатӣ, бартарии адли илоҳӣ  ва хирад нисбат ба дигар 

арзишҳои ахлоқӣ ва дигар масъалаҳоиҳуқуқии классикӣ буда, то кунун 

дар ҷамъият арзиши худро аз даст надодаанд. Кулли осору таълифоти 

мутафаккир дар бахши ҳуқуқии аҳли ҷомеа на танҳо дар доираи 

кишварҳо эътирофу омӯзиш гардида, пеш, балки  то кунун мубрамияти 

ахлоќию тарбиявии худро нигоҳ доштаанд.  Дар андешаҳои  ӯ 

проблемаҳои давлатию ҳуқуқӣ, ахлоќӣ, фалсафӣ ва ғайраҳо 

масъалагузорї, баррасӣ ва ҳал гардидаанд, ки дар ташаккули сохтори 

давлат, тањкими ҳамзистии осоиштаи аъзои љомеа, мустаҳкам намудани 

поя ва бунёди он аҳаммияти ниҳоят муҳим ва мубрам доранд. 

Ҳамин тариќ, омӯзиши шароити таърихии ташаккул ва инкишофи 

љомеаи асримиёнагии давлатдории тоҷикон ва умуман ҷомеаи милли 

мардуми мо, ки саросар аз ҳодисаҳои ҳузнангезу хунрезиҳои миллаткуш 

иборат буда, дар даврони пуртаззоди имрӯзаи ҷаҳони муосир гурўҳҳои 

гуногун, ҳарактҳои сиёсӣ ва инсонњои дорои нигоҳи экстремистї, дини 

ислом ва эътиқоди одамонро дар аксар ҳолатҳо ба мақсадҳои ғаразнок 

ва аќидатии худ истифода мебаранд, мубрам аст. Аз ин нуқтаи назар, 

омӯзиши мероси илмии хусусияти ҳуқуқӣ доштаи Мир Сайид Алии 

Ҳамадонӣ ва мутафаккирони дигари ин сарзамини маърифатпарвар 

мубрамият ва муҳимияти худро аз даст надода, таваҷҷуҳи муҳаққиқони 

соҳаҳои гуногуни илм, махсусан ҳуқуқшиносонро ба худ ҷалб кардааст. 

Таълимоти давлатию њуќуќии мутафаккир метавонад дар мубориза бар 

зидди андеша ва ақидаҳои гурӯҳҳои экстремистӣ ва ҳизбҳои сиёсии 

нигоҳи террористидошта яроқи аслии идеологӣ дар фазои кишварҳои 

тозаистиќлол шавад ва инчунин бо ёрии он метавон шиорҳои сохтаи 

идеологҳои ҳизбу ҳаракатҳои экстремистї ва таълимоти хусусияти 

экстремистию террористӣ ва ҷудоиандоздоштаро қатъиян фош намуда, 

онҳоро бо шикаст рӯбарӯ намуд. Маҳз дар ин хусус Асосгузори Сулҳу 

ваҳдати миллӣ, Пешвои миллат Эмомалӣ Раҳмон чунин ќайд кардаанд: 

«… таълимоти ӯро аќидаву андешаҳои сулҳпарварона ва 

таҳаммулгароёна ташкил медиҳанд. … Мир Сайид Алии Ҳамадонӣ бо 

мардуми гуногун ва мухталифандеша ҳамеша аз роҳи сулҳу салоҳ ва 

одобу маърифати баланди инсонӣ муносибат карда, пайравони зиёде 

пайдо кардааст» [146, с. 11-12]. 

БОБИ 2. АҚИДАҲОИ МИР САЙИД АЛИИ ҲАМАДОНӢ ОИД БА 

МАФҲУМ ВА АСОСҲОИ ДАВЛАТДОРӢ 

 

2.1. Мафҳуми давлат ва ҳокимият дар таълимоти Мир Сайид Алии 

Ҳамадонӣ 

Мир Сайид Алии Њамадонї, ки донандаи хуби низоми сиёсию 

ҳуќуќӣ ва маданию иљтимоии замони худ буд,  дар доираи як низоми 

илмї се илми амалии даврони худ – ҳуќуќ, ахлоќ ва сиёсатро, бо ҳам 

муттаҳид сохта, дар доираи он тамоми масъалаҳои мубрами ҳаёти 

воќеии даврро мавриди тањлил ќарор додааст. Омилњои асосии  

ташаккули љањонбинї ва таълимоти мутафаккир дар хусуси низоми 

сиёсию давлатӣ ва институтҳои давлатдорї, њуќуќу њуќуќэљодкунї дар 

шароити ниҳоят барои халќи тољику форс мураккаб ва давраи 

њукмронии муѓулу темуриён рост омадааст. Афкори иљтимоию сиёсӣ ва 

давлатии мутафаккир дар асарҳои «Захират-ул-мулук», «Одоб-ул-

машоих», «Макорим-ул-ахлоќ» ва «Рисолаи Фатҳия» дарҷ гардидаанд. 

 Ҷои шубња нест, ки дар ин раванди тањќиќот зарурати он ба миён 

меояд, ки бунёди фарҳанги тафаккур ва зеҳнии миллат, халќияти муайян 

ва ё кишвару минтаќаҳои хосса дар иртибот бо шароитҳои мушаххаси 

таъриӣ ва  як силсила хусусиятњои дигари иҷтимоӣ, сиёсӣ ва иќтисодӣ 

бояд возеҳ ва равшан шавад. Онҳо аз нигоҳи табиату муҳтаво, сатҳи 

рушду тараққиёт, ғановату ҳувият ҳамеша якрангу якнаво набуда, дорои 

рамзу хусусияти хеш мебошанд [24, с. 67]. Ин раванд дар ин ё он  шакл ба 

ҷаҳонбинии аҳли ҷомеа, хосатан, уламо, ҳакимон ва дар маҷмуъ, аҳли 

қалам таъсири худро мегузорад [162]. 

Дар адабиёт ќайд мегардад, ки  «... гарчанде, ки Алии Ҳамадонӣ яке 

аз соликони тасаввуф буд, вале ӯ мисли дигар суфиён дунёбезорӣ ва 

гӯшанишиниро ихтиёр накарда, ба ҳалли масъалаҳои муҳимми љамъиятӣ 

ва иљтимоӣ пардохтааст» [112, с. 589].   

Дар таълимоти Алии Њамадонї бевосита ба табиати давлат, 

њокимияти давлатї ва механизми ташаккулёбии он боби панљуми асари 

«Захират-ул-мулук» бахшида шудааст, ки «Дар аҳкоми салтанат, вилоят 

ва ва иморат ва ҳуќуќи раоё ва шароити ҳукумат ва хатари ӯҳдаи он ва 

вуљуби адл ва эҳсон» [54, с. 110-139] ном дорад. Дар ин осор љабњањои 

гуногуни  њокимияти давлатї, механизмњо ва роњњои ташаккулёбии он, 

табиат ва намудњои њокимияти сиёсї баррасї шудаанд [125, с. 43-46]. 

Ӯ, дар маљмуъ ҷанбаи мусбат ва манфии њокимиятро баррасӣ 

намуда, таъкид месозад, ки њокимият барои љамъият ва инсон зарур ва 

манфиатнок буда, дар баробари ин метавонад дар подшоњ сифатњоеро, 

ба монанди, худпарастию шахсиятпарастӣ, кибру ғурур, такаббур, 

танпарастию молдӯстӣ, парвариши айши шаҳватпарастӣ ва м.и., ки ба 

фаъолияти муътадили ҳокимияту давлат зараровар мебошанд, тарбият 

намояд. Ӯ зарур мешуморад, ки ин ҳолатҳоро ҳоким бояд дар худ зуд  

пайдо созад, ва вуљуди хешро аз он пок намояд. Дар ин хусус дар асари 

машҳури худ «Захират-ул-мулук» ќайд менамояд, ки «... фозилтарин аќл 

баъди имон дўстӣ кардан аст бо халќ ва некӣ кардан аст бо некон ва 

бадон» [54, с. 130], ва инро муттаалиќ ба ҳокимон низ медонад. Чунин 

тарзи андешаро Муҳаммад Ғазолӣ низ љонибдорӣ менамояд [162, с. 44-

45]. 

Шарқшиноси олмонӣ Ҳ. Эте ќисматҳои панљуму шашуми «Захират-

ул-мулук»-ро асосӣ дониста, чунин менависад: «Дар аввали ин китоб 

сухан дар бораи эътиќоду дуо меравад, сипас, мубоҳиса доир ба 

вазифаҳои аъзои оила ва дар бобҳои панҷуму шашум, ки ќисматҳои 

муҳимми асар ба ҳисоб мераванд, дар бораи ќонунҳои идоракунии 

ҳукумат ва маќсаду усулҳои давлати ҷудогона баҳс меравад» [105, с. 3-4].  

Доираи андешаҳои мутафаккир хусусияти инсонпарварона дошта, ӯ 

соҳибони давлат, ќудратмандону мансабдорон, хосатан фаќењони 

фасодкорро ба риояи ҳуқуқҳои раъият ва њифзу нигањдории амнияти 

давлат даъват намудааст [51; 50]. Механизми ҳуқуқмуайянкунии ӯ, 

асосан, тавассути уҳдадор сохтани мардум ва кулли љомеа дар доираи 

рафтору амалњои мушаххасу муайян амалӣ мегардад. Зеро дар натиҷаи 

амалӣ сохтани муносибат ва масъулияти муайян қонунҳои давлат, 

ҳамзамон ҳуқуқи аъзоёни дигари љомеа низ риоя ва ҳифз  карда 

мешаванд [107, с. 48-59]. 

Дар маҷмуъ, осори Алии Ҳамадонӣ саршор аз масъалаҳои дорои 

хусусияти ҳуқуқию давлатӣ ва ахлоќӣ буда, дар шакли ягонаи се илм: 

њуќуќ, сиёсат ва ахлоќ баён гаштаанд. Таълимоти ӯ паҳлуҳои ҳаёти 

иҷтимоиро фаро гирифта, хоси танзими ҳуқуқии соҳаҳо ва институтҳои 

гуногуни ҳуқуқии ҷомеа мебошанд [132, с. 110-14].  

Таълимоти давлатӣ-ҳуқуқии Мир Сайид Алии Ҳамадонӣ дар асоси 

сарчашмањои ҳуқуқӣ, таърихӣ, динӣ ва адабӣ бунёд ёфтаанд. Ў ҳама гуна 

қарори оқилона, њалли мушкилоти њуќуќиро бо ёрии муќаррароти 

адабиёти илмӣ ва таълифоти донишмандони давр асоснок карда, 

баррасӣ ва ҳал намудааст. Ҳамчунин дар самти таҳқиқи ҳуқуқҳои раият 

ба сифати сарчашмањои њуќуќ барои ў доктринаи њуќуќи мусулмонї 

(иљма, иљтињод, фатво, ќиёс), санадњои њуќуќии њокимияти давлатї ва 

шахсони мансабдори давлатӣ, асарҳои олимону муттафакирони давр ва 

ѓайра хизмат кардаанд. Ӯ меъёрњои њуќуќиеро, ки дар сарчашмањои 

номбурда инъикос ёфтаанд, инчунин аќидањои асосгузорони мактабњои 

мазҳабию њуќуќї ва асарҳои дигар фаќеҳони исломро дар бораи 

меъёрњои њуќуќ тањлил намуда,  дар ин асос ќоидањои рафтори нисбатан 

мукаммали одамонро коркард намуда, муносибатњои њуќуќии онњоро 

асоснок намудааст. 

 Мутафаккир дар асарњои худ муќаррароти заминавии њуќуќи 

раъиятро баён карда, проблемањои  назариявї ва амалии фаъолияти 

давлатро шарњ додааст, ки онњо пурра бо масъаалаҳои муосири назарияи 

давлат ва њуќуќ, њуќуќи конститутсионї, њуќуќи маъмурї ва ҳуќуќи 

љиноятӣ мувофиќат  менамоянд. Низоми њуќуќии раият, ки аз љониби ин 

мутафаккири бузурги Шарќ коркард ва пешниҳод шудааст, ниҳоят 

љолиб мебошад [125, с. 43-46]. 

 Бо маќсади нишон додани асоси њуќуќњои иљтимої ва иќтисодии 

раият ӯ амалан њама бахшњои њуќуќ ва соњањои он, хусусан, њуќуќи 

давлатї, андоз, љиноятӣ, гражданї, тиљоратї, оилавї ва ѓайраро тањлил 

ва пешнињод кардааст. 

 Мир Сайид Алии Њамадонї мутобиќ ба талаботи низоми њуќуќии 

даврони худ асосњои назариявии њуќуќи раиятро ба низом дароварда, 

таъкид намудааст, ки «њуќуќи раият ду навъ аст, зеро ки раият ду 

ќисманд: муъмин ва кофир. Ва ањкоми њуќуќи эшон ба њасби куфр ва 

ислом мухталиф мегардад. Аммо раияти мусулмононро бар подшоњ ва 

њоким бист њаќ аст. Ва ќиём ба адои ин њуќуќ бар њоким ва подшоњ 

вољиб аст» [54, с. 129]. 

Вай дар асарњояш дар бораи мафњуми давлат, нишонањо ва навъњои 

он андешањои худро баён сохта, давлатро ба мисли чизи зарурї ва 

ногузир дар доираи давлатдории салтанат ва њокимияти султон, ки хоси 

замон буд, ќабул менамояд. Дар баробари ин, давлатро одатан бо 

подшоњон ва султонњо,  ки дар дасташон њама њокимияти динї, дунявї 

ва судї ќарор дошт, двобаста медонад. Дар баёни ин масъалањо 

мутафаккир ба меъёрњои Ќуръон ва Суннат такя намуда, њамеша таъкид 

мекунад, ки сарчашмаи њама гуна њокимият Худованд мебошад ва дар 

хизмати раият ва халќ будани онро унсури асосии ҳокимият медонад. 

Ба ќавли Мир Сайид Алии Ҳамадонӣ «... тафовути фитрию 

модарзодӣ, гуногунрангии одамон дар сиришт яке аз омилҳои асосии 

пайдоиши љамъият, давлат ва барќарор гардидани низоми муайяни 

иљтимоӣ мегардад. Мутафаккир саҳми омилҳои биологию ахлоќиро 

минбаъд дар љараёни ҳал намудани масъалаҳои давлатию иљтимоӣ дар 

ҷойи аввал мегузорад. Пайдоиши давлатро маънидод карда, зикр 

менамояд, ки омилҳои табиӣ боиси пайдоиши давлат гардидаанд» [112, с. 

589]. 

Чун дигар мутафаккирони замон ӯ низ ҷонибдори давлати шоҳи-

монархӣ буд. Зарурияти давлатро ӯ дар он медид, ки танҳо сарвари 

давлат метавонад онҳоро аз љабру зулми якдигар раҳонад ва ҳаёти 

љамъиятро танзиму мураттаб намояд. Ба ин кор танҳо шоҳи одил дастёб 

шуда метавонад. Ӯ дар афкори сиёсию иљтимоии хеш аслан ба се рукни 

асосии љамъият – раият, давлат ва шоҳ диққат додааст. Ба андешаи ӯ, 

љамъияти инсонӣ аз мавҷудияти аркони зикршуда иборат буда, зуҳур ва 

амали онҳо гуногун ва аз ҳам фарќкунанда мебошанд. Дар љойи аввал 

вобаста ба муҳимият ӯ раиятро медонад, ки дар пешрафти љомеа наќши 

ҳалкунанда мебозад [118, с. 348-354]. «Маҳз гуногунтабъиву мухталифии 

ќобилияту истеъдоди раият ва гуногунии мизољи онҳо зарурияти падид 

омадани шоҳ ва дастгоҳи идоракунии вай – давлатро ба амал меорад, ки 

он дар навбати худ дорои тарафҳои муттаќобил аст» [136. с. 16-18]. 

Расидан ба ҳадафҳои сиёсӣ ва суботи љомеа дар сурате имконпазир 

мегардад, ки баамалбарорандаи он «Инсони комил» бошад. Ба ин 

шумор мутафаккир, пеш аз ҳама, «ҳокими одил», «анбиё» ва авлиёро 

ворид намуда, нишонаи асосии онро ахлоќи ҳамида меҳисобад. Ӯ шоҳи 

одилро инсони комил медонист. Мутафаккир дар рисолаи “Футуҳия” 

«инсони комил»-ро чунин тасвир кардааст: «Инсони комил он аст, ки ба 

мардум наздик ва дар миёни эшон бошад ва бо ҳама бандагони ҳаќ бо 

шафќат ва насиҳат ва муваддат ва эҳсон зиндагонӣ кунад»[112, с.590].   

Ташаккули «инсони комил»-ро ба мисли пешгузаштагони худ, аз 

ќабили Ибни Сино, Фаридаддини Аттор, Мавлои Балхӣ, Муҳаммад 

Ғазолӣ дар тай намудани роҳҳои тариќат, маърифат ва ҳаќиќат медонад 

[83, с. 149-176; 16; 112]. 

Алии Њамадонї бо ин гуфтаҳои худ мехоњад таъкид созад, ки маќсад 

аз таъсис ва ташаккули давлат ин аст, ки поя ва бунёди он ва њокимияти 

давлатї дар асоси меъёр ва талаботи адолате, ки барои мардум ва 

башарият муайян гардидааст ташаккул ёбад. Ин талаботи асосии 

«давлати комил» ва инсони такомулёфта аст, ба воситаи ду роҳ онро 

метавон ба даст овард: a) аз тариќи маърифати куллӣ, шуури баланди 

ҷамъиятӣ ва тарбияи баланди ахлоқӣ; б) бо роњи риояи арзишҳои ахлоқӣ-

маънавӣ. 

 Ин ду роҳ башарият ва ҳокимияти давлатиро ба «тањзиб»-у поксозї 

мебарад, ки асоси онро нияту амали пок ва бидуни манфиатљўї 

ташаккул дода, роњи инсон ва инсоният, аз он љумла шоњону табаќањои 

дигари њукуматиро барои амалисозии боадолатонаи касб боз мекунад. 

Масалан, дар  раванди маърифати куллї подшоњ, ҳокимон ба хубї дарк 

мекунанд, ки олами њастї ва умуман кайњон, дар маљмўъ аз низоми 

њакимона ва дар доираи талаботњои аќле, донише ва ё њикмате сурат 

гирифтааст, ки он дорои маљмуаи амалњои ташаккулёфта мебошад. Ин 

кулл аст, ягонагї ва умуман «тавњид» аст. Њар чизеро, ки  ҷудо-ҷудо аз 

якдигар мебинем, ин судури  Кайҳон  (олами ҳастї) аст, ки дар  доираи 

фаъолияту амал, яъне шаклу номи муайян ба вуљуд омадаанд.  

Давлат ва њокимият бе халќ (раият) ва шоњ вуљуд дошта 

наметавонад, шоњигарии султон бе раият маъное надорад. Асоси 

офариниш некї њаст, зулмат торикии аќл ва ољизии шоњ мебошад. Агар 

роҳбари давлат дар симои раият на инсонњои озод, балки ѓуломонро 

бинад, пас, ин худ натанњо поймол кардани њуќуќи инсон, балки 

беэътиної нисбат ба ќонуни офариниш (кайњон), њамоњангии инсонњо ва 

њукумат, инсон-шоњ-Офаридгор ва мизони адолат аст [135, с. 84-93]. Аз 

сабаби бедонишї ва љоњиливу торикии аќл ҳокимон бояд дар симои 

олимон ва мутафаккирон сарчашмаи таќлиди худро бинанд. Онҳо худ 

барои мардум идеал ва ё инсони комилу шоиста бошанд, ки мардум бо 

боварӣ аз думболи онҳо дар ҷомеа фаъолияту зиндагӣ намоянд. Барои 

исботи ин гуфтаҳо мутафаккир дар «Захират-ул-мулук» чунин ҳолатро аз 

ҳаёти бузургон овардааст: «Наќл аст, ки чун Умар, разияллоњу анњу, ба 

хилофа бинишаст, иттифоќ карданд, ки нафаќаи аёли ў аз байтулмол 

бидињанд, ќабул накард ва гуфт: Ќуввати касб дорам, маро бад-он эњтиёљ 

нест. Чун  намози ишроќ бигузоридї, ба девон бинишастї ва миёни 

мусулмонон њукумат кардї то чошти баланд. Чун аз девон бархостї, 

каланд бардоштї ва ба сӯйи Бақеъ берун шудї ва он љо хишт задї. Ва 

чун ваќти намози зуњр шудї, тањорат кардї ва ба масљид омадї ва 

имомати мусулмонон кардї ва боз ба сари кори худ « рафтї то ваќти 

намози аср ва ќути худ ва аёлони худ аз он њосил кардї» [54, с. 118]. 

 Аз мисоли овардашуда маълум мегардад, ки Алии Ҳамадонї 

давлат ва њукумати ормонї ва идеалиро дар симои шоҳи одил, 

адолатпеша, раиятпарвар ва худотарсу поквиљдон медид. Вай мехоњад, 

ки њамчун сарчашмаи таќлид фаъолияти шоҳони одили давлатҳои 

ќадимаи форсу тољик, анбиё ва хулафои рошидинро, ки дар ибтидои 

бавуљудоӣ ва амалисозии салтанати худ ҳукмронӣ ва зиндагонии 

одилона намудаанд, баён созад.  

Ӯ нишон медињад, ки бо вуљуди ќудрат, подшоњии тӯлонї ва дороии 

зиёд онњо чї гуна бар нафси худ танг мегирифтанд ва дар меҳнати дунё 

бо сабру таҳаммул зиндагонї мекарданд. Сарфи назар аз шафќату эњсон 

ба халќ давлати онњо аз хатарҳо эмин набуда. зеро давлатдорї кори азим 

буда, кор дар њукумат хатарнок буд. Он њоким ва подшоње, ки адлу эњсон 

кунад ва дар амалї сохтани ќонун ва ањкоми дину адолат амал намояд, 

дар замин ноиб ва баргузидаи Худованд аз балоҳо эмин хоњад буд, лекин 

агар аз адолату эњсон даст кашида, ба аъзоёни љомеа шафќат накунад ва 

тобеи нафс ва њаво шавад, ҳокимияти ӯ ва худи ӯ аз балоҳо эмин нахоҳад 

монд. Дер ё зуд ӯ аз сари ҳокимият дур гардида, давлаташ ба фано рӯ ба 

рӯ мегардад [143, с. 62-65].  

Маърифати нафс аз мавзуъҳои марказии осори Мир Сайид Алии 

Ҳамадонӣ ба шумор меравад. Дар асарҳои ҳаљман фарогири «Захират-

ул-мулук» ва рисолаҳои «Нафсия» ва «Дарвешия», ки ҳаљман хурд ва 

мазмунан комил мебошанд, нафс басо амиќу равшан таҳлилу тадќиќ 

мешавад [56, с. 13].  

Шайхурраис Абуалӣ Ибни Сино низ ба масъалаи нафс диќќати ҷидӣ 

дода, доир ба ин мавзуъ чанд асари хурду калон, ба монанди «Рисолаи 



50 
 

нафс», «Рисола дар бораи таќсими нуфус» ва «Илм-ун-нафс» таълиф 

кардааст [121, с. 336-344].  

Биниш ва усули давлати ормонии Алии Њамадонї дар љодаи 

давлату њуќуќ ва сиёсат биниши хос аст. Он баёнгари воќеии нигоҳи ў 

дар низоми давлати ормонӣ ва сиёсати иљтимоии асримиёнагии Шарќ 

мањсуб мегардад. Мутафаккир дар самти сиёсат ва давлат њам воќеъбин 

ва њам ормонхоњ аст. Андешаи вай ба унвони андешаи љомеашиносии 

дунёї ва давлат комилан зери таъсири ќудрати сиёсии ҳоким, султон аст, 

ки он роњро барои ѓояњои бузургиву тавоноињои салтанат, яъне давлати 

воќеї ва дунявї мекушояд. Дар доираи ин андешањои худ вай дар атрофи 

назарияи хилофат ва имомат баҳс намекунад. Мутафаккир вазифањои 

давлатиро дар шакли давлатҳои маҳаллӣ, яъне салтанат муайян ва 

мушаххас менамояд [136, с. 16-18].  Ӯ султонро вазифадори иљрои ќонуни 

шариатию дунявӣ медонад. Бо ин усули пешгирифтаи худ Алии 

Њамадонї бояд роњи њалли масъалаҳои ҳуқуқӣ ва  сиёсии давлати худро 

дарёфт менамуд. Ҳокимият ва ќудрат замоне расмї ва қонунӣ шуда 

метавонад, ки халқ ва раият онро ба расмият шинохта бошад.  

Мундариҷаи «Захират-ул-мулук»-ро панду насиҳати шоҳону 

ҳокимон ва дигар табақаи ҷомеаи замон ташкил медиҳад. Ин асар дар 

пайравӣ ба «Насиҳат-ул-мулук»-и Абуҳомиди Ғазолӣ таълиф гардидааст 

[30, с. 44-48; 162].  

Њаққи дањумро ӯ ба усули меъёрї-ахлоќии «Бо дигарон њамон кун, 

ки дуст дорї бо ту кунанд» бахшидааст. Ғояи мазкур дар пандномањо ва 

меъёрњои ахлоќї ва њуќуќии ќариб тамоми низомҳои ҳуќуќию фалсафӣ 

ва динӣ инъикоси худро ёфта, бо маќсади нишон додани баробарии 

инсонњо дар назди ќонун пешкаш гардидааст: «Дар мансаби њукумат 

риояти ҳуќуќи инсон ва эҳтироми манофеи инсон кунад. Чунонки 

инсофи худ аз халќ талаб мекунад, инсофи халќ низ аз нафси худ талаб 

кунад ва бо мусулмонон чунон муомила кунад, ки агар он муомила бо ў 

кунанд, писандад» [54, с. 132]. «Мир Сайид Алии Ҳамадонӣ одамонро ба 

ростгӯӣ ва покию садоќат ҳидоят карда, кибру ҳасад ва молу 

љоҳпарастиро мазаммат менамояд» [146, с. 14]. 

Агар, дар маҷмуъ, гирем, моњияту муњтавои “Захират-ул-мулук” дар 

масъалањои њуќуќ ва сиёсат хеле наздик буда, усули баёни онњо аз 

якдигар фарќ доранд. Вай дар баёни вазифањои давлатї, сифат ва 

фазилатњои султон ҳамчун роҳбари  воқеии давлат даст ба шеваву 

услубњои гуногун зада, он ѓояњоеро, ки ба усулу фиќњ бахшидааст, дар 

онњо маљмуи усулњо ва ќонунҳои ормонии рафтору кирдор, њаёти њуќуќї 

ва иљтимоиро баён  карда, барои фањми аслии низоми воќеї њокимият ва 

роњбарии давлатӣ маълумоти хеле мањдуд меорад. 

 Алии Ҳамадонӣ ҳуқуқи давлатиро дар доираи низоми давлатдории 

монархия – салтанат, баён сохта, дар доираи он амру фармони султонҳои 

даврро ҳамчун сарчашмаи ҳуќуќи давлатӣ пешкаш кардааст. Аз дигар 

тараф, маҳдудияти донишу фазилати султонҳои аср мутафаккирро 

маљбур сохта буд, ки бо усули дигаре, ки содатар бошад, ба баёни 

моњияти давлатдорї ва шарњи наќши малику султон бипардозад. Яъне ў 

кўшидааст баёни вазифаҳои иљтимої ва давлатдории султонро аз доираи 

мањдуди ќонунњои њуќуќї ва сиёсї берун бароварда,  онњоро дар доираи 

меъёрҳои ахлоќї танзим созад ва тањти назорати низом ва фазилатњои 

ахлоқӣ ќарор дињад. Ин усул ба вай имкон медод, ки тамоми падидањои 

ҳуқуқӣ, сиёсӣ ва иҷтимоиро дар шакли пайваст ва зинда ба давлатдорон  

ва сиёсатмадорон пешкаш намояд, то  онњоро ба ҳадафи аслии 

вазифаашон ошно ва наздик созад [160, с. 138-139].  

Ин  усуле, ки вай истифода намудааст, барои ҳокимони давр ба 

андозае таъсиргузор буд. Асоси ин усулро барномаи дунявї дар бар 

гирифтааст, мувофиқи он ҳатто хурдтарин фоидаеро, ки барои рушду 

такомули ҷомеа ва барќарор намудани муносиботи ҳасана байни аҳли 

ҷомеа ва султон пешбинӣ шудааст, бояд истифода намуд. Мутафаккир бо 

истифода аз сарчашмањо мехоҳад ҳокимони даврро ҳамроҳи худ ба 

сайри умќи воќеиёти  таърихї барад ва аз тариќи он, аз як тараф 

ногузирии ќудрати онҳо ва пайванди ногусастании  таърихии наслњо ва 

низомњои сиёсиро баён созад, аз ҷониби дигар салтанати онњоро дар 

даврони асримиёнагї, ки сарчашмаи худро аз даврони ќадим 

гирифтааст, ошкор созад.   

Гарчанде Алии Њамадонї ба дигар сарчашмањои таърихию фалсафӣ 

рўй меорад, лекин ибтидову интињои ѓояњои ў ќонуни динї буд, чунки 

дар такя ба он мутафаккир ѓайримустаќим зулму истибдод, худсарї ва 

риёкорию мунофиќии ҳокимонро нишон медод. Ба ќонунњои динӣ рӯ 

овардани вай маънои ба муќобили сиёсати ѓайриинсонии њокимон ва 

беадолатињои онњо баромад карданро дошт, чунки донистани ин 

ќонунњо барои ў майдони  васеъро барои интиќоди истибдод ва зулму 

кушторњои инсонњои бегуноњ кушода буд [136, 16-18]. 

Аксарияти мутафаккирони асримиёнагии тољик маҳз ба ҳамин тарз 

ибрози андеша мекарданд ва ҳисси норозигии худро ба амалдорон баён 

менамуданд. Чунончи, Ҳусайн Воизи Кошифӣ, Абунасри Форобӣ, 

Муҳаммад Ғазолӣ ва дигарон низ маҳз ҳамин роҳи аќидарониро пеша 

кардаанд. Кошифӣ бо ифода намудани манфиатҳои табаќаҳои осебпазир 

ва истисморшавандаи аҳолӣ замони зиндагонии худро зери тозиёнаи 

танќид ќарор додааст, ва ин нокомии мардумро аз амалҳои ҳокимон ва 

мансабдорони давр медид. Бо ибрози андешаҳои худ ӯ андешаи “љомеаи 

ормонӣ” -ро мепарварид, ки дар он адолатро  ҳукмрон медид [155, с. 7]. 

Ин андешаро Абунасри Форобӣ низ пайравӣ намуда, ќайд 

менамояд, ки «... инсон љузъи ҷомеа буда, барои расидан ба камолу 

саодат ниёзманд ба чизҳои зиёд аст, ки онро дар танҳои ҳељ гоҳ комилан 

ба даст оварда наметавонад. Маҳз ҳамбастагӣ ва кушишу ғайрати 

инсонҳо боиси рушду нумуи љомеа гардида онрро дар шакли комил 

сохтааст. Ӯро зарур аст, ки танҳо баҳри адолату саодатмандӣ кӯшиш 

намояд» [153, с. 24].  Бинобар ҳамин муќаррароти ҳуќуќи мусулмонӣ низ 

на танҳо адолатро аз ҳокимону амалдорон талаб менамоянд, балки 

кулли љомеаро барои пешрафти инсоният мехоҳанд адолатпарвар 

бинанд. Вале шоҳону ҳокимон барои таъмини адолати иљтимоӣ ва 

адолату адолатхоҳӣ дар љомеа имконияти бештар доранд ва онҳоро 

зарур аст, ки барои пойдории давлати хеш баҳри он  пайваста кӯшиш 

намоянд [46, с. 478-479]. 

Мувофиќи тањлилњои Мир Сайид Алии Ҳамадонӣ, ҳокимони давр 

бештар сиёсати идоранамоии хешро дар асоси амалкарди дигар 

ҳокимони разил ва зулмкор анљом медоданд, ки љанбаи хурофотї 

гирифта буданд. Онњо ба ќонунњои давлатї чандон диќќати ҷиддӣ 

надода, худсариҳои худро ба номи “сиёсат”  ёд менамуданд, ки ин аз 

сиёсати аслии давлатӣ ва муќаррароте, ки ќонун барои ҳаёти иљтимої 

муайян кардааст, фарсахҳо дур буд. 

Чуноне ки ќаблан зикр кардем, Алии Ҳамадонӣ аз ҳаводис ва 

рӯзгори ҳокимони адолатпеша мисолҳои зиёде овардааст, ки ҳадаф аз 

баёни бузургии онҳо ночиз нишон додани сатҳи адолатпешагии 

њокимони давр буд. Онҳо хурофотпарастиҳои хешро тавассути ќонунҳои 

динӣ рӯпуш намуда, бо воќеитарошӣ ва аслнигории шарикдастони 

идораи давлату ҳукумати худ, ба мисли ќозиёни давр ва муттафакирони 

сохтакори худ, ҳокимияти хешро амалисозии адолати воќеӣ вонамуд 

месохтанд. Ин шакли баён ба Алии Ҳамадонӣ ва дигар мутафаккирони 

даврони вай имконият медод, бо ақоиду орзуҳои худро бо либоси куњнаи 

таърихӣ баён созанд ва имконоти  истифодаи ин насиҳотро тавассути 

ҳокимони давр фароҳам оваранд [83, с. 149-154]. Њадафи мутафаккир  аз 

ин насиҳатҳо баёни рифъату худситої ва љоњталабии ў набуда, балки 

дифоъ аз адолат ва маќоми њуќуќї ва иљтимоии инсон ва љомеа буд [112, 

с. 591]. 

Инчунин маќсади мутафаккир њамоњанг сохтани таносуби нияту 

амали роњбари давлат дар асоси риояи меъёрҳои адолат буда, ба 

муќобили ҳам гузоштани воќеиёти сиёсї, меъёрњои њуќуќї ва ахлоќї 

барои ў ќобили ќабул набуд, чунки ў медонист, ки аз ин ҳолат ба њуќуќ, 

сиёсат ва ахлоќ манфиате нест. Сарфи назар аз он ки ҳуќуќ, сиёсат ва 

ахлоќ шохањои гуногуни як дарахтанд ва маќсади танзиму идораи 

муносибатҳои ҷамъиятиро доранд, вале дар ҳаёт онҳо бояд ба хотири 

ҳифзи манфиати умумӣ истифода гарданд. 

Аз ҷониби мутафаккир ҳокимияти давлатї дар симои ҳоким ва 

султон њамчун шакли махсуси ташкилоти сиёсии ҷамъият,  бо як ќатор 

љабњањои њуќуќї, ахлоќї  ва динї алоќаманд карда шудааст, ки бидуни 

онњо сифати хосаи давлат ноаён монда маќсади воќеии он дастнорас 

мегарданд. 

Мутафаккир вобаста ба масъалаи ваколатҳои сарвари давлат дар 

самти идоракунӣ, ќонунгузорӣ ва баамалбарории адолати судӣ низ 

андешаҳои љолиберо пешниҳод кардааст. Ӯ махсусан ба фаъолияти 

њуќуќэљодкунии сарвари давлат таваљљуњ зоњир намудааст, зеро дар 

замони ӯ асоси њуќуќэљодкуниро подшоњ - султон амалї менамуд, ки дар 

як ваќт њокимияти ќонунгузорї, иљроия ва судї дар дасти ў муттањид 

шуда буданд. 

 Меъёр ва усулњои танзими њуќуќї бояд шароитњои њаётии 

инсонњоро инъикос дода, ба манфиатњо ва фоидаи ањли љомеа мутобиќат 

менамуданд. Тавассути урфу одат ва анъанањо, эътиќоду риояи меъёрҳои 

динӣ механизмњои танзимнамоӣ ва таъминкунии муносибатҳои 

љамъиятӣ ва ҳифзи манфиатҳои аъзоёни он ба роҳ монда шуда буданд. 

Ба ҳар сурат асосу пояи чунин механизмњо ва хусусияти амалисозии 

онњоро њокимият, яъне султон  тавассути ќудрат ва маљбурсозии давлатӣ 

муайян ва таъмин мекард. Дар он давра мафњуми њокимият ва ё ќудрати 

сиёсї ҳама шаклњои роњбарї, аз он љумла таъсири иќтисодї ва 

маънавиро пурра назорат намекард, балки бештар  ќудрат дар бахши 

ташкили муносибатњои иљтимої ва роњбарї, яъне низоми 

сарфурудоварї, мутобиќ ба иродаи султон дар шакли императивї барои 

раъият њатмї буд. 

Ќобили зикр аст, ки дар љомеањои асримиёнагї, ки озодї ва ё 

ѓуломии инсон бо низоми маќоми султон пайвандӣ дошт, ба иттињоди 

ањли љомеа амалњои дастљамъии он, аз љумла љаласањои авлодї ва 

ќабилавї халал ворид намекарданд, чунки љанговарон ва бузургони 

ќавм низ дар давлат дорои њуќуќњои худкомагї буданд. Фаъолияти 

чунин њокимиятњо дар доираи асосњои табиї, на ин ки арзишњои инсонӣ 

сурат мегирифт ва дар онњо њељ гуна фаъолияти аќлгароёна, озод ва 

раќобатпазир вуљуд надошт. Њокимияти сиёсии давлат аз ҳар нигоҳ яке 

аз усулҳои пурзӯре дар љомеа ба шумор мерафт, ки дорои имконоти 

васеи ќудратї ва таъиноти њуќуќї буд. Ин њокимият аз нигоњи табиати 

худ барои  зӯроварӣ таъсис ёфта буд ва меъёрњою усулњои њамин 

низомро таъмин месохт.  

 Чи тавре мебинем, мутафаккир дар асарњои худ проблемањои 

фарњангию ахлоќии инсонро бардоштааст, ки њалли ниҳоии худро 

надоранд. Онњо ба њамаи инсонњо ва гурўњњои алоњидаи он дахл доранд, 

ки имрўз ба масъалаи њуќуќу озодињои инсон мубаддал гаштаанд. Вай 

љабњањои гуногуни мустањкамнамоии њуќуќии имтиёзњо ва манфиатњои 

инсонро баррасї намуда, зери мафњуми «манфиатњои инсон», дар 

маљмуъ низоми арзишњои умумиинсонии исломиро дар назар доштааст. 

Дар асл манфиатњои инсон бо роњи амалигардонии имкониятњои онњо 

таъмин карда мешаванд, бинобар ин, дар бораи њуќуќњои инсон танњо 

баъди ба њисоб гирифтани ин муќаррароти муњим метавон таъкид сохт, 

ки онњо аз идеали њуќуќї ба амалия табдил ёфтанд [143, с. 62-65]. 

 Метавон таъкид кард, ки робита миёни њокимияти сиёсии давлат 

бо њуќуќ хусусияти табиӣ  пайдо карда, зуњуроту падидањои њуќуќро ба 

андозаи хеле мањдуд таъмин месохт ва онро њамчун падидаи воќеї дар 

њаёти љомеа дар амал татбиќ менамуд. Замоне, ки Алии Њамадонї 

ҳамчун шахси мутафаккир ва соҳибэҳтиром шинохта  шуд ва мавќею 

манзалат дар љомеа пайдо намуд, дар Шарќи Миёна ва Наздик миёни 

њакимону фаќењон бањсњои зиёде сурат гирифта, осори зиёде низ ба табъ 

расида буданд, ки аслан ба масъалаҳои давлатию ҳуќуќӣ, сиёсӣ ва 

идоранамоӣ алоќаманд буданд [83, с. 145-188]. Ӯ аз ҳама маълумот ва 

донишҳои замон истифода намуда, мехост воќеъгароёна ба масъалањои 

њуќуќї ва сиёсӣ ворид шуда, ба он дар доираи андешаҳою аќидаҳои хеш 

баҳогузорӣ намояд. Ба ибораи дигар, маќсади мутафаккир ислоњи 

зоњирї набуда, кӯшише барои поягузории донишњои њуќуќӣ ва воќеӣ ба 

шумор мерафт. Аз ин рӯ, дар таълимоти худ ӯ ба баррасии масъалањои 

њуќуќї мепардозад ва ба воќеияти ќонун ва сиёсат аз нигоҳи худ даст 

мезанад. 

 Дар доираи андешаҳои худ Алии Њамадонї пайдарпай ба шарњи 

рукнњои асосии низоми ќонунгузории замони худ ва институтҳои 

њуќуќию давлатї пардохта, дар доираи он ба назарияи хеш доир ба 

ќудрати сиёсии давр ва роҳҳои такмили шакли самараноки амалисозии 

он замина мегузорад. Ў меъёрҳои динї ва низоми давлату давлатдории 

салтанатро дар асоси таќозои сиёсї ва ахлоќии замон тафсир намуда, бо  

баёни намудани љанбањои гуногуни салтанат, њамчун як низоми воњид 

дифоъ менамояд ва онро ногузир медонад. Диќќати хосса зоњир 

намудани мутафаккир ба ин масъала беасос набуд, чун ки пояи ќудрати 

сиёсї, ягонагии шохаҳои њокимият ва дигар масъалаҳои устувории 

низоми љомеа ва давлат аз сохти дурусти низоми идоракунӣ сарчашма 

мегиранд [54, с. 122]. 

Мувофиќи андешаи ӯ, мусулмонон ба роњбаре, ки намояндаи 

пайѓамбар ва пайрави таълимоти њуќуќию ахлоќии он мебошад ниёз 

доранд. Дар “Захират-ул-мулук” ӯ мављудияти чунин роњбарро вољиб 

медонад ва султону салтанатро ҳамчун заруриёти ногузири сиёсӣ, ахлоќї 

ва њуќуќї таъкид мекунад, чун таъмини амнияти ҳаёту саломатӣ, 

молумулки одамон ва суботи љомеа ба зимаи уст. Риоя нагардидани 

шакл ва усули роиҷи идоракунӣ боиси бесомонї дар љомеа мегардад.  

Дар ин робита мутафаккир ќайд менамояд, ки «... дин ва султон аз 

якдигаранд», онњо ҷудонопазир нестанд ва дин асосу бунёд буда, султон 

муњофизи он ба ҳисоб меравад. Аз нигоҳи ӯ дин ќонуни илоњї мебошад. 

Қудрати сиёсї ва ногузир будани султон барои нигоњ доштани ќонун дар 

андешањои Алии Њамадонї аз назариёти љонибдорони мактаби калом, 

бахусус Абулњасани Ашъарї, Абулњасани Мовардї, Љувайнї, Fазолї ва 

ѓайра сарчашма гирифтаанд [156, с. 21-22]. Дар масъалаи заруроти 

султон ӯ таъкид месозад, ки ҳокимияти султон танњо дар асоси 

нишондоди ќонун ва ҳаќиќат, ки аз Ќуръон  ва суннати пайѓамбар 

сарчашма мегирифт, бояд ба амал бароварда шавад. Халќ барои њифз ва 

иљрои ќонунњои амалкунунда ва амалӣ намудани самтҳои алоҳидаи 

ҳаёти љамъиятӣ, ба монанди баамалбарории адолати судӣ, фармондењии 

ќуввањои мусаллањ, расидагї ба корњои ятимон ва ѓайра ба султон ниёз 

доранд [55, с. 122-123].  

Алии Њамадонї дар асари худ «Захират-ул-мулук» батафсил дар 

бораи зарурати султон, масъалањои ахлоќ, ќонун, корњои давлатї ва 

вазифањои умумї, ки бояд дар доираи бандњои асосии “ќонуни идеалї”-и 

даврони пайѓамбар сурат гиранд наќл мекунад. Ба аќидаи вай, амалњои 

мазкур дар њолате ба вуљуд хоҳанд омад, ки роњбари љомеа султони одил 

бошад. Дар доираи низоми салтанат (монархия), ба ќавли ӯ, асосу 

манбаъ ва сарчашмаи њар гуна ќонунмандињои сиёсї ва ахлоќию 

иљтимої роҳбари давлат мебошад. Расмї будани маќоми умумии низоми 

давлат вобаста ба тасдиќ ва мувофиќати вай аст [160, с. 242-24]. Дар 

сурати ќонунї набудани ҳолати сарвари давлат ин маќомоти давлатї низ 

асоси ќонунии худро аз даст хоҳад дод ва дар ин сурат иљрои меъёрњои 

њуќуќию одатӣ ва ахлоќӣ, њимояи њуќуќу манфиатҳои аъзоёни љомеа ба 

тариќи зарурӣ таъмин нагардида, ќозиён бе масъулият мемонанд. Ба 

андешаи Мир Сайид Алии Ҳамадонӣ ҳатто аќди никоње, ки дар замони 

набудани низоми ќонунї баста шудааст, мумкин аст ботил дониста 

шавад.  

2.2. Аќидаҳои Мир Сайид Алии Ҳамадонӣ оид ба вазъи њуќуќии 

подшоҳон, вазирон ва амалдорон 

Тарбияи сиёсии љавонон ва наќши тарбия дар идоракунии давлатӣ 

дар ҳама давру замон яке аз масъалаҳои  мубрами илми давлатию сиёсӣ 

ва ҳуќуќӣ дониста мешуд. Масъалаҳои мазкур ҳанӯз дар «Авасто»-ву 

«Шоҳнома», «Сиёсатнома»-ву «Қобуснома», «Марзбоннома»-ву 

«Бахтиёрнома» барин асарҳои хусусияти сиёсию ҳуќуќидошта аз љониби 

мутафаккирони зиёд баррасӣ гардидаанд. Таҳќиќи сарчашмаҳои таърихӣ 

аз он гувоҳӣ медиҳанд, ки афкори сиёсию давлатии Шарќ дар хусуси 

тарбияи сиёсию идоракунӣ дар се самт инкишоф ёфтааст: 1) дар доираи 

илми фалсафа; 2) дар доираи таълимоти давлатию ҳуќуќӣ; 3) дар доираи 

этика ва ахлоќ [149, с. 117-118]. 

Дар хусуси ваколатҳои султон, ќоидаи амал ва шакли рафтори вай 

Алии Њамадонї андешаҳои љолиберо пешниҳод менамояд, ки мувофиќи 

он султон бояд барои тарбияту ислоњи худ ва анљоми рисолате, ки бар 

уњда дорад, ќоидањои муайянеро истифода намояд. Чунончи, ӯ таъкид 

менамояд, ки шарти амали дурусти инсон, аз он љумла ҳокимон, илм ва 

илми ба амал пайваста мебошад. Ӯ ќайд мекунад, ки султон дар сурате 

рафтори хубу некў ва одилона карда метавонанд, ки ба асли ин 

масъалањо эътиќодманд бошад ва ќарорҳои баровардааш асоси илмӣ ва 

таљрибавӣ дошта бошанд. Мутафаккир дар ин хусус таъкид месозад, ки 

«... дар воќеае, ки пеш ояд, подшоњ ва њоким худро яке аз раоё дар он 

воќеа тасаввур кунад ва дигаре баробари худ њоким бинад ва дар он њол 

њар њукм, ки аз дигаре бар худ раво намедорад, мисли он аз худ бар 

дигаре раво надорад ва њар чї бар худ намеписандад, бар њељ мусулмон 

написандад» [54, с. 123]. 

Ба андешаи Алии Ҳамадонӣ, султон дар асоси риоя ва иљрои дањ 

ќоида ва истифодаи усулҳои зерин метавонад вазифањои худро дуруст ва 

самаранок ба анљом расонад. Аввал ин ки, агарчи роњбари њокимият 

султон бошад ва тамоми манфиатњои давлат ва воситањои зиндагї дар 

дасти ў ҳам бошанд, лекин пеш аз ҳама, худи ӯ аз љумлаи «раият» буда, 

як инсон аст ва дар муносибат бо халќ худро чуноне, ки ҳама назди Худо 

баробаранд, баробар  шуморад. Халќро бояд дўст дорад ва он чизеро, ки 

барои худ дўст медорад, барои дигарон низ раво дорад ва чизеро ки 

барои худ намепазирад, барои дигарон низ раво надорад [44, с. 178-182].  

Дар таълимоти аксарияти мутафаккирони асримиёнагии форсу 

тољик таъкид мегардад, ки бояд аъзои љомеа ва роњбари давлат њама 

дорои њуќуќи якхела бошанд ва дар вазнинии њаёт якљоя ширкат 

варзида, барои пешрафти љомеа дар якљоягӣ талош намоянд. Султон 

бояд ҳамчун роҳбар ва пешво барои халќ манфиатовар бошад. Танҳо дар 

ҳолати риояи ин нишондодҳо халќ пайрави султон гардида, барои 

пешрафти давлати раъиятпарвар кӯшиш менамоянд. Дар сурати ғайр 

халќ метавонанд аз иродаи роҳбари беадолат пайгирӣ насозад [120, с. 51-

56].  

Мир Сайид Алии Ҳамадонӣ бар хилофи аќидаи расмии замони худ 

ҳамаи ҳокимону халифаҳоро сояи Худо дар рӯйи замин намешуморад. Ба 

аќидаи ӯ, он ҳокимоне, ки аз тариќати адлу эҳсон берун мераванд ва ба 

бандагони ҳаќ шафќат намекунанд ва тобеи нафсу ҳавои худ ҳастанд, 

душмани Худо ва расули ӯ мебошанд [147, с. 7].  

Чи тавре мебинем ӯ шарти аввалини њокимияти салтанатро дар 

доираи арзишњои волои башарї, ки «њар чизе, кореро, ки ба худ 

намеписандї ва ќабул надорї ба дигарон маписанд» баён сохта, бо ин 

роњ мехоњад султонро тавассути арзишњои ахлоќї ба иљрои ќонунњои 

расмї ва сиёсати давлатдорї ворид созад. Бо ибораи дигар, вай бо 

тасдиќи он ки меъёру дастурамалњои ќонунї ва ахлоќї ба хотири 

танзими муносибатњои иљтимоии одамон зуњур намуданд ва барои њамаи 

онњо њатмї мебошанд, дар аќидањои Алии Ҳамадонӣ мавќеи хос доранд. 

Вале ин маънеи онро надорад, ки мутафаккир қонун, сиёсат ва ҳаёти 

воқеиро бо он муқобил мегузорад, баръакс, ӯ мавќеи хоси ахлоќро дар 

тамоми фаъолиятњои њуќуќї ва ќонуни инсон арзёбии амиќ намудааст. 

Ҳолати дар боло зикргардидаро муҳаќќиќони ватанӣ ҳамчун талаботи 

воќеии даврони асримиёнагии љомеаи Шарќӣ ва кишварҳои Осиёи 

Миёна  мешуморанд [28, с. 72]. 

Алии Ҳамадонӣ ќонун ва ахлоќро њамчун заминаи асосии 

муваффаќияти султон медонад. Вай пешниҳод менамояд, ки масъалањои 

њуќуќї  ва ахлоќиву  сиёсї бояд дар доираи се илм - фиќҳ, ахлоќ ва сиёсат 

баррасї ва амалӣ гарданд. Бинобар ин, ӯ шахсияти султонро муаррифӣ 

намуда, ўро аввалан ҳамчун донанда ва амаликунандаи меъёрњои њуќуќї 

ва ахлоќї мебинад ва даъват ба сиёсати ахлоќомез менамояд. 

Ӯ дар масъалаи мављудияти ҳокимияту тобеият ба Абуалӣ Ибни 

Сино пайравӣ намуда, онро дар љомеаи инсонӣ зарур мешуморад. Ин 

низоми ҳокимияту тобеият эҳтиёљ ба табаќаҳои ҳоким (подшоҳу 

шаҳриёр) ва тобеъ (ранљбару коргар, тобею раият) дорад [83, с. 164].  

Мутафаккир дар такя ба сарчашмаҳои ҳуќуќию динӣ ва одатию 

анъанавии замони худ усулњои пешкашкардаи худро дар самти 

вазифањои давлатии султон асоснок месозад ва кӯшиш менамояд, то як 

ќатор вазифањо ва ваколатҳои ӯро доир ба њокимият муайян созад. 

Вазифаи дуюмини султонро дар таъмин ва расидагӣ намудан ба 

ҳољатҳои мардум мебинад. Чунончи,  «... ќазои њољоти мусулмононро 

афзали тоот шумурдан» [55, с. 123] медонад. Дар пайравӣ ба суннати 

Пайғамбар ӯ ќайд мекунад, ки «... шод кардани дили муъмине баробар 

аст бо тооти њама париён ва одамиён. Пас, шарти подшоњи мусулмон он 

аст, ки пайваста мунтазири ҳоҷоти муҳтоҷон бошад ва чун донад, ки 

мусулмоне бар дари хонаи ў мунтазир ва муҳтоҷ аст, то њољати ў кифоят 

накунад, ба њељ ибодате машѓул нашавад ва ба љињати роњати нафси худ 

эњмоли њољоти мусулмонон раво надорад» [97, с. 131]. 

Мутафаккир ҳатто баровардани ҳољати эҳтиёљмандонро аз тоату 

ибодат авлотар мешуморад. Аз нигоҳи ӯ, омили инсонӣ аз омили 

мазҳабӣ болотар аст [147, с. 8]. Дар таълимоти ӯ доир ба њуќуќњои раият 

ва бист ҳуқуқҳои онҳо нисбат ба роҳбари давлат гуфта мешавад. Ҳаќќи 

мардум аз роҳбари давлат ва аз талаби адолати иҷтимоӣ иборат 

мебошад [144, с. 7-10].  

Мувофиқ ба гуфтаҳои боло, Алии Ҳамадонӣ  дар доираи ќоидаи 

дуюм султонро огоњ месозад, ки нафъи хеш ва ҳокимиятро ягона 

нашуморад ва ба эњтиёљоти дигарон низ бояд расад. Рўзгору вазъи 

иљтимоии бад, сиёсати нодурусти давлатдорон ва ќонеъ гардонидани 

шаҳвати онҳо  халќро саргардон ва муњтољ мегардонад. Роњбари давлат 

дар чунин њолатҳо бояд бо лутфу марҳамати хеш бо раъият бошад. 

Маќсади мутафаккир бо баёни њаёти иљтимої ва сиёсати иљтимоии 

давлат он аст, ки њаёти сиёсї, ҳуқуқӣ ва ахлоќии одамон доимо дар 

робита буда, њадафи он батанзимдарории пурраи муносибатњои 

иљтимоии љомеа мебошад. Мутафаккир ќайд мекунад, ки тасаввуроти 

ормонхоњонаву устувории динї–шариатї, ки љомеаи одамї чї гуна 

бошад ва ањли он љомеа чї тавр бояд зиндагї, амал ва муносибат 

намоянд, аз њаёт ва амалњои воќеии даврони вай фарсахҳо дуранд. 

Вобаста ба ин, султон ва ањли љомеаро ки тамоюли лаззатњои нафсї 

онњоро аз шоњроњи маќсад дур андохта буд, ба асли офаринишашон 

воќеъбинӣ, танзими ҳуќуќӣ ва ахлоќию сиёсї даъват менамуд. 

Шарти сеюм,  ба ќавли Алии Њамадонӣ, он аст, ки султон «дар 

хўрдан ва пўшидан иќтидо ба сирати хулафои рошидин ва нафсро ба 

таомњои хуш хўрдан ва љомањои батакаллуф одат накунонад» [55, с. 123]. 

Барои асоснок намудани пешнињоди худ ӯ ривояте дар бораи Алї 

меорад, ки он рўзе ки «ба хилофат нишаст, ба бозор рафт пероњане харид 

ба се дирам ва остин ва домани он чї аз даст ва шитолинг фурўд буд, ба 

корд бибуррид. Гуфтанд: Чаро чунин кардї? Гуфт: Ин ба тањорат 

наздиктар аст ва ба тавозуъ лоиќтар ва ба иќтидои муъминон 

сазовортар» [55, с. 123]. Яъне Алї сурати худро, зоҳири худро ба ањли 

љомеа якранг сохта, худро љузъи љомеа ва њамрадифи раият карда буд. 

Мутафаккир зарурати амнияти иљтимоиро дар симои султон, ки ахлоќи 

љомеа инъикоси ахлоќи ўст ва бояд тавассути пахши разилатњои ахлоќї 

ба покии сиёсат, адолати ќонунї љомеаро ба низом оварда, ба падидањои 

дигари офариниш њамоњанг созад, љалб кардааст. Бо пешниҳоди ин 

андешаи худ Алии Њамадонї мехост ҳокимонро даъват намояд, то 

ќодири нафси хеш бошанд. Ӯ ҳуќуќу сиёсатро тобеи ахлоќ дониста, 

мехоҳад фаъолияти онњоро ба доираи ахлоќ пайваст кунад ва ба ин роњ 

љомеаро аз бисёр бадбахтињо ва худсарињои давлатдорони замон рањої 

бахшад. Феълу рафтори мардум инъикоси ахлоќи ҳокимон буда, мардум 

аз таъсири бадкирдории давлатдорон, ќонуншикан ва бесарусомон 

мешаванд. Рафтори ҳар як инсон бо љамъият дар пайвастагист ва ба 

љањонбиниву аќидањояш таъсири амиќ мерасонад. Чунин тарзи 

баҳогузорӣ ва пешниҳоди одилонаи баамалбарории ҳокимият дар 

адабиёти дигари таърихию фарҳангии халќи тољик аз замонҳои ќадим ва 

асрҳои миёна дида мешаванд [160; 161; 152].  

Қоидаи чањорум ба масъалаи адолати султон бахшида шудааст. 

Алии Њамадонї меорад, ки султон бояд «... дар њукм сухан ба мадоро 

гўяд ва бе маљиб дуруштї накунад ва аз шунидани њуљљати бисёр малул 

нагардад ва аз сухан гуфтан бо заифон ва мискинон нанг надорад» [55, с. 

122-123]. 

Ба ќавли мутафаккир, некӣ нишонае аст, ки бар асоси адолати 

ботинии њар фард зуњур мекунад ва он нишонаи бофазилатии инсон 

мебошад. Ӯ ҳокимонро ба накукорӣ ва адолатпешагӣ даъват карда, 

мехоњад султонро аз зулму истибдод дур созад, чун маќоми ҳокимиятие 

ки онҳо ишғол намудаанд, дар Ќуръон «паймони илоњї» ва маќоми 

«зиди зулм» дониста шудааст. Дар ин хусус ӯ бо маќсади асоснок 

кардани пешниҳодҳои худ мисолњои зиёдеро аз таърихи давлатдорӣ ва 

бузургону гузаштагон меорад. Султон бояд њангоми баррасии 

масъалањои њуќуќи шахс, њифзи њуќуќњои вай ва пирўзии адолати 

иљтимої далелу њуљљатњои кофию лозимиро истифода барад ва аз кибру 

ѓазаб худдорӣ намояд. Дар ин хусус ӯ ќиссаеро аз замони ҳукмронии 

халифа Маъмун, писари халифа Ҳоруннарашшид, ки бисёр шахси 

фарњангпарвар буд, меорад. Наќл аст, ки: «... яке дар айёми Маъмун  

гуноње карда буд ва фирор кард. Бародари ўро пеши Маъмун  оварданд. 

Маъмун бифармуд, ки бародари худро њозир кунад, вагарна ўро ќатл 

кунанд. Гуфт: Эй амиралмуъминин, агар омили ту хоњад, ки маро 

бикушад, ту бад-ў нишонї фиристї, ки  фалонро бигузор, он омил маро 

бигузорад ё не? Гуфт: Бале, бигузорад. Гуфт: Ман њукме овардаам аз 

Њазрати Худованд, ки туро бар љањониён њоким гардонидааст, ки: Ва ло 

тазиру возиратун визра ухро! Маъмун гуфт, ки: Ўро бигузоред, ки 

њуљљати Худой, азза ва љалла, ёфтааст» [55, с. 123]. 

Принсипи адолатнокӣ дар ҳокимиятдорӣ дар эљодиёти дигар 

мутафаккирони асримиёнагии тоҷикон низ тараннум гардидааст. 

Чунончи, Абурайҳони Берунӣ дар навиштани андешаҳои ҳуќуќӣ ва 

давлатӣ принсипҳои адолатнокӣ, таҳаммулгароӣ, ҳаќиќатгӯӣ ва 

муҳаббат ба поквиљдониро дар як зина мегузорад. «Ҳамон тавре, ки 

адолат табиатан эҳтиромро ќоим менамояд, аз рӯйи аҳаммияташ 

муҳаббатро тавлид месозад,  бо зебоии маънавияш аќлҳоро мафтун 

месозад, айнан чунин равишро мо дар муносибат  бо ҳаќиќат эҳсос 

менамоем. Бо вай танҳо нафароне дигаргуна муносибат мекунанд, ки  

лаззати онро начашидаанд ва ё онро фаҳмидаанду ҳимояташро фаҳм 

накардаанд... Дурӯғгӯ дар асл аз роҳи адолат дур мегардад. Ба зӯрӣ, 

шаҳодати бардуруғ, шикастани паймон, забти моли бегона бо роҳи 

фиреб, дуздӣ ва дигар амалҳои носолим, ки дар онҳо вайронии оламу 

одам аст, даст мезанад» [93, с. 26-27]. Дар назарияи љомеасозии Берунӣ, 

ва умуман мутафаккирони Шарқ адолат мавќеи марказӣ ва 

тавлидкунандаи дигар неъматҳоро бозӣ мекунад. Неъмати ҳаќиќат ва 

дарки муҳаббат дар заминаи муносибати одилона ва дуруст дарк ва ҳазм 

мегардад. 

Муҳаммад Ғазолӣ низ дар баррасии масъалаи мазкур чунин андеша 

дошт ва адлу адолатпарварии шоҳону амалдоронро дар муносибатҳои 

идоракунӣ принсипи асосӣ медонист. Чунончи ӯ дар асари маъруфаш 

«Насиҳат-ул-мулук», ки ба ҳукуматдории оќилона, ахлоќи сардори 

ҳукумат ва мансабдорони он, ахлоќ, сиёсат, назарияи ҳуќуќ ва давлат ва 

масоили дигари иљтимоӣ бахшида шудааст, ќайд мекунад: «Он ки бад-он 

ќаноат накунад, ки худ аз зулм даст бидорад, валекин ғуломону 

чокаронва гумоштагону ноибони худро муҳаззаб дорад ва ба зулми эшон 

ризо надиҳад, ки ӯро аз зулми эшон бипурсанд, чунонки аз зулми вай 

бипурсанд ва эшонро аз зулми вай бинапурсанд. Ва дар Таврот аст, ки 

ҳар зулм, ки аз омили султон расид ва ӯ хомуш бошад, зулм ӯ карда 

бувад ва бад-он гирифтор ва ҷазодида бувад» [30, с. 22-23].   

Вазифаи панҷуми султон он аст, ки ӯ њангоми тасдиќ ва 

баровардани њукми худ барои ризои халќ боҷуръат бошад ва сустї 

накунад ва «...барои хушнудии њар кас мухолифати  шаръ ва Њаќ раво 

надорад ва бидонад, ки хосияти њукумат он аст, ки пайваста нимаи халќ 

аз њоким нохушнуд бошанд, зеро ки ду хасм ба њаќ хушнуд натвон кард 

ва њусули ризои љамеи халќ аз њокими одил мумкин нест. Ва чун  њукми 

њоким бе ѓараз ва майл бувад ва дар њукм ризои Њаќ талабад ва аз хашми 

халќ наандешад, Њаќ, љалла ва ало, аз вай розї бошад ва халќро њам аз 

вай розї гардонад» [55, с. 124]. 

Мутафаккир ба сарвар эҳтиёљ доштани одамонро, пеш аз ҳама, дар 

гуногун будани онҳо мебинад. Ба ќавли ӯ, сарвар онҳоро аз љабру зулми 

якдигар эмин дошта, муносибатҳои байни онҳоро мураттаб менамояд. 

Мувофиќи дарки мутафаккир чунин шахс танҳо шоҳи одилу оќил шуда 

метавонад [112, с. 589-590].  

Ӯ таъкид мекунад, ки султону раият набояд ба зоњирфиребии 

якдигар машѓул бошанд. Хушнудие, ки мардум нисбат ба роҳбари 

давлат баён мекунанд набояд аз тарсу бим бошад, балки аз муњаббате 

сар занад, ки воќеиятро нисбат ба давлатдор исбот созад. Ба андешаи ӯ, 

роњбари давлат ба маќсади љалби ризоияти халќи худ ќоидањо ва 

муќаррароти ќонунро бояд риоя кунад. Волоияти ќонун њангоми содир 

кардани њукм бояд таъмин гардад, одилона ва беѓараз бошад. Ӯ набояд 

ба хушнудї ва ё нохушнудии одамон рўй орад ва агар дар содир 

намудани ќарор ба муњаббат ва љонибдорї аз гурўње майл кунад, дер ё 

зуд амалҳои содиркардааш боиси бесарусомонї дар љомеа мегарданд. 

Султон дар содир намудани ҳукм бояд тарзе рафтор кунад, ки аз доираи 

ќонун ва адолат берун набарояд ва барои ризогии халќ аз ризогии Њаќ 

даст накашад. Яъне меъёри аслї ва њадди муайян бояд адолати ќонунї 

бошад. Дар ин маврид мутафаккир ќайд мекунад, ки «... дӯсттарини 

мардум назди худои азза ва љалла рӯзи ќиёмат ва наздиктарини эшон 

рӯзи ќиёмат ҳокими одил аст. Ва душмантарини мардум назди Худои 

азза ва љалла ва гирифтортарини халќ рӯзи ќиёмат, ки дар азоби сахт 

бошад, подшоҳи золим аст» [100, с. 63].  

Бисёре аз андешаҳои Алии Ҳамадонӣ бо дигар мутафаккирони 

тоҷик монанд буда, ӯ низ адолатро ҳамчун заминаи устувори пойдории 

љомеа ва асоси пешрафти љамъият медонад. Чунончи, Ҳусайн Воизи 

Кошифӣ дар хусуси адолату адолатпешагии роҳбарони давлат ва 

мансабдорон сухан гуфта ќайд менамояд, ки: «... аломати дигари иќболи 

давлат вобаста ба он аст, ки шахс ба адолат майл намуда, ба зулму ситам 

нафрати комил дошта бошад... Устувории мулк вобаста ба ќонунҳои 

боадолати ӯ, аз ќабили ҳазар кардан аз сустбунёдӣ, вайроншавӣ аз 

душманону мухолифонва инчунин нисбат ба онҳо эҳтиром доштан 

мебошад» [98, с. 306].  

М.Н. Давлатов ќайд менамояд, ки: «Кошифӣ адолатро на танҳо 

меъёри баҳодиҳии муносибати байни инсонҳо мешуморад, балки ӯ ин 

категорияро аз аломатҳои асосии пешрафти давлат ҳисобида, ба воситаи 

он хусусиятҳои т артиботи љамъиятӣ, баҳо додан ба фаъолияти давлатӣ, 

барои муайян кардани сифату мавќеъ ва фаъолияти ҳокимону амалдорон 

ва дар ниҳояти кор ба воситаи адолат тартибу низоми љамъиятиро 

муайян кардан мехоҳад» [155, с. 35].  

Риштаи бисёр устувори давлатдорӣ, ба аќидаи мутафаккир «... 

хиёнат накардани ҳокимон ва ягонагии ќавлу амали онҳост. Роҳбар, ба 

ќавли он ҳазрат, бояд ба сони мурғони ҳаво зирак, мисли пирони 

хирадманд дурандеш ва чун соҳибхонаи оќила сарфакор бошад. Ин 

ҳикмат имрӯз ҳам ба роҳбарони ҳамаи зинаҳои идораи давлатии мо хеле 

омӯзанда мебошад. Дар даҳ шарте, ки Алии Ҳамадонӣ барои ҳокимияти 

одилонаву оќилона бар подшоҳону ҳокимон вољиб мешуморад, асосан, 

ҳимояи манфиатҳои шахсони алоҳида ё гурӯҳи муайяне не, балки ҳифзи 

марому маќсад ва манфиатҳои мардуми заҳматкаш ва халќи оддӣ баён 

гардидаанд» [147, с. 7-8]. 

Қоидаи шашум ба андешаии Алии Њамадонї он аст, ки султон бояд 

ҳукумат ва салтанатро муќаддас шуморад ва онро на ба манфиати шахсӣ 

ва гурӯҳе истифода барад, балки воситаи саодату некномии худ ва 

мардумаш бошад. Ӯ ќайд мекунад: «... султон аз хатари њукумат ва 

вилоят ѓофил набошад  ва яќин донад, ки мансаби иморат ва њукумат 

олотест, ки бад-он олот ҳам саодат ва некномии охиратро метавон касб 

кард ва ҳам шаќоват ва бадномӣ ва гирифтории  абадӣ  бад-он њосил 

мешавад ва бештари мулк ва њуккоми рўзгор аз ин ќабиланд, ки ба 

давлати муќаддари фонї  маѓрур шудаанд ва аз пайи ҳавои нафс дини 

худро вайрон кардаанд ва аз барои номус имон ба бод дода. Пас, имрўз, 

ки зимоми ихтиёр ба дасти ўст, љањд кунад,  то давлати дунявиро тухми 

гирифтории ухравї насозад ва мусораати манњаљи  савоб ва мулозимати 

роњи маъдалатро ѓанимат шумурад. Ва дар хабар аст, ки њар рўз адли 

њокими одилро бо тооти маҷмуи  раоё мувозана кунанд, баробар ояд. 

Пас, бикўшад, то худро аз ин саодат мањрум нагардонад» [97, с. 136]. 

Мутафаккирони тоҷик дар хусуси адолат ва шоҳи одил асарҳои 

зиёдеро эъљод намуда, тавассути он аќидаи худро нисбат ба давлат ва 

ҳукумати ормонӣ баён доштаанд. Назарияҳои илмии  пешниҳоднамудаи 

онҳо нисбат ба идоракунии боадолат ва давлати иљтимоӣ то кунун барои 

ба амал баровардани масъулияти мансабдории замони имрӯза мумкин 

аст истифода гарданд [98, с. 124; 34]. Дар афкори сиёсӣ ва ҳуќуќии халќи 

тољик шоҳи одил дар симои бузургмардони давраҳои пешин, ва аксаран 

асотирҳо тасвир карда мешаванд.  

Чунончи, дар асари Абдураҳмони Ҷомӣ “Хирадномаи Искандарӣ” 

наќши Искандари маќдунӣ [34] аз љониби мутафаккирони дигар- 

Ардашер, Анушервони Одил [67] ва дигарон ҳамчун шоҳи одил 

пешниҳод гардидааст. 

Дар иртибот ба гуфтаҳои боло бояд ќайд намоем, ки нигоњ доштани 

давлат, ҳифзи он ва дуруст ба роҳ мондани амалинамоии онро хатари 

зиёд пайгир аст. Аз ин рӯ, мутафаккир талаб менамояд, ки аз љониби 

давлатдорон рањмати халќ бояд ба ҷо оварда шавад ва онҳо адолатпеша 

бошанд, аз зулм парњез карда, ба халќ ва гуфтањои хеш содиќ бошанд. 

Барои ба даст овардани саодати абадї бояд пешаи аслии ў некї кардан 

бошад, чун некї оромї ва пояи саодат аст. Дар сурати ғайр «шаќовату 

бадномї» ва «гирифтории абадї» њамсафари  абадии чунин султон хоњад 

буд. Ба аќидаи Сайид Алии Ҳамадонӣ, «...шоҳи одил бояд дорои 

хислатҳои ҳамидаи инсонӣ аз ќабили ҳалимӣ, сабурӣ, андешамандӣ, 

диндорӣ ва раиятпарварӣ бошад. Ва агар акси ҳол бошад, худи шоҳ 

сабабгори рехтани хуни бегуноҳон ва сар задану паҳн гардидани фисќу 

фуљур ва нооромии мамлакат мегардад» [97, с. 129]. 

Алии Њамадонї ќоидаи ҳафтумро «дар зиёрат ва суҳбати уламои 

дин мебинад ва насињати  ин ќавмро саодат» мешуморад. Ҳамзамон ќайд 

мекунад, ки «... агарчи ин ќавм дар ин рўзгор камёфт ва азизанд”, кӯшиш 

намояд, то худро «аз сўњбати љоњилони даљљолсират ва фосиќони 

солењсурат, ки дар ин замон худро ба сурати уламо ва машоих 

менамоянд ва њар хасиси золимро ба тамаи њутоми дунё дуо ва сано 

мегўянд, эњтироз кунанд, чи ин тоифа вайронкунандаи динанд, агарчи 

сурати уламо ва машоих доранд» дур созанд» [55, с. 125]. 

Қоидаи њаштум низ монанд ба ќоидаи пешина ба масъалаи эҳтиром 

ва истифодаи ирода ва дониши олимони давр бахшида шудааст, ки ба 

андешаи мутафаккир, султон бояд њамеша бо олимон ҳамсуҳбат шуда, 

насињат ва роҳнамоиҳои онњоро истифода бурда, ба илм ва олимон 

наздик бошад. Бояд султон аз  олимони њарис, молу чизи зиёд ва ришва 

додашуда фосила бигирад.  Олимон, асосан, бояд дар пешрафти илм, 

амалияи идораи давлатдорӣ, таъсиррасонӣ ба тарбияи љомеа, тадриси 

наврасон ва ѓ. ҳиссагузор бошанд. 

Аз гуфтаҳои боло маълум мегардад, ки Алии Њамадонї маќому 

манзалати олимони солимфикрро дар њаёти сиёсию љамъиятӣ зарур 

дониста, наќши онҳоро дар баланд бардоштани сатњи маърифат ва 

ахлоќи салотин бузург шуморидааст.  

Дар ќоидаи њаштум ќайд мегардад, ки: «... ба сабаби таљаббур  ва 

такаббур халќро аз худ муставњиш нагардонад, балки ба адл ва эњсон ва 

шафќат бар заифон ва зердастон худро мањбуби раоё гардонад» [125, с. 

126]. Ба ќавли вай, дар наќл омадааст, ки «... бењтарини подшоњони шумо 

он касонанд, ки шуморо дўст медоранд ва шумо эшонро  дўст медоред ва 

бадтарини њокимони шумо он касонанд, ки шуморо душман медоранд ва 

шумо њам эшонро душман медоред» [55]. 

Мутафаккир бо ин андешаи адолатхоҳонаи худ кӯшиш менамояд 

дар такя ба идеали ормонї ҳақиқатро ҳам нишон диҳад ва ҳам онро 

талќин намояд. Ӯ ақидаи дигари худро дар хусуси «султони золим» ва 

моҳияти давлатдории ӯ, ки ба «шарри мутлақ» мебарад мавриди 

мазаммат қарор додааст. Зулму истибдоде, ки аз сиёсати султон сар 

мезанад, инъикоси фасод ва ахлоқи пасти султони бефарҳанг ва бевиљдон 

аст, ки ҷомеаро ҳамранги худ месозад. Аз ин рӯ, мутафаккир ба султони 

золим наздик шуданро гуноҳи азим мешуморад ва ќайд мекунад, ки ҳар 

кас ки ба наздики султони фасодзада шуд дар хатари бузург хоњад афтод.  

Дар ин замина фазилати нек ва адолати комили иљтимої, сиёсати 

одилонаи ҳокимон  ҷомеаро метавонад аз зулм ва истибдод озод намуда, 

боиси рушди адолат маърифати аҳли љомеа гардад.  

Ќоидаи нуњум идомаи мантиќии шарти пешин аст, ки масъалаи 

худдорӣ кардани султон ва атрофиёну намояндагони дарборию 

маҳаллиро  аз зулму истибдод фарогир мебошад. Агар ба оинаи таърих 

назар афканем, аслан хиёнатпешагон ва золимони давр дар аксарияти 

ҳолат на султону амирон, балки атрофиёни онҳо ва намояндагони 

сохторию маҳаллии онҳо будаанд. Дар ин маврид мутафаккир ќайд 

менамояд, ки: «... аз таљассуси хиёнати нуввоб ва зулми уммол ѓофил 

набошад ва  гургсиратони золимро  бар раоёи мазлум рањо накунад. Ва 

чун зулм ва хиёнати яке зоњир шавад, ўро ба муохаза ва уќубат ибрати 

дигарон гардонад ва дар сиёсати подшоњї мусоњалат раво надорад ва 

арбоби давлатро ба насињат ва сиёсат муњаззаб гардонад» [55, 126]. 

Чунин хусусияти шоҳи одилро дигар мутафаккирони асримиёнагии 

форсу тољик низ ќайд кардаанд. Чунончи, Ҳусайн Воизи Кошифӣ дар 

асасри машҳури худ «Футуватонмаи султонӣ» назари худро дар ин хусус 

чунин баён доштааст: «Беозорию порсоӣ, саховат, мардумнавозӣ, ростӣ 

ва дӯстӣ, љузъи људонашавандаи адолат сатҳи олии ахлоќи шоҳи одил, 

мебошад» [98, с. 161]. 

Дар ќоидаи дањум мутафаккир меорад, ки агар ба роњбари давлат 

хашм ѓолиб шавад, такаббур ўро ба интиќом даъват мекунад. Хашм 

аќлро мешиканад ва ӯ бояд пайваста талош намояд, то авфу бахшиши 

гуноҳ, караму бурдбориро пеша намуда, кибру ѓурур ва хашмро фурӯ 

нишонад. Бо ин гуфтаҳо ӯ асоснок менамояд, ки танҳо бо роњи сабру 

тањаммул ва аќлгарої метавон аз њолатњои бад берун омад, зеро «... 

фаросат бар њоким ва подшоњ вољиб аст, ки дар мабонии њудуси њаводис 

ва маонии вуќуи ваќоеъ  ба имон назар кунад ва дар мањзари фањм ва аќл 

њаќиќати њар њукмро мушаххас гардонад ва ба айни басират дар авомир  

ва њаќоиќ ва авориз назар кунад. Пас, агар он аз возењоти љалийя бувад, 

ба масоили шаръї фасл кунад ва агар аз муъзилоти  хафийя бошад, сари 

онро ба нури фаросат дарк кунад ва дар ин маънї эътимод бар ќавли 

ноќилон накунад, зеро ки њудуси њаводис ѓайримутаноњї аст ва сувари 

масоили мазкура мутаноњї ва мутаноњї ѓайримутаноњиро вафо 

натавонад намуд» [98, с. 161]. 

Дар доираи хулосањои дањгонаи хеш Алии Њамадонї дар атрофи 

ѓояњо ва ќонунњои динї ва дунявии давр таҳќиќ намуда, ќайд менамояд, 

ки сиёсатмадор бояд дар воќеањои замонавию рўзмарра аз доираи ќонун 

ва меъёрњои муайяншуда дур наравад ва дар сурати зарурї аз ќудрати 

лозима истифода намояд. Мутафаккир ин ақидањои худро аз назари 

ҳадафи олӣ, ки ба Ҳақ  муносибат дорад, ҳал менамояд. Ӯ ҳадафи «олӣ»-

ро аз низоми оромона ва амнияти давлатдорӣ иборат медонист. Чун 

дастоварду пешравиҳои ҳокимият ва давлат дар низоми давлатдории 

салтанат ва ё монархия симои султон ба шумор мераванд, амалҳои 

беадолатонаи сарвари давлат низ метавонанд ҷомеа ва давлатро ба нестӣ 

ва завол бурда расонанд [97, с. 118-119]. 

Ҳамин гуна андешаро мутафаккирони дигар низ пайравӣ 

менамуданд. Чунончи, Ҳусайн Воизи Кошифӣ таъмин намудани 

тартиботи љамъиятӣ ва осудаҳолии мардумро вазифаи давлат медонист. 

Аз ҳамин идоракуниро ба шоҳ ва хидматро ба мардум вобаста медонист. 

Ӯ тобеиятро ба сарвар тавсия менамуд ва муќобилият карданро ба 

ҳокими адолатпеша маҳкум менамуд. Ба андешаи ӯ «... давлат дар 

заминаи ягона бо офариниши олам таъсис меёбад ва заминаи таљдид ба 

он хос аст. Аз ин сабаб, сарвари давлат подшоҳ (монарх) аст» [155, с. 77-

78]. 

Ҳамзамон Мир Сайид Алии Њамадонї дар таҳлили масъалањои 

њуќуќї ва ахлоќиву сиёсї ба нақши дугоник будани давлату дин 

таваҷҷуҳи хоса зоҳир намудааст. Ӯ ба чи гуна андешае даст зада бошад 

ҳамеша султонро ба «ҳайбату сиёсат» аз рӯйи қонун раҳнамун кардааст. 

Мутафаккир  ҳеҷ гоҳ њуќуќро аз сиёсат ва ахлоқ ҷудо насохт аст. Ин 

нуқтаро  бояд фаромуш накард, ки аз давраҳои аввали давлатдории 

асримиёнагии исломӣ ќонун фаъолияти «умумии уммат» ба шумор 

мерафт, чунки он манфиатњои оммаро  дифоъ менамуд, яъне ҳамон 

асосҳоеро, ки њуќуќ дошт ахлоқ ва сиёсат низ бархурдор буданд. Аз ин рӯ 

дар назария ва амалияи ақоиди њуќуќии Алии Њамадонї масъалаи ба 

фаъолияти инсон баҳои ахлоқӣ ва сиёсї додан дар мадди аввал ќарор 

дошт. Амири Кабир бовар дошт, ки сифатҳои зишти ахлоќӣ сарчашмаи 

адовату душманӣ ва бадбахтиву касодӣ мебошанд. Аз ин рӯ, вай 

таҳаммулу сабурӣ, ќаноатмандиву хоксориро сифат баланди маърифат 

дониста, пояи мактаби ирфонии худро дар асоси ҳамин хислатҳои 

наљиби инсонӣ ташаккул додааст [146, с. 14].  

Раванди таърихию иљтимоие, ки дар замони зиндагонии мутафаккир 

ҳукмрон буд, ўро водор мекард, то хатарҳои ба давлату љамъият 

пешомадаро ба сарварони давлат ва ба халќ расонад. Ӯ пеш аз ҳама 

мехост сарварони давлатро аз хатари дунёхоҳиҳои онҳо, ки оқибати 

ҳампошии давлатро дар пай дошт ва љомеаро ба парокандагию 

муќобилияти ақидатӣ рў ба рў месохт, огоҳ созад. Маҳз ҳамин гуна 

шакли тафаккур ва андешаҳои илмӣ ва раҳнамунсоз дар асарҳои дигари 

мутафаккирони форсу тољик  вомехӯранд, ки омӯзишу истифодаи онҳо 

барои идораи соҳаҳои мухталифи ҳаёти давлатию сиёсии замони муосир 

судманд мебошанд. Чунончи, андешаҳои сиёсию ҳуќуќии «Сиёсатнома», 

«Шоҳнома», «Баҳористон», «Гулистон» ва дигар асарҳои оламшумул 

барои осудагию оромии љомеа ва самаранокии идораи давлат 

метавонанд муфид бошанд [77].  

Алии Њамадонї давлату давлатдориро кори саҳл намешуморад ва 

ќайд карда буд, ки: «... вилоят доштан кори бузургест ва хилофат ҳақ аст 

дар замин чун бар сабили адл бувад ва чун аз адл ва шафкат холӣ бувад 

хилофати иблис бувад» [97, с. 119]. Ба андешаи мутафаккир агар дар 

сурати хатари нестии ҷомеа, зулму истодагарии султон ногузир бошад, 

дар ҳолати бедории халќ адолату инсоф дар баамалбарории ҳокимият 

ногузир аст. Ҳифзи қудрати ќонунї ва сиёсӣ ҳадафи асосии султон бояд 

бошад ва дар ин замина адолат ҳукмфармо мегардад. Дар ин асос ӯ 

решаҳои аслӣ ва тарҳҳои илмиву амалии масъалаи адлро дар ҷомеа  

ҷустуҷу мекард, чунки аз баракати ќонун дар ҷомеа тухми адолат дар 

дили мардум кошта мешавад.  

Мутафаккир оид ба масъалаҳои пайдоиши ва инкишофи давлат ва 

институтҳои он, моҳияти иҷтимоии давлат, идоракунии одилона ва 

санъати идоракунӣ, риоя намудани талаботи қонунҳои давр, тартиби 

таъйини ҷазо ва иљрои он, оид ба вазъи ҳуќуќии сарвари давлат, вазирон 

ва амалдорон ва ғайра нуќтаҳои назари љолибро пешниҳод намудааст. 

Ба андешаи ӯ, давлатро бояд одамони баргузидаи љамъият идора 

намоянд. Қобили таваҷҷуҳ аст, ки мафҳуми адолат дар таърихи 

андешаҳои њуќуќии мутафаккир  ба таври умумӣ ба унвони яке аз 

масъалаҳои асосӣ аҳаммияти хоса доранд. Ӯ бо таҳлили низоми меъёрии 

замони худ ќайд мекунад, ки низоми ҳастӣ ва офариниш бар адл ва 

баробарӣ дар ҳуқуқ асос, сарчашма ғояи роҳбарикунанда мебошад. Ӯ 

ҳадаф дошт, ки дар низоми давлатдорӣ қонун ва ғояи адолат бояд риоя 

гарданд ва адлу ҳақиқат ба низоми зиндагии башар ҳоким бошад. 

Ҳудудан 16 оёти Қуръон ба масъалаи адл бахшида шудааст. Вале аксари 

мутафаккирон такя ба осори юнониён ва шарҳи Афлотун, ки «адолат 

модари ҳамаи фазилатҳои ќонунї ва  ахлоқист» зиёд пайравӣ намуда, 

моҳияти сарчашмаҳои таърихию фарҳангӣ, анъанавию динӣ ва 

фалсафию ҳуќуќиро ба назар намегиранд. Мутаассифона осори Алии 

Њамадонї низ аз ин истисно нест.  

Ӯ дар асарҳои худ ваќте дар хусуси нубувват, шариат ва ҳуқуқ сухан 

меронад, адолат дар баёни ӯ ҳамчун меъёри қонуншиносӣ шарҳ дода 

мешавад. Ӯ илми фиқҳ ва усусли мулоҳизотро барои давлатдорон дар 

радифи Қуръон ва ҳадис љузъи манбаи танзими фаъолият медонад. Дар 

фаъолияти ҳокимон  ахлоқ ва фазилатҳои ахлоқӣ робитаи воќеӣ 

барқарор мекунанд ва мутафаккир адолатро фазилати комил шумурда, 

аќлро ҳоким бар ғазабу шаҳват медонад. Ба андешаи ӯ, қонун шуҷоат ва 

фазилатҳоро дифоъ карда, адолати комил дарбаргирандаи муносибати 

шахс бо аҳли ҷомеа мебошад. 

Ба андешаи Алии Њамадонӣ, адолат дар шарҳу амалигардии меъёри 

қонун, шоистагии султону имом, расидани инсон ба орзуву ормон ва 

иљроиши масъулияти иҷтимоии ҳар фард ифода меёбад. Адолат меъёри 

риоя ва эҳтироми ҳуқуқи одамон нисбат ба якдигар буда, адолати 

иҷтимоӣ бошад, амалишавӣ ва риояи қонуни ҷамъият мебошад, ки аҳли 

ҷомеа аз султону имом то њар фарди ќатории ҷомеа онро муҳтарам 

шуморанд. 

Носеҳи арљманд ба шоҳону ҳокимони замонаш рӯ оварда, изҳор 

менамояд, ки «... фарҳангу маърифат сифати олӣ ва мартабаи баланди 

онон аст. Ободии мулк ва мустаҳкамии салтанат, авалан, дар адлу инсоф 

ва баъдан, дар маърифатпарварию хирадмандии шоҳону амаирон 

мебошад. Маҳз ба туфайли донишу хирад ва фаросати баланди шоҳону 

сарварон пояи мамлакат устувору раият осудаҳол аст. Маърифат 

чашмаест поку зулол ва бояд амру фармоишоти шоҳону ҳокимон аз ин 

сарчашмаи нодир бархурдору бонасиб бошад. Салтанати шоҳу дарвеш 

дар маърифат аст» [97, с. 136-137].  

 Абунасри Форобӣ низ адолат ва эҳтироми ҳуќуќи одамонро яке аз 

асосҳои фазилат медонист. Ӯ фазилатро хайру некӣ, покдоманӣ ва аз 

љумлаи амалҳое медонист, ки тавассути онҳо ба саодат расидан мумкин 

аст. Бадӣ ва номукаммалӣ ҳамчун акси ин амалҳои муфид тавсиф 

мешаванд. Амалҳои нек, ба андешаи мутафаккир, дар шаҳру давлатҳои 

муайян зимни амалҳои ҳамагонӣ имконпазиранд. Дар таъмини амалҳои 

хайр давлат низ саҳми муҳим дошта метавонад. Барои муваффаќ гаштан 

ба ин ҳадаф, пеш аз ҳама барои ташкилу назорати амалҳои хайр сарвари 

давлат бояд истеъдоди идораи давлатиро дошта, аз санъати идораи 

давлат бархурдор бошад [83, с. 150-151].  

Дар асоси гуфтаҳои боло, адолат дар фаъолияти ҳаррӯза ва 

иљроиши масъулияти мансабӣ ба султон ва ҳокимон намоёнгари шараф 

ва фазилати илму дониши аст. Ӯ ќайд менамояд, ки бидуни илму 

маърифат ва дар амал татбиқ кардани онҳо, султони одил шудан 

ғайриимкон аст. Камол ва бузургии султон бар асоси дониш ва фазилати 

ӯ устувор хоҳад буд. Роҳбар бояд аз одобу оинҳои суннатӣ пайравӣ 

намояд, то хештанро шиносад ва ҳадафу вазифаи хешро дарк намояд. 

Њадафи Алии Њамадонї  нисбат ба ҳокимон танҳо аз омӯзиши «ояи 

маҳкама», «фаризаи одила» ва «суннати пойдор» набуда, балки аз тариқи 

онҳо мушаххасан омӯзиши илми вилоятдорӣ мебошад, ки он 

дарбаргирандаи дин, фиқҳ, ҳикмат ва соири илмҳое, ки ба омӯзиши 

низоми давлату ҷомеа асос ёфтаанд, мебошад. Ба ҳамин тариқ, арзишу 

қимати ҳокимон ба миқдори маълумот ва маорифи онҳо нисбат ба илмҳо 

ва бахусус илми вилоятдорӣ мебошад.  Ғояҳои мутафаккир аз назарияи 

њуќуќӣ сарчашма гирифта, бо мисолҳои асотирӣ ва воќеияти таърихӣ 

асоснок гардидаанд. Он ҳолати њуќуќї ва ахлоқие, ки вай роњбаронро 

бар он даъват месозад, ҳолати олии руҳӣ буда, бидуни ихтиёр султон 

даст ба корҳои хуб мезанад. 

Метавон хулоса кард, ки тамоми андешаҳои Алии Њамадонї  дар 

атрофи як меҳвар давр мехӯранд, ки он беҳтар намудани низоми ќонунии 

ҷомеа ва эҳёи арзишњои ахлоќї аз тариқи камоли султон бо роҳи ақлу 

боварї аст. Оё имкони тағйироти ҷомеа бо ин роҳ вуҷуд дошт? 

Мутафаккир ба мавқеи фаъоли ҳастӣ такя намуда, воситам амалӣ 

сохтани онро баён кардааст ва мақоми ақлу бовариро ҳамчун воситаҳои 

олии ба роҳи дуруст ҳидоятдиҳандаи давлат, ќонун ва  ҷомеа нишон 

додааст. 

Ќонун, љомеа ва давлат ақли таҷассумёфта ва ифодагардида, ягона 

воқеияте мебошанд, ки аз моҳияти аќлӣ бархурдор будани табиати 

инсонро дарак медиҳанд. Ҳадафи султон дар ҷомеа зуд муайян хоҳад 

шуд, чунки орзуву аъмоли ӯ нисбат ба он муносибат ва саодате, ки барои 

ҷомеаи худ мехоҳад, муайян аст. Саодат барои фарди мушаххас ва 

давлат монанд мебошанд. Ба ибораи дигар ҳар султоне, ки ҳокимият, 

мол ва лаззатҳоро саодат мешуморад ва онҳоро аз хушбахтии халќ боло 

гузошта, манфиатҳои халќро қурбони қувваҳои нафсонии хеш месозад, ӯ 

ҷомеаи саодатофаринро дар сарвату мол мебинад, ки онҳо бидуни 

муносибат ба фаҳму разилатҳо вуҷуд дошта наметавонанд. Аммо 

султоне, ки фазилату адолат ва саодати мардумро мехоҳад, ӯ ҷонибдори 

ҷомеаи ором ва бо низому одил мебошад [97, с. 118-119]. 

Бояд тазаккур дод, ки аќидаҳои Алии Ҳамадонӣ дар хусуси ҳокими 

фозил, раиси хирадманду олиҳиммати дорои ҳама сифатҳои волои 

шахсӣ, баробариву озодии комили одамон, мадинаи фарҳангӣ дар 

робита бо воќеияти давлатию сиёсии замони мутафаккир хислати 

ормонӣ доранд. Айни замон чунин андешаҳо шакли пешгӯии равандҳои 

пешрафти ҳаёти сиёсиву давлатӣ мебошанд, ки дар робита бо муайян 

намудани роҳҳои инкишофи давлатдорӣ иброз гаштаанд. Дар робита бо 

чунин тарзи таҳлили илмӣ имкони таъмини баробариву озодии мардум, 

интихоби ҳокими давлат, тарбияи маънавии аҳолӣ ва ғ. пешбинӣ 

мешавад, ки аз аҳаммият холӣ нест. 

Ҳадафи Алии Њамадонї аз пешниҳод намудани масъалањои њуќуќї 

дар доираи сиёсат ва ахлоқ аз он иборат аст, ки низоми давлатдорӣ бояд 

дар асоси адолату фазилатњои ахлоқӣ ба вуҷуд оянд ва аҳли ҷомеаро ба 

саодату хушбахтї раҳнамуд созанд. Осудагии љамъият, зиндагии ором ва 

бофазилати раият заминаи таъмини садати рӯзгор буда, барои 

амалигардии воќеии ќонун, ахлоќ ва сиёсат шароити мусоид фароҳам 

меоранд. Амалњои султони одил дар ҷомеа боиси он мегардад, ки љомеа 

ва аъзоёни он фазилоту дониш ва ахлоќу тарбияро инкишоф бахшида, 

дар осоиш ва субот зиндагӣ намоянд. Иљрои бечунучаро ва якхелаи 

ќонунњои дар љомеа амалкунанда, ахлоқ ва амалҳои хубу наку боиси 

обрую иззати инсон гашта, мояи оромии руҳ, каромати нафс ва беҳбудии 

ҳаёти иҷтимоӣ ва муташаккилии он хоҳад гашт.  

Таълимоти Мир Сайид Алии Ҳамадонӣ дар соҳаи сиёсат аслан 

ҷанбаи ахлоқӣ дошта, дар он тамоми нишондодҳое гирд оварда шудаанд, 

ки ҳар як подшоҳи одил бояд онҳоро иҷро намояд. Бояд тазаккур дод, ки 

файласуф дар хусуси сохтори ҳукумат, усулҳои мушаххаси идоракунӣ ва 

низоми он ишорае накардааст. Он шартҳое, ки ӯ дар назди ҳокимон 

мегузорад, василае мебошанд барои бунёди ҷомеае, ки дар он танҳо адлу 

инсоф салтанат меронад. 

Барои идораи кишвар ӯ шартҳоеро мегузорад, ки дар онҳо ҳуқуқу 

манфиатҳои одамон таҳти ҳимоя қарор дода шудаанд ва файласуф 

иҷроиши ин шартҳоро боиси пойдории давлату осудагии раият ва иҷро 

нашудани онҳоро боиси фанои давлат ва мусибати раият мешуморад. 

 

2.3. Вазъи њуќуќии раият дар таълимоти Мир Сайид Алии Ҳамадонӣ 

Таълимоти давлатї-њуќуќии Мир Сайид Алии Ҳамадонӣ дар асоси 

сарчашмањои њуќуќї, таърихӣ, динӣ ва адабӣ бунёд ёфтаанд. Ў њама гуна 

ќарори оќилона, њалли мушкилоти њуќуќиро бо ёрии муќаррароти 

адабиёти илмӣ ва таълифоти мутафаккирони давр асоснок карда, 

баррасӣ ва ҳал намудааст. Мутафаккир дар асарњои худ муќаррароти 

заминавии њуќуќи раиятро баён карда, проблемањои  назариявї ва 

амалии фаъолияти давлатро шарњ додааст, ки онњо пурра бо 

проблемањои муосири назарияи давлат ва њуќуќ, њуќуќи конститутсионї, 

њуќуќи маъмурї ва ҳуќуќи љиноятӣ мувофиќат  менамоянд. Низоми 

њуќуќии раият, ки аз љониби ин мутафаккири бузурги Шарќ коркард ва 

пешниҳод шудааст ниҳоят љолиб мебошад [137, с. 205-221]. 

Мир Сайид Алии Њамадонї мутобиќ ба талаботи низоми њуќуќии 

даврони худ асосњои назариявии њуќуќи раъиятро ба низом дароварда, 

таъкид сохтааст, ки «њуќуќи раоё ду навъ аст, зеро ки раият ду ќисманд: 

муъмин ва кофир. Ва ањкоми њуќуќи эшон ба њасби куфр ва ислом 

мухталиф мегардад. Аммо раияти мусулмононро бар подшоњ ва њоким 

бист њаќ аст. Ва ќиём ба адои ин њуќуќ бар њоким ва подшоњ вољиб аст» 

[55, с. 129]. 

Мутафаккир зери мафњуми «муъмин» шахсони пайравони динеро 

медонист ва дар иртибот ба мафњуми «кофир» одамонеро мешинохт, ки 

ба њељ дине робита надошта, дар доираи аќидањои људогона зиндагї 

менамоянд. Хосатан «раияти мусулмонон», ки мавзуи тањлили њуќуќии 

Алии Њамадонї буд, дорои њуќуќњое мебошанд, ки дар сарчашмањои 

номбурда баён гаштаанд ва сарчашмаи њуќуќии мусулмонӣ меъёрњои 

рафтори ањли раият мебошад. Ӯ дар доираи таълифоти хеш дар пайравӣ 

ба низоми ҳуќуќи исломӣ ва фарҳанги ислом маќом, манзалат, вазъи 

иљтимоию ҳуќуќӣ ва доираи ваколату иродаи сокинони љомеаи 

мусулмононро мавриди шарњу таҳлил ќарор додааст. 

Ибни Сино низ аъмоли хуби инсонро мутталиќ ба муъминон 

медонад, яъне онҳое, ки «таҳорати нафси» худро бо «нури илм музайян» 

намудаанд, «ахлоќи ҳамида» доранд. Зимни ин аќида мавсуф подоши 

аъмоли инсонро дар робита бо майл ба имон ва ё бо куффор аз ҳам људо 

мекунад [83, с. 168].  

Мир Сайид Алии Њамадонї ба рушду такомули шуури њуќуќї, 

тарбияи њуќуќї, фањмишу (идроки) њуќуќї, инчунин поён овардани 

шиддати «нодонии њуќуќї» (нигилизми њуќуќї)-и аъзоёни љамъият 

диќќати љиддї зоњир намудааст. 

Аз таълимоти ӯ доир ба њуќуќњои раият ва бист њуќуќњои онњо 

нисбат ба роњбари давлат бо сароњат маълум мешавад, ки вай љонибдори 

адолати иљтимої ва судї мебошад. Мутафаккир бо баёни ин бист «њаќ» 

тамоми андешањои худро дар бораи адолати иљтимої ба адолатнокии 

подшоњ, объективии њокимияти судї ва муносибати беѓаразонаи 

фаъолияти њокимияти иљроия нисбат ба раияти худ бурда мерасонад. 

Њаќќи аввали раият (шањрванд) аз он иборат аст, ки «бо њама ањли 

љомеа бо тавозуъ бошад ва ба сабаби њукумат ва вилоят бар ҳеҷ 

мусулмон такаббур накунад ва яќин донад, ки Худованд душман 

медорад мутакаббиронро» [54, с. 129]. 

Бо истифода аз фазилатњои ахлоќї ба хотири оромии љомеа ва 

таъмини амнияти шахсї Алии Њамадонї раиятро дар такя ба њадисњо ба 

фурутанї», дур шудан аз «кибр»-у «такаббур», «ѓурур», «фахр»-и бељой 

ва ѓайра, ки инҳо ба вањдат ва ягонагии уммат таъсири манфї гузошта, 

раиятро дар муќобили якдигар ва шикасту фалаљии низоми ќонунї 

мебарнад, даъват менамояд. 

Алии Ҳамадонӣ мардумро ба кор баҳри дарёфти ризќу рузии ҳалол 

ва меҳнати софдилона раҳнамоӣ менамояд. Вай инсонҳоро ба ростгӯӣ ва 

покию садоќат ҳидоят намуда, аз кибру ҳасад, ҳарисӣ мулу љоҳпарастӣ 

парҳез намуданро таъкид мекард.  

Ба ин маънӣ дар шоҳасараш «Захират-ул-мулук» фармудааст, ки ҳар 

ки такаббуру бухлу ҳасадро пеша кунаду зердастонро ба ноҳаќ биозорад, 

он кас асари раҳмат набинад. Амири Кабир бовар дошт, ки сифатҳои 

зишти ахлоќӣ сарчашмаи адовату душманӣ ва бадбахтиву касодӣ 

мебошанд. Ин андешаҳои мутафаккир, бешубҳа, баёнгари љиҳатҳои 

гуногуни башардӯстонаи ӯ мебошанд [147, с. 8]. 

Њуќуќи дуюми раият он аст, ки «сухани аввомро дар њаќќи якдигар 

нашнавад, чи охири он ба фитна ва надомат кашад, хосса сухани 

фосиќонро ва соњибѓаразонро ва њасудонро ва таммоонро, зеро ки 

таммоъ халќеро ба тамаи луќмае биранљонад ва њасуд љумлаи њунарњоро 

айб донад. Ва уламо гуфтаанд: Њар ки айби дигаронро ба ту расонад, 

бешак, айби туро ба дигарон барад» [54, с. 129]. 

 Њуќуќи сеюм доир ба масъалаи авф гуноњи инфиродии њар як аъзои 

љомеа буда, ба ќавли Алии Ҳамадонї, «чун ба љињати зиллате ё таќсире 

бар мусулмоне ѓазаб кунад ва ваљњи имкони афв бошад, аз се рўз зиёда 

таъхири афв накунад, магар ѓазаб ба љињати амре карда бошад, ки дар он 

нуќсони дин бошад. Чун дар ин маънї њама умр ўро мањљур гардонад, 

раво бувад. Аммо дар умури дунявї афв авлотар» [54, с 129]. 

Чи тавре мебинем, Мир Сайид Алии Њамадонї яке аз самтњои 

асосии идеологияи замони худро дар инсонпарварї, авфи гуноњони 

якдигарї ва бахшояндагї мебинад. Ба хотири амнияти саросарии љомеа 

ва пирўзии адолати судӣ, роњбарони давлат, мансабдорон, шахсиятњои 

алоњида ва сохторњо, институтњои дахлдорро бе гузашти гуноњњои 

якдигарї даъват менамояд. Барои исботи андешаи худ дар масъалаи авф 

ва бахшидани гуноњи якдигарї аз љониби ањли љомеа, Мир Сайид Алии 

Њамадонӣ мисолеро аз Юсуф Пайѓамбар овардааст, ки мутобиќи он: 

«Худованд вањй кард ба Юсуф (а) ки: Эй Юсуф, бад-он ки бародарони 

худ афв кардї, номи туро баланд гардонидам» [54, с. 130]. 

Ин худ як навъ њимоя аз манфиатњои инсонї аст. Воќеан, дар 

тамоми асарњои мутафаккир манфиатњои инсон ба назар гирифта 

шудаанд. Онњо аз нуќтаи назари инсондўстї, баробарњуќуќї ва 

адолатнокї тањлилу тањќиќ гаштаанд. Вай зери мафњуми манфиатњои 

инсон он арзишњоеро дар назар дорад, ки љомеаи исломї ва умуман 

инсон бояд њамеша ба он кўшиш намояд [124, с. 646-647]. Тањќиќ нишон 

медиҳад, ки ў манфиатњои инсонро ба якчанд навъњо таснифбандї 

намудааст: манфиатњои шахсї, сиёсї, иќтисодї, иљтимої, фарњангї, 

динӣ ва ѓайра. 

Дигар мутафаккирони форсу тољик низ дар осори худ дар бораи 

бунёди љомеаи маданию ахлоќї, ки манфиатҳои инсон воло дониста 

мешуданд андешаҳои љолиберо пешниҳод намудаанд. Чунончи, ба 

андешаи Ҳусайн Воизи Кошифӣ дар саромади љомеаи маданї - шоњи 

бохирад ва донишманд қарор дорад ва ӯст, ки муносибатњои 

байнињамдигарии табаќањои гуногуни ҷомеаро танзим менамояд ва 

такомули пайдарпаю доимии љомеаро таъмин мекунад. Њокими 

донишманду хирадманд ањли љомеаро тарбия карда, аз паси худ мебарад 

[98, с. 250]. 

 Њаќќи чањор ба он масъала бахшида шудааст, ки мутобиќи он 

адолату эњсони роњбар бояд њам неконро ва њам бадонро дар бар гирад: 

«Њаќќи чањорум он, ки файзи адл ва эњсон бар љамеи раоё ом гардонад 

ва дар нашри осори эшон миёни ањл ва ноањл тамиз накунад» [98, 250], 

зеро донотарин ва «фозилтарин аќл баъди имон дўстї кардан аст бо халќ 

ва некї кардан аст бо некон ва бадон» [54, с. 131]. 

 Дар доираи њуќуќњои раият Алии Њамадонї ба баъзе масъалањои 

муњиме, ки ба амнияти шахс, молу мулк ва дахлнопазирии манзили ӯ 

бахшида шудаанд, диќќати хеле муњим зоњир кардааст. Масалан, дар 

бахши њуќуќи панљум овардааст, ки «… ба сабаби таљаббури њукумат ба 

истило назар дар њарами мусулмонон накунад ва бе истизон дар манозил 

ва махозини раоё наравад». Агар иљозат додандї, даромадї, вагарна 

бозгаштї ва наранљидї». Ин амал худ маънои се бор иљозат хостанро 

дошт: «Бори аввал бишнаванд, бори дуюм худро ва љойро рост созанд, 

бори савум, ба љињати маслањат иљозат дињанд ё манъ кунанд» [54, с. 131].  

Дар њамин шакл мутафаккир вазъи њуќуќии раиятро бо тартибу 

мантиќи муайян баён сохта, дар њуќуќи шашуми раият таъкид мекунад: 

«Њаќќи шашум он, ки мухотаба ва муомала бо аснофи халќ бар ќадри 

маротиб ва дараљоти њар кас бувад. Аз аљлоф ва авбош иборати латиф 

чашм надорад ва аз љуњњоли омма фасоњат ва балоѓат наљўяд ва аз кўњї 

ва биёбонї адаби маљлиси ашроф наталабад. Ва таклифи њар кас ба 

ќадри њоли ў кунад ва њар ќавмро дар мартабаи ў маъзур дорад ва аз 

мувољањати њељ кас истинкоф накунад» [54, с. 131]. 

 Алии Ҳамадонӣ дар таълимоти хеш ба омӯзиш ва ҳалли масъалаҳои 

муҳимми љамъиятӣ ва иљтимоӣ пардохтааст. Ӯ дар таълимоти хеш 

мафҳуми љамъиятро ба таври махсус таҳлилу таҳќиќ накардааст, вале ӯ 

байни љамъият ва табиат фарќеро мебинад. Ба андешаи ӯ, миёни инсону 

ҳайвон умумияте вуљуд дорад, аммо аз дигар хусусиятҳояшон тафовут 

дар онҳо ба назар мерасад. Ба андешаи муттафакир, ба ин тафовут аќлу 

нутќ ва муҳаббатро ворид намудан мумкин аст. Мир Сайид Алии 

Ҳамадонӣ ба он эътиќод аст, ки тафовути фитрию модарзодӣ, 

гуногунрангии одамон дар сиришт яке аз омилҳои асосии пайдоиши 

љамъият, давлат ва барќарор гардидани низоми муайяни иљтимоӣ 

мегардад. Ӯ саҳми омилҳои биоологию ахлоќиро минбаъд дар љараёни 

ҳал намудани масъалаҳои давлатию иљтимоӣ дар љойи аввал мегузорад.  

Пайдоиши давлатро маънидод карда, зикр менамояд, ки омилҳои табиӣ 

боиси пайдоиши давлат гардидаанд.  

Мир Сайид Алии Ҳамадонӣ дар афкори сиёсӣ- ҳуќуќии хеш, асосан, 

ба се рукни асосии љамъиятӣ – шоҳ, раият ва давлат, диќќати љиддӣ дода, 

аќидаҳои худро ба шаклҳои мухталиф дар таълифоташ љой додааст. Ба 

ќавли мутафаккир, дар љамъияти инсонӣ мављудияти шоҳ, раият ва 

давлат ҳукми зарурат бошад ҳам, вале тартиби зуҳур ва амали онҳо дар 

ҳаёти љамъиятӣ гуногун мебошанд. Ӯ раиятро нисбат ба шоҳу давлат 

рукни муҳимтар меҳисобад, чунки дар ҳаёти иљтимоӣ наќши 

ҳалкунандаро иљро менамояд. Гуногуншаклӣ ва серљабҳа будани 

фаъолияти раият ва ќобилияту истеъдоди мухталифи онҳо зарурияти 

пайдо гардидани олоти идоракунии љаъмият- давлат, гардид. Ҳолати 

мазкурро М. Султонов чунин ќайд менамояд: «… маҳз гуногунтабъиву 

мухталифии ќобилияту истеъдоди раият ва гуногунии мизољи онҳо 

зарурати падид омадани шоҳ ва олоти идоракунии вай – давлатро ба 

амал меорад, ки он дар навбати худ дорои тарафҳои мутаќобил аст» [136, 

с. 16-17]. 

Дар доираи њуќуќи њафтум Мир Сайид Алии Њамадонї ањли 

раиятро ба он даъват менамояд, ки «дар маљлис ва мањозир пиронро 

њурмат ва тифлонро ба чашми шафќат нигаранд», чунки Пайѓамбар 

фармудааст, ки: «он, ки пирони уммати маро њурмат надорад ва бар 

тифлони уммати ман рањм накунад» [54, с. 131] аз зумраи мо нестанд. 

Яке аз љанбањои алоњидаи таълимоти мутафаккир дар бораи 

њуќуќњои инсон аќидаҳои ў дар бораи њуќуќњои пирон ва кўдакон ба 

њисоб меравад, ки дар асарњояш хеле љолиб пешнињод гардидаанд. Дар 

онњо панду њикматњои зиёд дар бораи ќоидањои рафтор бо калонсолон 

ва кўдакон, уњдадорињои волидайн нисбат ба фарзандони худ, 

хешовандон ва калонсолон, дар муносибат бо бародарзодагону 

хоњарзодагон ва хурдсолон мављуд аст, ки бо мисолњо мустањкам карда 

шудаанд. 

Дар банди њаштуми њуќуќњои раият мутафаккир ростї ва вафоро 

дар њаёти рўзмараи мусулмонон дар ќатори аввал мегузорад. Вай ба 

хотири дастгирии њуќуќи ањли љомеа тазаккур додааст, ки «њар 

мусулмонро, ки ба чизе ваъда кунад, он ваъдаро вафо кунад ва хилофи 

он, албатта, раво надорад». Барои ќувват бахшидани мавќеи худ ӯ аз 

њаёти Зулќарнайн мисол меорад, ки вай дар подшоњї ба сабаби се хислат 

нуфуз ёфт: «Аввал он, ки чун сухан гуфтї, рост гуфтї ва чун касеро ваъда 

кардї, хилоф накардї ва њар мол, ки пеши ў овардандї, дарваќт онро 

сарф кардї ва ба фардо нагузоштї ва дар хизона нанињодї» [54, с. 131]. 

Ба ибораи дигар, ваъдахилофї сабаби беэътибории инсон, ноумед 

сохтани дигарон, шиддат ёфтани дурӯѓ ва фиреб гашта, ба зиддияти 

аъзоёни љомеа мебарад. Дар иртибот ба ин њамчун роњи њалли масъала 

њаќќи нуњумро ба масъалаи нексуханї бо инсонњо мебахшад: «… дар 

њукм сухан ба унф нагўяд ва бо вазеъ ва шариф рўй кушода дорад ва бо 

заифон сухан ба вифќ гўяд» [54, с. 131]. 

Њаќќи дањумро ба усули меъёрї-ахлоќии «Бо дигарон њамон кун, ки 

дӯст дорї бо ту кунанд» бахшидааст. Ин усул дар пандномањо ва 

меъёрњои ахлоќї ва њуќуќии ќариб тамоми динњо инъикоси худро ёфта, 

бо маќсади нишон додани баъзе баробарии инсонњо дар назди ќонун 

мебошад: «Дар мансаби њукумат риояти инсон кунад. Чунонки инсофи 

худ аз халќ талаб мекунад, инсофи халќ низ аз нафси худ талаб кунад ва 

бо мусулмонон чунон муомила кунад, ки агар он муомила бо ў кунанд, 

писандад» [54, 132]. 

Сулњ ин пояи мустањками давлат ва пешравии љомеа аст: «Њаќќи 

ёздањум он, ки мубодарати ислоњи зоталбайни бар худ вољиб донад ва 

таъхир дар фасли хусумати мусулмонон раво надорад ва дар њукми 

мухосамат чандон таваќќуф накунад, ки моддаи њиќд ва адоват гардад ва 

ба фасод анљомад», зеро ба ќавли Пайѓамбар, «хабар кунам шуморо аз 

амале, ки он бењтар бошад аз рўза ва намоз ва садаќа? Гуфтанд: Бале. 

Гуфт: Сулњ кардан миёни ду мусулмон» [54, 132]. 

 Бо истифода аз сарчашмањои маъмулї Алии Њамадонї дар њимояи 

њуќуќњои «раияти заъиф» ва «норанљонидани» ањли раъият, поён 

овардани шиддати хавфу хатар аз љониби халќ ва пўшидани айбњои онҳо 

пешнињод месозад, ки дар бисёр масъалањо бояд гузашт карда шавад. 

 Дар иртибот ба масъалаи дастгирии халќ дар бисёр масъалањое, ки 

ба амнияти омма таъсири бузург намерасонанд, «њаќќи дувоздањум»-ро 

мебахшад: «Њаќќи дувоздањум он, ки дар истикшофи гуноњони 

мусулмонон саъй накунад ва ба њар зиллате раияти заифро наранљонад 

ва аз њафавоти халќ ба ќадри имкон таљовуз кунад ва айбњои халќро 

пўшида дорад» [54, с. 132]. 

«Њаќи сездањум он, ки ба иртикоби шубањот халќро ба маосї далер 

нагардонад ва ба љињати дафъи райбат аз мавозеи туњмат эњтироз кунад 

ва агар ањёнан ба маъсияте мубтало гардад, онро мастур ва пўшида 

дорад, чи оммаи халќ дар салоњ ва фасод тобеи њоким ва подшоњанд. 

Агар њокимро бар нањљи салоњ бинанд, њама дар салоњ раѓбат намоянд 

ва савоби он њама ба девони аъмоли ў рољеъ шавад ва агар аз ў фасоде 

мушоњида кунанд, яъне он подшоњ ва њоким фосиќ бошанд, њама 

мардумон дар фисќ ва фасод кўшанд ва он гуноњ тамом ба девони амали 

он подшоњ ва њоким бозгардад» [54, 133]. 

 Дар бисёр њолатњо «шафоат» кардани гуноњ ва љиноятњои 

содиршуда, инчунин шафоат дар «њољатњои халќ» боиси оромии љомеа, 

ќатъ гаштани хунрезї аз кори бад ва љиноятњои вазнин нигоњ доштани 

халќ гардад, ки ин ба љомеа ва давлат манфиатњои бузург меорад. Дар ин 

самт як «шафоати њоким» кифоя њаст, ки бузургтарин мушкилињои халќ 

њал шаванд: «Њаќќи чањордањум он, ки чун ќазои њољоти мусулмоне ба 

калимаи шафоати њоким мавќуф бувад, ба шафоат он муњим кифоят 

кунад ва эњмоли он раво надорад. Ва аз хосияти њукумат яке он аст, ки 

корњои хатир ва муњиммоти бузург ба як сухани эшон кифоят шавад ва 

саодати ин савобро ѓанимат шумурад» [54, с. 135]. 

Баъзе андешањои сиёсиву ҳуқуқии Ғаззолӣ, ки дар асарҳояш 

«Мустазфо», «Иқтисод», «Музтазҳарӣ», «Насиҳат-ул-мулук» баён ёфта, 

тарафдори офарида шудани ҷамъият ва ҳокимият мебошанд, дар афкори 

сиёсию њуќуќии дигар мутафаккирони тољик инкишоф дода шудаанд. 

Чунончи, дар таълимоти Ҳусайн Воизи Кошифӣ, Абдураҳмони Ҷомӣ ва 

Мир Сайид Алии Ҳамадонӣ масъалаи дар заминаи таълимоти динӣ ба 

ҳалли масъалаҳои иҷтимоӣ даъват намудани ҳокимони замон таљрибаи 

хуби ба адлу адолатнокӣ даъват намудани ҳокимон мебошад. Дар ин 

таълимот, ҳамзамон наќши шахсият дар рушди љомеа ва давлат муҳим 

арзёбї мегардад.   

«Њаққи понздањум он, ки љониби масокин ва зуафоро бар љониби 

ањли дунё, аз аќвиё ва аѓниё рољењ дорад ва бештар муљоласат бо фуќаро 

ва ањлуллоњ дорад ва њар рўз як бор оинаи дили худро бо мавоиз ва 

насоењи сулањо љило дињад, чи мубошарати њукумат ва ихтилоти халќ 

дилро торик гардонад. Чун ин ду торикї бар дил мустамир гардад, 

хавфи хатари дин бувад, ки муљиби гирифтории абадї ва њирмони 

сармадист» [54, 135-136]. 

Алии Њамадонї «тавонгарон»-ро «мурдагон» ном бурда, аз њар 

љињат онњоро маломат мекунад, ки њуќуќњои «мискинон»-ро нодида 

мегиранд ва бо чашми њаќорат ба онњо менигаранд. Ба ќавли 

мутафаккир, «ин ѓофилони љоњил», ки «гирифтори азоби абадї» 

гаштаанд, аз зиёдии «зулмоти исрор», ки њама шикасти меъёрњои ахлоќї 

ва ќонунњои давлатї мебарад, аз «таќлиди русум ва одат»-и халќи худ 

даст кашидаанд. 

Дар «њаќќи шонздањум», ки ба «ањволи ањли фаќирон ихтисос дода 

шудааст, дар доираи талаботи меъёрњои мављуда ӯ пешнињод месозад, ки 

«нафаќаи ятимон», њаќќи «фурӯмондагон», ки иљрои он вољиб аст бояд 

аз љониби њукуматдорон ва њамсоягону наздикон сариваќтї амалї 

шаванд [54, 136].  

Масъалањои њуќуќи раиятро таҳќиќ намуда, мутафаккир дар доираи 

ҳаќќи ҳабдаҳум ќайд мекунад, ки «роњњои мусулмононро аз хавфи 

роњзанон ва дуздон ба сатвати сиёсат эмин дорад ва њар кас, ки дар роње 

ба изо ва таањњуде мутаарризи мусулмонон шавад, бо уќубат ўро ибрати 

дигарон гардонад ва дар вилоят њар љо, ки мањалли хавф бувад, агар 

имкони иморат бувад, иморат кунад ва агар мањалли иморат набувад, 

нигоњбонон боз дорад» [54, 136]. 

Ҳаќќи њаждањумро мутафаккир ба сохтмони пул дар ҷойи лозимї ва 

«њаќќи нуздањумро» ба сохтмони масљиду мадраса бахшида, ин амалњоро 

њам аз нигоњи ахлоќи динї ва њам њуќуќи шањрвандї бањои бузург 

додааст. Масалан, «…дар њама маҳалҳои мусулмонон масљиде бино 

кунад ва имом ва муаззини онро таъин кунад ва асбоби маишати эшонро 

муњайё гардонад, ки ба фароѓат мувозабати авќоти намоз тавонанд кард 

ва ба љињати талаби ќут иќомати ин амр ба эшон мутааззир нашавад» 

[54, 136]. Ин таљриба дар шароити имрӯзаи Тољикистон истифода 

мегардад, ки дар рафти танзими муносибатҳои динию иљтимоӣ хеле 

натиҷаи хуб расонида истодааст. 

 Њуќуќи бистум  масъалањоеро дар бар мегирад, ки мутобиќи он 

аслу моњияти дин «насињат» кардан аст. Инчунин мутафаккир дар 

таълимоти њуќуќии худ аз ањкоми шариат асос гирифта, барои таҳќиќ ва 

ошкор намудани амалњои иљозатдодашуда (њалол), манъшуда (њаром) ва 

мамнуъшуда (макрўњ), амри амалњои иљозатдодашуда ва манъи амалњои 

манъшуда, дастур дар бораи иҷрои амалњои иљозатдодашуда ва 

боздошти амалњои манъшуда, муносибатњои љинсии ќобили ќабул ва 

манъшуда, итоаткорї ва дурї љустан аз гуноњ кӯшиш кардааст.  

Ба дурустии тарбияи фарзанд таъкид намуда, мутафаккир ќайд 

мекунад, ки «… кӯдак дар аввал оинаест, ки ҳар сурат дар баробари он 

бидорӣ, акси он сурат дар он зоҳир гардад. Ва агар ӯро дар суҳбати 

орифи комиле, муҳаќќиќе тарбият намоянд валӣ аз авлиёҳои ваќт 

гардад» [20, с. 33]. 

Ба андешаи мутафаккир, «фарзандро аз хурдӣ ахлоќи нек таълим 

кунанд ва карнои суъ (бадӣ) нигоҳ доранд. Ба зиннати дунё нафиребанд 

ва дар аввал неъмати фаровонро одати ӯ насозанд. Луќмаи ҳаром ғизои ӯ 

насозанд. Ҳар тифл, ки бадани ӯ дар хурдӣ ба шир ва луќмаи ҳаром 

тарбият ёбад, табъи ӯро торик ва муќаддар гардонад» [20, с. 84]. Умуман, 

дар таълимоти ин орифи бузург паҳлуҳои гуногуни давлату 

ҳокимиятронӣ бо ҷиҳатҳои ахлоқию динӣ инъинкос ёфтаанд. Дар 

маҷмуъ, новобаста ба баъзе хурдагириҳои динӣ ақидаҳои иҷтимоию 

сиёсии Алии Ҳамадонӣ характери прогрессивӣ дошта, бештар ғояҳои 

баланди инсондӯстиро дар бар мегиранд.  

БОБИ 3. ТАЪЛИМОТИ ҲУЌУЌИИ МИР САЙИД АЛИИ 

ҲАМАДОНӢ 

 

3.1. Шарњи мухтасари таълимоти ҳуќуќии Мир Сайид Алии Ҳамадонӣ 

Сарчашмаи асосии таълимоти њуќуќии Алии Њамадонї илми фиќњ 

ва шумор меравад, ки манбаи асосии он аз Ќуръон ва суннат мебошад. 

Илми фиќњ дар љањони ислом ва улуми исломї маќоми хоса дошта, 

бештар ба масъалањои дунявї сару кор дорад. Калимаи арабии маънои  

«фањмидан, идрок ва дониш»-ро дошта,  дар илмњои динї бештар дар 

шариат ва усули дин ба кор бурда мешавад. Калимаи «фиќњ» бошад, ба 

маънои васеаш «олим» ва “донанда” буда, феъли арабии «фиќњ» маънои 

“чизеро хуб фањмидан” ва «фаќуњ» маънои  «фаќењ шудан», яъне олим 

шуданро дорад. 

Дар навбати дуюм «фиќњ» њамчун маљмуи ањкоми амали шариатї 

мебошад. Сараввал зери мафњум ва  истилоњи фиќњ маънои «дониш дар 

бораи ањкоми шаръї» фањмида мешуд, лекин баъдан онро ба маънои 

дуюм, яъне маљмуи ањкоми шаръї (њуќуќ) ба кор бурдаанд. Аз ин рў дар 

осори ба фиќњ бахшидашуда ин илмро илме дар боби «ањкоми амали 

шаръї бо далелњои он» ном мебаранд [27]. Дар сифати илмии худ фиќњ аз 

љониби  васфкунандаи он, яъне фаќењ, олим ва донандаи рукнњои асосии 

фиќњ расонида мешавад. Ањком тамоми ќонунњо ба маќсади ба ќонун 

даровардани зиндагии мардум аз тариќи  «амру нањї» ва дар маљмуъ, 

барои танзими њаёти шахсї ва иљтимої аст. 

Фиќњ дар луѓат ба маънои фањм, дониш, илм дарёфтан ва донистан 

тарљума шуда, аз назари истилоњї дар бораи фуруи амалии ањкоми 

ќонун бањс намуда, маќсад аз он ба даст овардани малакаи иќтидор бар 

иљрои амалњои шаръї мебошад. Дар иртибот ба ин, аз назари динї 

фаќењ касеро мегўянд, ки олим ва мутахассис дар ањкоми ќонун (шариат) 

бошад. Ба ибораи дигар, фиќњ як навъе аз улуми шаръї буда, пањлуњои 

амалї ва меъёрњои низоми њуќуќии шариати исломро омўхта, бо маќсади 

ба низом даровардани фаъолияти амалии мусулмонон аз таркиби 

шариат маљмуи муайяни ќонунро берун меорад. 

 Муљтањидон ва фаќењон дар таърихи тафаккури ислом наќши 

бузургро бозида, њамеша дар судури ањкоми шаръї аз Ќуръон ва суннат 

истифода бурда, барои ниёзи љомеа низоми њуќуќиеро пешнињод 

карданд, ки љавобгўи талаботи онњо бошад. Миёни онњо ашхосе пайдо 

шуданд, ки барои худ усули судури ањкоми ќонуниро бароварданд ва ин 

усул минбаъд ба илми мустаќили усули фиќњ табдил ёфт ва дар навбати 

худ риояи усули имконият танзими ќонунгузории диниро ба вуљуд овард. 

Иљтињод дар ќабули ќарорњо ба озодии мутлаќ асоснок нашуда, маънои 

иљтињод он аст, ки олими муљтањид дар љустуљўи њалли оќилонаи 

масъалањое, ки љавоби онњо дар Ќуръону Суннат вуљуд надорад, бояд 

дар доираи таълимоти динї, ѓоя ва арзишњои маънавї-ахлоќии он сурат 

гирад. Самти асосии истифодаи иљтињод барои њалли мушкилот ва 

фаъолияти рўзмарраи инсон, ќонеъ намудани њуќуќи манфиати дунявї 

ва кўшиши сабук намудани бори гарони масъулияти ў нигаронида 

шудааст. 

 Дар таърихи илми фиќњ барои содир кардани ањкоми ќонун аз 

Ќуръон  ва суннат имомони фаќењ ё муљтањидин маљмуи ќоидањоеро бо 

номи “Усули фиќњ” ба вуљуд оварданд. Ин имомон сараввал њар њукмеро 

бо далелњои ќатъї аз чањор  сарчашмаи асосї, яъне Ќуръон, суннта, 

иљмоъ ва ќиёс ба даст меоварданд. Фиќњ роњест, ки ба моњияти Ќуръон 

ва суннат, яъне ба маърифати ањкоми илоњї мебарад. Фаќењони 

муљтањид аз њамин тариќ фатвои дуруст ва мутобиќ ба моњияти љавњарии 

ќонунњои исломї медоданд [240, с. 55-62]. 

Дар адабиёт чунин аломатњои низоми динии њуќуќро људо 

менамоянд: 1) шаклгирии таърихї ва инкишоф дар доираи дини муайян; 

2) ба сифати сарчашмањои аввалини њуќуќ эътироф гардидани китобњои 

муќаддас ва тафсирњо ба он, масалан, иљтињод дар њуќуќи мусулмонї; 3) ба 

асоси руњонї-арзишї сохта шуда, ба рафтори зоњирии зиддињуќуќї ва 

зиддиахлоќї, инчунин ноќисии дохилии руњонии инсон, ки ўро ба 

кирдорњои бад талќин мекунад, муќобил меистад; 4) дар њуќуќњои динї 

фарќияти аниќ дар байни низоми соњањои алоњидаи њуќуќ, таќсим ба 

хусусї ва умумї, моддї ва мурофиавї мављуд нест; 5) новобаста аз 

мансубияти миллї ё мањалли зист ба тамоми пайравони он татбиќ 

мегардад ва ѓ. [84, с. 43-44]. Табиист, ки инкишофи муносибатњои 

иљтимої-иќтисодї ва фарњангї асоси афзоиш ва инкишофи муассисањои 

таълимї гардид. Дар баробари ин дар ин давра асарњо дар бораи илоњиёт 

ва њуќуќшиносї пањн гардиданд. Миёни онњо асарњои нисбатан машњур 

ва татбиќи васеъ доштаро номбар кардан мумкин аст: «Њидоя»-и Б. 

Марғелонӣ, «Гури мирї», «Фусули Истаравшанї», «Фиќњи Кайдунї», 

«Љоми ур-румуз», «Масбут»-и Муњаммади Серахсї, «Милтакоти 

Носирї»-и Насриддини Самарќандї ва «Мухтасар ул-виќоя»-и 

Убайдулло Садри Шариъа. К.Е. Бендриков зиёда аз 130 асарро оид ба 

њуќуќи мусулмонї, ки мутааллиќ ба ќонуншиносони Осиёи Марказї 

мебошанд, номбар мекунад, [22, с. 54] ки асоси онњоро китобњои дар асри 

X – XV навишташуда ташкил медињанд [26, с. 40-41]. 

Дар маљмуъ, Ислом тамоми љанбањои њаёти мусулмонњо ва љомеаи 

мусулмониро дар бар мегирифт. Дар он тамоми меъёрњои танзимкунандаи 

муносибатњои мусулмонњо бо Худо, ки ибодат номида мешаванд (ќоидањои  

рўзадорї, закот, њаљ ва а.и.), инчунин меъёрњое, ки тамоми муносибатњоро 

байни мусулмонњо танзим мекунанд – муомилот (сохтори судї, 

муносибатњои оилаву никоњ ва а.и.), маљмуи меъёрњои танзимкунандаи 

муносибатњои љиноятї-њуќуќї, ки уќубат ном доранд, мебошанд. Калимаи  

уќубат маънои љазоро дорад, вале дар маънои васеъ ба он инчунин 

љиноят ва љазо барои содир кардани он дохил мешавад. Махсусияташ дар 

он аст, ки уќубат шумораи зиёди меъёрњои љиноятї-мурофиавї ва љиноятї-

иљроиро  дар бар мегирад [150, с. 14-15]. 

Пайдоиши Ислом барои бавуљудої ва рушди шариат асос гардид.  

Тибќи аќидаи Л.Р. Сюкияйнен: «Шариат роњест, ки аз љониби Аллоњ 

тарњрезї шуда, ба он ќадам гузошта мусулмони воќеї метавонад ба камоли 

ахлоќї, пирўзии дунёї ноил гашта, вориди љаннат шавад» [86, с. 65]. Тибќи 

муайяннамоии ў, шариат аз се ќисм – догматикаи динї, ахлоќи исломї ва 

меъёрњои амалии танзимкунандаи њаёти њаррўзаи одамон иборат аст [87, 

с. 69]. Калимаи шариат дар Ќуръони карим зиёд вомехўрад ва аз решаи  

«ша-ра-а» баромада, маънои «пешбинї (муќаррар) кардани чизи 

њатмиро дорад». Дар он меъёрњои динї, ахлоќї ва њуќуќї бо њам якљоя 

шудаанд ва дар њама даврањои инкишоф онро меъёрњои дунявї њамроњї 

кардаанд ва якљоя амал намудаанд. Шариат инчунин маљмуи гуфтори 

Паёмбари акрам Муњаммад (с) мебошад, ки ба мардум мурољиат намудааст,. 

Паёмбар (с) ба пайравони худ ду манбаи ањкоми илоњиро гузоштааст: 

Ќуръон – китоби муќаддаси Ислом, ки аз оятњои Аллоњ иборат аст ва 

Суннати Паёмбар (с)– маљмуи ривоятњо (њадисњо) оид ба рафтор ва гуфтор 

Паёмбар [80, с. 20]. 

Муњаќќиќон тамоми меъёрњои њуќуќии Ќуръонро ба меъёрњои 

муайянкунандаи «вазъи шахсї» (танзимкунандаи муносибатњои оилавию 

никоњї, меросї ва ѓ), меъёрњои характери гражданї-њукќуќї дошта 

меъёрњои њуќуќї-љиноятї, мурофиавї-судї, конститутсионї-њуќуќї, 

байналмилалї-њуќуќї ва иќтисодию молиявї таќсим менамоянд [33, с 

312]. 

Суннат њамчун сарчашмаи њуќуќ танзимкунандаи муносибатњои 

динї ва њуќуќии љомеаи мусулмонон, сабабњои хоси бавуљудої ва 

шаклгирии худро дорад[94; 95]. Аќидаи мазкурро академик Ф.Т. Тоњиров 

низ дастгирї менамояд, ва ќайд мекунад, ки «талаботи асосие, ки ба 

шаклгирии Суннат мусулмонї боис шудааст, меъёрњои њуќуќї буданд» 

[89, с. 47], зеро онњо меъёрњои зиёди њуќуќиро дар бар мегиранд ва 

тамоми пањлуњои муносибатњои љамъиятиро ба танзим медароранд, чун 

«Њадисњо дар баробари муќаррароти динї-маънавї меъёрњои зиёди 

њуќуќиро дар бар мегиранд» [87, с. 46]. 

Њамчун сарчашмаи њуќуќи мусулмонӣ иљма розигии умумии 

љомеаи муслимин њисоб мешавад. Сарчашмаи иљма бавуљудоии 

аќидањои бо њам мувофиќи фаќењон-илоњиётшиносони барљаста оид ба 

масъалањои бавуљудомадаи динї ва њуќуќї мебошад, ки ќоидаи рафтори 

характери њатмидоштаро пешбинї менамоянд [65, с. 362]. Он аќидаи 

мувофиќашуда ва якдилонаи фаќењон ва илоњиётшиносони барљаста 

(муљтањидон) асосан, вобаста ба масъалањое мебошад, дар Ќуръон ва 

суннат њал нашудаанд [154, с. 118]. Ф.Т. Тоњиров чунин мафњуми 

бомазмуни иљмаро пешнињод менамояд: «Иљма аќидаи 

мувофиќгардонидашудаи фоќењон ва илоњиётшиносони барљаста оид ба 

масъалањои динї–маросимї ва њуќуќї мебошад, ки дар Ќуръон ва Сунна 

ба онњо љавоби аниќ дода нашудааст» [89, с. 48]. 

Сарчашмаи дигари њуќуќи мусулмонї, ки ба рушди њуќуќ ва танзими 

муносибатњои љамъиятии љомеаи мусулмонон таъсири калон расонидааст, 

ќиёс (аналогия) мебошад. Мактабњои њуќуќии равияи суннї ќиёсро яке аз 

сарчашмањои њуќуќи мусулмонї мешуморанд. Он дар ваќте истифода бурда 

мешавад, ки њуќуќтатбиќкунанда (њуќуќшинос, судя, адвокат ва ѓ.) меъёри 

мувофиќи танзимкунандаи масъалаи дахлдорро дар ќонунгузорї њуќуќ 

намеёбад ва рў ба ќиёси њуќуќ меорад.   

Ќиёс муќоиса намудани њолати нави баррасишавандаи њуќуќї бо 

модели њолате, ки аллакай дар таљриба њал шудааст мебошад, ки он дар 

баровардани ќарор нисбат ба масъалаи нав аз рӯйи намунаи масъалии 

пешин асос меёбад [163, с. 14]. Ќиёс, ки аз љониби олимон њамчун асос [48], 

тарз, усул [89, с. 42], ва сарчашмаи њуќуќ эътироф карда мешавад, дар њаљми 

пурра бо татбиќи васеи он аз љониби мактаби њуќуќии њанафї инкишоф 

ёфтааст.  

Дигар гурўњи сарчашмањои њуќуќи мусулмонї, ки натиљаи 

мављудияти љомеаи исломї ва фаъолияти њуќуќэљодкунии кишварњои 

исломї мебошад, фатво, урф ва одат мебошанд. 

Ф.Т. Тоњиров чунин мењисобад, ки «фатво мулоњизаи хаттии 

обрўмандони олии дини ислом оид ба ќарорњо вобаста ба масоили њаёти 

иљтимої, инчунин оид ба тафсири муќаррароти гуногун, ки дар 

сарчашмањои асосии њуќуќи исломї дарљ гардидаанд, вале характери 

умумї доранд, мебошад» [91, с. 40]. Г.С. Азизкулова фатворо њамчун 

ќарор, хулосаи муфтињо оид ба масоили динї ва њуќуќї мењисобад. 

Ќозињо њуќуќи њал намудани масоили диниро надоштанд, инҳо фаќат 

масоили њуќуќиро њал мекарданд [12, с. 43]. 

Ба њамин тариќ, метавон хулоса кард, ки Мир Сайид Алї Њамадонї 

дар осори худ асосњои фиќњро дар љои холї ва бе назардошти сарчашма 

ва маводи муътамад бунёд нагузоштаст. Ў Китоби Худо ва суннати 

Пайѓамбарро комилан аз бар карда, дар умури дину дунё шогирд ва 

давомдињандаи сањобаву тобеин, фарогирандаи илму мадрасаи фиќњии 

онњо ва уламои фиќњ буд. Дар робита ба ин метавон таъкид сохт, ки 

манбаъ ва сарчашмаи фиќњи Алии Њамадонї њамон асосњоеанд, ки 

барои њар як фарди мусулмон пешниҳод шудаанд,  то тавонад дар такя 

ба онњо фикри худро бе мухолифат бо насси Ќуръон ё бархўрд бо  

мазмуни ањодиси набавї истифода барад.  

Мутафаккир ба масъалаҳои ҳуќуќии замони худ рӯ оварда, дар 

доираи як низоми илмї се илми амалии даврони худ – њуќуќ (фиќњ), 

ахлоќ ва сиёсатро бо њам муттањид сохта, дар доираи он тамоми 

масъалањоеро, ки хусусияти њуќуќї доранд, мавриди тањлил ќарор 

додааст. Чун талаботи ҳаёти воќеи сарчашма ва асоси пайдоиши ҳуќуќ 

дониста мешавад, омилњои асосии  ташаккули љањонбинї ва таълимоти 

вай  дар бораи давлату давлатдорї ва њуќуќу њуќуќэљодкунї дар 

шароите ба вуљуд омадаанд, ки дар онњо њаёт ва фаъолияти мутафаккир 

ва ё воќеияти замони ӯ ба вуќуъ пайвастаанд. 

 Дар таълимоти ҳуќуќии Мир Сайид Алии Њамадонї мавќеи 

асосиро ҳуќуќи давлатӣ ҳамчун маљмуи меъёрҳои муќарраркунундаи 

низоми амалисозии њокимияти давлатї ва механизми ташаккулёбии он 

ишғол менамояд. Дар асари мутафаккир «Захират-ул-мулук» ва дигар 

асарҳои ӯ аќидаҳои зиёд ба ин мавзӯъ бахшида шудаанд. Ӯ љанбаҳои 

гуногуни  танзими ҳуќуќии муносибатҳои њокимияти давлатї, 

механизмњо, роњњои ташкилнамоӣ ва амалисозии он, табиат ва намудњои  

њокимияти сиёсї ва ғайраро баррасї намудааст. Ӯ љанбаҳои мусбату 

манфии ҳокимиятро ҳамчун институти асосии давлатӣ баррасӣ намуда, 

шаклҳои барои љамъият муфидтари онро пешниҳод намудааст. Чунончи, 

мутафаккир таъкид месозад: «... њокимият барои љамъият ва инсон зарур 

ва манфиатнок буда, дар баробари ин метавонад дар подшоњ сифатњоеро 

касб намояд, ки подшоњ аз онњо  бояд худро пок созад ва парњез намояд» 

[54, с. 114]. Ӯ тавассути ривоят ва њадисҳо ҳокимонро ба адлу 

адолатпешагӣ мехонад. Чунончи, «... нест њељ њокиме, ки уњдаи њукумати 

чизе кунад аз умури мусулмонон, илло оварда шавад рўзи ќиёмат њар ду 

даст дар гардан баста ва њељ кас ва њељ чиз дастњои ўро накшояд, магар 

адли ў. Пас, ўро бар пуле аз оташ бидоранд. Пас, он пул бифишонад ўро 

афшондане, ки њама аъзои ў људо шавад. Пас, аъзои ўро боз ба ҷойи худ 

баранд. Пас, ўро њисоб кунанд. Агар некўкор буда бошад, ба некии худ 

халос ёбад ва агар бадкор ва золим ва фосиќ ва осї буда бошад, он пул 

дарида шавад ва ў дар  љое афтад, ки њафтод сол бояд то ў ба ќаъри он 

чоњ расад» [54, с. 115]. Дар ин хусус муттафакир бечунучаро ба фарҳанг 

ва низоми ҳуќуќии исломӣ такя намуда,  сарчашмаи њама гуна њокимият 

Худовандро мешуморад. Инро ӯ талаботи асосии «давлати комил» ва 

инсони такомулёфта медонист, ки онро ба воситаи ду роњ тариќи 

маърифати куллї ва бо роњи мушаххаси эњсосоти динї, метавон ба даст 

овард. 

Давлат ва њокимият бе халќ (раият) ва шоњ вуљуд дошта н. Алии 

Њамадонї давлат ва њукумати ормонї ва идеалии худро дар симои 

давлати нубувват – салтанати пайѓамбар ва хилофати њанифањои 

чањоргона медид ва онро њамчун далели воќеї ва раднашаванда дар 

таърихи давлатдории исломї мепазируфт. Вай мехоњад, ки њамчун 

сарчашмаи таќлид фаъолияти анбиё ва хулафои рошидинро дар салтанат 

ва подшоњї баён созад. Мутафаккир  нишон медињад, ки бо вуљуди 

ќудрат, подшоњї, хазинањои пур онњо чї гуна бар нафси худ танг 

мегирифтанд ва дар мењнати дунё бо сабру тањаммул зиндагонї 

мекарданд. Ба андешаи Алии Ҳамадонӣ, он њоким ва подшоње, ки адлу 

эњсон кунад ва дар амалї сохтани ќонун ва ањкоми дин амал намояд, дар 

замин ноиби баргузидаи Њаќ хоњад буд. Агар дар адолату эњсон даст 

кашида, ба аъзоёни љомеа шафќат накунад ва тобеи нафс ва њаво шавад, 

вай, ба њаќиќат, ноиби Даљљол ва халифаи шайтон аст [54, с. 115-116].  

Мувофиќ ба муњтавои «Захират-ул-мулук» дар масъалањои њуќуќ ва 

идораи давлат, амалӣ сохтани вазифањои  давлатї, сифат ва фазилатњои 

султон њамчун роњбари воќеии давлат маљмуи усулњо ва ќонунњои 

ормонии рафтору кирдор пешниҳод гардида, ӯ њаёти њуќуќї ва 

иљтимоиро баён  карда, барои фањми аслии низоми воќе,ї њокимият ва 

роњбарии давлатї маълумоти мушаххас овардааст. Вай њуќуќи 

давлатиро дар доираи низоми давлатдории монархия – салтанат, баён 

сохта дар доираи он амру фармони султонњои даврро пешкаш кардааст. 

Ӯ кўшидааст баёни вазифаҳои иљтимої ва давлатдории султонњоро аз 

доираи мањдуди ќонунњои њуќуќї ва сиёсї берун бароварда, онњоро бо 

ќавонини ахлоќї пайваст созад ва тањти назорати низом ва фазилатњои 

ахлоќї ќарор дињад, зеро ин усул ба вай имкон медод, ки тамоми 

падидањои њуќуќї, сиёсї ва иљтимоиро дар шакли пайваст ва зинда ба 

давлатдорон  ва сиёсатмадорон пешкаш намояд, то  онњоро ба њадафи 

аслии вазифаашон ошно ва наздик созад. Чунин шакли таҳќиќ ва 

андешаи ирода хоси аксар мутафакиррони асримиёнагии форсу тољик ба 

шумор меравад [160, с. 137].  

 Давлат ва ҳокимияти давлатї аз љониби мутафаккир бо як ќатор 

љабњањои динї, њуќуќї ва ахлоќї алоќаманд карда шудаанд, ки бидуни 

онњо сифатњои хосаи давлат ошкор намегарданд. Мутафаккир ба 

масъалаи њуќуќэљодкунї таваљљуњи махсус зоњир намудааст, зеро дар 

замони ӯ асоси њуќуќэљодкуниро подшоњ амалї менамуд, ки дар як ваќт 

њокимияти ќонунгузорї, иљроия ва судї дар дасти ў муттањид шуда 

буданд. 

 Танзими меъёрӣ ва усулњои амалисозии он шароити њаёти воќеӣ ва 

воќеияти ҳаётии инсонњоро инъикос мекарданд. Бояд онњо ба манфиати 

ањли љомеа равона гарданд. Тавассути анъанањо ва урфу одатњо 

меъёрҳои динї танзими њуќуќиро таъмин месохтанд [79]. Асоси 

амалишавии механизмњо ва хусусияти онњоро њокимият, яъне ќудрат, 

ҳокимият ва султон муайян мекард, ки дар фаъолияти ҳуќуќэъљодкунӣ 

ифода меёфтанд. 

Дар доираи ин гуфтањо метавон таъкид намуд, ки робитаи байни 

њокимияти сиёсии давлат бо њуќуќ хусусияти робитаи  органикї  пайдо 

карда, зуњуроту падидањои њуќуќро ба андозаи хеле мањдуд таъмин 

месохт ва онро њамчун падидаи воќеї дар њаёти љомеа дар амал татбиќ 

менамуд. 

Дар замони зиндагонии Алии Њамадонї дар Шарќи Миёна ва 

Наздик миёни њакимону фаќењон бањсњои зиёде дар ин замина сурат 

гирифта, осори зиёде низ ба табъ расида буданд. Вай аз тамоми 

иттилооти бадастомада истифода намуда, кӯшиш кардааст, то 

воќеъбинона ба масъалањои њуќуќї ворид шуда, ба он дар чањорчубаи 

андешаҳои хеш баҳогузорӣ намояд. Ба ибораи дигар, маќсади 

мутафаккир ислоњи зоњирї ва суратї  набуда, балки кӯшише барои 

поягузории донишњои њуќуќие, ки наздик ба воќеият бошанд, ба шумор 

мерафт. Њамин аст, ки дар таълимоти худ вай он тавре, ки ба тањлилу 

баррасии масъалањои њуќуќї мепардозад, аз як рањнамуди зимнї 

пайравї карда, ба воќеияти ќонун ва ќудрати сиёсї низ ба он шакле, ки 

ба тариќи  айнї ташаккул меёбад, даст мезанад. 

 Њамин мавќеи пешгирифтаи Алии Њамадонї дар њуќуќ буд, ки вай 

пайдарпай ба шарњи рукнњои асосии низоми ќонунгузории замони худ ва 

омилњои њуќуќии низоми давлатї сухан ронда, дар таъсиси назарияи хеш 

аз андешаи тањлили ќудрати сиёсии давр дурї намељўяд. Ў ќонунњои 

динї ва низоми давлату давлатдории салтанатро дар асоси таќозои сиёсї 

ва ахлоќии давр мавриди тафсир ќарор медињад. Бо  баёни љанбањои 

мухталифи салтанат, њамчун як низоми воњид ва ногузирии мављудияти 

он барои дину дунё дифоъ менамояд [112, с. 591-592]. Вай ба мисли дигар 

њуќуќдонони асримиёнагї њангоми таваљљуњ ба масъалаи ќудрати сиёсї 

мављудияти салтанатро ногузир медонад. Ба ин масъала диќќати хосса 

зоњир намудани Алии Њамадонї бесабаб набуд, зеро масъалањои пояи 

ќудрати сиёсї, ягонагии се шохаи њокимият ва ѓайрањо аз њамин масъала 

сарчашма мегиранд. 

Мутафаккир ќайд мекунад, ки халќ ба роњбари оќилу доно ва 

адолатпарваре, ки ба таълимоти њуќуќию ахлоќии паёмбар ва фарҳанги 

исломӣ пайравӣ намояд ниёз дорад. Ӯ мављуд будани чунин роњбарро 

вољиб медонист. Мутафаккир дар «Захират-ул-мулук» таъкид мекунад, 

ки дунё ва таъмини амнияти љону моли ањли љомеа бидуни итоати султон 

ѓайриимкон аст, зеро њангоми марги султон дар љомеа бесару сомонї 

рўй медињад. Ба тавре ки њар гоњ чунин вазъ идома ёбад он шаклњое, ки 

барои таъини султони ќобили итоат анљом нагиранд, бесомонї давом 

хоњад ёфт ва мардум даст ба ќатлу куштори якдигар зада, ќањтї рўй 

медиҳад. Чорпоён ба њалокат мерасанд, њунар аз миён рафта, фурсате 

барои адои ибодат ва тањсили илм боќї намемонад. Дар робита ба ин 

гуфтаанд, ки «дин ва султон аз якдигаранд», онњо људонопазир нестанд 

ва дин асосу бунёд буда, султон муњофизи он мебошад. Дин дорои ќонун 

аст, ки он ќонуни илоњї мебошад. Доир ба ќудрати сиёсї ва ногузир 

будани султон барои нигоњ доштани ќонун дар андешањои Алии 

Њамадонї аз назариёти љонибдорони мактаби калом, бахусус 

Абулњасани Ашъарї, Абулњасани Мовардї, Љувайнї, Fазолї ва дигарон 

истифода шудааст. Њамадонї дар масъалаи заруроти султон зери 

таъсири ин мутафаккирон таъкид месозад, ки султон танњо дар асоси 

њукми Ќуръон  ва суннати пайѓамбар зарур аст. Ӯ зикр мекунад, ки 

мусулмонон барои њифз ва иљрои ќонунњои шариатї, иљрои њудуд, 

фармондењии ќуввањои мусаллањ, расидагї ба корњои ятимон ва ѓайра ба 

султон ниёз доранд [54, 122-123]. 

Ӯ дар асари худ «Захират-ул-мулук» ба тафсил дар бораи зарурати 

султон бањс мекунад. Дар сурати набудани султони ҳаќиќатпеша 

маќомоти давлатї низ асоси ќонунї ва адолатпешагии худро аз даст 

медињанд. Иљрои меъёрњои њуќуќї, њимояи манфиатҳои аъзоёни љомеа 

ва ќозиён бе масъулият мемонанд. Дар асоси меъёрҳои ҳуќуќии 

танзимкунандаи муносибатҳои идоракунӣ вазифањо ва њуќуќу  

ваколатњои султон мутафаккир ќоидањои махсусеро доир ба шакли 

рафтори вай пешкаш кардааст. Ба ќавли вай, султон бояд барои 

тарбияту ислоњи худ ва чї барои анљоми рисолате, ки бар уњда дорад, аз 

як силсила ќоидањо истифода намояд. Вай ин ќоидањоро, бахусус дар 

«Захират-ул-мулук» баён сохтааст. Сарфи назар аз  он, ки Алии 

Њамадонї дар китобњои худ аз шакли баёну усулњои мухталифи 

истифода  кардааст, вале моњияти мўњтавои онњо як мебошад. Ќоидањое, 

ки дар ин  асар омадаанд, хосатан  ба султон равона шудаанд. Агар ба 

шакли умумї гирем  хитобањои вай ба тамоми ќудратмандон аз султон 

шуруъ карда, то поёнтарин соњибони ќудрат, равона шудаанд. 

 Вай њамеша њамин нуќтаро таъкид менамояд, ки шарти амали 

дурусти инсон илм буда, илми беамал бефоида ва бесамар аст. Аъзои 

бадан ба њељ амале даст намезанад, магар он ки майл ба он амал, яъне 

“њол” дар дил њосил шуда бошад ва «њол» фаќат бо «маърифат» ба вуљуд 

меояд. Султон дар сурате рафтори хубу некў ва одилона карда 

метавонад, ки ба асли ин масъалањо эътиќодманд бошад [136, с. 16-18].  

 Барои исботи назари худ ва ба маќсади дуруст иљро кардани ин 

вазифањо Алии Њамадонї шароити њокимияти салтанат ва подшоњиро 

бар раият чунин пешкаш сохтааст: «... подшоњ ва њоким худро яке аз раоё 

дар он воќеа тасаввур кунанд ва дигаре баробари худ њоким бинад ва дар 

он њол њар њукм, ки аз дигаре бар худ раво намедорад, мисли он аз худ 

бар дигаре раво надорад ва њар чї бар худ намеписандад, бар њељ 

мусулмон написандад» [54, с. 123]. 

«Қазои њољоти мусулмононро афзали тоот шумурдани султон»-ро 

мутафаккир вазифаи дигари ҳокимон медонист. Ба ќавли вай,  дар хабар 

аст, ки пайѓамбар фармуд, ки «шод кардани дили муъмине баробар аст 

бо тооти њама париён ва одамиён. Пас, шарти подшоњи мусулмон он аст, 

ки пайваста мунтазири њољоти муҳтоҷон бошад ва чун донад, ки 

мусулмоне бар дари хонаи ў мунтазир ва муҳтоҷ аст, то њољати ў кифоят 

накунад, ба њељ ибодате машѓул нашавад ва ба љињати роњати нафси худ 

эњмоли њољоти мусулмонон раво надорад» [54, с. 123]. 

Мутафаккир меорад, ки вай бояд «... дар њукм сухан ба мадоро гўяд 

ва бе маљиб дуруштї накунад ва аз шунидани њуљљати бисёр малул 

нагардад ва аз сухан гуфтан бо заифон ва мискинон нанг надорад» [54, с. 

123-124]. Бояд њангоми тасдиќ ва баровардани њукми худ барои ризои 

халќ боҷуръат бошад ва сустї накунад ва «... барои хушнудии њар кас 

мухолифати  шаръ ва Њаќ раво надорад ва бидонад, ки хосияти њукумат 

он аст, ки пайваста нимаи халќ аз њоким нохушнуд бошанд, зеро ки ду 

хасм ба њаќ хушнуд натвон кард ва њусули ризои љамеи халќ аз њокими 

одил мумкин нест. Ва чун  њукми њоким бе ѓараз ва майл бувад ва дар 

њукм ризои Њаќ талабад ва аз хашми халќ наандешад, Њаќ, љалла ва ало, 

аз вай розї бошад ва халќро њам аз вай розї гардонад» [54, с. 124]. 

Алии Њамадонї ќайд мекунад, ки султон бояд, ки «аз хатари 

њукумат ва вилоят ѓофил набошад ва яќин донад, ки мансаби иморат ва 

њукумат олатест, ки бад-он олат њам саодат ва некномии охират метавон 

касб кард ва њам шаќоват ва бадномї ва гирифтории  абадї  бад-он 

њосил мешавад ва бештари мулк ва њуккоми рўзгор аз ин ќабиланд, ки ба 

давлати муќаддари фонї  маѓрур шудаанд ва аз пайи њавои нафс дини 

худро вайрон кардаанд ва аз барои номус имон ба бод дода, илло мо 

шоаллоњ. Пас, имрўз, ки зимоми ихтиёр ба дасти ўст, љањд кунад, ки то 

давлати дунявиро тухми гирифтории ухравї насозад ва мусораати 

манњаљи  савоб ва мулозимати роњи маъдалатро ѓанимат шумурад» [54, с. 

125]. 

Алї Њамадонї маќоми олимони солимфикрро дар њаёти сиёсии 

љомеа ва баланд бардоштани сатњи маърифат ва ахлоќи салотин бузург 

шуморида, асоси зиндагии онњоро дар илм, амал, таъсир, тадрис ва 

ѓайра мебинад. Ӯ пешнињод мекунад, ки «... султон бояд њамеша бо 

олимон њамсўњбат шуда, насињатњои онњоро шунаванд ва ба илм наздик 

шавад. Худро аз  уламои њарис ба молу чизи зиёд ва ришва дурї ҷӯяд».  

Мир Сайид Алии Ҳамадонӣ ишора ба принсипи мазкур намуда, дар 

ќоидаи даҳум ќайд менамояд, ки агар ба роњбари давлат хашм ѓолиб 

шавад, такаббур ўро ба интиќом даъват мекунад. Аслан хашм аќлро 

мешиканад. Аз ин рў вай бояд љањд кунад, то дар њама корњои худ майл 

ба љониби авф  ба бахшандагї карда, два караму бурдбориро пеша 

намояд. Яъне аз кибру ѓурур ва хашм касе ба љое  нахоњад расид ва агар 

одамї дар хашм бузург мебуд ва њадафи офаринишаш њамин мешуд , дар 

ин  кор шеру сагро аз вай пурхашмтар  намеофарид. Инсон ба роњи 

сабру тањаммул ва аќлгарої метавонад аз њолатњои бад берун ояд, зеро 

«фаросат бар њоким ва подшоњ вољиб аст,  ки дар мабонии њудуси 

њаводис ва маонии вуќуи ваќоеъ  ба имон назар кунад ва дар мањзари 

фањм ва аќл њаќиќати њар њукмро мушаххас гардонад ва ба айни басират 

дар авомир  ва њаќоиќ ва авориз назар кунад» [54, с. 125]. 

Ҷойи шубҳа нест, ки хулосањои Алии Њамадонї дар атрофи ѓояњо ва 

ќонунњои динї давр мехӯранд ва дар доираи онњо сиёсатмадор бояд дар 

воќеањои замонавию рўзмарра аз доираи ќонун ва меъёрњои муайяншуда 

дур наравад, мутобиќи тарозуи адолат амал намояд ва дар сурати зарурї 

аз ќудрати лозима истифода намояд. Бо ибораи дигар, дар њама њолат 

заифї маънову моњияти худро барои сиёсатмадор ва ањли  љомеа аз даст 

медињад. Дар робита ба ин вай чунин меорад, ки  инро сиёсати давр ва 

воќеањои таърихї талаб менамуданд ва султоне, ки мехост њокимияти 

худро нигоњ дорад, барои њама хуб шуда наметавонист, бинобар ин дар 

њадди миёна бояд аз адолати илоњї кор мегирифт, на аз адолати 

инфиродї. 

Мир Сайид Алии Њамадонї ақидањои худро аз назари ҳадафи «олӣ», 

ки ба Ҳақ муносибат дорад, ҳал менамояд. Барои ӯ ҳадафи «олӣ» аз он 

иборат аст, ки низоми оромона ва амнияти давлатдорӣ нигоҳ дошта 

шавад, чунки онро Офаридгор тақозо менамояд ва дифоъ аз 

дастовардҳои ҳокимият ва давлат дар симои султон зоњир мегардад. 

Ҳамеша дар низоми давлатдорї имкони он вуљуд дорад, ки ҳадафи 

гурӯҳҳои муайян барои њимояи манфиатњои онҳо зоҳиран «хайрнамо» 

бошад, вале оқибати он ба чӣ мебарад, муносибати ин «хайр» бо идеали 

осмонӣ чӣ гуна аст, адли илоҳӣ аз мавқеи ин «хайр» чӣ гуна маълум 

мегардад ва ғайра.  Аз ин лиҳоз, аз он хайре, ки ҷомеаи одамонро ба 

марг ҳавола сохта, дар байни мардум низову куштор меорад ва аз 

фармудаҳои Њақро инҳироф менамояд, бояд даст кашид. Мувофиќан ба 

нишондодҳои ҳуќуќи исломӣ кирдорҳои зидди ҳокимияти ќонунӣ амали 

гунаҳгорона  дониста мешуданд ва кулли сарчашмаҳои динию ҳуќуќии 

замони амали ҳуќуќи мусулмонӣ онҳоро маҳкум менамуд [14, с. 143]. 

Мутафаккир дар таҳлили масъалањои њуќуќї ва ахлоќиву сиёсї ба 

нақши пайваст будани давлату дин таваҷҷуҳи хосса зоҳир намудааст. Ин 

таваҷҷуҳ бесабаб набуд, чунки ба кирдорҳои зиддиҳуќуќӣ аввалан 

давлатдорон ва маъмурон даст зада, ба имконнопазир гардидани 

амалишавии давлати ормонӣ, ки ќариб ҳама мутафаккирони 

асримиёнагӣ онро орзу кардаанд,  оварда мерасонид. Ин амалҳо, қабл аз 

ҳама, дар ришвахории уламо, мушовирин ва маъмурон дида мешуданд 

ва баъдан ба кулли ҳаёти иҷтимоӣ реша давонда, ҷомеаро ба ҳолати 

ғайрисолим мерасониданд. Дар ин асос ӯ ибораи «Чўби ќонунро ба сари 

султон ва баъд бар сари халќ зад»-ро пайгирӣ менамуд.  

Ба ишораи баъзе муҳаќќиќон, «... адиб ҳангоми дар Кашмир зиндагӣ 

карданаш ва муносибати наздик доштан бо зимомдорони ваќт як 

силсила асарҳо, аз ќабили «Минҳоҷ-ул-орифин», «Захират-ул-мулук», 

«Мактуботи амирия», «Рисолаи зикрия», «Даво-ул-қулуб», «Арбаини 

амирия» ва ғайраҳоро офаридааст. Мавзуи марказии асарҳои номбурда 

пас аз бахшҳои муқаддимотии ҳамду санову наът имону исломдорӣ, 

инсону инсондӯстӣ, давлату давлатдорӣ, масъулияти подшоҳ дар назди 

раият, имону дини зердастон, тарғиби ахлоқи ҳамидаи шоҳу дарвешон, 

мазаммати хислатҳои номатлубу нописандидаи зишти мунофиқон ва ба 

ин монанд мебошад» [14, с. 110]. 

Ин нуқтаро набояд фаромуш кард, ки аз давраҳои аввали 

давлатдории асримиёнагии исломӣ ќонун манфиатҳои умматро ба 

пуррагӣ дифоъ менамуд [80, с. 29]. Дар сарчашмаҳои ҳуќуќӣ ва ќоидаҳои 

дигари ҳокимиятдорӣ муќаррар шуда буд, ки султон ва дигар шахсони 

мансабдори давлатию љамъиятӣ бояд бо истифода аз ќонун ва мавќеъ ба 

зулму ситам даст назананд [102. С. 89-90]. Тавассути ин гуфтаҳо 

мутафаккир мехост ҳокимонро аз хатари дунёхоҳиҳои онҳо, ки оқибати 

мантиқии он ба ҳампошии  давлат мебурд ва тӯдаҳоро ба парокандагии 

ақидатӣ рӯбарӯ месохт, огоҳ созад.  

Дар дигар ёдгориҳои таърихӣ ва осори мутафаккирони форсу тољик 

низ кирдорҳои зиддиҳуќуќӣ ва зиддиахлоќӣ маҳкум гардидаанд. 

Чунончи Р.Ш. Сотиволдиев, андешањои сиёсї-њуќуќии ёдгории адабии 

тољику форс – «Синдбоднома»-ро тањќиќ намуда, чор аломати кирдори 

зиддиҳуќуќӣ ва љиноятро номбар менамояд, ки онро аксаран аз љониби 

ҳокимону амалдорон низ содир мегардиданд: 1) зиддињуќуќї ба маънои 

вайрон намудани муќаррароти давлатї-њуќуќї; 1) гунањкорона ва 

зиддидинї; 3) «норавої» кирдоре, ки маҳкумшаванда буда татбиќи 

бечунучарои љазоро талаб менамояд; 4) зиддиахлоќї [77, с. 166-167]. 

Масъалаи дигаре, ки бояд дар баамалбарории ҳокимият ва бевосита 

татбитќи љавобгарӣ амалӣ карда шавад, риояи меъёру принсипи адолат 

мебошад, Мафҳуми адолат дар таърихи андешаҳои њуќуќї ва андешаҳои 

Алии Њамадонї ба унвони яке аз мафҳумҳои асосии донишњои пешина 

аҳаммияти хос дорад. Ӯ шарҳ медиҳад, ки низоми ҳастӣ ва офариниш 

бар адл ва баробарӣ дар асоси ҳуқуқ мебошад. Қонунҳои адолат ҳатман 

бояд риоя гарданд ва адлу ҳақиқат ба низоми зиндагии башар ҳоким 

бошад. Гарчанде ҳудуди 16 оёти Қуръонӣ ба мазмуни адл бахшида шуда 

бошад, лекин такя бар ќонун дар Шарќи миёна ва наздик баъд аз 

тарҷумаи осори юнониён ва шарҳи Афлотун, ки «адолат модари ҳамаи 

фазилатҳои ќонунї ва ахлоқист» зиёд густариш ёфт ва осори Алии 

Њамадонї  низ аз ин истисно нест [149, с. 124-127]. 

Ба андешаи Алии Њамадонӣ, фазилати адолат дар шарҳ ва шинохти 

меъёри қонун, шоистагии султону имом, орзуву ормони инсонӣ ва 

масъулияти иҷтимоии ҳар фард ифода меёбад. Адолат талаб менамояд, 

ки ҳуқуқи одамон нисбат ба якдигар риоя гардад. Маънои адолати 

иҷтимоӣ чунин адолате аст, ки дар қонуни ҷамъият бояд риоя гардад ва 

аҳли ҷомеа аз султону имом то њар фард онро муҳтарама шуморанд. Ба 

ибораи дигар, «адли Худо» айни фазл ва саховату олиҳимматии 

Офаридагор аст.  

Њадафи Алии Њамадонї нисбат ба ҳокимон танҳо аз омӯзиши «ояи 

маҳкама», «фаризаи одила» ва «суннати пойдор» набуда, балки аз тариқи 

онҳо мушаххасан омӯзиши илми вилоятдорӣ мебошад, ки он 

дарбаргирандаи дин, фиқҳ, ҳуқуқ, ҳикмат ва соири илмҳое, ки ба 

омӯзиши низоми давлату ҷомеа асос ёфтаанд, мебошад. Ба ҳамин тариқ, 

арзишу қимати ҳокимон ба миқдори маълумот ва маорифи онҳо нисбат 

ба илмҳо ва бахусус илми вилоятдорӣ мебошад.  

Тамоми андешаҳои мутафаккир дар атрофи беҳтар намудани 

низоми ќонунии ҷомеа ва эҳёи арзишњои ахлоќї аз тариқи камоли султон 

бо роҳи ақлу боварї аст. Ӯ ба мавқеи фаъоли ҳастӣ такя намуда, воситаи 

амалӣ сохтани онро баён кардааст ва мақоми ақлу бовариро ҳамчун 

воситаҳои олии ба роҳи дуруст ҳидояткунандаи давлат, ќонун ва ҷомеа 

нишон додааст. 

Абурайҳони Берунӣ низ љонибдори назарияи давлати адолатнок 

буд. Ӯ дар давлати адолатнок масъулияти тарафайни давлат ва 

мардумро масъалагузорӣ менамояд, ки он ҳоло яке аз принсипҳои асосии 

давлати ҳуќуќбунёд маҳсуб мегардад. Ӯ масъалаҳои инсон ва љомеаро 

баррасӣ карда, ишора ба ояти Қуръони карим менамояд ва итоат ба 

подшоҳро  дар ќатори итоат ба Худованд ва паёмбарон шарт медонад: 

«Эй мардум, ки ба Худову паёмбари ӯ ва увлоул-амреро,ки аз худи 

Шумо ҳастанд, имон овардаед, фармонбардорӣ кунед» [23, с. 13]. Дар ин 

навишта А.Берунӣ ишора ба ояти 59 сураи Нисо намудааст: «Эй 

муъминон, Худоро фармонбардорӣ кунед ва пайғомбару 

фармонравоёнро аз љинси хеш фармонбардорӣ кунед» [43]. Ин масъала 

дар дидгоҳи давлатсозии асрҳои миёна бисёр муҳим буд. Дар таърихи 

фиќҳи исломӣ беҳтарин шоҳроҳи ҳамвори онро бо маънидодкунии 

дурусти аќлонӣ ҳанафиён пешниҳод кардаанд [93, с. 45-46].   

Мир Сайид Алии Ҳамадонӣ ба дигар соҳаҳои муносибатҳои дар 

љамъият мављудбуда низ аҳаммият дода, оид ба ҳалли проблемаҳои 

зиёди замон андешаҳои љолиберо пешниҳод кардааст. Ӯ оиларо асоси 

ташаккул ва инкишофу љомеаи инсонї медонист ва вобаста ба масъалаи 

танзими ҳуќуќии муносибатҳои оилавӣ андешаҳои љолиберо пешниҳод 

намудааст. Оила дар доираи вазифањои њуќуќї ва иљтимоии худ ягона 

нињоде њаст, ки дар он фарзандон  ба воя мерасанд. Тавассути оила аз 

насл ба насл урф, одат, анъанањо ва арзишњои маънавї, ахлоќї ва ќавми 

гузашта, раванди интиќоли иттилооти анъанавї аз волидон ба 

фарзандон сурат мегирад. Ин  раванд ба муттањидї, дастгирии аъзоёни 

оила, кумаки њамдигарї, њисси њамхунї, шабоњату ягонагї ва муњити 

хуби иќтисодиву равонї  мебарад.  

Дар асрњои миёна дар Шарќи Наздик ва миёна чањор усули асосии 

оиладорї – насл, тарбияву таълим ва хољагидорї, иртибототи иљтимої  

(иттињоди уммат) ва, дар маљмуъ, «тадбири манзил» дар доираи талабот 

ва рукнњои ќонуни шариат сурат мегирифт. Алии Њамадонї њамчун 

дастпарвари њамин давр, ки пояњои љањонбинї ва љањонфањмии он аз 

таълимоти «худомењварї» маншаъ мегирифтанд, кўшиш кардааст бо 

истифода аз сарчашмањои юнонї ва ќабл аз исломї пиромуни ин се 

масъалаи зикршуда андешањои худро баён созад. Чунин андешаро дигар 

мутафаккирони асримиёнагии ҳавзаи амали ҳуќуќи исломӣ низ 

љонибдорӣ мекарданд [93, с. 92-98]. 

 Вай ба маќсади рушди пайдарпайи оила ва нигоњ доштани раванди 

такроршавии насли солим, амнияти иќтисодї ва иљтимоии оила љомеа, 

ташаккули шахсияти фарзанд, рушди ќобилият ва шавќу њавасњои ў, 

тарбияи мењнатдўстї ва таъсиррасонии доимии тарбиявї ба њар як аъзои  

оила дар тўли њаёт, ќонеъ гардонидани талаботи љомеа ҳамчун шахсияти 

ташаккулёфтаи љомеа, рушди моњияти вазифаи тарбиявии оила, тарбияи 

фарзандон ва мутобиќ сохтани онњо ба талаботи иљтимої, инчунин 

ташаккули ирода ва неруњои  ботини, хосатан тарбияи ахлоќии ўро 

њамчун раванди муташаккили инкишофи љомеа медонад [112, с. 591-592]. 

Муттафаккир масъулияти марду занро дар доираи ќонун нишон 

дода, масъалаи ҳаққи онњоро нисбат ба фарзандон ва њаққи фарзандонро 

нисбат ба падару модар баён сохтааст. Ба андешаи ӯ «… фарзанд 

амонати Ҳаќ аст назди модар ва падар ва мутолабаи њуќуќи ин амонат 

дар маљмаи ќиёмат хоњад буд  ва вуљуди ин  амонат оинаест, ки сувари 

љамеи наќоис ва камолотро ќобил аст ва  љавњари њаќиќати ўро ба њар чї 

майл дињанд, бад-он моил гардад. Агар модар ва падар ва устод ва 

муаллими ў аз ањли хайр ва салоњ бошанд, осори салоњи эшон дар вай 

росих гардад ва издиёди илм ва таќво саљийяи ў шавад ва некбахти ду 

љањон гардад ва модар ва падар ва устод ва муаллим дар савоби ў шарик 

бошанд. Ва агар модар ва падар  ва устод ва муаллими фосиќ ва ѓофил 

ва љоњил бошанд, осори зулмати фисќ ва зулм ва фитна ва уљб ва кибр 

табъи ў шавад ва бадбахти ду љањон гардад ва модар ва падар ва устод ва  

муаллим  љумла дар исми ў шарик бошанд» [54, с. 94]. 

 Мутафаккир яке аз вазифањои муњими падару модарро ба дунё 

овардани фарзанди солим ва тарбияи дурусти он мебинад. Аз ин рў, вай 

баъд аз тањлилу баррасии маќом ва љойгоњи фарзандон дар низоми 

оиладорї ба тарбия ва таълими фарзандон рўй оварда, аввалин чизе, ки 

тавсия медињад, ин аст, ки ба тарбияи фарзанд аз ваќти дар батни модар 

пайдо шудан бояд шуруъ намуд. Баъдан ба њукми шафќат фарзандро дар 

њолати сиѓар аз офоти об ва оташ нигоњ медоранд, то њалок нашавад аз 

њалокати оташи онљањонї виќоят кардан то ба њалокати абадї гирифтор 

нашавад, авлотар» [54, с. 94]. 

Мутафаккир мехоњад ба ањли љомеаи даврони худ расонад, ки барои 

ташкили љомеаи идеалї ва ќонунї шањрвандони дорои тарбияи волои 

ахлоќї ва таълиму таалум лозиманд. Ба андешаи ӯ, аъзоёни љомеа, ки аз 

фарзандони оилањои гуногун иборатанд, бояд дорои тарбияи хуби 

ахлоќї ва руњияи баланд бошанд. Танњо дар чунин њолат инсон 

метавонад уҳдадориҳои шањрвандии хешро дуруст иљро намояд. 

Ӯ ба тарбияи дурусти фарзанд таъкид намуда, қайд мекунад, ки «… 

барои шикасти «нафси бањиша»-и тифл иловатан зарур аст, ки «…аз 

пўшидани љомањои рангин ва абрешимин манъ кунанд ва ўро огоњ 

кунанд, ки ин пўшиши занон ва муханнасон аст». Фарзандро «… бояд аз 

суҳбати кўдаконе, ки ба љомањои рангин ва абрешимин пўшидан ва 

танаъум одат карда бошанд, албатта, нигоњ доранд, ки фасоди ахлоќї 

бештари атфол аз ин аст. Ва бад-ин сабаб бештари сифот муњлика аз 

дурўѓ ва намима ва њасад ва уљб ва кибр ва њирс ва бухл ва макр ва гадр 

дар нињоди кўдак русух меёбад» [54, с. 94-95]. Проблемаҳои тарбияи 

фарзанд ва муносибатҳои бо никоҳу оила алоќаманд дар асарҳои зерини 

Алии Ҳамадонӣ, ба монанди «Захират-ул-мулук», «Рисолаи Қуддусия», 

«Минҳољ-ул-орифин», «Сайр-ул-толибин», «Ғазалиёт» ва м.и. баррасӣ 

гардидаанд. 

Махсусан дар боби чаҳоруми асари барљастаи ӯ «Захират-ул-мулук», 

ки унвони «Дар ҳуќуќи волидайн ва зављ ва завља ва авлод ва абид ва 

аќориб ва асдиќо»-ро дорад, масъалаҳои танзими ҳуќуќии оила, никоҳ, 

талоќ, муносибатҳои волидайн бо фарзандон ва баръакси он, 

муносибатҳои хешутаборӣ ва дигар масъалаҳои ба он алоќаманд 

баррасӣ гардидаанд [54, с. 84-110].  

Дар таҳќиќ ва омӯзиши ин масъалаҳо Алии Њамадонї ба Абуалӣ 

Ибни Сино пайравӣ намудааст. Ӯ ќайд кардааст, ки ќабл аз он, ки «бача 

ба хўњои баду одоти зишт ошно гашта, сурати онњо дар сафњаи нафсаш 

наќш бандад, бояд ўро бо ахлоќи некў ва сифоти писандида ва одоти 

сутуда рӯбарӯ ва мувољењ сохт ва вуљудашро ба онњо биорост. Барои 

ноил шудан ба ин маќсуд мураббӣ бояд гоње тањдиду гоње тарѓиб намояд. 

Ва њар як аз ин васоилро дар љойи худ ба кор барад» [10, с. 19]. 

 Баъд аз тарбияи ахлоќии фарзанд Алии Њамадонї пешкаш месозад, 

ки «… чун ба њадди таълим расад, ба љињати таълими Ќуръон устоде 

талаб кунад, ки ба салоњ ва таќво мавсуф ва ба илми махориљ устод 

бувад. Баъд аз таълими Ќуръон ба таълими ахбор ва ањодис ва мавоиз ва 

њикоёти машоих ва сулањо ва авлиё машѓул гардонад, то муњаббати ањли 

салоњ дар ботини ў мунѓарис гардад. … Ва аз дашном ва фањш ва лаънат 

ва бисёр гуфтан ва хев андохтан ва бисёр хандидан манъ кунанд. Ва дар 

хидмати пирон ва бузургон ва адаби нишастан ва бархостан ва роњ 

рафтан таъкид кунанд» [54, с. 96]. 

Баъд аз пешнињод ва шарњу тафсири масъалањои њуќуќи фарзандон 

дар оила ва аз тариќи он дар љомеа Алии Њамадонї зарур мешуморад, ки 

агар волидайн хоњанд зиндагии орому осоишта ва обрӯю нуфузи хуб дар 

љомеа дошта бошанд, инчунин  фарзандони худро аз авбошиву зўроварї, 

куштору ќатли инсонњо, мањбасу зиндон дур созанд, бояд дар доираи 

барномаи ахлоќї-њуќуќии пешнињодкардаи вай, ки аз муњтавои  ќонун 

(шариат) бармеояд, тарбия кунанд ва оилаву љомеаи худро аз 

ќонунвайронкунињои онњо эмин доранд: «Чун  тифлро аз аввалин 

нашъат бад-ин тартиб, ки гуфта омад, тарбият кунанд, чун ба њадди 

булуѓ расад, баракоти осори он бар зоњир ва ботини ў зуњур кунад ва љуз 

ба ањли хайр ва солењ унс нагирад ва аз суњбати ањли шар ва фасод 

мутанаффир шавад» [54, с. 96]. 

Ҳамин тариқ, Алии Ҳамадонӣ оиларо њамчун муассисаи ќадимї ва 

нињоди муњимтарини иљтимої дониста, зарур мешуморад, то имрўз 

бисёр арзишњои худро дар доираи љомеаи анъанавї нигоњ дорад. Ӯ ба 

асосгузорони оила – зану мард, маќоми аввал дода, онњоро њамчун асос 

дар умури оиладорї интихоб намудааст, инчунин масъул дар иззату 

эњтиром ва нигоњубини онњо будани фарзандонро арзиши олии ќонунї 

ва инсонї медонад. Вай мардро дар умури оиладорї, масъулияти 

сарварї вазифадор месозад ва инро вобаста ба анъанањои фарњангї ва 

низоми оиладории суннатї медонад. Мутафаккир ҳуќуќи интихоби 

занро ба мард муталлиќ медонад. Вале ин маънои маҳдуд будани ҳуќуќи 

интихоби занро надошта, афзалиятро ба мард додааст. Дар сурати 

ризоият ва ҳуќуќи баробари марду зан оилаи солим ва муваффаќ ташкил 

меёбад. 

Дар мулоќоти худ бо љавонон Асосгузори сулҳу ваҳдати миллӣ, 

Пешвои миллат, Президенти Ҷумҳурии Тољикистон, муҳтарам Эмомалӣ 

Раҳмон таъкид намуданд, ки: «Дар шароити имрӯза яке аз масъалаҳое, 

ки ба назари ман хосияти умумимиллӣ касб намудааст, банаќшагирии 

оила мебошад. 

Агар фарзандони мо дар оила тарбияи солим ва одобу ахлоќи хуб 

гиранд, ба ќадри калонсолон, падару модар, Ватан ва ќадри меҳнати 

ҳалол расиданро омӯзанд, љамъият низ аз ин бурд мекунад.  

Миллат ҳам соҳиби як фарди бедордилу ватандӯст мегардад, давлат 

дар симои чунин фарзандони мо аъзои фаъоли љомеаро муттаҳид 

намуда, ҳадафҳои иљтимоӣ, иќтисодӣ ва фарҳангиро амалӣ месозад. Аз 

ин лиҳоз, танзими оила масъалаи хеле ва хеле муҳим аст 

Дар айни замон бояд ќайд кард, ки фарзандро ба ғайр аз таваллуд 

кардан ва хурондану пӯшондан боз таълиму тарбияи замонавӣ додан 

зарур аст. 

Зеро љараёни пешрафти олами мутамаддин таќозо мекунад, ки ҳар 

як хонаводаи мо фарзандони солим ва соҳибмаърифатро тарбия кунад ва 

ба камол расонад» [127]. 

Бояд иќрор шуд, ки муносибатҳоёи оилавї дар њуќуќи мусулмонї 

тавассути як ќатор институтњои «њуќуќи маќоми шахс» ба танзим 

дароварда мешаванд.  Ба тањќиќгарон маълум аст, ки ин самти њуќуќ бо 

меъёрњои динї ва ахлоќї, усулњову рукнњои ислом, љањонбинї ва урфу 

одатњо, анъанот ва суннатњои ањолии љомеа дар робитаи ќавї ва 

ногусастанї ќарор дорад [16; 14; 93]. 

Алии Њамадонї ба таври возеҳ дар «њикмати амали»-и худ ба 

тањлилу баррасии масъалаи оила таваљљуҳи махсус додааст. Њикмати 

оиладорї ё тадбири манзил аз бахшњои муњимми њуќуќ ба шумор 

меравад. Дар таҳлил ва баррасии ин масъала ӯ ба Арасту пайравӣ 

намудааст, ки дар таълимоташ мавзуи оила ва муносибатҳои ба он 

алоќамандро хеле васеъ мавриди тањлил ќарор додааст. Вай дар 

табаќабандии илмњо «сиёсати манзилї»-ро ба фалсафаи амалї ворид 

карда, ќисмати аввали китоби «Сиёсат»-и худро ба бањси тадбири 

манзил ихтисос дода, масъалањои муносибати байни зану шавњар, 

робитаи байни онњо, хоља ва ѓулом, падару фарзанд ва роњњои ба даст 

овардани сармоя ва молу мулкро ба миён гузоштааст. Ба ќавли вай, «њар 

шањре аз хонаводањо фароњам меояд» [18, с. 29]. 

Абўнасри Форобї, Ибни Мискавайњ, Ибни Сино, Муњаммад 

Ѓазолї, Љувайнї, Мовардї, Насриддини Тўсї ва дигарон низ кўшиш 

намудаанд, ки мазмун ва моњияти «тадбири манзил» ва маќоми онро дар 

ташаккули бонизоми љомеа нишон дињанд. Ин донишмандон доир ба 

масоили бунёди оила, роњбарї, вазифањо, сохтор, таркиб ва њуќуќњои 

аъзоёни он диќќати зарурї додаанд.  

Алии Њамадонї дар «Захират-ул-мулук» аз осори мутафаккирон 

фаровон истифода кардааст. «Тадбири манзил» фарогири ду ибора 

«тадбир» (чораандешї) ва «манзил» (оила) аст, ки тарзу усули ташкил 

намудан ва пешбурди оила ва муносибатҳои оиладориро дар бар 

мегирад. Дар он наќш ва мавќеи ҳар як аъзои оила ва шахсони ба он 

пайвандӣ дошта, аз љумла ҳуќуќ ва масъулияти ҳамсарон, фарзандон ва 

хидматгорон барои анљоми корњои хонаводагї ифода ёфтаанд. Чунончи, 

Форобї дар асари худ «Фусул-ал-маданї» бахши махсусеро бо номи 

«Раб-ул-манзил» ба масъалаи оиладорӣ бахшидааст. Ӯ дар таълимоти 

худ «шањру кишвар ва оиларо ба бадани инсон монанд мекунад» [60, с. 

68-75]. Мискавайњи Розї бошад, дар асараш «Ал-њавомил ваш-

шавомил» муомилоти иќтисодиро баррасӣ намуда, ҳамзамон масъалаҳои 

иќтисоди оиларо низ матрањ кардааст. Ӯ оиларо чун институти 

танзимкунандаи муносибатњои иќтисодии одамон донистааст» [60, 346-

349].  Дар рисолаи «Аќсоми улуми аќлия»-и Абуалӣ Ибни Сино низ 

«тадбири манзил» љойи хосаро ишғол намудааст. Ба андешаи 

муттафакир, «… инсон бояд бидонад, ки чї гуна сазовор аст, амал кунад 

ва чї гуна тадбири умури манзилро намояд, то иртиботи ў бо завља ва 

авлоду хадама ва зердастон ба ваљњи неку ва тариќаи уќалої шавад, то 

боиси саодат ва хушии ў гардад» [10, с. 126]. 

 Алии Њамадонї дар пайравї аз мутафаккирон «тадбири манзил»-

ро ќисми људонопазири њикмати амалї номида, дар «Захират-ул-мулук» 

таъкид менамояд, ки «њикмати амалї», «тањзиби ахлоќ», «сиёсати 

манзил» ва «сиёсати мудун» бисёр масъалањои њуќуќи шањрвандиро 

баррасӣ намудаанд. Ӯ дар таълимоти њуќуќи худ аввал инсон ва 

манфиатҳои ӯ, тарбияву такомули вай ва баъдан љамъият ва 

фаъолиятњои љамъиятии инсонро гузоштааст [128, с. 38-42]. Мутафаккир 

дар доираи таълимоти худ тартиби дурусти ташкил ва идоракунии оила, 

инкишофи мусоиду босамари миёни аъзоёни оила, њимояи манфиатҳои 

иќтисодию иљтимоии оила, роҳу воситаҳои тарбияи дурусти фарзанд, 

муносибати муттаќобилаи волидон бо фарзандон, муносибатҳои 

хешутаборӣ ва ғ.-ро пешниҳод намудааст. Ин масъалаҳо барои замони 

имрӯзаи љомеаи Тољикистон низ хеле мубраму пурарзиш буда, ҳатто дар 

сатҳи ќонунгузории миллӣ танзим гардидаанд [6].  

Ӯ ба Ибни Сино дар хусуси ҳуќуќи моликият ба манзил ҳамандеша 

буда, нуќтаи назари ӯро дар хусуси ниёзманд будани инсон ба манзил 

пайравӣ мекунад [10, с. 22]. Хоља Насриддин Тўсї низ ин масъаларо 

монанд шарњ додааст: «Ба њукми он, ки мардум … чун таскини љуъу 

аташ кунад, аз њаракат бозистанд ва иќтисори мардум бар миќдори 

њољат рўз ба рўз чун тартиби он ќадар ѓизо, ки вазифаи њаррўзї бувад, ба 

як рўз сохтан муњол аст, муљиби инќитои модда ва ихтилоли маишат 

бувад. Пас, ба сохтани манзил њољат омад» [96, с. 62-63]. 

Алии Њамадонї низ оиларо «… иттињоди одамоне медонад, ки дар 

асоси муносибатњои никоњї, хунї муттаҳид гардида, аъзои он вазифа ва 

масъулияти муайянеро бар душ доранд». Яъне, ба андешаи мутафаккир 

оила институти муҳимтарини љамъиятиест, ки дар асоси талаботҳо ва 

ќонуниятҳои хоси худ ташкил ёфта, фарогири муносибатњои никоњї ва 

хунї мебошад. Он аз гуруњи муайяни одамон иборат буда, аъзоёни он 

дорои љойгоњ ва ҳуќуќу манфиатҳо ва уҳдадориҳои хоси худ мебошанд. 

Ӯ наќши сарвари оиларо низ муҳим арзёбӣ намудааст, ки масъулияти 

ташкил ва идораи оиларо бар душ дорад. Ӯ андешаҳои худро бо 

нишондодҳои хоси Ќуръон асоснок намудааст: «…эй касоне, ки имон 

овардаед, ба дўстї мегиред падарон ва модарон ва бародарони худро чун 

ботилро бар њаќ ихтиёр кунанд ва аз фармони Њаќ гарданд бартобиданд. 

Аммо волидайн чун мутеи фармони Њаќ бошанд ва мухолифати шаръ 

раво надоранд, талаби ризои эшон афзали ибодот аст». Чунонки 

Њазрати Рисолат мефармуд: Некўї бо модар ва падар фозилтар аз намоз 

ва рўза ва њаљ ва умра ва ѓазо аст дар роњи Худой» [54, с. 87]. 

Одоби никоњ, њуќуќи зан ба мард ва мард ба зан дар ислом яке аз 

рукнњои асосии њуќуќи оиладорї ва суннат ба шумор рафта, он «аз 

мањосини умури дин» ва «сабаби иќбои вуљуди аном» мебошад. Барои 

риояи «њуќуќи никоњ» ва донистану амал кардани талаботи он Алии 

Њамадонї њафт шартро пешкаш месозад: муошират, сиёсат, ѓайрат, 

нафаќа, таълим, ќисмат, таъдиб [54, с. 87]. 

Сарфи назар аз он ки ӯ аз ањли тасаввуф аст, дар масъалаи оиладорї 

бисёр аќидањояшон монанд аст. Ба ќавли Сино, «зани шоиста ва некў 

шарики мард аст дар мулкаш ва ќайими ӯст дар молаш ва љонишини вай 

аст дар хонааш ва амини вай аст дар парваришу тарбияти фарзандонаш. 

Зани бењтарин дорои сифоти зайл бошад: хирадманд бошад; диндор 

бошад; бошарм бошад; зираку  бофатонат бошад; дўстдору бомуњаббат 

бошад; валуд бошад; забондароз набошад; итоаткор бошад; покдилу 

беѓаш бошад; дар пушти сари мард ва њоли ѓайбати ў амин бошад; 

вазнину сангин  бошад; бовиќор бошад; боњайбат бошад; дар маќоми 

хидмат ба шавњараш такаббур наварзад, балки фурўтан бошад; тадбири 

кору кирдорашро хубу некў бинамояд; андаки шавњарашро ба  

сарфаљўйї зиёд кунад; гарду ѓубори њузну андуњро аз дили шавњараш  ба 

василаи ахлоќи некў ва забонаш пок кунад ва њумуми  шавњарашро бо 

лутфи мадорои худ тасаллият дињад» [10, с. 34]. 

 Новобаста аз баробарњуќуќии зану шавњар дар самти вазифањо дар 

оила, Алии Њамадонї мутобиќ ба ќонуни шариат барои мустањкам 

шудани оила њуќуќи мардро ба зан болотар мегузорад: «Аммо њуќуќи 

зављ бар завља бисёр аст. Ва дар њаќиќат, никоњ навъе аз риќќият аст, чи 

дар шаръ мулк ду навъ аст: яке мулки ямин ва дуюм, мулки никоњ. Ва, 

чунончи, тоати сайид бар банда вољиб аст, тоати зављ бар завља вољиб 

аст ва аз ин љо буд, ки Расул (а) фармуд: Агар якеро фармудаме, ки 

саљдаи касе кунад, њароина занро фармудаме, ки саљдаи шавњари худ 

кардї аз бузургии њаќќи шавњар бар вай» [54, с. 92]. 

Мутафаккир масъалаи нафаќа ва роњњои сарф кардани сармояи 

умумии оилавиро мубрам арзёбӣ намуда ќайд мекунад: «Ањли наљот ва 

арбоби дараљот он касонеанд, ки дар нафаќа њадди эътидол риоят 

кунанд ва чунон танг нагиранд, ки ба хиссат ва бухл анљомад ва чунон 

исроф накунанд, ки ба њадди табзир ва батар аз туѓён кашад ва дар 

тањсили нафаќа ва кисвати аёл аз љамъи њаром ва шубањот эњтироз кунад 

ва њар чї зиёдат аз ќадри кифоят бувад, ба мустањаќќон ва муњтољон 

эњсор кунад. Ва агар тањсили нафаќа ва кисват баъзе аз њалол муяссар 

гардад ва баъзе аз шубањот мубтало шавад ва аз он чора набошад, 

њалолро дар ваљњи ќут сарф кунад ва шубњаро дар ваљњи кисват нињад, чи 

њар гўшт, ки аз шубањот ва њаром раста шавад, мустањаќќи оташ бувад» 

[54, с. 89]. 

Барои асоснок сохтани аќидањои давлатї-њуќуќии худ мутафаккир 

аз сарчашмањои њуќуќии Ќуръон ва њадисњо истифода намудааст. Аз 

љониби ў вазъи њуќуќии раият хеле хуб таҳќиќ гардидааст. Ў Ќуръон ва 

суннатро њамчун сарчашмањои асосии њуќуќ дар як гурўњ дохил 

намудааст. Дар самти њуќуќњои раият ба сифати сарчашмањои њуќуќ 

барои ў доктринаи њуќуќи мусулмонї (иљма, иљтињод, фатво, ќиёс), 

санадњои њуќуќии њокимияти давлатї, созишномањои байнидавлатї ва 

ѓайра хизмат мекарданд. Вай меъёрњои њуќуќиеро, ки дар сарчашмањои 

номбурда инъикос ёфтаанд, инчунин аќидањои асосгузорони мактабњои 

њуќуќї ва дигар њуќуќшиносони олами исломро дар бораи меъёрњои 

њуќуќ тањлил намуда, дар ин асос ќоидањои рафтори нисбатан 

мукаммали одамонро коркард намуда, муносибатњои њуќуќии онњоро 

асоснок сохтааст. 

Дар таълимоти Алии Ҳамадонӣ низоми ҳуќуќии раият љолиби 

диќќат мебошад. Ӯ муќаррароти заминавии њуќуќи раиятро баён карда, 

проблемањои назариявї ва амалии фаъолияти давлатро шарњ додааст, ки 

онњо пурра бо проблемањои муосири назарияи давлат ва њуќуќ, ҳуќуќи 

маданӣ ва ҳуќуќи давлатию идоракунӣ мувофиќат менамоянд. Бо 

маќсади нишон додани асоси њуќуќњои иљтимої ва иќтисодии раият вай 

амалан њама бахшњои њуќуќ ва соњањои он, хусусан, њуќуќи динї, њуќуќи 

давлатї, њуќуќи андозу молиёт, њуќуќи маданӣ, њуќуќи тиљоратї, њуќуќи 

оилавї ва ѓайраро тањлил ва пешнињод кардааст. 

Дар таълимоти мутафаккир доир ба њуќуќњои раият ва нисбат ба 

роњбари давлат ва ҳокимон маълум мешавад, ки вай љонибдори адолати 

иљтимої ва адолати судї мебошад. Дар ин хусус ӯ ќайд мекунад, ки 

ҳокимонро мебояд: «… бо њама ањли љомеа бо тавозуъ бошанд ва ба 

сабаби њукумат ва вилоят бар њељ мусулмон такаббур накунанд ва яќин 

донанд, ки Худованд душман медорад мутакаббиронро ва љабборонро» 

[54, с. 129]. 

Бо ин маќсад дар љойи дигаре таъкид мекунад, ки «аз Муњаммад 

бинни Каъби Ќуразї (р) пурсиданд, ки аз хислатњои подшоњон кадом 

накўњидатар? Гуфт: Бисёр гуфтан ва сирри мамлакатро бо њар кас дар 

миён нињодан ва сухани њар кас шунидан» [54, с. 129]. Ба андешаи Алии 

Ҳамадонӣ, «… агар подшоҳон ба љињати зиллате ё таќсире бар 

мусулмоне ѓазаб кунад ва ваљњи имкони афв бошад, аз се рўз зиёда 

таъхири афв накунад, магар ѓазаб ба љињати амре карда бошад, ки дар он 

нуќсони дин бошад. Чун дар ин маънї њама умр ўро мањљур гардонад, 

раво бувад. Аммо дар умури дунявї афв авлотар» [54, с. 129]. 

Мутафаккир бо ин гуфтаҳо арзишҳои инсонпарварї, авфи гуноњони 

якдигарї ва бахшояндагиро тарғиб намуда, амнияти сартосарии љомеа, 

адолати судї, адлу инсофи мансабдорон, шахсиятњои алоњида ва 

сохторњои давлатию љамъиятиро хостор мебошад, ки ин як навъ њимоя 

аз манфиатњои инсонї аст. Ҷойи дигаре ӯ ќайд мекунад: «… файзи адл ва 

эњсон бар љамеи раоё ом гардонад ва дар нашри осори эшон миёни ањл 

ва ноањл тамиз накунад» [54, с. 129-130], зеро донотарин ва «фозилтарин 

аќл баъд аз имон дўстї кардан аст бо халќ ва некї кардан аст бо некон ва 

бадон» [54, с. 131]. 

Мир Саййид Алии Ҳамадонӣ дар ќатори Фаридиддуни Аттор, 

Камолиддин Абдураззоқи Самарқандӣ, Ҳусайн Воизи Кошифӣ ва 

дигарон ба талаботи футувват аҳаммияти хосса зоҳир намуда, дар 

ташаккули назарияи ҷараёни футувват нақши муҳим гузоштааст. Ӯ дар 

«Рисолаи футувват» ба таҳлили ҳамаҷонибаи ин ҷараён, ки дар замони 

муаллиф мақому мартабаи хоссаеро сазовор гардида, тарафдорони зиёд 

пайдо намуда буд, тавозун намудааст. Омӯзиши «Рисолаи футувват» дар 

даврони истиқлолияти давлатии Тоҷикистон идома ёфт [59].  

Ба андешаи К. Қодиров, «Рисолаи Мир Саййид Алии Ҳамадонӣ 

«Футувватия» масъалаҳои зиёдеро, аз қабили шарҳи мафҳуми «ахӣ», 

эътиқоди ӯро ба футувват эзоҳ медиҳад. Футувват ё ҷавонмардӣ ба 

сурати як истилоҳи динӣ, суфиёна ва иҷтимоӣ унвони хос дорад» [44, с. 

178-182].  

Алии Ҳамадонӣ дар доираи њуќуќњои раият ба баъзе масъалањои 

муњиме, ки ба амнияти шахс, молу мулк ва озодињои вай, аз љумла 

дахлнопазирии манзил бахшида шудаанд, диќќати хеле муњим зоњир 

кардааст. Чунончи, мутафаккир дар љое ќайд мекунад: «…ба сабаби 

таљаббури њукумат ба истило назар дар њарами мусулмонон накунад ва 

бе истизон дар манозил ва махозини раоё наравад», зеро њатто худи 

Пайѓамбар «бо љалолати њукми нубувват чун бар дари хонаи 

мусулмонон шудї, се бор овоз додї. Агар иљозат додандї, даромадї, 

вагарна бозгаштї ва наранљидї». Ин амал худ маънои се бор иљозат 

хостан дошт: «Бори аввал, бишнаванд, бори дуюм, худро ва љойро рост 

созанд, бори савум, ба љињати маслањат иљозат дињанд ё манъ кунанд» 

[54, 131].  

Ӯ масъулияти эҳтироми пирон ва барљомондагонро вазифаи 

ҳокимиятдорон ва оммаи халќ медонад.  Мутафаккир аҳли раиятро ба он 

даъват менамояд, ки «… дар маљлис ва мањозир пиронро њурмат дор ва 

хосса пирони мутадаййинро ва тифлонро ба чашми шафќат нигарад», 

чунки Пайѓамбар фармудааст, ки: «он, ки пирони уммати маро њурмат 

надорад ва бар тифлони уммати ман рањм накунад» [54, с. 131] аз зумраи 

мо нестанд. Аз ин љост, ки яке аз љанбањои алоњидаи таълимоти 

мутафаккирро эҳтиром ва риояи њуќуќњои инсон, махсусан, њуќуќњои 

пирон ва кўдакон ташкил медиҳанд. Ӯ ӯњдадорињои волидайнро дар 

таълим ва тарбияи фарзандон, муносибат бо хешовандон, калонсолон ва 

кӯдакон дар асарҳои худ таҳќиќу баррасӣ намудааст. 

Алии Њамадонї ростї ва вафодориро дар њаёти рўзмараи мусулмон 

дар љойи аввал мегузорад. Ин амалро шарти асосии муносибатҳои 

молумулкӣ ва ҳамзистии мусулмонон дониста, чунин ќайд мекунад: «… 

њар мусулмонро, ки ба чизе ваъда кунад, он ваъдаро вафо кунад ва 

хилофи он, албатта, раво надорад». Барои ќувват бахшидани мавќеи худ 

аз њаёти Зулќарнайн мисол меорад, ки вай «подшоњї ба сабаби се хислат 

ёфт: Аввал он, ки чун сухан гуфтї, рост гуфтї ва чун касеро ваъда кардї, 

хилоф накардї ва њар мол, ки пеши ў овардандї, дарваќт онро сарф 

кардї ва ба фардо нагузоштї ва дир хизона нанињодї» [54, с. 131]. Ба 

ибораи дигар, ваъдахилофї сабаби беэътибории инсон, ноумед сохтани 

дигарон, шиддат ёфтан, дурӯғ ва фиреб гашта, ба зиддияти аъзоёни 

љомеа мебарад. Алии Њамадонї масъалањои ахлоќиро аз нигоњи њуќуќї 

ва сиёсї тањлил намуда, оромии љомеаро вобаста ба амалњои ахлоќии 

ањли љамъият вобаста медонад, ки он иљрои ќонунњо ва аз тариќи 

ќонунњо амалї сохтани идеологияи сиёсии давлатро нишон медињад.  

Ҳидоят ба накукорӣ, адолату инсоф, пайравии аќоиди ҳамидаи 

инсонӣ ва дигар хислатҳои нек дар саросари осори мутафаккир 

вомехӯранд. Ӯ ба такрор таъкид менамояд, ки шоҳону ҳокимон бояд 

пайваста пайи беҳзистии раият кӯшиш намоянд ва ин салтанати 

чандрӯза насиб гаштаро сабаби балову офати ухравияшон нагардонанд: 

«Эй азиз, чун аз ин љумла, ки гузашт, маълум кардӣ, ки анбиё ва хулафои 

рошидин, разиял-Лоҳу анҳум, дар салтанат ва подшоҳӣ чи гуна буданд 

ва чи гуна зиндагонӣ карданд, бо вуљуди ќудрату подшоҳӣ ва хазоин чи 

гуна бар нафси худ танг мегирифтанд ва дар меҳнати дунё ба сабр 

зиндагонӣ мекарданд ва дар нашри осори маъдалату шафќату эҳсонбар 

халќ мекӯшиданд ва бо ин ҳама аз хатароти вилояту ҳукумат эмин 

набуданд, то бидонӣ, ки мубошарати вилояти мусулмонон кори азим аст 

ва ишғол ба ҳукумат  амри хатир аст. Ва ҳокиму подшоҳ чун бар наҳљи 

адлу эҳсон бувад ва дар иќомати ҳудуди шаҳр ва нафози аҳкоми дин 

кушад, дар замин ноби баргузидаи Ҳаќ ва сояи Илоҳӣ ва халифаи 

Раҳмон бошад. Ва чун тариќаи адлу эҳсон бигузораду бар бандагони Ҳаќ 

шафќат накунад ва мутобаати нафсу ҳаво кунад ва эҳмоли иќомати 

ҳудуди шаръ раво дорад, вай, ба ҳаќиќат, ноиби Даљљол ва душмани 

Худой ва Расули Худост ва халифаи шайтон аст. Ва гӯйи саодати абадӣ 

аз майдони ҳукумат ва салтанат касе барад, ки аз сари инсоф тааммул 

кунад ва бидонад, ки аз куљо омадааст ва охир ба куљо хоҳад рафт ва аз 

омадани ӯ бад-ин оламмаќсуд чист» [151, с. 104]. 

 Чи тавре мебинем, мутафаккир дар асарњои худ мушкилоти 

фарњангию ахлоќии инсонро бардоштааст, ки њалли ќатъии худро 

надоранд. Онњо ба њамаи инсонњо ва гурўњњои алоњидаи онҳо дахл 

доранд, ки имрўз ба масъалаи њуќуќу озодињои инсон мубаддал 

гаштаанд. Вай љабњањои гуногуни мустањкамнамоии њуќуќии имтиёзњо 

ва манфиатњои инсонро баррасї намуда, зери мафњуми «манфиатњои 

инсон», дар маљмуъ, низоми арзишњои умумиинсонии исломиро дар 

назар доштааст. Дар асл манфиатњои инсон бо роњи амалигардонии 

имкониятњои онњо таъмин карда мешаванд, бинобар ин, дар бораи 

њуќуќњои инсон танњо баъди ба њисоб гирифтани ин муќаррароти муњим 

метавон таъкид сохт, ки онњо аз идеали њуќуќї ба амалия табдил ёфтанд 

[143, с. 62-65]. 

Ӯ риоя ва эҳтироми ҳуќуќи оммаи халќро ҳатмӣ ҳисобида, иљрои 

онро чунин талаб менамояд: «Дар мансаби њукумат риояти инсон кунад. 

Чунонки инсофи худ аз халќ талаб мекунад, инсофи халќ низ аз нафси 

худ талаб кунад ва бо мусулмонон чунон муомила кунад, ки агар он 

муомила бо ў кунанд, писандад» [54, с. 132]. Ӯ сулњро пояи мустањками 

давлат ва пешравии љомеа хондааст: «… мубодарати ислоњи зоталбайни 

бар худ вољиб донад ва таъхир дар фасли хусумати мусулмонон раво 

надорад ва дар њукми мухосамат чандон таваќќуф накунад, ки моддаи 

њиќд ва адоват гардад ва ба фасод анљомад», зеро ба ќавли Пайѓамбар, 

«хабар кунам шуморо аз амале, ки он бењтар бошад аз рўза ва намоз ва 

садаќа? Гуфтанд: Бале. Гуфт: Сулњ кардан миёни ду мусулмон» [54, с. 

132].  

Алии Њамадонї хеле хуб медонист, ки масъалањои ришва, фасод ва 

бисёр масъалањои дигар, ки ба ќонуншиканї ва гунањкорї (маъсият) 

мебаранд, ба кормандони давлатї ва њоким марбут буда, халќ дар 

амалњои худ аз онњо таќлид мекунад, зеро «ахлоќи љомеа инъикоси 

ахлоќи байни шоњ мебошад». Ин амалњои одамонро ба поймол кардани 

њуќуќњои якдигар ва меъёрњои њуќуќї хоњад бурд 

Дар бисёр њолатњо «авф» кардани гуноњ ва љиноятњои содиршуда, 

инчунин авф дар «њољатњои халќ» боиси оромии љомеа, ќатъ гаштани 

хунрезї аз кори бад ва љиноятњои вазнин нигоњ доштани халќ мегардад, 

ки ин ба љомеа ва давлат манфиатњои бузург меорад. Дар ин самт як 

«шафоати њоким» кифоя њаст бузургтарин мушкилињои халќ њал шаванд: 

«…чун ќазои њољоти мусулмоне ба калимаи шафоати њоким мавќуф 

бувад, ба шафоат он муњим кифоят кунад ва эњмоли он раво надорад. Ва 

аз хосияти њукумат яке он аст, ки корњои хатир ва муњиммоти бузург ба 

як сухани эшон кифоят шавад ва саодати ин савобро ѓанимат шумурад» 

[54, с. 135]. 

Ба андешаи мутафаккир, њуќуќ ва вазифањои раият бояд дар баъзе 

њолатњо аз «аќвиё ва аѓниё» (дорандагон) ва бо њуќуќ ва вазифањои 

дигарон дар љамъияти исломї мутаносиб бошад. Халќ њамеша дар 

љамъият маќоми сазовори худро ишѓол менамояд. Мутафаккир ба 

«ањволи ањли фоќа» (фаќирон) аҳаммияти хоса дода, дар доираи 

талаботи меъёрњои мављуда пешнињод месозад, ки «нафаќаи ятимон», 

њаќќи «фурумондагон», ки иљрои он вољиб аст, бояд аз љониби 

њукуматдорон ва њамсоягону наздикон сариваќтї амалї шаванд [54, с. 

135]. 

Ӯ ҳифзи ҳуќуќҳои молумулкии мардумро вазифаи давлат ва ҳокимон 

медонист. Мутафаккир чунин таъкид мекунад: «… роњњои мусулмононро 

аз хавфи роњзанон ва дуздон ба сатвати сиёсат эмин дорад ва  њар кас, ки 

дар роње ба изо ва таањњуде  мутаарризи  мусулмонон шавад, ба накол ва 

уќубат ўро ибрати дигарон гардонад ва дар вилоят њар  љо, ки мањалли 

хавф бувад, агар имкони иморат бувад, иморат кунад ва агар мањалли 

иморат набувад, нигоњбонон боз дорад» [54, с. 136]. 

Воќеан, дар тамоми асарњои мутафаккир манфиатњои инсон ба 

назар гирифта шудаанд. Онњо аз нуќтаи назари инсондўстї, 

баробарњуќуќї ва адолатнокї тањлилу тањќиќ гаштаанд. Вай зери 

мафњуми манфиатњои инсон он арзишњоеро дар назар дорад, ки љомеаи 

исломї ва умуман, инсон бояд њамеша ба он кўшиш намояд. Тањќиќ 

нишон медиҳад, ки ў манфиатњои инсонро ба якчанд навъњо 

таснифбандї намудааст: ба манфиатњои шахсї, сиёсї, иќтисодї, 

иљтимої, фарњангї, динӣ ва ѓайра [121, с. 336-344]. 

Мутафаккир дар таълимоти њуќуќии худ, ки аз ањкоми шариат асос 

гирифтааст, ошкор намудани амалњои иљозатдодашуда (њалол), 

манъшуда (њаром) ва мамнуъшуда (макруҳ); амри амалњои 

иљозатдодашуда ва манъи амалњои манъшуда; дастур дар бораи 

иљроиши амалњои иљозатдодашуда ва боздошти амалњои манъшуда; дар 

бораи муносибатњои љинсии ќобили ќабул ва манъшуда; дар бораи 

итоаткорї ва дурї љустан аз гуноњро вазифаи ҳатмии ҳар шахс медонад. 

Мутафаккир асосан, ба он истодагарї намудааст, ки њар як мусулмони 

њамчун инсони итоатгари ќонун бояд дар њаёти худ талаботњои 

ќонунгузор (ҳақ)-ро дар худ нигоњ дошта, меъёрњои њуќуќи мусулмониро 

риоя намояд. 

Дар натиљаи чунин омўзишу таҳќиќи меъёрњои њуќуќии шариат 

Алии Њамадонї меъёрњои њуќуќии навро коркард намудааст ва онњо дар 

навбати худ меъёрњои њуќуќи мусулмониро ѓанї гардониданд. Дар 

баробари ин њама њуќуќњои раияти «ањли ислом» ва риояти онњо дар 

бораи шариат ва одоби закот низ баъзе андешањои худро изњор 

доштааст. 

 Ӯ дар рафти муайян сохтани маќоми институти закот аз таълимоти 

мактабњои њуќуќии равияи мухталиф васеъ истифода бурда, ба идеяњои 

Имоми Абуњанифа, Имом Шофеї, Имом Молик ва Имом Ањмад ибни 

Њанбал мурољиат намудааст. Ањаммият, вазифањо ва маќсадњои закотро 

ба назар гирифта, кўшиш кардааст, ки онњоро дар маљрои масъалањои 

иљтимої ва гуманитарї тањлилу тањќиќ намояд. Андешањои вай дар боби 

закот, дар умум масъалањои зеринро дар бар гирифтаанд: 1. фањми 

маънии вуљуби закот; 2. мубодарати адои он пеш аз ваќти вуљуб; 3. 

риояти асрори хавфи риё; 4. изњор ба љињати тарѓиби халќ ва иќтидо бад-

ў; 5. эњтирози миннат ва изо; 6. истиќфори ато; 7. ихрољи ањабб ва аљвад 

ва атяб; 8. талаби истењќоќ аз атќиё ва сулањо [54, с. 49]. 

Мутафаккир ќайд мекунад, ки: «Мубодарати адои закот» ном 

дошта, дар адои закот ва фоидаи он омадааст: Аввал, «исботи раѓбати  

муаддї аст ва дар масъалањо имтисоли фармони Худой ва он аломати 

сињњати имон аст, дуввум, идхоли сурур дар дилњои мустањаќќон аз 

фуќаро ва масокин, ки он бењтар аз аъмоли саќалайн аст, чунон ки 

њадиси набавї бад-он нотиќ аст, ки: Хурсанд гардонидани дили муъмин 

аз њамаи ибодатњои инсонњо  ва љинњо бењтар аст, севум, мубодарати 

мавонеъ ва њаводиси  рўзгор, чањорум, ибодати даъвати  доии хайр, ки 

он ламмаи малакае аз малоикаи киром аст» [54, с. 52.]. 

Дар хусуси закот ва андозбандї дар баробари њамфикрї бо 

андешањои асосгузорони мактабњои њуќуќии исломї ў њамеша пайрави 

Имоми Аъзам Абуњанифа боќї мондааст. Вай закот ва ќабули закотро 

њам аз љониби закотдињанда ва њам аз љониби ќабулкунандаи закот 

њамчун субъектњои маросими махсуси динї баррасї намуда, бо ин 

ќувваи њуќуќии андозбандиро пурзўр намудааст. Алии Њамадонї њамчун 

њуќуќшиноси ботаљриба дар баёни моњият ва нафъи закот хулосае 

баровардааст, ки дар љамъият барои барпо шудани адолати иљтимої 

њамчун роњнамо хизмат менамояд. 

 

3.2.  Мафњум, таносуб ва наќши арзишњои ҳуќуќиву ахлоќӣ дар 

таълимоти Мир Сайид Алии Ҳамадонӣ 

Мақом ва хидмати Мир Сайид Алии Ҳамадонӣ дар ташаккули 

фарҳанги тафаккур, аз он љумла маърифати њуќуќию ахлоќии  мардуми 

Шарќ бузург аст. Ӯ дар таълифоти худ ба масъалаҳои умури давлатдорӣ, 

сиёсат ва идоракунӣ, тартиботи ҳуқуқӣ ва тарбияи ҳуќуќию ахлоќӣ 

аҳаммияти хосса додааст. Масъалаҳои ҳуқуқию ахлоќӣ дар осори ин 

мутафаккир, аз қабили «Захират-ул-мулук», «Даво-ул-кулуб», «Минҳоҷ-

ул-орифин», «Чиҳиласрор», «Одоб-ул-машоих» ва ѓ. баррасї 

гардидаанд. Дар эљодиёти ӯ дар баробари фалсафа, илоҳиёт, низоми 

ҳуқуқию давлатӣ, сиёсати одилонаи идоракунӣ, низоми адолати судї, 

гиромидошти инсон ва волоияти њуќуќњои ӯ, ташаккули низоми њуќуќии 

позитивӣ низ мавќеи хоссаро ишғол менамоянд. Ӯ дар таълифоти худ ба 

масъалаҳое рӯ овардааст, ки дар ташаккули давлату давлатдории динї-

дунявї дар шакли “салтанат” (монархия) ва таҳкими асосҳои ҳуқуқии он 

аҳаммияти басо муҳим доранд. 

Чунончи, мутафаккир дар такя ба ғояҳо ва андешаҳои 

инсонпарваронаи хеш  ҳокимон, ќудратмандону мансабдорон, хоссатан 

фаќењону ќозиёни даврро ба риоя ва ҳифзи ҳуқуқу манфиатҳои раият ва 

њифзу нигањдории амнияти давлат даъват намудааст. Ӯ дар ин самт ба 

механизми ҳуқуқмуайянкунӣ тавассути уҳдадор сохтани ҳар як аъзои 

љомеа оид ба муќаррар ва риоя намудани рафтору амалњои мушаххасу 

муайян такя менамуд. Чунки дар натиҷаи амалӣ сохтани масъулияти 

муайян ва ё амалӣ сохтани амали муайян бояд ҳамзамон қонунҳои давлат 

ва ҳуқуқу манфиатҳои аъзоёни дигари љомеа низ риоя ва ҳифз  карда 

шаванд. 

Осори Алии Ҳамадонӣ саршор аз масъалаҳои дорои хусусияти 

ҳуқуқию давлатӣ мебошанд, ки он зери таъсири таълимот ва низоми 

њуќуќии даврони атиќаи Юнону Рум ва илмњои њуќуќии низомҳо ва 

таълимотҳои миллии ҳуқуқии ҳудуди Мовароуннаҳру Хуросон ва фиќҳи 

исломӣ, ба монанди ҳуќуќи даврони Сосониёну Аббосиён ташаккул 

ёфтааст. Он дар шакли ягонасозии се илм: њуќуќ, сиёсат ва ахлоќ баён 

гашта, паҳлуҳои гуногуни ҳаёти иҷтимоӣ-ҳуќуќиро фаро гирифтааст.  

Андешаи болозикрро А.А. Шамолов тасдиќ намуда, ќайд менамояд, 

ки «... табаќабандии аввалини илмї њамон таќсимбандии маъруфе 

мебошад, ки ба мактаби фалсафии Арасту ва љонибдорони юнонии вай 

тааллуќ дорад. Мутобиќи он илмњо ба ду ќисми асосї- назарї ва амалї 

људо гардида, илмњои назарї бар асоси тааллуќияти худ ба се ќисми 

аслї, яъне табииёт, риёзиёт ва илоњиёт таќсим шудаанд. Илмњои амалї 

низ ба се ќисм људо гардидаанд: ахлоќ, тадбири манзил ва сиёсати 

мудун» [101, с. 131].   

Чунин табаќабандии илмњои назарї аввалан аз љониби Арасту 

анљом дода шуда, таќсимбандии илмњои амалї бошад, пас аз даргузашти 

вай аз љониби пайравонаш анљом пазируфтааст. Дар ҳамин равияи илмӣ 

Форобї дар «Эњсо ал-улум» [153], Ибни Сино дар “Аќсому-л-улум ан-

аќлия”[161] ва ѓайра таќсимбандии худро анљом додаанд. 

Мир Сайид Алии Њамадонї низ зери таъсири њамин табаќабандї ва 

бархурди умумї аз илмњои назарї ва амалї дар чањорчўбаи як низоми 

муайян кўшидааст шакли куллї ва пањлуњои пайвасти мантиќии байни 

онњоро ба як мањорати хуби олимона пешкаш созад. Вале мутафаккир бо 

пешнињоди ин усул ва баррасии умумии он ќаноат накарда, минбаъд 

кӯшиш кардааст, ки таҷзияи љузвњои ин илмњо, моњияту хусусият ва љову 

мавќеъ, инчунин наќшу маќоми онњоро анљом диҳад. Ӯ хостори амалӣ 

гардидани талаботҳо ва нишондодҳои фиќҳ ва ќонунгузории љории 

замон буд, ки дар асоси меъёри адолат содир мегардиданд. Дар ин 

замина вай хоссатан аз илми фиќњ, инњирофи олимони фаќењ аз асли 

маќсад, беэътиноии онњо ба бунёдњои динї ва њуќуќї, сўистифодаи 

фаќењон аз маќому мартабаи худ ва ѓайрањо љиддан ба ташвиш омада, 

пайи ислоҳи ин масъалаҳо кӯшиши зиёд намудааст. Аз ин љост, ки 

мутафаккир амали заиф ва сернуќсони илм ва фиќњро дар љомеа дарк 

карда, барои даъват ва тарбияи аҳли љомеа ба пандноманависї шуруъ 

намуд, ки он бо номи «Насињат-ул-мулук» ифодаи воќеии худро дарёфт 

[39; 40]. Дар таърихи адабиёт ва фалсафаи халќҳо чунин асарҳо хеле 

зиёданд. Дар ин асарҳо султон ва ё шоњ њамчун сарчашмаи инъикоси 

ахлоќи љомеа муаррифї гардидаанд. Тавассути рисолањои мазкур 

мутафаккирон ба султон ва амалдорон ва умуман аҳли љомеа насињат 

мекарданд.  

Аслан дар эҷодиёти мутафаккирон ба ҳайси  ќањрамонони асосӣ 

Суќрот, Афлотун, Арасту, Анушервони Одил ва дигар шоњони Эрони 

ќадим тавсиф гардиданд. Муттафакирон аз номи онњо мушкилињои 

мављудаи асри худро дар шакли панду насињат баён месохтанд. Бо 

истифода аз усули мазкур масъалањои мубрами сиёсї, иљтимої, 

иќтисодї, ахлоќї ва њуќуќии асрњои миёна дар иртибот ба ҳокимият ва 

низоми давлатдорӣ нишон медињад. Муқаррар кардани ҳуқуқу озодиҳо 

ва уҳдадориҳои инсон, ҳолати ҳуқуқӣ ва мавқеи шахс дар миёни ќишрњои 

мухталифи иҷтимоӣ ва сатњи некуаҳолии ҷомеа, тартибот ва адолати 

ҳуқуқӣ дар фаъолияти тољирону амлокдорон ва дигар соҳаҳои 

муомилоти молӣ, риояи њуќуќњо дар  масъалаҳои гуноҳ ва сазову љазои 

он, тарзу усули одилонаи идораи ҳокимияти сиёсї, риояи ғояҳои 

инсондӯстӣ дар сатҳи ҳокимият, муносибатҳои оилавӣ-ҳуқуқӣ, таълиму 

тарбияи фарзанд, мерос ва дигар муносибатҳои молумулкӣ ва 

ғайримолумулкӣ ин масъалањо бояд њамчун масъалањои доѓи ҷомеа 

тавассути таълимоти хаёлии «ҳокими одил ва оқил, хирадманду 

накӯкор», ки аслан барои гўшрас кардани роњбарони давлат аз 

масъалањои доѓи рўз равона шуда буданд, дар шакли “панду насињат” 

дастрас мегардиданд.   

Мир Сайид Алии Ҳамадонӣ осори худро дар робитаи мутақобилаи 

байни њуќуќ, сиёсат ва ахлоќ таълиф карда, ба воќияти давр на ҳамчун 

мутахассиси бахши фиқҳ ва ҳуқуқ, балки ба сифати як мутафаккир баҳо 

додааст. Маҳз робитаи ин се илм заминаи асосӣ ва бунёди таълифоти 

мутафаккиронро ташкил менамуд, ки он дар бо ҳам овардани шаклҳои 

идроки фарҳанги ҳуқуқӣ, ахлоқӣ ва сиёсӣ ифода ёфтааст. Ҳолати 

мазкурро файласуфи бузурги немис Ф.Гегель чунин ќайд намудааст:  

“Қисмати  аъзами мутафаккирон ва таҳқиқгарон ҳуќуќро дар доираи 

андешаи таърихию мантиқӣ ва сиёсиву ахлоқӣ мавриди таҳлил ва 

баррасӣ қарор додаанд [32, с. 19]. Ҳуќуќ «ҳамчун дониш ва илм  

метавонад мантиқи ҳуқуқ ва ахлоқу сиёсатро баҳо диҳад» [119, с. 27]. 

Ҷаҳонбинии ҳуќуќиро муҳаққиқи муосири рус Ю.Я. Басин шарҳ 

дода, онро тарзи дониши куњнаи таърихї ва ташаккулу инкишофи онро 

њамчун инъикоси “муносиботи воқеии иҷтимої” мешуморад ва таъкид 

месозад, ки он дар Аврупо ва Шарқи асримиёнагӣ нақшу мақоми хосса 

дошт. Ба андешаи мо, « - зикр сохтааст вай -  ин се дониши ягона дар 

мадди аввал  хусусияти фалсафӣ ва сиёсию  ҳуқуқиро ба сифати дониши 

бунёдӣ баҳо дода, онро ҳамчун шарҳи ҷаҳонбинии ҳуқуқӣ баррасӣ 

менамоянд» [90, с. 83]. 

Бо назардошти баъзе хусусиёти  умумии ин тарзи масъалагузории 

њуќуќї,  бояд дар  назар дошт, ки вай аслан дар доираи се низом – 

ҳамчун дониши бунёди ахлоқӣ ва фалсафӣ, ба сифати дониши ягона дар 

самти ахлоқ ва ҳуқуқ, инчунин бо њам пайвастани  ҳуқуқ ва сиёсат амал 

мекунад. Дар низомҳои таърихии ҳуќуќи миллӣ аз вањдати ин се бахши 

дониш илми ҳуқуқ пурра хусусияти қонунмандӣ пайдо менамояд ва ба 

ќавли мутахассисон, танҳо дар чунин ҳолат дониши пурра ва мукаммал  

зуҳур мекунад. 

Тавре, ки дар адабиёти ватанӣ ќайд карда мешавад дар таърихи 

афкори њуќуќї ва сиёсии халќњои форсзабон мисоли равшани чунин 

дарку фањмиши  ҳуқуқ, сиёсат ва ахлоқ,  таълимот ва андешаҳои 

мутафаккирони  мактабњои калом, машшоия, суфия ва ғайра маҳсуб 

мегарданд [83, с. 145-149]. 

Мир Сайид Алии Ҳамадонӣ дар баррасии масъалањои мубрами 

ҳуқуқї чун мутафаккирони дигари мактабњои зикршуда аќидањои худро 

баён намудааст. Аз он ҷумла дар доираи  як силсила масъалаҳо ва 

зуҳуроти мухталифи сиёсї, иљтимої, иќтисодї ва ахлоќӣ дар алоќамандӣ 

ба танзими муносибатҳои ҳуќуќии љамъият дар доираи ҷаҳонбинии худ 

андешаронӣ намудааст.  

Дар маљмўъ, метавон тарзи баррасии сегонаи баёни масъалаи 

ҳуқуқро дар якљоягӣ бо сиёсат ва ахлоќ ҳамчун қисми бунёдї ва 

људонопазири  тамоми низоми илми ҳуқуқшиносӣ дар марҳилаҳои 

пешини рушди илми ҳуќуќшиносӣ ва шароити кунунии рушд шуморид. 

Ба андешаи В.С. Нерсесянс, «... ин се илм аз мавқеи ягонаи назариявӣ 

фаъолияти инсонро дар ҷомеа асоснок менамоянд»[66, с. 498]. Ҳамзамон 

ӯ ќайд менамояд, ки: «Дар њолате, ки муњтаво ва мундариҷаи ин се илм 

ҳамчун қисми ҷудонопазир ва воҳиди дониши ягона маводи ҳуқуқиро ба 

вуҷуд меоранд, ин маънои онро дорад, ки дар матни умумии муҳтавои 

онҳо илми ҳуқуқ мақоми калидї ва мењвариро доро буда, он  

инъикосдиҳандаи сиёсат ва ахлоқи давлату њокимият мебошад». Дар 

љойи дигар ӯ ќайд менамояд, ки: «... мафҳуми ҳуқуқ дар се шакл вале дар 

як маъни ифода меёбад: аввалан, илми  ҳуқуқ ҳамчун ҳомии ҳуқуқ ва  

озодиҳои инсон, сониян, илми ҳуқуқ ҳамчун шакли муайян ва появу 

бунёди ахлоқ ва баъдан, ҳуқуқ ҳамчун қонуни сиёсат»[66, с. 509-510]. Ба 

андешаи ӯ, мафҳуми ҳуқуқ, ахлоқ ва сиёсат дар чунин шакли  хеле васеъ 

ва доманадор, ки тамоми самтњо ва бахшњои ҳаёти инсон аст, хеле кам 

истифода мегардид [66, с. 498-510]. В.А. Ойгензихт ќайд менамояд, ки: 

«Миёни баҳогузории ҳуќуќӣ ва ахлоќӣ фарќи бузург љой надорад. Ӯ 

ќонуниятро ифодаи бевоситаи адолат медонад, ки категорияи ахлоќӣ 

мебошад. Ҳуќуќ бошад ҳамчун танзимгари арзишӣ-меъёрӣ баромад 

мекунад... Вайрон намудани меъёрҳои ҳуќуќ ҳамчун вайроннамоии 

меъёри ахлоќ дониста мешавад» [69, с. 118-119]. 

Дар таърихи афкори сиёсї-њуќуќии мутафаккирони тољик ва Шарќ 

низоми ҳуќуќӣ дар алоќамандии зичи дин, сиёсат, ҳуќуќ ва давлат 

таҳлилу таҳќиќ гардидааст. Ин усул њанўз аз даврањои куњан истифода 

мешуд ва инро дар мисоли даҳҳо асарҳои мутафаккирон ва умуман, 

эљодиёти онро дидан мумкина аст. Маҳз дар ҳамин асос мутафаккирони 

асримиёнагии тољик асосу љавњари ҳуқуқу манфиатҳои инсонро, ки  дар 

бунёди илми фалсафа, ҳуқуқ, сиёсат ва ахлоќ нуҳуфтаанд, дар доираи 

арзиши аќлгароӣ пешкаш кардаанд. Аз ин љост, ки ахлоқу сиёсат ва дин 

ҳамчун асоси ҳуқуқ ҳељ гоҳ онро тарк намекунанд ва ќисми 

људонопазири ин низоми танзими меъёрӣ мебошанд. Чи гунае ки Ю.Г. 

Ершев бо ишораи сарчашмаи динию фалсафӣ ва сиёсию ахлоќии ҳуќуќ 

ќайд мекунад: «... конструксияҳои фикрии дигаре, ки аз раванди воқеии 

ҳуқуқӣ ва зуҳуроту падидањои он дур буданд, сабаби ташаккул ва 

инкишофи тамоми донишҳои ҳуқуқї гардидаанд» [35, с. 9]. 

Дар асоси ташаккули ҳамин илмҳои сегона Мир Сайид Алии 

Ҳамадонӣ низ бо овардани мисолҳои равшани таърихӣ ва низомњову 

сохторњои мухталифи давлат ва њокимият дар давлатҳои пешин ба 

аъзоёни ҷомеа љанбањои гуногуни ҳуқуқи инсон, адолати иљтимоӣ, 

адолати сарварӣ, воќеияти адолати судӣ ва дигар муносибатҳои ҳуќуќию 

ахлоќиро нишон дода, амалӣ намудани онҳо ба уҳдаи љомеа мегузошт.  

Бо ишора ба ҳуқуқшиносони қадим ӯ ҳуқуқро ҳамчун илм доир ба некӣ 

ва адолат барои фарќ кардани бадӣ аз некӣ пазируфта, ќариб дар ҳама 

асарҳояш ба дарки он ишора намудааст [14, с. 132]. 

Дар доираи  гуфтаҳои боло метавон хулоса кард, ки ҳуқуқ дар 

таълимоти мутафаккирони асримиёнагӣ, махсусан мутафаккирон форсу 

тољик яке аз бузургтарин дониш ва илмњои тарбияи ҷомеа, падидаи 

ҳастии амали инсон ва муносибат маҳсуб меёфт. 

 Аз даврони ташаккули аввалин ва одитарин шаклҳои танзим, ки аз 

талаботҳои биологӣ ва иҷтимоии одамон ба вуҷуд омада буданд, илм ва 

дониши ҳуқуқӣ ба сифати ҳуқуқи табиӣ дар шакли урфу одат ва анъанаҳо 

зуҳур карда  буд. Баъдан дар даврони ташаккули тамаддуни башарият 

њуќуќ тамоми паҳлуҳои муҳимтарини ҳастии инсон ва љамъияти 

инсониро зери танзими худ ќарор дод [71, с. 213]. 

Дар таълимоти  Мир Сайид Алии Ҳамадонӣ ҳуқуқ дар чанд маъно- 

ҳамчун қонун, ҳуқуқи ахлоқӣ, ҳуқуқи сиёсӣ ва маъмулӣ истифода 

гардидааст. Танҳо дар ҳолати бо ҳам омадани ҳуқуқ, ахлоқ ва сиёсат як 

мафҳуми умумии ҳуќуќ дар фаҳмиши комили асримиёнагӣ ба вуҷуд 

хоҳад омад. Сарфи назар аз истифодаи мафҳумҳои гуногун, он падидаи 

умумие, ки онҳоро муттаҳид месозад, як мафҳуми бунёд ва амиқеро, ки 

ба тамоми илмњо пайвастагӣ дорад, ба вуҷуд меорад. Чунин 

муносибатро метавон дар сохтори таълимоти Алии Ҳамадонӣ дарёфт 

намуд, ки мутобиќи он њуќуќ мафҳуми васеи ҳаёти амалии ҷомеа, қонунӣ 

будани давлат, амалкарди муайяни инсонҳо, озодии чунин амалҳо ва 

ғайраро дар бар мегирад. Қонунӣ будани чунин ҷомеа бояд аз тарафи 

ҷомеа ба расмият шинохта шавад. Дар чунин ҳолат метавон таъкид кард, 

ки қонун дар  ин ҷомеа  амалӣ гаштааст ва дар фаъолияти амалии 

сохторњои давлатӣ  татбиқ мегардад. Чунин шакли амалисозии қонун 

дар ҷомеа ҳанӯз аз даврони куҳан дар бисёр манотиқ боќї монда, ҳуқуқ 

дар доираи  мафҳуми хоси худ ҳамчун танзимгари меъёри арзишӣ ва 

сиёсии амалҳои одамон ташаккул ёфтааст. 

Мутаносибияти ахлоќ бо ҳуқуқ дар объект танзимнамоӣ ва 

хусусиятҳои асосии фарқкунандаи одобу ахлоқ аз њуќуќ ва сиёсат ифода 

мегарданд. Дар илми ҳуқуқ ба масъалањои ахлоқ, аз ќабили фазилатњои 

некї, шуљоат, саховат, адолат, неъмат ва ғайра диққати асосӣ дода 

мешавад, чун дар чањорчуби ахлоқ андозаи талаботу таъсири бевоситаи 

ахлоқии панду насиҳат ва одобомӯзии он баён мегардад, ки барои 

танзими ҳуќуќӣ низ зарур мебошанд. Маҳз дар асоси андарзњо, панду 

насиҳати бузургон ва арзишҳои умумибашарӣ андешаҳои илмии ҳуќуќӣ 

ташаккул ёфтаанд. Вазифаи калидии ахлоќ низ њамчун илм дар он зоҳир 

мегардад, ки он тавассути фазилату арзишҳои ахлоқӣ дар тафаккури 

инсон ва љомеа бояд шарҳи ҳуқуқии масъалаҳоеро, аз қабили некӣ, 

инсондӯстӣ, дурӣ ҷустан аз бадӣ, худдорӣ кардан аз расонидани зарар ба 

дигарон ва ғайраро ташаккул дињанд.  

Мир Сайид Алии Ҳамадонӣ дар муњтавои таълимоти панду 

насиҳатии худ, ки дар «Захират- ул- мулук» ва дигар асарҳои ӯ инъикос 

ёфтаанд, тавассути истифодаи усули сегона кушиш намудааст, то ањли 

љомеаро барои расидан ба саодати комилу абадӣ роҳандозӣ кунад. 

Мутафаккир кӯшиш кардааст исбот кунад, ки ќонуни аслии башарият 

чист ва љойгоњу маќоми инсон дар амалї сохтани он чї гуна аст. Ӯ дар 

эҷодиёти хеш барои муайян кардани доираи амалу  рафтори инсон, 

ҳадди ин озодӣ, ихтиёрдорӣ намудани ин озодӣ дар доираи талаботу 

муќаррароти меъёрӣ талош намудааст.  

Мутафаккир ба масъалаҳои болозикр дар бобњои њафтум, њаштум, 

нуњум ва дањуми «Захират- ул- мулук», ки «вуљуби амри маъруф ва нањйи 



127 
 

мункар», фазилатњои «шукр ва аќсоми он», «сабр ва куш ва ? њаќиќати 

он», «тавоҷуъ ва авф», разилатњои «кибр ва ѓазаб» ном доранд, диќќати 

махсус додааст. Ӯ талошњои зиёде кардааст, ки дар љомеаи инсонї бояд 

ќонуни аслї ва асосие, ки тавассути «ќонунгузории» (шореъ) воќеї тањия 

ва ба љомеаи инсонї «нузул» карда шуда, он ќонуни умумии ањли башар 

ва љомеаи инсонї аст, амалї гардад ва он поймол карда нашавад[54, с. 

164-1965]. Ба андешаи вай, «ќонунгузори мутлаќ» ба инсоният аз «се 

амр» хабар медињад: аввал, «вуљуби амри маъруф ва нањйи мункар», 

дуюм «баёни он ки иќомати ин амр аз фурузи кифоят аст, агар дар шањре 

як кас бад-он ќиём намояд, њараљ аз дигарон соќит шавад», сеюм «баёни 

он ки њусули саодати халос ва наљот ва вусул ба дараљоти фавз ва фалоњ 

ба иќомати ин амри шариф ва истењкоми аркони ин њисни манеъ манут 

аст» [54, с. 164]. 

Аз нигоњи мутафаккир, инсон ҳамчун махлуқ ва офаридаи Худост, 

ки аз дигар махлуқоти олам бо ақлу хиради хеш фарқ мекунад. Ӯ  дар 

фаъолият ва амали хеш дар доираи њудуд ва андозае, ки муќаррар 

гардидааст, соҳибихтиёр буда, дар амал интихоб дорад. Вале ӯ хулқи 

инсонро марбут ба хусусияти антропологӣ, яъне майл ба лаззот, 

манфиати шахсӣ, ки ба нафси рустанӣ ва ҳайвонии инсон дар робитаи 

мустақим қарор доранд, медид. Мутафаккир таҳияи таълимоти ахлоқии 

хешро дар такя ба ҳуқуқ,  сиёсат, андешаҳои фақеҳони бузург ва љараёни 

навафлотуния дар шаклу таровати ахлоқӣ, талаботи сиёсату ҳуқуқ ва 

шавқу завқи сӯфиёна пешкаш сохта, аз тариқи оинаи ормонии ахлоқ ва 

арзишҳои умумибашарӣ онро ба тарзи оммафањм  шарҳу тафсир додааст 

[156, с. 29]. 

Таҳќиќи таърихи таълимоти сиёсӣ ва ҳуќуќии Шарќи асримиёнагӣ 

нишон медиҳад, ки љараёнњо ва фирқаҳои мухталиф бар зидди ақидаҳои 

ин гурӯҳи мутафаккирон мубориза мебурданд, вале баъдан худ пойбанди 

аќидаҳои ѓоявии онњо мегардиданд. Чун аќидаҳои онҳо воќеъбиниро 

талаб мекард ва асоси илмӣ ва амалӣ доштанд, онро пушти сар кардан 

ғайриимкон буд. Бо дарки ин ҳақиқат Мир Сайид Алии Ҳамадонӣ ба 

бисёр ақидаҳои онњо таровату ҷаззобияти илмӣ, устуворӣ ва динӣ ворид 

сохта, ба онҳо оҳанги тасаввуфиву ирфонӣ ато бахшид. Чи тавре ки  

мутафаккир дар пешгуфтори «Захирату-л-мулук»-и хеш зикр сохтааст, ӯ 

«...роҳи пешгирифтаи дигар одобноманависони форсу тоҷикро идома 

додааст» [54, 3-5]. 

Алии Ҳамадонӣ зери таъсири ҳамин сарчашмаҳо таҳлили «њусули 

саодати халос ва наљот» ва роҳҳову тариқати расидан ба онњоро 

тавассути шинохти инсон,  ки ба шинохти њаќ-шореъ мебарад, шурӯъ 

менамояд. Агар дар осори Афлотун, навафлотуния ва Арасту таълимоти  

пиромуни саодат бо фазилатҳои ахлоқӣ пайвасту марбут бошад ва 

саодати мутлақ аз тариқи ба даст овардани фазилатҳо имконпазир 

бошад, дар осори Алии Ҳамадонӣ ин нокифоя аст. Ягонагие, ки дар 

таълимоти онњо ҳаст, дар андешаҳои Алии Ҳамадонӣ ба андозае ба чашм 

мехӯрад, аниқтараш дар ғояҳои Алии Ҳамадонӣ тавассути саодати абадї 

ва мутлақо, яъне қонун ва сиёсати Њақ, ки аз љониби ќонунгузор нузул 

шудааст,  амалӣ мегардад. 

Мутафаккир ќайд мекунад, ки инсон бояд пайвастагӣ ва боварӣ ба 

ќонунњои осмонї  дошта бошад. Аз ин рӯ, ӯ бояд дар боварии худ қавӣ 

бошад ва ба шубҳа ҷой надода, дар доираи ќонунњои ахлоќї, ки 

танзимкунандаи тамоми муносибатҳои инсонӣ ҳастанд, амал намояд.  

Гарчанде Алии Ҳамадонӣ дар таълимоти ахлоқии хеш хирадгаро 

буд, вале аз тариқи ақл расидан ба маърифати «ќонунгузор»-ро  кори 

басо душвор медонист.  Ба андешаи ӯ, дар ин роҳ «ният ва амал» 

метавонад ёрирасони инсон бошад ва роҳи ягона роҳи ахлоқии маърифат 

аст. Дар ин маврид ӯ ба хулосае меояд, ки «њар шахс, ки худро дар миёни 

халќ ба иќомати ин амри шариф мансуб ва машњур гардонид, ўро 

муњтасиб хонанд ва он амал, ки аз ў содир мешавад, эњтисоб номанд. Ва 

он шахси маъмурро,  ки мустањаќќи эњтисоб аст, муҳтасабун алайњи 

гўянд.  Ва он амалро, ки он шахс ба сабаби он мустањаќќи эњтисоб 

гаштааст, муҳтатасабун фињї хонанд» [54, с. 171]. 

Мутафаккир ахлоќро пояи ќонун медонист. Чунончи, ӯ дар бахши 

«муњтасиб» аз иљрои рукнњои  асосии ахлоќ њамчун пояи ќонун ба ҳудуди 

ќувваи амалкунии шахс такя карда, кўдакони хурдсол, одамони девона 

ва ољизро аз љавобгарї дар назди ќонун озод медонад. Ҳамзамон, ӯ 

таъкид мекард, ки ањли илм бояд гуноњ ва фасоди ахлоќи љомеа ва 

давлатро ба шоњу амирон расонанд. Агар дар иљрои ин вазифаи 

муќаддаси худ  худдорӣ намоянд, онҳоро «фосид» бояд номид. Ба 

андешаи ӯ, «... фозилтарин ѓазо он аст, ки сухани њаќ назди подшоњи 

золим гуфта шавад» [54, с. 171]. Ӯ кўшиш кардааст, то ин вазифаи худро 

иљро намуда,  ба воситаи «Насињат-ул-мулук» ҳолати фисќу фуљури 

љомеа, давлат, шахсони мансабдори љомеаро ба ҳокимони давр гўшрас 

намояд [54, с. 171-172]. 

Мутафаккир, ба маќсади боз њам равшантар сохтани низоми 

њуќуќии даврони худ,  дар доираи масъалагузорињои њуќуќї «эњтисоб»-

ро ба се навъ људо месозад: 1) эњтисоби амсон бар амсол; 2) эњтисоби 

аъло бар адно; 3) эњтисоби адно бар аъло. 

Эњтисоби амсон бар амсол, ќабл аз њама, эњтисоби ома ба эмом ва 

хос ба хос мебошад. «Эњтисоби аъло бар адно» аз нигоњи ќонун 

«эњтисоби султон» ба аъзоёни љомеа, падару модар ба фарзанд ва шавњар 

ба зан шуда метавонад. «Эњтисоби адно бар аъло» бошад, «эњтисоби» 

омма ба султон, шогирд ба устод, фарзанд ба падар, шавњар ба зан ва 

ѓулом ба хўљаин ба шумор меравад. Дар ин навъи эњтисоб дар мартабаи 

боло рафтан ва такрор шудан ќонун иљозат медињад, ки дашном дињї ва 

занӣ. Фарзанди бетарбия бо падари фосиќ дар мартабаи аввал ва дуюм, 

ки таъриф кардан ва вазъ гуфтан аст, «эњтисоб» зарур мешавад. Дар 

мартабаи сеюм тањдид буда, мартабаи панљум, ки задан аст, 

ѓайриќонунї хоњад буд. Эњтисоб лозим аст, то падар ба фарзанд таълим 

дињад. Фарзанд бояд тоат кунад, таълим гирад, чунки эњтисоби фарзанд 

ба падар сабаби задани падар хоњад шуд, ки ин мумкин нест, зеро ки дар 

њуќуќи волидайн ба тахсис оёт ва ахбор ворид аст, ки муҷиби истиснои 

умуми њукм мегардад. Њатто намояндагони ањли илм ба он аќидаанд, ки 

љаллод набояд дар њадди ќасос падари худро ќатл кунад. Изо додани 

фарзанд падари худро ба сабаби љинояти собиќи вай љоиз нест. Додани 

изо, ки монеи љинояти пештара хоњад шуд, зарур аст [54, с. 69-70]. 

Дар доираи низоми таълимоти худ Алии Њамадонї мехоњад нишон 

дињад, ки сурату сирати инсон ба њамоњангї ва ахлоќу одоб зарурат 

доранд ва ин раванд дар доираи ќонуни умумї (шаръ) ва талаботи дар 

ин ќонун баёнгаштаи ќонунгузор (шореъ) амалї мегардад. Агар инсон 

сурату сират ва нияти худро неку њамида гардонад, ӯ дигар ба насињат ва 

назорату танбењ ниёз надорад [148, с. 19]. Мир Сайид Алии Ҳамадонӣ 

ќайд менамояд, ки барои расидан ба ин сатњ инсон ва хоссатан њокимону 

подшоњон, ќабл аз њама, бояд дарк намоянд, ки «… се чиз аст, ки њар ки 

дар ў аз ин се чиз яке набошад, њељ чиз аз аъмоли ў мањсуб набувад, яъне 

њељ амале аз аъмоли хайр ўро суд надорад: парњезгорї, ки ўро аз маъсият 

боз дорад, ё тањаммуле, ки сипари љањли љоњил гардад, ё хулќи нек, ки 

бад-он дар миёни халќ зиндагонї кунад» [54, с. 71]. 

Барои расидан ба ин се неъмати инсонӣ шахс бояд њамеша дар пайи 

«касб» карданаш кӯшад ва дар ин роњ ба ӯ «аќл» ва «боварї» мададгор 

хоњанд буд, зеро «… муруввати њар кас ба ќадри аќли вай аст, њарчанд 

аќли вай комилтар, мурувват ва эњсони вай бештар, зеро ки ба камоли 

аќл медонад, ки њар чї бар сабили эњсон базл мекунад, он дар девони 

саодати абадии ў сабт мегардад ва бузургї ва шарафи њар кас ба ќадри 

хулќи он кас аст. Њар ки ба илм ва њилм ва таќво ва вафо ва иффат 

оростатар, дар дилњои халоиќ маќбултар» [54, с. 71-72]. 

Аз баракати «хулќи нек» инсон ҳам дар дунё ва ҳам дар охират ба 

дараљањои бузург мерасад. Дар иртибот ба њамин масъалањо, 

мутафаккир ба њадисе ишора менамояд: «Гаронтарин чизе, ки дар 

тарозуи муъмин нињода шавад рўзи ќиёмат, њусни хулќ аст ва ба дурустї, 

ки Худой, азза ва љалла, душман медорад дуруштгўи бисёргўйро» [54, с. 

72]. Инчунин дурӯғу фитна ва дуруштӣ боиси ташаккул ёфтани 

муносибатҳои дигари нисбатан вазнини ҳуќуќӣ мегарданд. Дар ҳадисҳо 

ва сарчашмаҳои дигари ҳуќуќи мусулмонӣ муљозотпазирии ҳама 

кирдорҳои бад баррасӣ гардидаанд. Аз ҳама бештар ва вазнинтар барои 

амалҳои љинояткоронаи ба ғасбу ғорат ва хунрезӣ алоќаманд маҳкум 

мегарданд. Чунончи, аз Паёмбар омадааст: «Рӯзи ќиёмат дар навбати 

аввал аъмоли шахсоне, ки ба хунрезӣ алоќаманданд, баррасӣ мегарданд» 

[73, с. 89]. 

Алии Ҳамадонӣ аҳли љомеаро барои амал кардан дар асоси ќонуни 

замон даъват менамояд. Ӯ ќайд менамояд, ки «Шариат ҳамчун қонуни 

қонунҳо роҳњои «ният ва амали» инсонро муайян намуда, раҳнамои 

ҳадафи олӣ, яъне саодату хушбахтї мегардад. Дар осори хеш 

мутафаккир қонуну қонунмандиро дар мадди аввал гузошта, ахлоқ ва 

сиёсатро инъикоси вай медонад. Саодатро муқаррароти хулқи накӯ 

мешуморад, ки аз ақли инсонӣ берун нест. Саодат барои инсон қувва ва 

қудрат мебахшад, ки онҳо аҳкоми қонуни илоҳиро иҷро намоянд, то дар 

ниҳоди инсон илм, ҳикмат, таќво, саховат, шуљоат, њилм, тавозуъ, иноат, 

иффат ва адолат пойдор ва тазмин гарданд, ки онҳо барои хулқи накӯи 

фард ногузир мебошанд.  

Ба андешаи мутафаккир, инсон бояд дорои ин ду њаќиќат бошад: 

«Яке, сурати зоњир ва дуюм, сирати ботин. Суратро халќ гўянд ва 

сиратро хулќ хонанд. Ва њар якро аз ин ду њаќиќат њусне ва ќубње њаст. 

Чунонки њусни сурат комил набошад магар ба таносуби љамеи аъзо. 

Зоњир аз чашм ва абрў ва рухсора ва лаб ва дањон ва даст ва пой ва 

ќомат. Њамчунин њусни сират, ки онро њусни хулќ хонанд, комил наёбад 

магар ба эътидоли сифоти њамида, чун илм ва њикмат ва таќво ва саховат 

ва шуљоат ва њилм ва тавозуъ ва иноят ва иффат ва адл. Ин сифот аз 

њадди ифрот ва тафрит берун аст, зеро ки аз ин сифот њар кадом, ки ба 

њадди ифрот ё тафрит расад, ќубњ ва шайни љамоли сират гардад» [54, с. 

73-74]. Ҳарду ин худ амр, ањком ва њудуди ќонун мебошад, ки онро бояд 

вайрон накард. Радди ин сифатњоро аз ирфоту тафрит Алии Њамадонї 

пешкаш месозад, ки ба воситаи далелњои «аќлї ва наќлї» мумкин ва 

осон аст: «Ќуввати шањват ва ѓазаб, агарчи аз сифоти муњликаанд, аммо 

баќои ќоидаи банияи инсонї ба вуљуди эшон манут аст. Агар шањват 

набошад, љазби ѓизо, ки моддаи њаёти одамї аст, њељ ќуввати дигар 

мутасаввир нашавад ва агар ќуввати ѓазаб набошад, дафъи асбоби њалок 

ба њељ ќуввати дигар мумкин нагардад. Вале ин ду ќувватро њусне ва 

ќубње ва салоње ва фасоде аст. Ќубњ ва фасоди ин ќуво ифрот ва тафрит 

аст ва њусн ва салоњи ишон њадди эътидон аст» [54, с. 74-75]. 

Мутафаккир ќайд менамояд, ки дар инсон љавҳаре аст, ки дар асоси 

тарбияти он метавон аз ӯ шахси маъруфе сохт. Барои расидан ба ин 

њолати камолот инсонњо ба тарбият дар доираи ќонунњои ахлоќї бояд се 

мартабаро сипарї намоянд. 

Мартабаи якум, ба замони тифлии вай рост омада, дар ин давра 

инсон «њанўз њаќ аз ботил тамиз накарда бошад ва нек аз бад надониста 

ва оинаи дили ў ба ѓубори орои фосида ва зулумоти эътиќодоти ботила 

торик нагашта ва нафси ў бар мутобаати шањавот мустамир нашуда, 

дили инчунин кас ба насињати носењ зуд мутаассир гардад ва иршоди 

муршид ба осонї дар ботини ў русух ёбад» [54, с. 75]. 

Ба андешаи ӯ, кўдак ба мисли «лавњи тоза ва пок» аст, ки метавонад 

њар чизро ќабул ва ё рад кунад.  Барои расидан ба сатњи «ормонї» зарур 

аст, ки тифл дар доираи талаботњои ахлоќ тарбия ёбад, то дар «нафс» ва 

«вуљуд»-и вай хабисињои инсонї роњ наёбанд, чунки дар ду мартабаи 

дигар тарбия ба маротиб мушкил хоњад гашт.  

Дар мартабаи дуюм агар вай бадро аз нек људо карда бошад, вале 

«ба сабаби ѓалабаи шањавот бар кори хайр мулозимат наметавонад кард 

ва ранљи тоат наметавонад кашид, вале ба таќсири худ муътариф аст. 

Амри ин кас ба як дараља мушкилтар аз аввал аст, зеро инро аввал ќалъи 



133 
 

моддаи фасод аз ботин мебояд кард, он гоњ ѓарси сифате кард, ки ўро бар 

ибодат ва салоњ машѓул гардонад» [54, с. 75]. 

Чи тавре мебинем, агар инсон хоњад, ки фарзандњои нек, оилаи 

мустањкам ва љомеаи ором дошта бошад, бояд аз хурдї ба тарбияи 

фарзанд рўй биёрад ва дар роњи тарбияи ахлоќи њамида ва наку чизе 

дареѓ надорад. Ин амал агар сари ваќт сурат нагирад, ранљу ташвиш ба 

маротиб зиёд хоњад шуд. 

        Дар мартабаи саюм агар шахс дар доираи «эътинодоти ботил» 

инкишоф ёфта бошад ва он ботилро њаќ тасаввур карда ва он бадро нек 

дониста ва ба изњори шурур муњобот намуда ва амри ин кас 

мушкилтарини умур аст ва кўњ бо нохун канда ва оњани сард кўфтан ба 

аќл наздиктар аст аз иршод ва ислоњи инчунин кас» [54, с. 76-77]. 

Инсони воқеӣ, ба ќавли Алии Њамадонї, он аст, ки дорои «њусни 

хулќ» яъне «нияту амали» нек, зебоии ботиниву зоњирї бошад. Ин аст 

пояи оромии љомеа, баќои инсон ва давлату давлатдорї. Њамин њусни 

хулќ, сињњати рўњ ва дилу тани инсон аст [54, с. 76]. Алии Ҳамадонӣ бо 

изҳори ин ақидаҳои хеш аз имконоти ҳаёти фазилатноки инсон, ки дар 

асоси меъёрҳои оқилонаи ќонуни инсон будан мавҷуд бошанд, 

ҷонибдорӣ менамояд ва чунин мешуморад, ки хайрхоҳӣ ва хулқи накӯ 

мояи рушди хирад ва љомеаи инсонӣ ба шумор меравад [148, с. 19].  Ӯ 

ҳангоми таҳлили фазилатҳои ахлоќї ва нақшаи тақсимоти фазилату 

разилатҳо, ки аз таълимоти  ахлоқии Афлотун ва ќисман Арасту гирифта 

шудаанд, талаботҳои ҳуқуқӣ ва сиёсии ҷомеаро пешкаш месозад. 

Мутафаккир асосу бунёди инкишоф ва камоли инсонро дар 

эътидоли сифатњо ва фазилатҳои дањгона дида, онҳоро дар робита бо се 

қисмати нафс: қувваи нотиқа, қувваи ғазаб ва қувваи шаҳват ва 

талаботҳои ҳуқуқӣ ва меъёрӣ пешкаш месозад. Ҳар яке аз ин қувваҳо ба 

амал ва фаъолияти инсон таъсир намуда, хусусияти муайян ва ҳадафманд 

доранд [115, с. 198-204]. Вале мутобиқи моҳияти аслии худ ҳар кадоми 

онҳо зидди якдигар равона буда, ҳувайдост, ки ба бархурди хоҳишоти 

гуногуни шахс хоҳанд расонд. Билохира, яке аз ин қувваҳо бар дигарон 

ғолиб шуда, бартарияти хешро дар феъл ва амалњои инсон пойдор 

месозад. Нисбат ба он ки кадоме аз ин қувваҳо ғолиб мешавад, 

мутобиқан дар ботини инсон сифатҳои хулқӣ ва меъёриву усулӣ 

инкишоф меёбанд. Ҳамоҳангии ҳикмат, шуҷоат ва иффат фазилати 

чаҳорум-адолатро, ба вуҷуд меорад, ки миёни дигар сифатҳои ахлоқ 

муътадилӣ, баробарӣ, қонунмандӣ ва амнияти ҷомеаро таъмин 

менамояд. Вазифаи аслии адолат аз нигоњи њуќуќ ва ахлоќ дар њамин 

зоњир мегардад. Хусусияти аслии ин фазилат мувофиқи ақлу хирад ва 

аҳкоми қонуну виҷдон назорат намудани қувваи ғазаб ва шаҳват 

мебошад. Алии Ҳамадонӣ асоси накӯии хулқи инсонро дар маҷмуи ин 

чаҳор фазилат медид, ки аќидањояш аз Рум ва Юнони ќадим ва низоми 

њуќуќї ва ахлоќии онњо сарчашма гирифтааст.  

Дар осор ва адабиёти мутафаккирони гузашта робитаи мутақобилаи 

танзими меъёрӣ зиёд баррасӣ гардидааст. Раванди мазкур дар доираи 

њалли масъалаҳои ҳуқуқӣ-љиноятӣ, маданӣ-ҳуќуќӣ, ҳуќуќи мерос, никоҳ 

ва оила сурат мегирифт. Дар ин миён танзими муносибатҳои љиноятӣ-

ҳуќуќӣ баррасӣ гардидаанд. Дар муносибатҳои танзимнамоии ҳуќуќӣ 

кирдорҳои инсон, ки ба таъқиби ҷиноятӣ алоќаманданд, зиёдтар бо 

ахлоқ иртиботи мутақобила доранд. Воќеияти ҳаёти ҷомеа, зиндагӣ ва 

фаъолияти инсонҳо, аввалан, тавассути ахлоқи инсон зуҳур мекунанд ва 

баъдан ба воситаи меъёрҳои ахлоќ танзим карда мешаванд. Дар натиљаи 

мураккаб гардидан шакли талаботи меъёрҳои ахлоқ аз ҷониби давлат 

хусусияти ҳатмиро қабул карда, ба меъёри ҳатмии рафтор – ҳуќуќ табдил 

меёбанд. Вале ќисмати бузурги онҳо ҳамчун меъёри ахлоќӣ боќи 

мемонанд, ки муносибатҳои фаррохи љамъиятиро танзим менамоянд. 

Ҳуқуқ, ки мустақиман ба давлат тааллуқ дорад, қонун ва шаклҳои дигари 

ифодаёбии онҳо мутобиқ ба талаботи ахлоқи пазируфташудаи давлатӣ 

ва манфиатҳои давлатӣ истифода мегарданд. Гарчанде институтҳои 

иљтимоии тавассути ҳуқуқ танзимшаванда хусусияти расмӣ ва 

маљбуркунии давлатӣ доранд, набояд фаромӯш кард, ки ҳангоми 

танзими муносибатҳои ҳуќуќӣ аз талаботҳои ахлоқ низ фаровон 

истифода бурда мешавад.  

Низоми арзишҳои асримиёнагии ҳуқуқ бояд ба талаботҳои қонуни 

дар ҳамон замон амалкунанда мувофиќ мебуд. Чунончи, муҳаққиқи 

масъалањои њуќуќии асримиёнагї В.А.Туманов ќайд менамояд: «… ҳуқуқ 

дар тамоми шаклҳои зуҳури худ ҳамчун маљмуи меъёрҳо, ки 

муносибатҳои иҷтимоиро танзим менамуданд, дорои арзишҳои ахлоқӣ 

буданд. Дар доираи талаботҳои меъёрӣ ва ахлоқ амал кардани ҳуқуқ яке 

аз шароитҳои зарурии муассир будани вай ба шумор мерафт, ки то кунун 

чунин талабот амал менамояд» [139, с. 56]. 

Тањќиќи осори Алии Њамадонї аз он шањодат медињад, ки, воқеан, 

ин яке аз талаботҳои қонунҳои асримиёнагӣ буд. Лекин ќонунњо на ҳама 

гуна таълимоти ахлоқиро мепазируфтанд, балки талаботҳои ҳамон ахлоқ 

ва арзишҳои умумибашариро эътироф мекарданд, ки ба замони 

пайдоиши фарҳанги зардуштӣ, яњудия, насронӣ, буддизм ва ислом 

мутобиқат мекарданд. Талаботҳои фарҳанг ва тамаддунҳои зикршуда 

дорои низоми меъёрҳои мушаххас ва расмӣ буданд [160, с. 251-252]. 

Барои мисол, онњо талаботҳои принсипҳои ахлоқӣ-ҳуқуқии адолат, 

баробарҳуқуқӣ, озодиро, ки мавҷудияти қонуни одилона ва татбиќи 

одилонаи онро доранд, пурра пазируфта, дар сарчашмаҳои асосии 

ҳуќуќии худ мустаҳкам намуда буданд. Дар замони имрӯза низ ҳуќуќ ва 

ахлоќ аз љумлаи меъёрҳои мукаммали иљтимоие мебошанд, ки доираи 

васеи муносибатҳои љамъиятиро дар ҳамбастагӣ ба танзим медароранд 

[103, с. 373-379]. 

Таҳќиќ нишон медиҳад, ки таъсири мутақобилаи ахлоқ ва ҳуқуқ дар 

низоми ҳуқуқии асримиёнагӣ усулан вуҷуд дошт. Ҳуқуқ аз нигоҳи низоми 

худ ҳамчун падидаи таркибии ахлоқӣ маҳсуб меёфт ва бидуни баҳодиҳии 

мустақими ахлоқӣ муњтаво ва ё матни ҳуқуқ таъсири бузург надошт. Дар 

баробари ин, ҳангоми баҳодиҳии мутаносибияти ҳуқуқ ва ахлоқ набояд 

таъсири мутақобилаи ҳуқуқро ба ахлоқ низ фаромӯш кард. Чунончи, 

мавҷудияти ахлоқи ҳоким ва дигар шахсони мансабдор, ки иштирокчии 

фаъоли муносибатҳои љамъиятиянд, дар бисёр ҳолатҳо аз муассирии 

меъёрҳои ҳуқуқии мављуда шаҳодат медиҳанд. Далелҳои мавҷуда аз 

таърихи афкори мардуми тоҷик дар асрҳои миёна нишон медиҳад, ки 

низоми ҳуқуқии он дар рагу пайванди аҳли ҷомеа ҷой гирифтааст, зеро 

тамоми ҳаёти љомеаро фарҳанги исломӣ бо низоми ҳуќуќию ахлоқии он 

фаро гирифта буд. Таҳќиќи рисолањои Алии Њамадонї нишон медиҳад, 

ки дар фаҳму идроки мардум усулҳои ахлоқӣ (аз он ҷумла усулҳои 

ахлоқӣ-динӣ) ва таъсири меъёрҳои ҳуқуқӣ-фиќҳӣ хеле зиёд буданд.  

Мутафаккирони дигари форсу тољик низ андешаи љолиберо дар 

ҳамбастагии ахлоќу ҳуќуќ ва сиёсати аќлгароӣ изҳор намудаанд. 

Чунончи, Мискавайҳ дар танзими муносибатҳои љамъиятӣ устувории 

аќл ва динро эътироф намудааст. Ба андешаи ӯ, «Худованд бо 

пешниҳоди ќонун (шариат) ва дин ба мардум аќлро замина (мабно)» 

донист ва муќаррар намуд, ки маркази баррасиҳои масоили ҳуќуќи 

шаръӣ набояд бо масоили аќлӣ дар зиддият бошанд» [60, с. 48]. 

Ба андешаи Мискавайҳ, «…саодати ҳаќиќӣ нисбат ба он касе 

мешавад, ки аввал ҳуќуќ (шариат)-ро хуб аз бар намуда, тибќи он рафтор 

карданро омӯзад, худро ба он комилан мутобиќу таслим созад ва тибќи 

аҳкоми он амал кунад, сипас, замоне, ки ба булуғи аќлӣ ва рушжи комил 

расид, бояд ҳикматро биомӯзад ва онро хуб дарк кунад» [159, с. 34].     

Ин гуфтаҳо ба муҳиммияти риоя ва амали меъёрҳои ҳатмии ахлоќ 

дар љомеаи инсонӣ ишора менамоянд, ки барои љамъияти имрӯзаи мо 

низ ниҳоят зарур мебошанд. Вале, новобаста аз хусусияти идеалї ва 

фавќунињої доштани ахлоқ, таъсири мустақими он ба ҷомеа ҳамеша 

бузург ва муассир хоҳад буд. Вобастагии ахлоқ аз бисёр арзишҳои 

маънавии ҳуқуқ ва сиёсат ин се донишро бо ҳам пайванд ва ягона сохта, 

арзишҳои бунёдии хешро дар мадди аввал мегузорад. Дар хусуси 

тамоюлоти «қонунҳои ахлоқӣ» муҳаққиқи рус Ю.Г. Ершов таъкид 

кардааст, ки «тасаввуроти ахлоқӣ доир ба усулҳои ҳуқуқ қодиранд 

ҳуқуқро ба ҳар гуна андешаҳои мухталифи бо ҳам зид доир ба 

масъалаҳои адолату беадолатӣ ва ғайра иваз намоянд» [36, с. 30]. 

Мир Сайид Алии Њамадонї решаи ин масъаларо дар истеъдод, 

ќобилият ва нобаробарии инсонҳо мебинад [54, с. 112]. Аз ҳамин сабаб, 

талабу маќсад ва ѓаразу хоњиши одамон гуногун буда, ќавлу сухан, 

рафтору аќидањо ва арзишњо дар шаклњои гуногун, аз он љумла «ахлоќи 

хабиса» (бад) ба мисли љабру зулм, ситаму зўроварї, куштору ќасдгирї, 

бахиливу њасад ва рашку нотавонбинї зуњур мекунанд. Дар ин асос 

њикмати офариниш таќозо мекунад, ки њокими одил бояд дар доираи 

сиёсати адолатхоњона ва ќонунњои мављуда ба халќ роњбарї намояд ва 

халќро ба роњи дуруст њидоят созад. Њамин аст, ки дар њадис омадааст: 

«Дўсттарини мардум назди Худой… њокими одил ва душмантарини 

мардум назди Худой… подшоњи золим аст» [54, с. 112]. 

Таҷрибаи давраҳои мухталифи инкишофи илми ҳуқуқ нишон 

медиҳад, ки арзишҳои ахлоқӣ, ҳуқуқӣ ва сиёсӣ ҳамчун арзишҳои 

классикии фарҳангӣ, агар яке барои ҳифзи манфиатҳои давлат равона 

гардида бошад, дигаре барои таъмини маънавиёт ва пок сохтани вуҷуди 

инсон аз разилатҳои ахлоқӣ, яъне поксозии ботини инсонҳо ва ҷомеа 

равона гардидааст. Дар шароити имрӯзаи рушди низомҳои ҳуќуќӣ 

арзишҳои ахлоқӣ ба низоми ҳуқуқи позитивии миллӣ роҳ ёфта, ба он 

таъсири худро расонида истодаанд. Дар созмон додани низоми ҳуқуқи 

миллӣ аз бисёр арзишҳову усулҳои ахлоқӣ тавассути фалсафаи ҳуқуқ 

фаровон истифода мебаранд [32].  

Дар маҷмуъ, ҳуқуқ, аз он ҷумла сохторҳои қудратии давлат ҳангоми 

татбиќ намудани муќаррароти ҳуқуқи ҷиноятӣ, маъмурӣ, андозгирию 

гумрукӣ аз арзишҳои ахлоқӣ ҷонибдорӣ намуда, моҳиятан хусусияти 

гуманистӣ ва инсонпарварона, аз қабили некӣ, раҳму шафқат, адолат ва 

амсоли инҳо доштани онҳоро нишон медиҳанд. Аз нигоҳи аввал чунин 

ба назар мерасад, ки мављудияти принсипҳои ахлоќии зикршуда сода ва 

назарногиранд, вале анҷом надодан ва риоя накардани моҳияти ин 

арзишҳо дар низоми ҳуқуқӣ ва ҳаёти иҷтимоӣ хеле мушкилотро пеш 

меоранд. 

Доир ба масъалаи таносуби ахлоқ ва ҳуқуқ аз ҷониби муҳаққиқони 

муосир дар доираи адабиёти њуќуќї ва фалсафӣ-динӣ таҳқиқотҳои 

мухталиф гузаронида шудааст. Чунончи, Шарофзода Р.Ш. ќайд мекунад, 

ки «Тавсифи ҳуќуќ дар робита бо ахлоќ сурат мегирад, чунки, аз як, 

тараф ҳуќуќ арзишҳои ахлоќӣ, аз ќабили адолат, виљдон, инсондӯстӣ ва 

дигарро иъникос менамояд. Аз тарафи дигар, арзишҳои ахлоќӣ 

тавассути ҳуќуќ хусусияти ҳатмӣ касб мекунанд» [103, с. 373]. 

Мутафаккири рус В.С.Соловьёв ҳуқуқро асбоби «ахлоқи умум» маҳсуб 

медонист, ки барои «маҷбуран амалӣ сохтани хурдтарин талаботҳои 

ахлоқӣ» истифода мегардад [82, с. 382, 502]. 

Вале хурдтарин майли нодуруст истифода бурдани принсипҳои 

ахлоќӣ ба ављ гирифтани зулму беадолатӣ мебарад. Нафси ҳайвонии 

инсон, ки доир ба он Афлотун, Арасту ва ќисмати муайяни 

мутафаккирони асримиёнагии тоҷику форс, аз он ҷумла Абунасри 

Форобӣ, Абуалӣ ибни Сино, Насируддини Тусӣ, Мир Сайид Алии 

Ҳамадонӣ зери таъсири «мадинаи фозилаи» даврони пайѓамбар 

гуфтаанд ва аз онҳо дифоъ кардаанд, фармоиши сиёсии шоҳон ва 

атрофиёни онҳо буданд, ки ҳадаф нигоҳ доштани қудрати сиёсии 

худкомаи худ буд, чунки қудрати давлат- ин худ зиндагии ором ва 

пурайшу нишоти шоҳ ва атрофиёни ӯро таъмин мекард. Иллати фасоду 

риёкорӣ, зулму ситам ва бемасъулиятии шоҳон ҳамин буд, ки онҳо 

иҷозат медоданд атрофиён ба ин разилатҳо даст зананд ва ҳамаҷониба аз 

шоҳ ва манфиатҳои вай ҳимоя намоянд. Ин масъаларо мутафаккир дар 

образи султони даврони худ … ва амирону фаќењон ва уламои атрофаш 

хеле хуб нишон додааст [54, с. 112-113]. 

Бо назардошти гуфтаҳои боло, дар ҳеҷ як шакл набояд ахлоқро 

ҷойгузини ҳуқуқ ва сиёсат кард, ҳар кадоми онҳо дар доираи ҳудуди 

фаъолияти худ бояд амал намоянд, зеро ин тарзи муносибати ахлоқӣ, 

ҳуқуқӣ ва сиёсӣ барои љомеаи демократӣ зарур аст. Дар доираи онҳо 

бояд арзишҳои аќлгароёна амал намоянд, дар ғайри он мақоми ахлоқ, 

ҳуқуқ ва сиёсат поймол гардида, бозичаи давлатдорон хоҳанд шуд. 

Дар байни онҳо се хусусияти аз якдигар фарқкунанда вуҷуд доранд: 

Якум, ҳадафи асосии ахлоқ ба он нигаронида шудааст, ки 

фазилатҳои адолат, некӣ, шуҷоат, иффат ва соири талаботҳои ахлоқӣ аз 

ботин ба шуур ва олами руҳии инсон тавассути ангезаҳои бошуурона ва 

андешаи ҷомеа таъсир расонанд. Ҳуқуқ дар навбати худ ангезандаи 

амалҳои зоҳирии инсон ба шумор рафта, вазифадор аст ба ин амалҳо 

тавассути меъёрҳои муайяни қонунҳо ва дигар асноди меъёрии ҳатмие, 

ки аз ҷониби давлат дастгирӣ меёбанд, таъсир расонад. 

Дуюм, ҳуқуқ- ҳавзаи шуури «майнаи сар» мебошад, ки дар доираи 

ҳаёти маънавии инсонҳо маҳдуд гашта, зарурат ба шарҳи айнии 

китобҳои муқаддаси динӣ надорад. 

Сеюм муҳтавои ахлоқ, қабл аз ҳама, дар доираи вазифаҳои инсон, 

пок сохтани вуҷуди вай аз хабисиҳо ва ҷавобгарии инсонҳо аз амалкарди 

онҳо маҳдуд гаштааст. Дар сурате, ки ҳуқуқ дар мадди аввал доир ба 

ҳуқуқҳои инсон ҳарф мезанад ва ба ҳимояи ҳуқуқҳои шахсиятҳои муайян 

нигаронида шудааст, вазифадор мебошад озодии онҳоро низ таъмин 

намояд. 

Ба ҳамин тариқ метавон хулоса кард, ки ахлоқ ва ҳуқуқ арзишҳои 

маънавии ба танзим дароварандаи ҷомеа буда, ҳар кадом дорои мавқеи 

алоҳидаи худ мебошанд. 

Сарфи назар аз муносиботи амиқ ва робитаи мутақобила ахлоқ ва 

ҳуқуқ аз як сарчашмаи иҷтимоӣ реша гирифтаанд ва ҳар ду баробар 

танзимкунанда ва ҳамоҳангсози меъёрӣ-арзишии љомеа мебошанд. Онҳо 

аз ду низом, услуб ва назму тартиби аз якдигар озоди меъёрӣ кор 

мегиранд. 

3.3. Аќидањои Мир Сайид Алии Ҳамадонӣ оид ба вазъи њуќуќии  

аъзоёни оила 

 Масъалаи љойгоњ ва маќоми оила, зан, шавҳар, волидайн ва 

фарзандон дар љомеаи исломї дар адабиёти њуќуќии даврони тошуравӣ 

[46; 47; 16], шуравї [29; 99; 92] ва пасошуравї [13; 26; 28] ва ќисман 

таълимотҳои мутафаккирони алоҳидаи тољик ба таври васеъ инъикоси 

худро пайдо кардааст. Вале оид ба масъалањои њуќуќии ба танзим 

даровардани муносибатњои оилавї дар љомеаи мусулмонї, хоссатан дар 

афкори сиёсию ҳуќуќии мутафаккирони асрњои миёна тањќиќотњои 

кофии монгорафӣ ќахеле каманд [113, с. 92-105; 41; 75; 99, с. 104-127; 102, 

с. 47-69]. Баъзе таҳќиќотҳои диссертатсионию монографӣ дар солҳои 

охир анљом дода шудаанд [160; 158; 157; 162; 155; 159]. 

Воќеан, оила њамчун поя, бунёд ва асоси низоми ташаккул ва 

инкишофу тараќќиёти љомеаи инсонї ба шумор рафта,  манбаи аслии 

инъикоскунандаи  таѓйиротњо дар ин ё он љомеа аст. Оила дар доираи 

вазифањои њуќуќї ва иљтимоии худ ягона нињоде њаст, ки дар он 

фарзандон  таваллуд мешаванд ва ба воя мерасанд. Тавассути оила аз 

насл ба насл урф, одат, анъанањо ва арзишњои маънавї, ахлоќї ва ќавмӣ 

гузашта, раванди интиќоли иттилооти анъанавї аз волидон ба 

фарзандон сурат мегирад. Аз ин рӯ, муҳиммияти оиларо ба инобат 

гирифта,  Конститутсияи Ҷумҳурии Тољикистон, дар моддаи 33 пешбинӣ 

намудааст, ки: «Давлат оиларо ҳамчун асоси љамъият ҳимоя мекунад. 

Мардон ва занон, ки ба синни никоҳ расидаанд, ҳуќуќ доранд озодона 

аќду никоҳ банданд. Дар оиладорӣ ва бекор кардани аќду никоҳ зану 

шавҳар баробарҳуќуќанд» [1, с. 9]. «Низоми дурусти  оила ва иљрои 

аъзоёни он талаботи ќонунии љомеа,  њолати осуда ва осоиштаи онро 

ифода намуда,  амалу фаъолияти аъзоёни он  аз таъсири ангезањои 

номатлуби иљтимої њифз мешаванд. Ин ќабил оилањо, фикру андеша ва 

муносибати аъзоёни он ба усулњои ташаккул додани фаъолияти якљоя бо 

њам мувофиќ мешаванд» [61, с. 23]. Он  раванд ба муттањидї, дастгирии 

аъзоёни оила, кумаки њамдигарї, њисси њамхунї, шабоњату ягонагї ва 

муњити хуби иќтисодиву равонї  мебарад. Ин дар навбати худ ба 

солимии љомеа, руњу равони солиму ороми он, рушду инкишофи љомеа 

ва зиндагии рушдёфта асосо меёбад. О.У. Усмонов никоҳро «… 

иттифоќи ихтиёрии озоданаи марду зан медонист, ки он ба меҳру 

муҳаббати пок, дӯстиву ҳурмати тарафайн асос ёфта, маќсади барпо 

намудани оила, тавлиди фарзандон ва тарбияи онҳо» мебошад [92, с. 52]. 

Муҳаќќиќи дигари ватанӣ низ никоҳро «… иттифоќи ихтиёрӣ, озоду 

баробарҳуќуќ ва абадии зану мард меҳисобад, ки маќсади барпо 

намудани оила тавлид ва тарбияи фарзанд дар руҳияи ахлоќиро дорад» 

[108, с. 85]. Ба мафҳумҳои зикршуда нишонаҳои меҳру муҳаббати 

тарафайн, эҳтиром ва дӯстии ҳамсарон, дастгирии моддӣ, маънавӣ ва 

тарбияи якҷояи фарзандонро, илова менамод. Аксарияти нишонаҳои 

никоҳ ва оила, ки дар андешаҳои муҳаќќиќони замони муосири тољик 

дида мешаванд, аз фарҳангу тамаддуми миллии халќи тољик, аз он љумла 

мутафаккирони асримиёнагӣ, ба монанди Мир Сайид Алии Ҳамадонӣ ва 

дигарон, ки дар давраҳои гуногуни таърихӣ ташаккулу инкишоф 

ёфтаанд, сарчашма мегиранд. 

Мутобиқи назарияи дигар мафҳуми никоҳ ба маънои маҳдуду васеъ 

аз ҷиҳати ҳуқуқӣ ва иҷтимоӣ баррасӣ карда шудааст. «Аз нигоҳи иҷтимоӣ 

никоҳ як падидаи гуногунҷанба буда, ҷанбаҳои физиологӣ, маънавӣ, 

иқтисодӣ, ҳуқуқӣ ва баъзан диниро фаро мегирад. Барои илми ҳуқуқ 

ҷанбаҳои иқтисодӣ ва ҳуқуқӣ муҳиманд, ки, пеш аз ҳама, дар 

муносибатҳои махсуси моликияти байни зану шавҳар таҷассум меёбанд. 

Ба маънои маҳдуд никоҳ танҳо иттиҳоди зану мард мебошад, ки дар 

мақомоти сабти асноди ҳолати шаҳрвандӣ ба қайд гирифта шудааст ва 

боиси ба вуҷуд омадани ҳуқуқу уҳдадориҳои шахсии ғайримолумулкӣ ва 

амволӣ мегардад» [81, с. 34].   

Муносибати оилавї дар даврони амали њуќуќи мусулмонї тавассути 

як ќатор институтњои «маќоми њуќуќии шахс» ба танзим дароварда 

мешуд [21, с. 34-35].  Дар танзими муносибатҳои никоҳу оила меъёрњои 

динї ва ахлоќї, усулњову рукнњои ислом, љањонбинї ва урфу одатњо, 

анъана ва суннатњои мардумӣ дар робитаи ќавї ва ногусастанї истифода 

мегардиданд [75, 27-28; 80; 87]. 

Мир Сайид Алии Њамадонї ба маќсади шарњи муњтавои њуќуќи 

мусулмонї дар бахши оила, аъзоёни он, оиладорї, љойгоњ ва маќоми 

оила дар љомеаи исломї дар такя бо сарчашмањои муътамади юнонї, ки 

бо забонњои суриёї ва форсии миёна тарљума шуда буданд, инчунин 

осору таълифоти мутафаккирону њакимони форсу тољик ва араб 

андешањои худро пешкаш кардааст. Вай ба таври возеҳ дар «њикмати 

амали»-и худ ба тањлилу баррасии масъалаи оила, њамчун сохтори 

таркибии љомеа таваҷҷуҳи махсус додааст.  

Муҳаќќиќони ватанӣ дар таълифоти худ оиларо њамчун институти 

иљтимоӣ номида, наќши онро дар бунёд ва ташаккули љомеа, тарбияи 

инсон, камолоти вай, муќаррар ва таъмин намудани њуќуќњои аъзоёни 

он, љою маќоми онњо дар љомеа бузург мешуморанд, ки дар давраҳои 

гуногуни таърихӣ дар ин шакл ташаккул ёфтааст [16; 26]. Воќеан, ањли 

башар тањаввулоти арзишњоеро офаридааст, ки дар ташаккули бонизоми 

љомеа ва камолоти инсон наќши босазо гузоштаанд ва дар он маќоми 

оила бузург аст. Дар иртибот ба ин, муњаќќиќон оиларо ба сифати 

гуруњи хурди иљтимої, нињоди нахустин ва муњимтарини иљтимої нишон 

додаанд. Бидуни шак, оила ба сифати заминаи бунёдии љомеаи инсонї ва 

инкишофи шахсияти аъзоёни он мањсуб мегардад [99, с. 9]. 

Мир Сайид Алии Ҳамадонӣ дар муќаррар намудани мафњуми 

«оила», ҳаќќу ҳуќуќи аъзои он, эҳтироми волидайн, муносибати 

ҳамсарон ва таъсири он ба инкишофи оилаи солим, тарбияи фарзандон 

ва ҳуќуќу уҳдадориҳои онҳо, муносибатҳои амволии аъзоёни оила, ҳаќќи 

мерос ва ҳолатҳои дигари ба он вобаста андешаҳои љолиберо дар 

асарҳои худ пешниҳод намудааст [29, с. 67].  

Масъалањои марбут ба оила њамчун нињоди иљтимої дар осору 

таълифоти мутафаккирони тољику форс љойгоњи хоссаро ишғол 

менамоянд. Мутафаккирони бузурги тољик Абўнасри Форобї, Ибни 

Мискавайњ, Абуалӣ ибни Сино, Муњаммад Ѓазолї, Љувайнї, Мовардї, 

Насируддини Тўсї кўшиш намудаанд доир ба масоили бунёди оила, 

роњбарї, вазифањо, сохтор, таркиб ва њуќуќњои аъзоёни он диќќати 

зарурї диҳанд. Алии Њамадонї дар «Захират-ул-мулук» аз осори ин ва 

дигар мутафаккирон хеле фаровон истифода кардааст. 

Дар «Захират-ул-мулук» «њикмати амалї», «тањзиби ахлоќ», 

«сиёсати манзил» ва «сиёсати мудун» ќисматҳои асосиро ташкил дода, 

дарбаргирандаи бисёр масъалањои њуќуќи маданӣ мебошанд. Аз тањлили  

масъалањои  зикршуда  бармеояд, ки дар таълимоти ҳуқуқии  мутафаккир  

фаъолияти  инсон дар  доираи  ќонунњои  мављудаи  даврони  ӯ  

тавассути  се институти асосии иљтимої- ахлоќ, фиќҳ ва сиёсат, танзим 

карда мешаванд, ки онҳо ба дигар институтњои  иљтимої, аз ќабили илм, 

фарњанг, иќтисод, тандурустї, амният, сиёсати хориљї ва ѓайра таъсир 

мерасонанд. Маҳз ҳамин институтҳои итљтимоӣ бунёди ташаккули  

љомеаро бар дўш дошта, раванди батадриљи иљтимоикунонии шахс ва ба 

љомеа ворид шудани онро дар доираи ќонунњои шариат ба танзим 

медароранд. Ҳамоњангии ахлоќ, сиёсат, ҳуќуќ ва оила барои ба низом 

даровардани фаъолияти шахсиву љамъиятии  инсон дар такя ба санадҳои 

меъёрию њуќуќӣ муњим мебошад. 

Мутафаккир дар таълимоти њуќуќии худ ба масъалаи мавќеи 

манфиатҳои ҳифзшавандаи ҳуќуќӣ аҳаммияти калон дода дар ќисмати 

аввал, инсон ва ҳуќуќу манфиатҳои ӯ, њимоя ва тарбияи ахлоќию 

ҳуќуќии ӯро мегузорад. Дар ќисмати дуюм љамъият ва фаъолияти 

љамъиятии инсонро, ки, дар маљмуъ, ба пешравии љамъият ва суботи он, 

оромию пешрафти низоми идоракунӣ ва умуман, ба ташаккули љомеаи 

солим бурда мерасонад, тањќиќ намудааст. Дар ин замина ӯ ба хотири 

оромии љомеа ва таъмини амнияти аъзоёни он дар доираи ќонун ва 



144 
 

њуќуќњои муайяншуда, ба масъалањои идоракунии оила, чораандешї 

нисбати таќвияти он, машварат бо аъзои оила, дарёфти роњу воситањои 

муњим њангоми тањлили масъалањои ќонунї будани оила, њимояи њамсар, 

тарбияи фарзанд, муносибат бо волидон, хешу аќрабо ва ѓ. рўй меорад.  

Ӯ оиларо рукни асосии љомеа медонад, ва иброз медорад, ки масъалаҳои 

рушди оилаи солим  дар ибтидо ба инкишофи љомеаи солим ва баъдан 

барои дар сатҳи зарурӣ амалӣ гардидани ќонун, сиёсат, иљтимоиёт, 

иќтисод ва идоракунї мусоидат менамоянд. Дар сурате, ки оила ва 

аъзоёни он вазифањои ба душдоштаи худро иљро карда наметавонанд, 

њамчун институти асосии иљтимої аз умури умумии оиладорї сар карда, 

аз ќабили омода намудани хўроку пўшок, дар њолати покї ва бонизом 

нигањ доштани хонаву манзил, ба дунё овардани насл, ба масоили 

њуќуќии аъзоёни он то ба масъалаҳои мубрамтарин, ба монанди хиёнат 

ба ватану љомеаи худ ва рушди дигар намуди љинояткории вазнин дар 

љомеа оварда мерасонад [149, с. 166-202]. 

 Дар пайравӣ ба Афлотун [72, с. 644] Алии Њамадонї дар бахши 

оила маќсад дошт назарияи «шањрванди идеалї»-ро дар љомеаи исломї 

амалї созад. Аз ин рў, вай дар пайравї ба  Арасту [17, с. 7], шогирди 

тавонои Афлотун оиларо бо ахлоќ ва тавассути ахлоќ ба њуќуќ (ќонун) 

ва сиёсат пайваст месозад. Вай хуб медонист, ки дар фарњанги юнонињо 

мафњуми «сиёсати манзил», «њукумати манзилї» ва ё «тадбири манзил» 

бо мафњуми «эйкономия» (аз калимаи «экос» ба маънои «хона» ва 

«номос»-ба маънои ќонун) њамоњангї дошта, бо њам пайвасти 

ногусастанї доранд. 

Аз даврони куњан оила њамчун асос ва пояи ташкили љомеа ва 

давлат, маконе, ки инсон ба он ниёзманд буда, њољатњои он бароварда 

мешаванд, шинохта мешуд. Мутафаккир барои бунёд кардани оилаи хуб 

шарти асосӣ боаќлу боњаё ва поктинат будани аъзоёни оиларо медонист. 

Ӯ меъёру талаботҳои ахлоќї ва њуќуќиро бо тинат ва сиришти инсон 

алоќаманд дониста, аз мансубияти динию мазњабї берун меорад. 

Ҳангоми ташкил намудани оила меъёрњои ахлоќии умумиинсонї, 

донишу маърифат, иффату покдоманиро ба инобат гирифта, маќсад 

дошт оиларо комил ва дар иљрои вазифањои иљтимоии худ муваффаќ 

намояд [97, с. 138-145]. 

 Алии Њамадонї талќин мекард, ки њуќуќу озодињои аъзоёни оила 

бояд комил бошанд ва вазифањои баробари аъзоён таъмин карда 

шаванд, зеро дар мањфуз нигоњ доштани оила, мустањкамии он, таъмини 

амнияти иљтимої ва иќтисодии он, инчунин аз тариќи амнияти оила 

таъмини амнияти љомеа он метавонад таъсири мусбӣ расонад. Оила 

паноҳгоҳи ҳар шахс маҳсуб ёфта, маконест, ки аъзоёни он ба маќсади 

баровардани  њољатњои худ маҳз ба он умед мебанданд [97, с. 144-145]. 

Дар ин хусус Абуалӣ Ибни Сино дар рисолаи «Тадбири манзил» чунин 

менависад: «Инсон ниёзманд аст ба макону љое, ки он чиро ба даст 

овардааст, дар он љамъу захира карда, барои њангоми њољаташ нигоњ 

бидорад. Пас, бинобар ин, инсон муњтољ аст ба ин ки барои худ манзилу 

маскане иттињоз кунад» [10, с. 22]. Таъкид кардан лозим аст, ки 

андешаҳои мутафаккир ба таълимоти машшоиёни шарќӣ, алалхусус 

Абунасри Форобӣ, Абуалӣ Сино ва Насируддини Тусӣ ќаробати муайяне 

доранд [62, с. 16].  

Аз назари Алии Њамадонї, оила сохтори мураккаб аз иттињоде 

мебошад, ки фарогири муносибатњои никоњї ва хунї буда, њар кадоме аз 

аъзои он дар иљрои вазифањои худ масъул мебошад. Сохтори оила аз 

волидайн, зану шавњар, фарзандон, хоњару бародарон, муносибатњои 

молиявї ва хидматгор (ѓулом) ташкил меёбад, ки моњияти онро њамчун 

нињоди бунёдии љомеа ошкор месозад. Ба андешаи мутафаккир, марди 

хона масъули ањли оила, инчунин зану фарзандонаш буда, завља низ 

масъули хонаи шавњар ва фарзандони худ мебошад. Њар яки онњо 

масъуланд, то аз раияти худ пуштибонї намоянд.  

Мир Сайид Алии Ҳамадонӣ вазъи њуќуќии њар як аъзоёни оиларо 

дар доираи муќарроти шариат, меъёрҳои ахлоќ, одату анъанаҳои миллӣ 

муайян сохта, бо иќтибосњои зиёде аз Ќуръон, суннати пайѓамбар, 

гуфтањои Мусо, Яъќуб, Юсуф, Луќмони Њаким ва дигарон ба таълимоти 

худ таќвият бахшидааст [54, с. 84]. 

Ӯ дар «Захират-ул-мулук» чунин таъкид месозад: «Њаким бинни 

Њизом гуфт: Аз Њазрати Расул (а) пурсидам, ки бо кї некї кунам? Гуфт: 

Бо модар. Гуфтам: Пас аз он бо кї? Гуфт: Бо модар. Гуфтам: Пас аз он 

бо кї? Гуфт: Бо модар. Гуфтам: Пас аз он бо кї? Гуфт: Бо падар. Чун ба 

далоили шаръи њуќуќи ќаробат ва рањм мутаакид аст ба зарурат њарчанд 

нисбат ба ихтисос наздиктар, њуќуќи он мутаакидтар. Ва ахасси нисбати 

вилодат аст, лољарам, раљњони њуќуќи ў аз њама бештар омадааст. Ва чун 

бо вуљуди заъф ва аљзи волида машаќќати њамл ва разоат ва тарбият ва 

шафќат ва муњаббат аз љињати бештар аст, њароина њуќуќи ў бар њуќуќи 

волид мутазоиф бувад» [54, с. 86-87]. 

Мутафаккир дар шакли хеле дастрас њуќуќи падару модарро нисбат 

ба фарзандон дар таъриф, насињат, манъ кардани рафторњои (феъли) 

ношоям, дашном ва «зарб», яъне задан мебинад. Падару модар ќабл аз 

њама барои поймол накардани њуќуќи фарзандони худ баъд аз содир 

кардани кирдоре аввал бояд ба воситаи таъриф ўро аз корњои ношоям 

дур созанд. Дар њолати ислоњ нашудан даст ба насињат ва амри маъруф 

зананд, агар ин њам фоида набахшид, амали ўро манъ созанд. Дар сурати 

таъсир набахшидани ин корњо аввал ўро дашном дода, баъд волидайн 

њаќ доранд ўро зарб зананд. 

Алии Њамадонї ќадами аввал барои ташкили оила ва хусусияти 

ќонунї пайдо кардани он зарурати никоњи байни зану мардро медонад. 

Ба ќавли мутафаккир, «њар ки зан хоњад барои Худой, то дини худро дар 

њисор орад ва нафси худро аз иртикоби њаром мањфуз дорад, ё духтар ва 

хоњари худро ба мусулмони мутадаййин дињад барои Худой, то дини 

эшон мањфуз монад, он кас мустањаќќи ќурбат ва дўстии Њазрати 

Самадият гардад» [54, с. 87]. 

Одоби никоњ, њуќуќу уҳдадории зан нисбат ба мард ва масъулияту 

ҳуќуќи мард ба зан яке аз рукнњои асосии њуќуќи оиладорї ва суннат дар 

ислом ба шумор рафта, он «аз мањосини умури дин» ва «сабаби иќбои 

вуљуди аном» мебошад, ки дар сарчашмаҳои ҳуќуќи исломӣ даќиќан 

муќаррар гардидаанд [46, с. 127-141].  

Мир Сайид Алии Ҳамадонӣ кӯшиш намудааст, то кушоду равшан 

моҳияти никоҳ ва оиларо дар ҳаёти инсон шарҳ диҳад. Аз љониби дигар, 

ӯ ҳатмӣ мешуморад, то маросими никоҳ аз љониби марду зан барпо 

карда шавад, то бе содир намудани маросими никоҳ  ва барпо намудани 

оила шахс метавонад муртакиби ҳар гуноҳе гардида бошад. Инчунин ӯ 

шахсонеро, ки бастани аќди никоҳро рад менамоянд гунаҳгор меҳисобад 

[157, с. 34]. Дар ин хусус мутафаккир аз ҳадиси Паёмбар чунин ривоят 

мекунад: «Расул, алайҳиссалом, фармуд, ки ҳар ки аз суннати ман рӯй 

тобад, аз манест ва никоҳ суннати ман аст, ҳар ки маро дӯст медорад, 

гӯй, бар суннати ман собит бош» [54, с. 88].  

Мутафаккир волидонро масъули омода сохтани љавонон барои 

ҳаёти оилавӣ медонад. Ба андешаи ӯ, падару модар вазифадоранд 

ҳамаљониба фарзандони худро барои пешбурди ҳаёти мустаҳќилонаи 

оилавӣ омода созанд. Барои расидан ба ин маќсадҳо онҳоро зарур аст, то 

аз насиҳату тарбият истифода баранд. Онҳоро аќлу заковат ва ҳунарҳои 

хонаводагӣ омӯзанд [157, с. 35-36].  

Барои риояи «њуќуќи никоњ» ва донистану амал кардани талаботи 

он Алии Њамадонї њафт шартро пешкаш месозад: муошират, сиёсат, 

ѓайрат, нафаќа, таълим, ќисмат ва таъдиб: 

Алии Њамадонї дар хусуси риоя ва иљрои шарти аввал- «муошират» 

аз Ќуръон чунин иќтибос меорад, ки мардон бояд бо занони худ 

«зиндагї кунанд ба некї ва хулќи хеш» [43]. Вай аз гуфтањои Пайѓамбар 

иќтибос оварда, таъкид месозад, ки: «… њуќуќи занонро риоя кунад, ки 

эшон асиронанд дар дастњои шумо», яъне пас аз «њуќуќи муоширати ањл 

бар мард яке он аст, ки ањли худро ба хушунати ќавл ва феъл изо 

нарасонад, балки бадхўї ва сабукї ва афъоли ноќисаи эшонро ба 

ќуввати њилм ва сабр тањаммул кунад ва туршрўй набошад» [54, с. 88]. 

Муҳтарам Эмомалӣ Раҳмон эљодиёти мутафаккирро дастоварди 

бузурги миллат дониста, ќайд менамоянд, ки: «Мир Сайид Алии 

Ҳамадонӣ нахустин зинаи давлатдорӣ ва муҳимтарин пояи суботи 

љомеаро дар осоишу иттифоќи оила мебинад… У маќоми падарро дар 

оила муќаддам дониста, мартабаи эҳтироми модарро муќаддас 

мепиндорад ва доир ба ин масъала ривояту ҳадисҳои зиёдеро ёдовар 

шуда, маќоми волидайнро дар љомеа дуруст муайян мегардонад.  

Ба андешаи Амири Кабир, таълиму тарбияи фарзанд аз љониби 

падару модар шарти муҳим буда, он муљиби дуруст ба камол расидани 

фарзанд мегардад. Ин мутафаккир доир ба эҳтироми зан, наќши вай дар 

оила, муносибати зану мард, вазифаҳои ҳамдигарии онҳо ва босавод 

гардонидани зан низ фикрҳои љолиб баён кардааст, ки то ба имрӯз 

аҳаммияти онҳо кам нашудааст» [146, с. 14].  

Дар ҳамин маврид зарур мешуморем чунин насиҳати таъсирбахшро 

ба фарзандон аз ҳаёти гузаштагони хеш ба ёд орем, ки дар замони 

имрӯзаи рушди ҷомеаи мо бо мушкилоти кандашавии оилаҳои љавон 

рӯбарӯ аст: «Насиҳати модар ба духтари хеш пеш аз издивоҷ: Зан ќабл аз 

маросими издивоҷи духтараш бо шоҳписар Ҳорис ибни Амри Кандӣ 

чунин насиҳат намуд: «Духтарам! Агар духтари сарватманд ба шавҳар 

эҳтиёљ надошт, ман сарватмандтарин зани дунё мебудам. Вале, мо, занҳо 

барои мардон офарида шудаем ва мардон низ барои мо офарида 

шудаанд. Духтарам, ту Ватани худ, манзил ва макони худро тарк намуда, 

дар хонае зиндагӣ мекунӣ, ки бо он ту ошно нестӣ ва бо одамоне зиндагӣ 

менамоӣ, ки онҳоро намешиносӣ. Вале, шавҳари ту султони ту ва ту 

ғуломи ӯ мегардӣ. Агар ту бо риояи ин насиҳатҳои ман амал намоӣ, пас, 

ӯ бандаву асири ту мегардад.  Ин даҳ хислатро, ки дар ҳаёти ҳаррӯзаи ту 

лозим мегардад, доимӣ дар хотир дошта бош: 1. Бо андак ќаноат кун, 

чун дар он осоиши љон ва афкор аст. 2. Ба суханони шавҳар гӯш бидеҳ, 

тобеи ӯ бош, ки инро Офаридгор мехоҳад. 3. Кӯшиш намо, то дар нигоҳи 

шавҳар зебо бошӣ ва аз ту адри хуш биояд. 4. Аз сурма ва гулоб 

истифода бар, чун сурма ва гулоб нишонаи зебоӣ ва хушбӯйист. 5. Ба 

шавҳар сари ваќт таом бидеҳ, чун алангаи гуруснагӣ ӯро ба хашм 

наорад. 6. Замоне, ки шавҳар хоб аст, оромии хонаро таъмин намо, чун 

нооромии мард дар хоб боиси ғазаби ӯ мегардад. 7. Хона ва амволи 

шавҳарро эҳтиёт кун, чун ҳифзи молу амволи шавҳар ин худ хушбахтист. 

8. Бо фарзандони худ меҳрубон ва ғамхор бош ва дар тарбияти онҳо 

љиддӣ муносибат намо. 9. Сирри шавҳарро ифшо насоз, агар онро ифшо 

намудӣ, пас бидон, аъмолат баробар ба ҷиноят аст. 10. Нофармонӣ бо он 

оварда мерасонад, ки шавҳар аз ту дилсард мегардад, ва чи ќадаре ки 

боэҳтиром бо ӯ муносибат менамоӣ, ҳамон ќадар ӯ бо ту муносибати 

гарму боэҳтиром менамояд. Чи андозае ба ӯ тобеъ мегардӣ, ҳамон 

андоза ӯ бо ту меҳрубон мегардад. Ту ҳељ гоҳ ба муваффаќият ноил 

намегардӣ, агар хоҳиш ва иродаи шавҳарро аз хоҳиш ва иродаи худ боло 

нагузорӣ ва хушнудии ӯро аз хушнудии хеш боло напазирӣ» [157, с. 35-

36].  

Тибќи андешаи мутафаккир, оила ба идоракунии оќилона ва 

бонизом ниёз дорад ва ин масъулият ба касе бояд гузошта шавад, ки аз 

њар љињат нерўманд бошад. Яъне ин сарвар низоми муайяни оиладориро 

тадвин, вазифа ва уњдадорињои аъзоёни оиларо назорат, молу сарвати 

хонадонро њифз ва афзун намояд. Аз ин рў, мард (сарвари оила) бояд 

санъати сиёсату идоракуниро ба таври лозима дошта бошад. Сарвари 

хонадон, пеш аз њама, бояд шахси хирадманду ботадбир, инсони оќилу 

бофаросат бошад, то њамоњангии байни аъзоёни оила ва аз тариќи он 

аъзоёни љомеаро ба вуљуд оварда, ин нињодро ба њайси заминаи бунёдии 

љомеа табдил дињад [149, с. 166]. 

Дар ин маврид ӯ ќайд мекунад, ки: «… ҳуќуќи никоҳ аз донистан ва 

амал кардан бад-он пора нест, ҳафт шарт аст. Шарти аввал-муошират, 

шарти дуюм-сиёсат, сеюм-ғайрат, чаҳорум- нафаќа, панљум- таълим, 

шашум-ќисмат, ҳафтум таъдиб (адабомӯзӣ)» [54, с. 77]. 

Шарти дуюм, ки Алии Њамадонї аз нигоњи њуќуќї пешнињод 

месозад, ин аст, ки сарвари оила бояд ѓаюр бошад ва «дар эњтимол ва 

њусни хулќ мутобаати њавои эшон накунад ва инбисот бо эшон ба њадде 

нарасонад, ки ба фасод анљомад ва њайбат аз дили эшон бияфтад ва 

эшонро ба густохї кашад. Ва њар гоњ ки чизе номашруъ аз эшон бинад,  

дар заљр ва тањдид ва адаб таќсир раво надорад ва эшонро ба ќуввати  

сиёсат ва савлати њамийят маќњур ва зердасти худ гардонад ва маъмури  

эшон нагардад, хоссатан дар умури дин ба мушоварати эшон кор 

накунад, чи дар хабар аст, ки: Бо эшон мушоварат кунед, то дилњои эшон 

бад-он хуш гардад, пас мухолифати райи эшон кунед, то дилњои эшон 

бад-он хуш гардад, пас мухолифати райи эшон кунед, ки баракат дар 

хилофи раъйи  эшон аст» [54, с. 89]. Сарвари оила дар баробари соњиби 

ахлоќи нек ва муносибату муоширати нек будан бояд барои риоя 

гардидани ахлоќи љомеа дар сатњи оила муваззер бошад. Ӯ вазифадор 

аст фарзандон ва ањли оилаи худро дар рӯҳияи эҳтиром ба меъёрњои 

ахлоќии анъанавї тарбия намояд [19, с. 303-310]. 

 Мутафаккир шарти сеюмро ѓайрат мешуморад, зеро агар мард 

ѓаюр набошад, «аќли ў нагунсор аст» [19, с. 309]. Ба андешаи ӯ, ѓайрат ва 

ё ѓаюрии марди муъмин он аст, ки «духули ѓайримањрам дар њарами худ 

раво надорад ва њарами худро аз зиёрати гўристон ва масољид ва 

маљолиси валоим ва маѓозї, ки занон ва мардон дар як маљлис љамъ 

шаванд, манъ кунад ва бо вуљуди ин бадгумонї дар њаќќи эшон аз њад 

дарнагузаронад ва дар таљассуси ахбори нињонии эшон муболиѓа 

накунад ва айбњои эшонро наљўяд. Расул (а) фармуд: Зан њамчун 

устухони пањлуст. Агар хоњї, ки аз ў таматтуъ гирї, бо кажии ў аз ў 

таматтуъ гир ва агар хоњї, ки ўро рост кунї, шикаста шавад. Ишорат 

бад-он аст, ки оќилро бояд, ки аз нуќсони афъол ва аќволи эшон ба 

ќадри имкон таѓофул кунад ва ба талаттуф ва мадоро ва насињат эшонро 

роѓиб гардонад. Ва, чунончи, аз гирифтории охират дар халоси нафси 

худ мекўшад, дар халоси эшон њам кўшиш намояд ва эшонро аз хатарњои 

онљањонї огоњ гардонад» [19, с. 303-310]. 

Мутафаккир маќоми зан-ҳамсарро дар низоми сиёсати оиладорӣ 

муњим меҳисобид ва дар баъзе мавридҳо масъулияти бар душ доштаи уро 

дар оила баробар ба мард медонист. Зан масъули нигоҳдории хонадон, 

шавњар ва фарзандон мебошад. Аз ин хотир, мардро зарур аст, ки 

њангоми бунёди оила якчанд сифатњоро ба инобат гирад, то оилаи солим 

бунёд намояд. Яъне, ќабл аз њама ихтиёри зан аз насаби бохайру салоњ 

бошад, дуруст ва нафси худро дошта тавонад, дорои аќли солим бошад, 

чунки касеро ки аќл набошад, аз ў умеди хайр кардан номумкин аст. 

Бењудагарду бекора набошад.   

Аз андешаҳои мутафаккир маълум мегардад, ки барои сазовори 

унвони зани шоиста ва неку будан на боигарї ва зебої, балки чунин 

сифатњои бењтарини зан, ба монанди аќл, иффат ва њаё доштан лозим 

аст. Алии Њамадонї занро њамсафари зиндагии мард медонист ва 

зӯроварӣ нисбат ба занро аз зумраи кирдорҳои мудҳиш нисбат ба оила 

мешуморид. Зўроварии љисмонӣ ва фишори равонию љабрро нисбат ба 

зан дар раванди муносибатњои оиладорї мавриди танќид ќарор дода, 

натиљаи амали мазкурро сабаби асосии ноустувор гардидани оила 

медонад.  Вай на танҳо зӯроварӣ ва озори ҷисмонӣ, балки фишори 

равониро низ дар муносибатњои оиладорї ѓайримумкин шуморида, 

муносибати мувофиќи заношавњариро дар риояи њама меъёр ва ќоидањои 

ахлоќию иљтимої ва њуќуќие, ки ба таъмини хайри фардиву иљтимої 

нигаронида шудаанд, медонад.  

Новобаста аз гуфтаҳои боло, Алии Ҳамадонӣ аз муќаррароти 

баробарњуќуќии зану шавњар дар самти вазифањо дар оила љонибдорӣ 

намуда, барои мустањкам гардидани оила њуќуќи мардро нисбат ба зан 

болотар мегузорад: «Аммо њуќуќи зављ бар завља бисёр аст. Ва дар 

њаќиќат, никоњ навъе аз риќќият аст, чи дар шаръ мулк ду навъ аст: яке 

мулки ямин ва дуюм, мулки никоњ. Ва, чунончи, тоати сайид бар банда 

вољиб аст, тоати зављ бар завља вољиб аст ва аз ин љо буд, ки Расул (а) 

фармуд: Агар якеро фармудаме, ки саљдаи касе кунад, њароина занро 

фармудаме, ки саљдаи шавњари худ кардї аз бузургии њаќќи шавњар бар 

вай» [54, с. 92]. 

Шарти чањорум масъалаи нафаќа ва роњњои сарф кардани сармояи 

умумии оилавї мебошад: «Ањли наљот ва арбоби дараљот он касонеанд, 

ки дар нафаќа њадди эътидол риоят кунанд ва чунон танг нагиранд, ки ба 

хиссат ва бухл анљомад ва чунон исроф накунанд, ки ба њадди табзир ва 

батар аз туѓён кашад ва дар тањсили нафаќа ва кисвати аёл аз љамъи 

њаром ва шубањот эњтироз кунад ва њар чї зиёдат аз ќадри кифоят бувад, 

ба мустањаќќон ва мўњтољон эњсор кунад. Ва агар тањсили нафаќа ва 

кисват баъзе аз њалол муяссар гардад ва баъзе аз шубањот мубтало шавад 

ва аз он чора набошад, њалолро дар ваљњи ќут сарф кунад ва шубњаро  

дар ваљњи кисват нињад, чи њар гўшт, ки аз шубањот ва њаром раста 

шавад, мустањаќќи оташ бувад» [54, с. 89]. 

Баёни ин шарт аз он иборат аст, ки зану шавњар барои солим нигоњ 

доштани оила аз исрофкорї даст кашанд ва ањли оиларо низ дар доираи 

камсарфї тарбия намоянд, зеро агар онњо дар ин бахш ба аъзои оила 

фишори зиёд биёранд, ин ба бахилии онњо хоњад бурд. Агар фишор зиёд 

кунад ин ба «туѓён» ва кашокашии ањли оила мебарад. Бењтар аст њадди 

миёна пеша карда шавад ва дар њолати боќї мондани нафаќа онро 

мутобиќи зарурат ба њољатмандон таќсим намоянд. Аъзоёни оила набояд 

ба фасодкорї ва ба даст овардани пули њаром машѓул бошанд. Дар 

масъалаи бо роњи дуруст ва њалол ба даст овардани нафаќа бояд шакку 

шубња набошад. 

Меҳнати ҳалол ва дастрас намудани моли ҳалол дар хонадон ва дар 

ҳамин руҳия тарбият намудани фарзандонро мутафаккир вазифаи 

волидон медонад. Исрофкорӣ ва ќадрдонии молро бояд арзиши воло 

надонанд. Чунончи ӯ ќайд мекунад: «Аҳли наљот ва арбоби дараља он 



153 
 

касонеанд, ки дар нафаќа ҳадди эътидол риоят кунанд ва чунон танг 

нагиранд, ки ба хислат ва бухл анљомад ва чунон исроф накунанд, ки ба 

ҳадди табриз ва батор ва туғён кашад ва дар таҳсили нафаќа ва кисвати 

аёл аз љамъи ҳаром ва шубаҳат эҳтироз кунад ва ҳарчи зиёдат аз ќадри 

кифоят бувад, ба мустаҳаќќон ва муҳтоҷон эсор кунад» [54, с. 91]. 

Савод омўхтан ва њаќќи таълим доштани ањли оила шарти панљумро 

ташкил медиҳад. Ба андешаи Алии Ҳамадонӣ, пеш аз њама, мард ва зан 

бояд таълимгирифта бошанд ва ба фарзандон низ илм омўзонанд. Ин 

«вољиб» аст: «Худованд мефармояд, ки эй касоне, ки имон овардаед, 

чунонки нафсњои худро аз оташ мерањонед, бар њар муъмине вољиб аст, 

ки ањли худро он чї мўътаќади ањли суннат аст, аз умури дин таълим 

кунад ва эшонро аз азоб ва гирифтории охират битарсонад ва аз хатари 

тасоњул дар бандагї ва уќубати мухолифати Њаќ огоњ кунад ва ањкоми 

тањорат ва ѓусл ва намоз ва рўза ва њайз ва нифос ва истењоза эшонро 

таълим кунад ва агар дар ин маонї таќсир кунад, осї ва осим бошад. Ва 

он заифаро вољиб бувад, ки бе изини ў аз хона берун ояд ва аз ањли илм 

суол кунад» [54, с. 92]. 

Шарти шашумро мутафаккир дар такя ба сураи «Нисо» ба масъалаи 

нигоњ доштани адолат дар масоили умури оиладорї дар байни занњои 

мард мебахшад. Ба ќавли ӯ, «… ин шарт бар касе вољиб аст, ки ўро зиёда 

аз як зан бошад. Бар вай вољиб аст, ки дар муњофазат ва муљомалат 

риояти адл кунад ва дар нафаќа ва кисват ва музољаат ва байтута миёни 

эшон савийят нигоњ дорад» [54, с. 92]. Дар масъалаи муносибат бо занњои 

худ мард бояд њамдигарфањмї, адолат, муњаббат, нафаќа ва ѓайраро 

таъмин созад. Ӯ таъкид месозд, ки «Бо эшон мушоварат кунед, то дилҳои 

эшон бад он хуш гардад, пас мухолифати раъйи эшон кунед, ки баракат 

дар хилофи раъйи эшон аст» [54, с. 90].  

Шарти њафтумро Алии Њамадонї дар масъалаи адаб омўхтани зан 

аз тариќи зурї меҳисобад. Лекин вай дар аввал шарт мегузорад, ки 

Худованд дар Ќуръон таъкид кардааст, ки «… он заноне, ки зиёдатї ва 

бузургманишинї кунанд, аввал эшонро ваъз гўед ва насињат кунед. Агар 

насињат суд надорад, аз љойи хоб эшонро дур кунед ва агар он њам фоида 

накунад, эшонро бизанед ва адаб кунед, чунончи, аз аъзои эшон чизе 

нашканад ва нуќсон нашавад. Ва чун ба тоат ва салоњ бозоянд, бар эшон 

зиёдатї мекунед. Ва агар касе дањ рўз ё як моњ бо зављаи худ сухан 

нагўяд, раво бошад» [54, с. 92]. 

Мир Сайид Алии Ҳамадонӣ њамчун сарчашмаи таќлид ба зиндагии 

Пайѓамбар пайравӣ намудааст, ки дар ин маврид ҳам дар масъалаи одоб 

омўхтан ба занон чунин ҳадисро хотиррасон месозад. Ҳамзамон,  ҳуќуќи 

ҳамсаронро номбар намудааст, ки чунин аст: «… аввал ин ки, њар гоњ ки 

зављро раѓбати ў бошад, ба њар њол ки бошад, манъ накунад; дуввум он, 

ки аз хонаи шавњар бе изни ў ба касе чизе надињад; саввум, рўзаи 

татаввуъ бе фармони шавњар надорад; чањорум он, ки бе иљозати шавњар 

пой аз хона берун нанињад; панљум он, ки ѓайбати шавњар пеши хешони 

худ нагўяд; шашум он, ки зиёдат аз ќадри њољат аз шавњар талаб  

накунад; њафтум он, ки ба шодии шавњар шод бошад ва ба андуњи ӯ 

андуҳгин гардад; њаштум он, ки бар шавњар бисёр ѓайрат набарад;  

нўњум он, ки худро покиза дорад ва феъле, ки шавњар онро корењ бошад 

накунад; дањум он, ки ба фарзандон дуои бад накунад» [100, с. 48-49]. 

Муњити оилавї барои ба дунё омадани фарзандони солиму 

бофарҳанг, таълиму тарбияи дурусти онњо, ба даст овардани донишу 

маърифат ва фарњанги баланди инсонї, фаҳмиши ҳаёти иљтимої ва 

оиладорї имконияти хубро фароҳам меоварад. Таваллуди насли инсонӣ, 

тарбияи ахлоќї, равонӣ ва таъминоти иќтисодию моддии вай яке аз 

вазифањои асосии иљтимоии оила маҳсуб меёбад. Идомаи насли инсонї 

дар рӯйи замин ва мављудияти љомеаи инсонї, зуњури давлату 

кишварњои мухталиф, ва дар маљмуъ, ягонагию мављудияти башарият ба 

мављудияти оила ва нуфузи инкишофи солими он алоќамандии зич дорад 

[157, с. 42-43]. 

Тањќиќи осори Мир Сайид Алии Њамадонї нишон медињад, ки вай 

на танњо масъулияти марду занро дар доираи ќонуни шариат нишон 

додааст, болки кӯшиш кардааст, то масъалаи ҳаққи волидонро ба 

фарзандон ва њаќи фарзандонро нисбат ба падару модар ошкор созад. Ӯ 

бо овардани мисолњо аз њадисњои Пайѓамбар, ёддоштҳо аз бузургони 

гузашта, ќиссаҳо аз асотирҳову афсонаҳои мардумӣ ва ғ. кўшидааст 

волидайн ва фарзандонро ба моњияти аслии адаб, таълим ва издивољи 

фарзандон ошно созад. 

Волидон вазифадоранд фарзандон «амонати Њаќ»-ро, дуруст 

нигањбонї ва тарбият намоянд, ки дар амалу феъли ў нуќсон пайдо 

нашаванд ва дар љавњари ӯ роњи росту ҳаќиќатро парастиш кунанд. 

Айнан ҳамин масъулиятро оид ба тарзи тарбияи фарзанд дар баробари 

волидайн доя ва муаллим нисбат ба кўдак доро буданд. Дар ин хусус низ 

мутафаккир маќом ва љойгоњи онро дар тарбияти кудак, ки масъулияти 

тарбияву парваришаш ба ӯ гузошта шудааст, мавќеи худро муайян 

месозад. Ӯ яке аз вазифањои муњимми падару модарро ба дунё овардани 

фарзанди солим ва тарбияи дурусти он медонад. Чунончи, ӯ менависад: 

«… њар фарзанде, ки таваллуд мекунад дар њолати вилодат бар 

офариниши пок аст ва дин ва мазњаб ва сирати нек ва баъд аз модар ва 

падар мегирад ва агар эшон љуњудонанд, ўро љуњуд мегардонанд ва агар 

тарсоанд, тарсо мегардонанд ва агар муѓанд, ўро муѓ мегардонанд. Ва 

чун модар ва падар ба њукми шафќат фарзандро дар њолати сиѓар аз 

офоти об ва оташ нигоњ медоранд, то њалок нашавад аз њалокати оташи 

онљањонї виќоят кардан то ба њалокати абадї гирифтор нашавад, 

авлотар» [54, с. 94]. 

 Аз тарбияи дурусти волидайн ҳаёти иљтимоии кўдак, мавќеи он дар 

љомеа, обрў ва нуфузи падару модари вай, интихоби касб ва ѓайра 

вобаста аст. Бинобар ҳамин, падару модар ва дояву муаллимро зарур 

аст, ки «… фарзандонро аз хурдї  мањосини ахлоќ таълим кунанд ва аз 

мухолитати ќуранои сўъ нигоњ доранд ва ба зинати дунё нафиребанд ва 

танаумро одати ў насозанд ва дар  аввали  нашъат разоати ўро ба шири 

зане, ки бенамоз ва њаромхора бошад, накунанд ва луќмаи њаромро 

ѓизои ў насозанд, ки њар тифле, ки бадани ў дар хурдї ба шир ва луќмаи 

њаром тарбият ёбад, зулмати  хабосати он њаром, табъи ўро торик ва 

муќаддар гардонад ва дар њолати љавонї майли ў њама ба шарр ва маосї 

бошад. Ва чун тифл ба њадди тамиз расад, бояд ки муроќиби њоли ў 

бошанд, ки аввал нишоне аз осори саодат дар тифл њаё аст. Чун дар 

њолати тамиз тифл шармгин бувад, ин нишонаи саодатро ѓанимат 

шумаранд ва дар тарбияти ў саъй намоянд» [54, с. 95].  

Мир Сайид Алии Ҳамадонӣ дар оила мавќеъ ва наќши фарзандро 

баррасї намуда, «… дар маќоми аввали оила волидайнро љой намуда, 

хизмати онњоро барои фарзанд медонад ва љињати расидан ба дараљаи 

шинохти арзиши волидайн падару модарро водор месозад, ки 

фарзандонро тарбияи дуруст кунанд. Ӯ ба хулосае меояд, ки фарзандоне, 

ки тарбияи бенуќсони ахлоќї гирифтаанд, дигар ба ҳеҷ дастуре зарурат 

надоранд. Ин гуна фарзанди тарбиятдида ба ќонунњо итоаткор мебошад. 

Тарбия кардани насли наврас, тибќи андешаи мутафаккир, барои иљрои 

вазифањои хоси љамъиятї мебошад, ки он бидуни оила тасаввурнопазир 

аст» [122, с. 60-63]. 

Мир Сайид Алии Ҳамадонӣ барои ба натиљаи хуб ноил шудан дар 

тарбияи фарзанд, пеш аз ҳама, мефармояд, ки дар руҳияи фарзанд 

боядхуддорӣ намудан аз баднафсӣ, фасодкорӣ, шикампарастӣ ва 

молпарастиро тарбият намуд [54, с. 96]. 

Барои шикасти ин «нафси бањиша»-и тифл иловатан зарур аст, ки 

«аз пўшидани љомањои рангин ва абрешимин манъ кунанд ва ўро огоњ 

кунанд, ки ин пўшиши занон ва муханнасон аст». Фарзандро «бояд аз 

суҳбати кўдаконе, ки ба љомањои рангин ва абрешимин пўшидан ва 

танаум одат карда бошанд, албатта, нигоњ доранд, ки фасоди ахлоќї 

бештари атфол аз ин аст. Ва бад-ин сабаб бештари сифот муњлика аз 

дурўѓ ва намима ва њасад ва уљб ва кибр ва њирс ва бухл ва макр ва гадр 

дар нињоди кўдак русух меёбад» [54, с. 96].  

Алии Њамадонї вазифаи олии фаъолияти оиларо мањз дар омода 

намудани узви фаъоли љомеа, ки тавассути тарбияи ахлоќии фарзанд ба 

даст меояд, медид. Ба маќсади расидан ба ин сатњ ҳанӯз аз синни хурдї 

тарбияи мувофиќро бояд амалї кард. Гарчанде мутафаккир синну соли 

муайяни тарбияро зикр накардааст, вале ӯ пешнињод мекунад, ки синну 

соли хурд ва ё давраи «туфулият» барои анљоми ин амал хеле мувофиќ 

аст [116, с. 30-32]. 

Мутафаккир дар тарбияи фарзанд масъулияти зану шавҳарро 

баробар медонад. Проблемаи мазкур дар ҳама давру замон мубрам 

мемонад, чун барои пешрафти ҷомеаи солим тарбияи дурусти насли 

наврас заминаи ҳуќуќӣ мегузорад. Дар шароити имрӯзаи рушди љомеаи 

Тољикистон мавзуи мазкур мубрам боќи мемонад. Дар ин хусус 

ќонунугузории кишвар низ ин масъулияти пурборро бар души давлат 

љомеа, волидон ва мактаб вогузор намудааст [5]. 

Алии Ҳамадонӣ пешниҳод месозад, ки баъд аз тарбияи ахлоќӣ ба 

фарзанд ҳатман таълими илмҳои дигари замонро додан зарур аст. 

Фарзандро бояд ба таълими Ќуръон љалб намоянд, баъдан ба таълими 

ахбор ва ҳадисҳо. Ба мавоиз ва њикоёти машоих ва сулањо ва низ авлиё 

машѓул гардонанд. Дар ин раванд ба омӯзиши ахлоќ низ диќќати хоса 

зоҳир намоянд. Бояд ќайд намуд, ки мутафаккир андухтани илму дониш 

ва ҳунарро кори муќаддас мешуморид. Бо такя ба нишондодҳои Қуръону 

Ҳадис доир ба омӯзиши илм ӯ аз забони Паёмбар чунин таъкид 

менамояд: «Ҷустуљӯ намудани илм фариза аст, бар ҳамаи мусалмонон. 

Ҳељ коре барои инсон фозилтар ва гуворотар аз илм нест» [45, с. 91]. 

Мутафаккир дар хусуси нокомилии ахлоќї, аз ќабили худхоњї, 

чизпарастї, љамъ кардани молу мулки беохир ва ѓайра, ки тифлро ба 

зуроварї, фиреб, найранг, ќаллобї ва фасоду њаромхӯрӣ мебаранд, 

диќќати љиддї зоњир карда, ба хулосае меояд, ки онњо низоми ќонуниро 

дар љомеа коставу хароб месозанд. Суистифода аз ин сифатњои бади 

ахлоќї аз љониби ањли љомеа ба нобаробарии иљтимої, зиддиятњои 

ќавмию шахсї ва аз байн бурдани низоми давлатї хоњад гашт. Ин 

сифатҳо сарчашмаи њамагуна бенизомї, душманї, носолимии љамъият, 

бадахлоќии ҳокимияту мулкдорон ва њукмфармо будани беадолатї дар 

ќонун, поймол гардидани њуќуќњои раият буда метавонанд. Аз ин рў, 

барои амнияти раият ва давлат зарур аст, ки аъзоёни он аз кўдакї тарбия 

ёбанд [54, с. 97]. 

 Алии Њамадонї таъкид месозад, ки волидайн барои зиндагии 

орому осоишта ва обрӯю эътибори худ дар љомеа бояд кӯшиш намоянд, 

ки фарзандони худро аз содир намудани кирдорҳои зиддиҳуќуќӣ, ба 

монанди авбошию зўроварї, куштору ќатл, ки оќибат ба мањбасу зиндон 

мебарад, дур созанд. Ӯро зарур аст фарзандро дар доираи ахлоќ, њуќуќ 

(фиќҳ), ки аз муњтавои ќонун (шариат) ва одату анъанаҳои миллӣ 

бармеоянд, тарбия созад. Мутафаккир дар ин хусус чунин менависад: 

«Чун тифлро аз аввалин нашъат бад-ин тартиб, ки гуфта омад, тарбият 

кунанд, чун ба њадди булуѓ расад, баракоти осори он бар зоњир ва 

ботини ў зуњур кунад ва љуз ба ањли хайр ва солењ унс нагирад ва аз 

суҳбати ањли шарр ва фасод мутанаффир шавад. Ва агар нашви ў бар 

хилофи ин бувад, аз овони сабй бо ањли ѓафлат ва љањолат унс гирад ва 

бозї ва фањш ва бешармї ва макр ва њирс ва шарањи хўрдан ва зинати 

пўшидан ва тафохур одати ў гардад, дар синни булуѓ аз ќабули Њаќ 

бегона шавад ва вазъ ва насињат дар дили ў кор накунад ва њама њиммати 

ў бар фисќ ва шурур ва маъосї бувад ва ба шаќовати абадї гирифтор 

гардад ва исм ва вуболи он њама ба девони модар ва падар боз гардад» 

[54, с. 97]. 

Мир Сайид Алии Ҳамадонӣ дар баробари таҳќиќи вазъи њуќуќии 

аъзоёни оила доир ба њуќуќу вазифаҳо ва вазъи ҳуќуќию иљтимоии 

ходим, яъне хидматгори оила низ андешаронӣ намудааст. Чуноне ки аз 

таърихи адабиёт ва фарҳанги миллии халќҳои Шарќ маълум аст, дар 

низому таркиби оиладории мардуми мо, махсусан дар оиладории 

ашрофзодагон одат шуда буд, ки ҳатман фарзандони худро барои тарбия 

ба доя, тарбиятгар ва таълимдиҳандагони маъруфу кордон ва 

донишманд мегузоштанд. Ҳамзамон, дар одати оиладории халќхои 

гуногун маќом ва љойгоњи хидматгор, ки аксаран дар якљоягӣ бо дигар 

аъзои оила умр ба сар мебурданд, хеле мушаххас ва муайян мебошад.  

Мутафаккир љойгоњи ходимро дар низоми оила махсус зикр 

менамояд. Аслан назари ў бештар хусусияти инсонпарварона дошта, 

ќабл аз њама, барои асоснок кардани мавќеи худ аз шахсияти Пайѓамбар 

ва амалкарди вай, бузургони дигари олам, ки дар тарбияи хидматгорон 

ва тарбиятгарон ба воя расидаанд, њамчун манбаи асосии таќлид ва 

идеали љомеаи асримиёнагї мисолњо меорад. Чунончи, ӯ аз амалҳои 

инсонпарваронаи Пайғамбар Муҳаммад ёдовар шуда, ќайд мекунад, ки ӯ 

«наку доштани зердастон»-ро хислати накуи инсонӣ меҳисобид [54, с. 98]. 

Ӯ аз ҳадисҳо ёдовар шуда менависад: «Њар он ки дар «тасарруфи» 

хонадони шумоанд, «бихўронед эшонро аз он чї мехўред ва бипўшонед 

эшонро аз он чї шумо мепўшед ва эшонро коре мефармоед, ки тоќати он 

дошта бошанд. Он чї аз эшон мехоњед, нигоњ доред ва он чї аз эшон 

намехоњед, бифурўшед ва бандагони Худойро азоб мекунед» [54, с. 98]. 

Ходим ҳамчун хизматгори хона, ки ба кори хољагӣ, нигоҳубини 

фарзандон ва дар баъзе маврид ҳамчун шахси донишманд барои тарбия 

ва таълими фарзандон љалб мегардид, мањсули даврони асрњои миёна ва 

ҳатто аз он пеш буда, имрўз низ бо баъзе таѓйиротњои њуќуќї ва иљтимоӣ 

вуљуд дорад. Дар низоми муносибатҳои даврони зиндагонии мутафаккир 

муносибат нисбат ба ин гурӯҳи аъзоёни љомеа хусусияти 

њуќуќмањдуднамоиро дошт. Чунки хидматкорон њамчун банда ё ѓулом 

дониста мешуданд. Аз ин љост, ки Алии Њамадонї ба нишондодҳои 

шариат такя намуда, хидматро узви баробарњуќуќи хонавода медонист. 

Ӯ таъкид мекард, ки сарвар ва аъзоёни дигари оила бо онњо бояд 

муносибати озод, эҳтиромона ва баробар дошта бошанд.  

Ӯ дар доираи таълимоти худ соњибхонагон ва дар баробари онҳо 

ҳокимону давлатдоронро, ба адолатпешагӣ ва инсонпарварї даъват 

намудааст. Вай бо мисолҳо аз идоракунии шоњони гузашта ва аз њаёти 

Пайѓамбарону сањобагон таъкид месозад, ки бояд бо халќу раият ва 

тамоми аъзоёни љомеа муносибати инсонпарварона дошта, ба њаќќу 

њуќуќ ва амнияти онњо ѓамхорї намоянд. Дар ин хусус ӯ ќайд мекунад: 

«Наќл аст, ки Абўдардоро канизаке буд, ки хидмати ў кардї. Рўзе 

Абўдардоро гуфт: Як со ласт, ки ман туро зањр додаам ва дар ту њељ асар 

накард. Гуфт: Чаро чунин кардї? Гуфт: Хостам, ки аз зилли бандагї 

халос ёбам. Гуфт: Њар љо ки хоњї, бирав, ки ман туро аз барои ризои 

Худо озод кардам» [54, 99].  

Ҳамин тариќ, Мир Сайид Алии Њамадонї дар масъалањои 

муносибатҳои оила ва оиладорї, вазъи ҳуќуќии аъзоёни он андешаҳои 

љолибу заруриро пешниҳод намудааст, ки то замони мо моҳияти худро 

гум накардаанд. Таълимоти ӯ хосатан ба сохтори оилаи суннатї 

бахшида шуда бошанд ҳам, аксари муќаррароти он барои љомеаи 

имрўзаи тољикон низ арзишманд мебошанд. Дар эъљодиёташ ӯ ба 

асосгузорони оила – зану мард маќоми аввал дода, онњоро њамчун асос 

дар умури оиладорї дониста, дар иззату эњтиром ва нигоњубини 

фарзандон масъул медонад. Ӯ дар умури оиладорї мардро масъул ва 

сарвар дониста, дар парвариши анъанањои фарњангї, ахлоќӣ, таълимӣ, 

динӣ, ҳуќуќӣ, низоми оиладорӣ ва ғ. масъул мешуморад.  

Дар љомеаи анъанавї марди хонавода вазифадор аст, ки сохтори 

оиларо дар доираи талаботи меъёриву њуќуќї ва фарњангї муайян 

намуда, фаъолияти њар як аз аъзои онро назорат ва танзим намояд. Ба 

мард таълуќ доштани интихоби занро мутафаккир бо диди анъанавї 

менигарад. Ӯ ќайд мекунад, ки ин ҳељ гоҳ маънои бењуќуќии занон, паст 

задани шаъну шарафи онњоро надошта, балки фазилатњои ахлоќии зан, 

аз ќабили аќлу иффат ва њаёро барои интихоби њамсарї мешуморад. 

Оилае, ки дар асоси интихоби якдигарии зану мард ва бо интихобу дарки 

сифатњои ахлоќии инсонї таъсис меёбад, дар њама давру замон, аз љумла 

дар замони мо низ оилаи солим ва муваффаќ њисобида мешавад. Дар 

оилаи бонизом фарзандони боахлоќ, тарбияёфта ва донишманд ба дунё 

меоянд, ки ба ташаккули љомеаи амну ором ва пешрафта мусоидат 

менамояд. 

Бо эҳтиром ба фарҳангу тамаддуни ќадимию оламшумули халќи 

тољик муҳтарам Эмомалӣ Раҳмон дар Паёми навбатиашон «Дар бораи 

самтҳои асосии сиёсати дохилӣ ва хориљии љумҳурӣ» аз 28 декабри соли 

2024 ќайд карданд, ки: «Дар фарҳангу тамаддуни мо – тољикон, иззату 

эҳтироми зан-модар ҳамеша љойгоҳи хос дорад. Вале бояд гуфт, ки 

маќому манзалати занону бонувон ва наќши онҳо дар эъмори давлати 

муосир ва рушди љомеа маҳз дар замони соҳибистиќлолӣ, воќеан, боло 

рафт»[164]. Аз ин рӯ барои дар воќеъ баланд бардоштани мавќеи зан ва, 

умуман, ташаккули оилаи солим,  ки заминаи ибтидоӣ ва воќеии љомеаи 

солим аст, бояд боз ҳам бештар ба омӯзиши таъриху адабиёт ва 

фарҳанги пурғановати миллатамон рӯ оварем.   

Эњтироми хонавода, тарзи муносибат ба њуќуќи аъзои оила ва риояи 

њаќќи якдигар, ки асоси пойдории оила њастанд, дар муносиботи 

оиладорї ногузир мебошанд. Дар ин самт Мир Сайид Алии Ҳамадонӣ 

бо Абуалӣ ибни Сино ҳамандеша буда, ќайд менамоянд, ки зану шавҳар 

бояд муносибатҳои оилавӣ дар ќавли худ содиќ бошанд ва оилаи 

созмондодаи онҳо дар асоси муҳаббат ва эҳтироми ҳамдигар асос ёфта 

бошанд. Маҳз дар ҳамин асос мутафаккир дар баробари ҳуќуќ ва 

масъулияти шавҳар ба ҳуќуќу уҳдадориҳои зан низ диќќати хосса 

додааст [7, с. 56]. 

Дар асоси андешаҳои ӯ ба хулосае омадан мумкин аст, ки:  

1) дар оилаи асримиёнагӣ новобаста аз барорбарҳуќуќии ҳамсарон 

сардори оила доимо шавҳар дониста мешавад, зан бошад, тобеи иродаи 

шавҳар буд;  

2)    шавҳар бо зан вазифадоранд, ки бо амалу гуфтор ва рафтори 

неки худ дар оила муҳити созгору солимро муҳайё созанд; 

3) шавҳар ҳамчун сарвари оила набояд ҳуќуќ ва манфиатҳои занро 

поймол намояд ва ба ӯ муносибати носозгорро раво бинад. Балки ӯ бояд 

кӯшиш намояд, то дар асоси аќлу заковат, тоќату сабр, фарҳанги баланд 

ва ахлоќи накуи хеш масъалаҳои оилавиро ҳаллу фасл намояд.  

Аз гуфтаҳои боло маълум мегардад, ки андешаҳои мутафаккир дар 

шароити имрӯзаи љомеаи мо низ бисёр пурарзиш буда, барои тарбияи 

оилавии љавонон ва оилаҳо хеле лозиму сариваќтӣ мебошанд. Истифода 

ва риояи ин гуна нишондодҳо имкон медиҳад, ки дар оилаҳои љавон 

одобу ахлоќи ҳамида љорӣ карда шаванд, сатҳи фарҳангу маданияти 

оиладорӣ ва муошират дар оилаҳо баланд бардошта шавад, барои 

тарбияи фарзандон дар оила шароити баланди ахлоќӣ ва тарбиявӣ 

муҳайё гардад, то онҳо дар шароити хуби ҳаёти иљтимоӣ ташаккулу 

инкишоф ёфта, барои тарбия ва илмомӯзии кӯдакон шароити созгор 

созмон дода шавад.   

ХУЛОСА 

Дар натиљаи таҳқиқоти диссертасионӣ хулосаҳои зерин пешниҳод 

мешаванд:  

1. Дар таълимоти Мир Сайид Алии Ҳамадонӣ ақидаҳо оид ба 

аҳаммияти устуворӣ ва таъмини тартиботи ҳуќуќӣ, риояи меъёрҳои 

ҳуқуқи оилавӣ тавассути эҳтироми ҳамдигарии аъзоёни оила, эҳтироми 

волидон, тарбияи кӯдакон, таҳкими идоракунии давлат, иҷрои 

самараноки вазифаҳои соҳаи идоракунии давлатӣ, танзими 

муносибатҳои байниҳамдигарии аъзоёни љомеа, наќш ва мавќеи илму 

таълим дар пешрафти љомеа пешниҳод шудаанд. Вай инчунин, ба риояи 

ҳуқуқи оила тавассути эҳтироми байниҳамдигарии ҳамаи аъзоёни оила 

ва тарбияи фарзандон аҳаммияти калон медод. Ин ақидаҳо дар ҳаёти 

давлатию ҳуќуќии замони имрӯза низ аҳаммият ва арзиши худро гум 

накардаанд [9-М, 12-М].  

2. Дар осори Мир Сайид Алии Ҳамадонӣ ақидаҳои ӯ дар бораи 

тарбияи ҳуқуқӣ ва иҷтимоии инсон ҳамчун як ҷузъи тарбияи шахсияти 

воломақом, ки тарбияи васеи фарҳангӣ ва иҷтимоиро бо дарназардошти 

меъёру арзишҳои ахлоқӣ, маънавӣ ва иҷтимоӣ-ҳуқуқӣ дар назар дорад, 

ҷойи асосиро ишғол мекунанд. Ғояи ягонагии тарбияи ҳуқуқӣ ва ахлоқӣ-

маънавӣ дар ҳама давраҳои инкишофи афкори давлатӣ ва ҳуқуқӣ ҳимоя 

карда шудааст. Ғояи мазкур дар ҳаёти имрӯза низ аҳаммияташро аз даст 

надодааст. Инъикоси бевоситаи меъёрҳо ва арзишҳои ахлоқӣ дар 

қонунгузории Ҷумҳурии Тоҷикистон, вазифаи хизматчиёни давлатӣ оид 

ба риояи ҳатмии меъёрҳои одоби хизмати давлатӣ, қабули кодексҳои 

одоб дар мақомоти судӣ ва дигари мақомоти ҳифзи ҳуқуқ мисоли ин 

гуфтаҳост. Аз ин хотир, ақидаҳои Мир Сайид Алии Ҳамадонӣ дар 

замони муосир аҳаммияти илмӣ ва тарбиявӣ доранд [3-М].   

3. Меҳвари таълимоти Мир Сайид Алии Ҳамадониро ҳифзи ҳуќуќу 

манфиатҳои инсон ташкил медиҳад. Ҳифзи ҳуқуқи инсон ҳамчун унсури 

ақидаҳои иқтимоӣ-фархангии мутафаккир оид ба ҳимояи манфиатҳои 

иљтимоию сиёсии ҳар як шахс дар љомеа, тарбияи насли наврас дар 

руҳияи ватандӯстӣ, омӯзиши илм ва касбу ҳунар, ҳифзи оила ва таъмини 

баробарҳуќуќии аъзоёни оила таҳқиқ карда мешавад [1-М, 10-М].  

4. Аќидањои сиёсиву давлатии Мир Сайид Алии Њамадонї бар 

мафњуми идораи одилона, риояи адолат дар ќабули ќарор ва амалї 

намудани њокимият асос ёфтааст. Барои ноил шудан ба ин бояд шоҳон ва 

ҳокимон дорои ахлоқи наҷиб ва накӯкор бошанд, дар корҳои идорӣ аз 

корҳои бад парҳез кунанд ва ба халқу давлат содиқ бошанд. Алии 

Ҳамадонӣ љонибдори ҳокимияти одилона ва тавоно буда, аз подшоҳон 

ва ҳокимон  талаб менамуд, ки доимо аз аҳволи раият, халќи камбизоат 

бохабар бошанд ва манфиатҳои онҳоро ҳифз намоянд [4-М, 11-М].  

5. Ба андешаи Мир Сайид Алии Ҳамадонӣ роњбари давлат ба 

маќсади љалби ризоияти халќи худ ќоидањо ва муќаррароти ќонунро 

бояд риоя кунад. Волоияти ќонун њангоми содир кардани њукм бояд 

таъмин гардад, одилона ва беѓараз бошад. Роҳбар набояд ба хушнудї ва 

ё нохушнудии одамон рўй орад ва агар дар содир намудани ќарор ба 

муњаббат ва љонибдорї аз гурўње майл кунад, дер ё зуд амалҳои 

содиркардааш боиси бесарусомонї дар љомеа мегарданд. Риштаи  

устувори давлатдорӣ, ба аќидаи Мир Сайид Алии Ҳамадонӣ хиёнат 

накардани ҳокимон ва ягонагии ќавлу амали онҳост [11-М, 14-М, 15-М].  

6. Мир Сайид Алии Њамадонї мавќеи раиятро яке аз мавзуҳои 

марказии тањќиќот, афкори давлатӣ ва ҳуќуќии хеш ќарор додааст. Ба 

андешщаи мутафаккир, раият дорои як қатор њуќуќњо мебошад. Ӯ 

маќом, манзалат, вазъи иљтимоию ҳуќуќӣ ва доираи ваколату иродаи 

одамонро мавриди шарњу таҳлил ќарор додааст. Аз таълимоти ӯ доир ба 

њуќуќњои раият ва бист њуќуќњои онњо босароҳат маълум мешавад, ки 

вай љонибдори адолати иљтимої ва судї мебошад [11-М].  

7. Мир Сайид Алии Њамадонї чунин мепиндошт, ки хислатњои 

манфии ахлоќии инсон сарчашмаи адовату душманӣ ва бадбахтию 

нокомї мебошанд. Сифатҳои мусбати ахлоқӣ, ба ақидаи мутафаккир, бо 



165 
 

инкишоф ва такмили шуури ҳуқуқӣ, тарбияи ҳуқуқӣ, идроки ҳуқуқӣ, бо 

бартараф намудани «нодонии ҳуқуқӣ» (нигилизми ҳуқуқӣ)-и аъзоёни 

ҷамъият ба даст меоянд [5-М]. 

8. Мутафаккир ба масъалаҳои ҳуќуќии замони худ рӯ оварда, се 

илми амали даврони худ – њуќуќ, ахлоќ ва сиёсатро бо њам муттањид 

сохта, дар доираи он тамоми масъалањоеро, ки хусусияти њуќуќї доранд 

мавриди тањлил ќарор додааст. Дар таълимоти ҳуќуќии Мир Сайид 

Алии Њамадонї мавќеи асосиро ҳуќуќи давлатӣ, идоракунии боадолати 

маҳал, адолати судӣ ва љазодиҳӣ, афв ва бахшиши гуноҳ, муносибатҳои 

баробар ва одилонаи молумулкӣ, олӣ донистани инсон ва мавќеи он дар 

љамъият, ҳифзи манфиатҳои ҳар як аъзои љомеа, эҳтироми раият ва 

оромии љомеа, муносибатҳои поку беолоиши никоҳу оиладорӣ, тарбияи 

дурусти фарзандон, эҳтироми волидон ва устодон, омӯзиши илм ва дигар 

муносибатҳои муҳимтарини љамъиятӣ ишғол мекунанд. Ӯ љанбаҳои 

мусбату манфии танзими меъёриро баррасӣ намуда, оид ба шаклҳои 

барои љамъият муфид ва самараноктари танзими меъёрӣ андешаҳои 

љолиберо пешниҳод намудааст [5-М, 9-М].   

9. Мутобиқи таълимоти Алии Њамадонї, танзими меъёрӣ шароити 

њаёти воќеӣ, аз ҷумла ҳаёти одамонро инъикос мекунад ва бо 

назардошти манфиатњои ањли љомеа, анъанањо ва урфу одатњо ба роҳ 

монда мешавад. Асоси амалишавии ҳуқуқро њокимият муқаррар 

мекунад. Ба андешаи мутафаккир фазилати адолат дар шарҳ ва шинохти 

меъёри қонун, орзуву ормони инсонӣ, масъулияти иҷтимоии ҳар фард, 

риояи ҳуқуқи одамон нисбат ба якдигар ифода меёбад. Ғояи баробарии 

талаботи адолати иҷтимоӣ барои ҳама ва зарурати риояи адолат аз 

ҷониби кулли аҳли ҷомеа аз султон то њар фард пешниҳод карда мешавад 

[4-М, 12-М].  

10. Дар таълимоти мутафаккир ташаккули низоми њуќуќии давлатӣ 

дар баробари фалсафа, илоҳиёт, низоми ҳуқуқию давлатӣ, сиёсати 

одилонаи идоракунӣ, низоми адолати судї, гиромидошти инсон ва 

волоияти њуќуќњои ӯ мавќеи хоссаро ишғол менамояд. Ӯ ба масъалаҳое 

рӯ овардааст, ки дар ташаккули давлату давлатдории шоҳӣ («салтанат») 

ва таҳкими асосҳои ҳуқуқии он аҳаммияти басо муҳим доранд [9-М].  

11. Мир Сайид Алии Ҳамадонӣ осори худро бо назардошти робитаи 

мутақобилаи байни њуќуќ, сиёсат ва ахлоќ пешниҳод намудааст. Маҳз 

робитаи ин се илм заминаи таълимоти мутафаккирро бо дарназардошти 

робитаи фарҳанги ҳуқуқӣ, ахлоқӣ ва сиёсӣ ташкил медиҳад. Дар асоси 

ташаккули ҳамин илмҳои сегона таҷрибаи таърихии ташаккул, 

инкишофи низоми давлатӣ ва ҳуқуқӣ омӯхта мешавд. Бо ишора ба 

ҳуқуқшиносони қадим, ӯ ҳуқуқро ҳамчун илм доир ба некӣ ва адолат 

барои фарќ кардани бадӣ аз некӣ пазируфта ќариб, ки дар ҳама 

асарҳояш ба дарки он ишора намудааст [5-М]. 

12. Вобастагии ахлоқ аз арзишҳои маънавии ҳуқуқӣ ва сиёсӣ дар 

иртибот бо истеъдод, ќобилият ва нобаробарӣ таҳқиқ карда мешавад. Ба 

ақидаи мутафаккир талабу маќсад ва ѓаразу хоњиши одамон гуногун 

буда, рафтору аќидањо ва арзишњо дар шаклњои гуногун, аз он љумла 

«ахлоќи хабиса» (бад), ба мисли љабру зулм, ситаму зўроварї, куштору 

ќасдгирї, бахиливу њасад, рашку нотавонбинї зуњур мекунад. Мир 

Сайид Алии Ҳамадонӣ ғояи тафовути ҳуќуќ ва ахлоќро пешниҳод 

мекунад [13-М].   

13. Мир Сайид Алии Ҳамадонӣ дар муќаррар намудани мафњуми 

«оила», ҳаќќу ҳуќуќи аъзои он, эҳтироми волидайн, муносибати 

ҳамсарон ва таъсири он ба инкишофи оилаи солим, тарбияи фарзандон 

ва ҳуќуќу уҳдадориҳои онҳо, муносибатҳои амволии аъзоёни оила, ҳаќќи 

мерос ва ҳолатҳои дигари ба он вобаста андешаҳои љолиберо дар 

асарҳои худ пешниҳод намудааст. Дар пайравӣ ба Афлотун Алии 

Њамадонї дар бахши оила маќсад дошт назарияи, бо «шањрванди 

идеалї»-ро амалї созад. Ӯ дар пайравї ба  Арасту оиларо бо ахлоќ ва 

тавассути ахлоќ ба њуќуќ (ќонун) ва сиёсат пайваст месозад. Мутафаккир 

љойгоњи ходимро дар низоми оила махсус зикр менамояд [12-М].   

14. Мутобиқи таълимоти мутафаккир, шавҳар бо зан вазифадоранд, 

ки бо амалу гуфтор ва рафтори неки худ дар оила муҳити созгору 

солимро дар оила муҳайё созанд, шавҳар ҳамчун сарвари оила набояд 

ҳуќуќ ва манфиатҳои занро поймол намояд ва ба ӯ муносибати 

носозгорро раво бинад. Аз гуфтаҳои боло маълум мегардад, ки 

андешаҳои мутафакуир дар шароити имрӯзаи љомеаи мо низ 

хелеипурарзиш буда, барои тарбияи оилавии љавонон ва оилаҳо лозиму 

сариваќтӣ мебошанд [9-М, 12-М].  

ТАВСИЯЊО ОИД БА ИСТИФОДАИ АМАЛИИ НАТИЉАЊОИ 

ТАЊЌИЌОТ 

Дар натиҷаи омӯзиш, баррасӣ ва таҳқиқоти диссертатсионӣ 

таклифҳо ва тавсияҳои илмию амалии зерин пешниҳод карда мешаванд:  

1. Аќидањои давлатию њуќуќии Мир Сайид Алии Њамадонї барои 

рушди илму маориф, фарњанг, давлатдорї, низоми њуќуќї, маърифати 

њуќуќї ањаммияти бузург дошта, дар раванди такмили идораи давлатї, 

фаъолияти ќонунгузорї, њифзи њуќуќ, таблиѓи њуќуќї, танзими њуќуќии 

муносибатњои оилавї бояд ба назар гирифта шаванд [12-М].  

2. Ақидаҳои Мир Сайид Алии Ҳамадонӣ оид ба арзиши олии инсон 

ва ҳуқуқҳояш, зарурати ҳуќуќу манфиатҳои шахс дар раванди такмили 

минбаъдаи ҳуҷҷатҳои давлатӣ ва санадҳои меъёрии ҳуқуқии Тоҷикистон, 

ки бо ҳуқуқи инсон, таълим ва ҳимояи ҳуқуқу озодиҳои инсон робита 

доранд, бояд ба инобат гирифта шаванд [1-М].  

3. Назарияи «инсони комил», ки аз ҷониби Мир Сайид Алии 

Ҳамадонӣ пешниҳод шуда,  ба ғояҳои инсондӯстӣ, риояи ҳуқуқи инсон, 

эҳтироми инсон, ватандӯстӣ, садоқат ба давлату миллати худ асос 

меёбад, дар раванди таҳқиқи афкори сиёсию ҳуқуқӣ, раванди таълим, 

зимни омӯзиши фанҳои дахлдор, таҳия ва амалӣ намудани ҳуҷҷатҳои 

дахлдори давлатӣ дар соҳаи тарбия бояд ба инобат гирифта шаванд [6-

М].  

4. Сарварӣ дар эљодиёти мутафаккир ҳамчун илми идоракунӣ баҳо 

дода шудааст. Барои расидан ба зинаи сарварӣ шахс бояд аз даврони 

љавонӣ омода карда шавад, илму дониш андӯзад, таљрибаи бузургонро 

омӯзад, одобу ахлоќи ҳамида дошта бошад, адолатљӯ ва ҳапарвар бошад. 

Бо назардошти ин муқаррарот, соҳаи нави дониш, илми «одоби 

сарварӣ»-ро ташаккул додан лозим аст. Дар ин ҷо рӯ овардан ба 

андешаҳои мутафаккирони тоҷик ва дигар мутафаккирон, ки бояд дар 

муассисаҳои олии таълмӣ, махсусан дар муассисаҳое, ки ба такмили 

ихтисоси хизматчиёни давлатию ҷамъиятӣ машғуланд, васеътар омӯхта 

шаванд, ёрӣ мерасонад [1-М].  

5. Бо назардошти вазъи кунунии љаҳони муосир, рушди босуръати 

љаҳонишавӣ ва бархурди тамаддунҳо моро зарур аст, то аз таъриху 

фарҳанг, адабиёт ва осори мутафаккирони худ огоҳ бошем. Дар ин 

маврид осори Алии Ҳамадонӣ барои ҷавонон, ҷиҳати омода намудани 

кадрҳои баландихтисос аз нигоҳи тарбияи фаъолияти идоракунӣ 

(роҳбарии мақомоти олии давлатӣ, мақомоти иҷроияи маҳаллии 

ҳокимияти давлатӣ, идораи соҳавӣ аз қабили молия ва низоми судӣ ва ғ.) 

арзиши бузург доранд [3-М]. 

6. Ақидаҳои мутафаккир оид ба таъмини адолат ва адолатпешагӣ 

бояд ҳангоми ба амал баровардани адолати судӣ ва татбиќи љазо дар 

самти иљрои вазифаи давлатӣ, амалӣ намудани адолати судӣ, 

љамъоварии молиёту андоз, муносибатҳои никоҳу оилавӣ, мерос ва 

тарбияи фарзандон истифода шаванд [8-М].   

7. Мутобиқи фасли III Консепсияи миллии тарбия дар Ҷумҳурии 

Тоҷикистон, ки бо Қарори Ҳукумати аз 3 марти соли 2006, № 94 тасдиқ 

шудааст, «ташаккули инсони комил» яке аз мақсадҳои тарбияи миллиро 

ташкил медиҳад. Бо мақсади таъмини роҳандозии Консепсияи мазкур 

пешниҳод мешавад, ки ғояи Мир Сайид Алии Ҳамадонӣ оид ба тарбияи 

«инсони комил» ба инобат гирифта шавад.  

8. Асосҳои методологии тарбия, ки дар фасли II Консепсияи миллии 

тарбия дар Ҷумҳурии Тоҷикистон муайян карда шудаанд, бо 

дарназардошти аҳаммияти арзишҳои ҳуқуқӣ-маънавӣ, ки дар асарҳои 

Мир Сайид Алии Ҳамадонӣ ва мутафаккирони дигари тоқик ҳамаҷониба 

ҳимоя карда шудаанд,бояд таҷдиди назар карда шаванд.  

9. Ақидаҳои давлатӣ ва ҳуқуқии Мир Сайид Алии Ҳамадонӣ 

ҳангоми таҳияи Нақшаи корҳои тарбиявии Донишгоҳи миллии 

Тоҷикистон барои солҳои минбаъда, аз ҷумла  дар раванди баргузории 

дарсҳои тарбиявї бо мақсади баррасӣ намудани моҳият ва аҳаммияти 



170 
 

эњтиром ва гиромї доштани таърих ва мероси фарњанги ниёгон, 

пайвастани таърихи гузашта ба воќеияти имрўзаи миллат ва ҳимояи 

арзишмандї миллї ба инобат гирифта шаванд. 

10. Ҳангоми таҳияи Нақшаи кори шуъбаи тарбияи Донишгоҳи 

миллии Тоҷикистон барои солҳои минбаъда зарурати амалӣ намудани 

тадбирҳои муассир оид ба ҷалби сохторҳои дахлдори донишгоҳ ба 

тарғиби арзишҳои миллии иҷтимоӣ-ҳуқуқӣ, ки дар таълимоти Мир 

Сайид Алии Ҳамадонӣ муфассал баён шудаанд, ба инобат гирифта 

шавад [12-М].  

